
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 
ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓄᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   
  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

 
ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᐊᐃᑉᐱᖅ, ᔫᓂ 4, 2019 ................................................................................................................................................. 3542 

 
ᐅ. 

ᐊᖓᔪᖅᑳᑦ ᐅᓂᒃᑳᖏᑦ 
 
246 - 5(2): ᓄᓇᓕᐸᐅᔭᑦᑎᐊᖑᓂᕐᒧᑦ ᓵᓚᒃᓴᕋᓱᖁᔨᓂᖅ (ᑯᓱᒐᖅ) ...................................................................... 3542 

247 - 5(2): ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ/ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐃᒡᓗᓕᐅᖃᑎᒌᒍᑎᖓᑦ (ᓇᑦᓯᖅ) ........ 3543 

248 - 5(2): 2019-ᒥ ᐃᓄᒃᑐᑦ ᑎᑎᖅᑭᕆᓂᕐᒧᑦ ᑲᑎᒪᓂᖅ (ᔪᐊᓇᓯ) ................................................................... 3544 

249 - 5(2): ᒥᓕᐊᑎᑦ ᐅᔭᕋᕐᓂᐊᕐᕕᒃ - ᒎᓗᓂᑦ ᖃᑭᑎᑦᑎᓂᖓ (ᐊᕿᐊᕈᖅ) ...................................................... 3545 

250 - 5(2): ᐃᑲᔫᑎᑦ ᓄᓇᕗᑦ ᓯᓚᑦᑐᖅᓴᕐᕕᒻᒥ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑎᓄᑦ (ᕼᐃᒃ) .................. 3546 

251 - 5(2): ᐊᐅᓚᑦᑎᓯ ᐊᖅᓵᖅᓯᓂᕐᒧᑦ ᐱᕋᔭᓐᓂᒃᑯᑦ ᐱᖁᑎᓂᑦ ᒪᓕᒐᕐᒥᒃ (ᐊᕿᐊᕈᖅ) ................................... 3546 

252 - 5(2): ᒪᑐᐃᖅᑕᐅᓂᖏᑦ ᑭᓐᖓᕐᓂᖅ ᖃᐅᓱᐃᑦᑐᒥᓗ ᐃᑯᒪᓕᐅᕐᕖᑦ (ᓯᐅᑎᐊᐱᒃ) .................................... 3547 

 
ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 
378 - 5(2): ᕿᑭᖅᑕᕐᔪᐊᒥ ᖁᑦᑎᓂᖅᓴᒥᒃ ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ (ᕿᔪᒃᑖᖅ) ........................................ 3548 

379 - 5(2): ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᑦ ᑳᓐᑐᕌᖏᓐᓂ (ᖃᐃᕐᓂᖅ) ......................................... 3548 

380 - 5(2): ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᑦ ᑳᓐᑐᕌᖏᓐᓂ (ᒪᐃᓐ) ................................................. 3549 

381 - 5(2): 2019-ᒥ ᐃᒡᓗᓕᒻᒥ ᖁᑦᑎᓂᖅᓴᓂᑦ ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ (ᖁᐊᓴ) ................................. 3550 

382 - 5(2): ᐃᒡᓗᐃᑦ ᐃᖅᑲᓇᐃᔭᖅᑎᓄᑦ ᓴᓂᑭᓗᐊᕐᒥ ᐋᓐᓂᐊᕕᖓᓐᓂ (ᕋᒻᐴᑦ) ............................................... 3550 

383 - 5(2): ᐱᓕᕆᐊᖃᕐᓂᖅ ᐃᓅᓇᓱᓐᓂᐅᑉ ᐊᑭᑐᓂᐊᓗᐊᓂᒃ (ᕿᓐᖑᖅ) ......................................................... 3551 

384 - 5(2): 2019-ᒥ ᐃᑉᐱᐊᕐᔪᒻᒥ ᖁᑦᑎᓂᖅᓴᓄᑦ ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ (ᐊᕿᐊᕈᖅ) ....................... 3552 

 
 
 
 



 
 

 
 

ᐱ. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 485 - 5(2): ᒪᓕᒐᑎᒍᑦ ᐊᖏᖅᑕᐅᔪᐃᑦ (ᑯᓱᒐᖅ) ...................................... 3552 

 
ᐳ. 

ᐅᖃᐅᓯᒃᑯᑦ ᐊᐱᖅᑯᑎᑦ 
 
519 - 5(2): ᓇᓗᓇᐃᖅᓯᓂᖅ ᑳᓐᑐᕌᒃᑏᑦ ᐃᑲᔪᕋᓗᐊᕐᒪᖔᑕ ᓄᓇᓕᓐᓂ ᑮᓇᐅᔭᓕᐅᕈᑎᓂᑦ (ᖃᐃᕐᓂᖅ) ...... 3553 

520 - 5(2): ᓇᓗᓇᐃᖅᓯᓂᖅ ᑳᓐᑐᕌᒃᑏᑦ ᐃᑲᔪᕋᓗᐊᕐᒪᖔᑕ ᓄᓇᓕᓐᓂ ᑮᓇᐅᔭᓕᐅᕈᑎᓂᑦ (ᒪᐃᓐ) .............. 3556 

521 - 5(2): ᖃᐅᔨᓴᐃᖃᑦᑕᕐᓂᖅ ᑳᓐᑐᕌᓕᐊᖑᓯᒪᔪᓂᑦ ᓄᓇᕗᑦ ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᑎᑎᕋᕐᕕᑎᒍᑦ 

(ᖁᐊᓴ) ....................................................................................................................................................................... 3558 

522 - 5(2): ᖃᖓᑕᓲᑦ ᐊᖅᑯᑎᖏᑦ ᐅᖅᑯᒻᒥᐅᓄᑦ (ᕿᔪᒃᑖᖅ) ............................................................................... 3561 

523 - 5(2): ᓄᓇᓖᑦ ᒐᕙᒪᖏᑕ ᒪᓕᒐᕋᓛᖏᑦ (ᐊᕐᓇᒃᑲᖅ) .................................................................................... 3562 

524 - 5(2): ᐃᒡᓗᒃᓴᐃᑦ ᐃᖅᑲᓇᐃᔭᖅᑎᓄᑦ ᓴᓂᑭᓗᐊᕐᒥ ᐋᓐᓂᐊᕕᖓᓂ ᐃᖅᑲᓇᐃᔭᖅᑎᓄᑦ (ᕋᒻᐴᑦ) .......... 3563 

525 - 5(2): ᐃᒡᓗᓂᑦ ᐊᑐᖅᑐᐊᖅᑎᓂᑦ ᐱᓕᕆᖃᑎᖃᕐᓂᕐᒧᑦ ᐱᓇᓱᐊᒐᖅ (ᐋᖁᐊᖅ) ....................................... 3564 

526 - 5(2): ᐱᓕᕆᐊᖃᕐᓂᖅ ᓂᕿᐅᑉ ᐊᑭᑐᓗᐊᕐᓂᐊᓗᖓᓂᒃ (ᓇᑲᓱᒃ) .............................................................. 3565 

527 - 5(2): ᖃᖓᑕᓲᖃᕐᕕᒻᒥ ᐱᖁᑎᕐᔪᐊᑦ (ᕿᓐᖑᖅ) ............................................................................................ 3567 

528 - 5(2): ᓂᐅᕕᖃᑦᑕᕐᓂᕐᒧᑦ ᐃᓕᖅᑯᓰᑦ (ᓚᐃᑦᓯᑑᓐ) .......................................................................................... 3569 

529 - 5(2): ᖃᐅᔨᓴᐃᖃᑦᑕᕐᓂᖅ ᑐᐊᕕᕐᓇᖅᑐᖅᓯᐅᑎᓂᑦ ᐋᓐᓂᐊᔪᓕᕆᓯᐅᑎᓂᑦ (ᐊᕐᓇᒃᑲᖅ) ........................ 3571 

530 - 5(2): ᐱᓕᒻᒪᖅᓴᐃᓂᕐᒧᑦ ᐸᕐᓇᐅᑎᑦ ᒐᕙᒪᒃᑯᑦ ᑳᓐᑐᕌᖏᓐᓂ (ᒪᐃᓐ) ........................................................ 3572 

531 - 5(2): ᖁᔭᓈᖅᑕᐅᕙᓐᓂᒃ ᐅᓗᕆᐊᓇᖅᑐᐃᑦ (ᖃᐃᕐᓂᖅ) .............................................................................. 3573 

532 - 5(2): ᐃᓗᐊᓐᖏᓕᐅᕈᑎᑦ ᐊᖁᖅᑐᖅᓯᐅᑎᑖᕋᓱᓐᓂᕐᒧᑦ (ᒪᐃᓐ) ................................................................... 3575 

 
ᐸ. 

ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 012 - 5(2): ᒪᓕᒐᒃᓴᖅ 1, ᑎᒍᔭᐅᓯᒪᕕᓕᕆᓂᕐᒧᑦ ᒪᓕᒐᖅ (ᒪᐃᓐ) ........................... 3578 



 
 

 
 

ᑲᑎᒪᔨᕋᓛᑦ ᐅᓂᒃᑳᖓᑦ 013 - 5(2): ᐅᓂᒃᑳᖅ ᕿᒥᕐᕈᔭᐅᓂᖏᓐᓄᑦ 2015-2016, 2016-2017 ᐊᒻᒪ 2017-

2018 ᐊᕐᕌᒍᑕᒫᑦ ᐅᓂᒃᑳᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒥᒃ (ᒪᐃᓐ) .................................................... 3578 

 
ᑎ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
177 - 5(2): ᐊᖏᕈᑎᒃ ᑐᑭᓯᖃᑎᒌᓐᓂᕐᒧᑦ 2017 ᓄᓇᕗᑦ ᒐᕙᒪᒃᑯᑦ - ᐊᒡᓃᑯ ᐄᒍᒃᑯᓪᓗ (ᐊᕿᐊᕈᖅ) .......... 3579 

178 - 5(2): ᐊᖏᕈᑎᒃ ᑐᑭᓯᖃᑎᒌᓐᓂᕐᒧᑦ 2018 ᓄᓇᕗᑦ ᒐᕙᒪᒃᑯᑦ - ᐸᕕᓐᓈᒃᑯᓪᓗ (ᐊᕿᐊᕈᖅ)................. 3579 

179 - 5(2): 2018 ᐊᕐᕌᒍᑕᒫᑦ ᐅᓂᒃᑳᖅ - ᐆᒻᒪᖅᑯᑎᓕᕆᓂᕐᒧᑦ ᐊᑭᖏᓐᓂᖏᓐᓂᑦ ᕿᒥᕐᕈᔨᒃᑯᑦ (ᓴᕕᑲᑖᖅ) . 3579 

180 - 5(2): ᑎᑎᖅᑲᐅᓯᐊᑦ ᐱᔾᔪᑎᓖᑦ ᓂᐅᕕᖃᑦᑕᕐᓂᕐᒧᑦ ᐃᓕᖅᑯᓯᕐᓂᑦ (ᓚᐃᑦᓯᑑᓐ) ...................................... 3580 

181 - 5(2): ᓂᕈᐊᖅᑎᖏᑦ ᐃᓱᒫᓘᑎᖏᑦ ᑲᖏᖅᑐᒑᐱᒻᒥ ᕿᑭᖅᑕᕐᔪᐊᒥᓗ (ᕿᔪᒃᑖᖅ) ..................................... 3580 

182 - 5(2): 2019 ᐅᓂᒃᑳᖅ ᑕᒻᒪᖅᓯᒪᔪᖅᓯᐅᖅᑎᒻᒪᕆᒻᒥᒃ ᑲᓇᑕᒥ ᓄᓇᕗᑦ ᒪᓕᒐᓕᐅᕐᕕᖓᓐᓄᑦ ᐃᑲᔫᓂᑦ 

ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᐅᓕᖅᑐᓕᑦ ᐃᓕᓐᓂᐊᖅᑎᓄᑦ (ᐅᖃᖅᑎ) .. 3580 

 
ᑐ. 

ᐱᒋᐊᖅᑎᑕᐃᑦ 
 
039 - 5(2): ᐊᐱᖅᓱᕐᓇᐅᑉ ᐃᓚᔭᐅᓂᖓ (ᓚᐃᑦᓯᑑᓐ) .............................................................................................. 3569 

040 - 5(2): ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᒪᐃᓐ)............................................................................................ 3581 

040 - 5(2): ᓄᖅᑲᖓᑯᑖᕐᓂᖅ (ᒪᐃᓐ) ........................................................................................................................ 3581 

 
ᑕ. 

ᑲᑎᒪᔨᕋᓛᓂᑦ ᐱᒋᐊᖅᑎᑕᐃᑦ 
 
006 - 5(2): ᒪᓕᒐᒃᓴᖅ 1, ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ, ᐃᓚᖓᑦ 18-ᒧᑦ ᐋᖅᑭᒋᐊᕈᑎᒃ (ᒪᐃᓐ) ............... 3585 

007 - 5(2): ᒪᓕᒐᒃᓴᖅ 1, ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ, ᐃᓚᖓᑦ 70.1-ᒧᑦ ᐋᖅᑭᒋᐊᕈᑎᒃ (ᒪᐃᓐ) ........... 3590 

 
 
 
 
 



 
 

 
 

ᑭ. 
ᒪᓕᒐᒃᓴᐃᑦ 

 
ᒪᓕᒐᒃᓴᖅ 25 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ ᐃᓄᐃᑦ ᐅᖃᐅᓯᖓ 

ᓴᐳᒻᒥᔭᐅᓂᖓᓄᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ ..................................................................... 3581 

ᒪᓕᒐᒃᓴᖅ 01 - ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ ............................... 3582 

ᒪᓕᒐᒃᓴᖅ 01 - ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ ......................................... 3592 



ᐊᐃᑉᐱᖅ, ᔫᓂ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3542 

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᔫᓂ 4, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 
ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 
ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐅᖃᖅᑎ ᓯᒥᐊᓐ 
ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ 
ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, ᐋᓚᓐ 
ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 
ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 
ᐊᐱᕆᕙᕋ ᒪᓕᒐᓕᐅᖅᑎ ᕿᔪᒃᑖᖅ ᑐᒃᓯᐊᕐᓂᒃᑯᑦ 
ᐅᑦᑯᐃᕈᑎᒋᔫᓪᓗᐊᕈᑉᑎᒍᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᕿᔪᒃᑖᖅ. 
ᑐᒃᓯᐊᓂᒃᑯᑦ ᐅᑦᑯᐃᕈᑎᔫᓪᓗᐊᓚᐅᕋᑉᑎᒍᑦ. 
ᖃᒪᓂ’ᑐᐊᕐᒥᐅᑕᐃᑦ ᓄᓇᕗᒻᒥᐅᑕᓗᒃᑖᕐᓗ 
ᑕᐅᑐᒃᑐᐃᑦ ᑐᓐᖓᕼᐅᒃᐸᒋᑦᓯ.  
 

ᐅᖃᖅᑎᐅᑉ ᐅᖃᐅᓯᖓ 
 

ᐊᒻᒪᓗ ᓇᓗᓇᐃᔭᕐᕕᒋᒋᐊᖅᐸᒃᑲ 
ᒪᓕᒐᓕᐅᖅᑎᐅᖃᑎᒋᔭᒃᑲ ᑕᐅᑐᒃᑎᓕᒫᓪᓗ 
ᐃᑉᐸᒃᓴᖅ ᓇᓗᓇᐃᔭᐃᓚᐅᖅᕼᐃᒪᒐᒪ ᑖᓐᓇ 
ᐃᓕᑕᕆᔭᐅᔾᔪᑎ ᓄᓇᕘᓗᒃᑖᒧᑦ ᖁᑦᓯᖕᓂᖅᐹᖑᔪᖅ 
ᐅᓐᓄᒃᐸᑦ ᑲᐃᕙᒃᑐᒧᐊᖅᐸᑦ ᐱᓂᐊᕐᓂᕋᓚᐅᖅᖢᒍ 
ᑭᕼᐃᐊᓂ ᑭᖑᕙᕆᐊᕐᒪᑦ ᐊᖃᒍᒧᑦ. ᐊᖃᒍ 
ᑲᐃᕙᒃᑐᒧᐊᖅᐸᑦ ᐃᓕᑕᖅᓯᓂᖅ ᐊᑐᕈᒫᕋᑉᑎᒍᑦ. 
ᓇᓗᓇᐃᔭᕐᕕᒋᒋᐊᑦᓯᐊᖅᐸᑉᓯ. 
 
ᑲᔪᕼᐃᓗᑕ ᑲᑎᒪᔾᔪᑎᒃᓴᑉᑎᓐᓂᒃ. 2. ᒥᓂᔅᑕᐃᑦ 
ᐅᖃᐅᕼᐃᒃᓴᖏᑦ. ᒥᓂᔅᑕ 

ᓄᓇᓕᖕᓄᑦ ᒐᕙᒪᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 246 - 5(2): 

ᓄᓇᓕᐸᐅᔭᑦᑎᐊᖑᓂᕐᒧᑦ ᓵᓚᒃᓴᕋᓱᖁᔨᓂᖅ 
(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ, 
ᐅᖃᖅᑎᑦᓯᔩ, ᑲᖏᖅᖠᓂᕐᒥᐅᑕᐃᓪᓗ 
ᓄᓇᕗᒻᒥᐅᑕᐃᓪᓗ.  
 
(ᑐᓵᔨᑎᒍᑦ) ᐅᖃᖅᑏ, ᑭᖑᓪᓕᖅᐹᒥᒃ 
ᐃᔅᓯᕙᓂᖃᖅᑎᓪᓗᑕ ᐅᖃᔪᒐᒪ ᐅᐱᒍᓱᓐᓂᕋᖅᑐᖓ 
ᓄᓇᕗᒻᒥ ᕼᐋᒻᓚᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ 
ᑲᑐᔾᔨᖃᑎᒋᔭᖏᓐᓂᒃ ᑭᖑᓪᓕᖅᐹᖏᓐᓂᒃ ᓯᓚᑐᔪᐃᑦ 
ᓄᓇᓖᑦ ᐱᓂᑭᓴᐅᑎᑎᓪᓗᒋᑦ. ᐅᓪᓗᒥ ᓂᑯᕕᑉᐳᖓ, 
ᓂᑯᕕᒃᑲᓂᖅᑯᖓ ᐅᖃᖅᑐᖓ ᑕᐃᓐᓇ 
ᐱᒐᓱᐊᕐᓂᕆᔪᔭᖓ ᓵᓚᖃᔪᒻᒪᑕ.  
 
ᐊᕙᑎᐅᔪᓪᓗᑎᒃ ᑖᒃᑯᐊ ᐱᒐᓱᐊᖅᑐᐃᑦ. ᑖᓐᓇ 
ᐃᓚᒋᔭᐅᓂᐊᖅᑐᖅ ᑎᓴᒪᓄᑦ 
ᑮᓇᐅᔭᖅᑖᖅᑎᖃᐅᖃᑦᑕᓂᐊᖅᑐᓄᑦ ᐊᕐᕌᒍᓄᑦ 
ᑕᓪᓕᒪᓄᑦ. ᑕᒪᒃᑯᓂᖓ ᖃᕆᓴᐅᔭᓕᕆᓂᕐᒧᑦ 
ᐃᑲᔫᑎᖃᖃᑦᑕᓂᐊᖅᑐᑎᒃ ᓄᓇᖃᖅᑐᖁᑐᒥᓂᒃ. 
 
ᒪᐃ 14-ᖑᑎᓪᓗᒍ ᒐᕙᒪᑐᖃᒃᑯᑦ ᐅᖃᓚᐅᖅᓯᒪᖕᒪᑕ 
ᕼᐋᒻᓚᐃᑦ ᑲᑐᔾᔨᖃᑎᒌᖏᑦ ᐱᓂᐊᕐᖓᑕ $10 
ᒥᓕᐊᓐᓂᒃ ᐊᕐᕋᐅᒍᓂ ᑕᓪᓕᒪᓂᒃ ᐊᒡᒋᖅᑐᓂᒃ. 
ᓄᓇᓕᓐᓂ ᑲᓱᖅᑎᑕᐅᒐᓱᓐᓂᕐᒧᑦ ᖃᕋᓴᐅᔭᒃᑯᑦ 
ᐃᑲᔪᕈᓐᓇᐅᓯᒐᓱᑦᑐᑎᒃ ᐃᒻᒥᓃᖅᑕᐃᓕᑎᑦᑎᒐᓱᑦᑐᒥ 
ᓄᓇᕘᒥ. 
 
>>ᐸᑦᑕᑐᖅᑐᑦ 
 
ᑖᓐᓇ ᐱᕆᒋᐊᖅᑎᑕᐅᔪᖅ ᓴᖅᑮᓂᐊᖅᑐᖅ 
ᖃᕋᓴᐅᔭᒃᑯᑦ ᐅᐸᒐᔅᓴᐅᔪᓂᒃ ᑲᓱᕐᕕᔅᓴᐅᔪᓂᓪᓗ 
ᑕᐅᖅᓯᕋᐅᑎᖃᕐᕕᔅᓴᐅᔪᓂ ᖃᐅᔨᒪᔭᖏᓐᓂᒃ. 
ᑕᒪᒃᑯᐊ ᖃᕋᓴᐅᔭᐃᑦ ᐊᑐᖅᑕᐅᖃᑦᑕᕈᒪᒻᒪᑕ 
ᐃᒻᒥᓃᕐᓂᐅᓴᔪᐃᑦ ᖃᑦᑎᓐᓇᕈᕐᔫᒥᑎᑕᐅᒐᓱᓪᓗᑎᒃ 
ᓄᓇᓕᓐᓂ ᐋᖅᑭᑦᑕᐅᓯᒪᔪᓂᒃ ᐊᑐᕐᓗᑎᒃ.  

ᒪᒃᑯᑦᑐᐃᑦ ᓇᓗᖅᑯᑎᒍᓐᓃᖃᑦᑕᓂᐊᕐᖓᑕ 
ᐊᔪᕈᓐᓃᕐᓗᑎᓪᓗ ᐃᓄᓯᕐᒥᒃ ᐱᖃᑕᐅᔫᔮᓕᕐᓗᑎᓪᓗ 
ᐃᓄᖃᑕᐅᔪᔮᓕᕐᓗᑎᓪᓗ ᓯᕗᒧᓪᓗ 
ᓂᕆᐅᓐᓂᖃᑦᑎᐊᓕᕐᓗᑎᒃ ᑕᕝᕘᓇ 
ᐱᖃᑕᐅᓚᐅᕐᓗᑎᒃ ᓯᕗᒧᑎᑦᑎᔪᓄᑦ.  
 
ᓄᓇᕗᒻᒥ ᕼᐋᒻᓚᐃᑦ ᑲᑐᔾᔨᖃᑎᒌᖏᑦ 
ᑐᔅᓯᕋᐅᑎᓕᐅᔪᔪᑦ ᑲᑐᔾᔨᖃᑎᖃᖅᑐᑎᒃ ᑎᒥᐅᔪᓂᒃ 
ᐃᓅᓯᕐᒥᒃ ᐃᓵᔅᓯᒋᑦ ᑲᑎᒪᔨᖏᓐᓂᒃ ᐊᒻᒪᑦᑕᐅᖅ 
ᖃᐅᔨᒋᐊᖅᑎᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᖃᐅᔨᓴᕐᕕᒻᒥ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 
ᐅᐱᒍᓱᖃᑎᒋᒍᒪᕙᕐᑲ ᓄᓇᕗᒻᒥ ᕼᐋᒻᓚᐃᑦ 
ᑲᑐᔾᔨᖃᑎᒌᖏᓐᓂ ᑲᑐᔾᔨᖃᑎᖏᓐᓂᓪᓗ ᑕᒪᑐᒥᖓ 
ᐱᓕᕆᓯᒪᔭᖓᓄᑦ ᐅᓪᓗᒥ. ᑐᓴᒃᑲᓐᓂᕈᒪᓂᐊᖅᑐᖓ 
ᓯᕗᓂᑦᑎᓐᓂ.  
 
ᑖᓐᓇ ᐱᓕᕆᐊᖑᕙᓪᓕᐊᑎᓪᓗᒍ ᐊᕐᕌᒍᓂ 
ᓴᖅᑭᑉᐸᓪᓕᐊᑎᓪᓗᒍ ᑕᓪᓕᒪᓂ ᑖᒃᑯᐊᓗᑦᑕᐅᖅ 
ᐊᐅᓚᑦᑎᐊᖁᓪᓚᕆᑦᑕᒃᑲ ᐱᐅᔪᒃᑯᑦ. ᓄᓇᕗᒻᒥ 
ᐊᓯᔾᔩᓂᐊᕐᖓᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᕼᐃᒃᓴᖏᑦ. ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂᒃ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᑉ ᐅᖃᐅᓯᖓ 247 - 5(2): ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ/ᓄᓇᕗᑦ 
ᓯᓚᑦᑐᖅᓴᕐᕕᒃᑯᑦ ᐃᒡᓗᓕᐅᖃᑎᒌᒍᑎᖓᑦ 
(ᓇᑦᓯᖅ) 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᓐᓄᒃᓴᒃᑯᖅᐸᒃᑲ ᓂᕈᐊᖅᑎᒋᓯᒪᔭᒃᑲ ᓴᓪᓕᒥ ᐊᒻᒪ 
ᓇᐅᔮᓂ. ᐅᑉᓗᒥᑭᐊᖅ ᐊᖏᕐᕋᖅᓯᖅᑐᒻᒪᕆᐊᓘᒐᒪ. 
ᐅᑉᓗᒥ ᐅᐱᕐᖔᑯᓘᓪᓗᓂᓗ ᑭᓯᐊᓂ ᑕᐃᓐᓇ 
ᐃᓐᓇᕆᖃᑦᑕᖅᑕᕋ ᓇᐅᔮᓂ ᐅᖃᐅᑎᕙᖕᒪᖓ 
ᑕᒪᓐᓇ ᐊᓂᒍᕐᓂᐊᕐᒥᔪᕈᓘᖕᒪᑦ ᐱᓕᕆᐊᒃᓴᖃᕋᕕᑦ  
ᕿᓄᐃᓵᑐᐃᓐᓇᖃᑦᑕᕇᓚᕙᖕᒪ ᐅᕙᒻᓄᑦ. 

ᖁᔭᓐᓇᒦᖅᐸᒋᑦ ᔪᐊᓇᓯ ᑕᐃᒫᒃ ᐅᖃᐅᑎᕙᒃᑲᖕᒪ. 
 
ᐅᑉᓗᒥ, ᐅᑲᖅᑏ, ᐃᒡᓗᓕᕆᔨᕐᔪᐊᒃᑯᓐᓂ 
ᒥᓂᔅᑕᐅᓪᓗᖓ ᐊᒻᒪ ᓯᓚᑦᑐᖅᓴᕐᕕᑯᓐᓄ 
ᒥᓂᔅᑕᐅᓪᓗᖓ ᓴᕆᒪᓱᒃᐳᖓ ᐆᒧᖓ 
ᐅᓂᒃᑳᕐᒥᐊᕋᒪ.  
 
ᐅᓇ ᑐᕌᖅᑕᕘᒥ ᐊᖏᖃᑎᒌᓚᐅᖅᓯᒪᒐᑦᑕ ᑕᒪᒃᑯᐊ 
ᓄᓇᓕᕗᑦ ᒪᒃᑯᒃᑐᕗᑦ ᓄᓇᕘᖅᑖᖅᒥᒪᔪᐃᑦ 
ᐃᓕᓐᓂᐊᖅᑎᓚᐅᕐᓚᕗᒡᒎᖅ ᑕᐅᓇᓐᖓ ᖃᑉᓗᓈᑦ 
ᓄᓇᖓᓂᒃ ᑎᑭᑎᑕᐅᑐᐃᓐᓇᖃᑉᑕᕈᓐᓃᕐᓗᑕ. 
ᐱᓕᕆᐊᒃᓴᓂᒃ ᑎᒍᓯᑐᐃᓐᓇᖃᑦᑕᕐᒪᑕ ᑕᒪᓐᓇ 
ᐊᖏᖃᑎᒌᓚᐅᖅᓯᒪᒐᑦᑕ ᐱᓕᕆᐊᕆᔪᒪᓪᓗᒍ.  
 
ᐅᑉᓗᒥ ᓇᖏᖅᓯᕗᖓ ᐅᖃᖅᑎ, ᑕᐃᑲᓂ 
ᑲᖏᖅᖠᓂᕐᒥ ᐃᒡᓗᖃᕐᒪᑕ ᐃᒡᓗᓕᕆᔨᕐᔪᐊᑉᑯᑦ 
ᐱᖓᓱᓂᒃ ᖃᕆᐊᓕᖕᓂᒃ ᐱᖓᓱᓂᒃ ᐃᑳᓕᖕᓂᒃ 
ᕼᐅᓇᓗᐃᓐᓇ ᐃᒡᓗᕐᔪᐊᕐᒥᑦ ᖃᐃᑦᑎᓯᒪᖕᒪᑕ 
ᑖᒃᑯᓄᖓ ᓯᓚᑦᑐᖅᓴᕐᕕᒃᑯᓐᓄᑦ. ᑖᒃᑯᐊᓕ 
ᓯᓚᑦᑐᖅᓴᕐᕖᑦ ᓴᓇᓂᐊᕐᒪᑕ ᑖᔅᓱᒥᖓ ᐃᒡᓗᒥᒃ 
ᐃᓄᖕᓂᒃ ᐊᑐᕐᓗᑎᒃ ᓄᓇᓕᖕᓂᒃ ᐊᑐᕐᓗᑎᒃ. 
ᐅᖃᕋᑖᕋᒪ ᑕᒪᒃᑯᐊ ᐊᔪᕈᓐᓃᖁᒐᑦᑎᒍᑦ ᒪᒃᑯᒃᑐᕗᑦ.  
 
ᑎᑭᑕᐅᑐᐃᓐᓇᖃᑦᑕᖅᑎᓪᓗᑕ ᑕᐅᑐᖃᑦᑕᕋᑦᑕ 
ᑕᑯᕋᓐᓂᖃᑦᑕᖏᒻᒪᑦ ᓴᓇᔪᓐᓇᖅᑑᒐᓗᐊᖅ 
ᓴᓇᔭᒃᓴᖏᓐᓂᒃ ᐊᖅᓵᖅᑕᐅᓯᒪᑐᐃᓐᓇᖅᑎᓪᓗᒋᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ! 
 
>>ᐸᑦᑕᑐᖅᑐᑦ 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓕᕗᒍᑦ 
ᓯᓚᑦᑐᖅᓴᕐᕕᒃᑯᑦ ᑖᔅᓱᒥᖓ ᐃᒡᓗᓕᕆᔨᕐᔪᐊᒃᑯᓐᓂ  
ᖃᐃᑕᐅᓯᒪᔪᒥᒃ ᓴᓇᔭᐅᒋᐊᓛᖅᑐᒥᒃ ᑕᐃᑲᐃᓂ 
ᑲᖏᖅᖠᓂᕐᒥ. 

ᑖᓐᓇᓗ (ᑐᓵᔨᑎᒍᑦ) ᐸᕐᓇᐅᑎ ᐊᑐᖅᑐᒃᓴᓕᐊᖅ 
(ᑐᓵᔨᑎᒎᕈᓐᓃᖅᑐᖅ) ᑐᕌᕆᖕᒪᒍ ᐃᖅᑲᓇᐃᔮᓂᒃ 
ᐱᕚᓪᓕᖅᑎᑦᑎᓂᕐᒥᒃ ᓄᓇᓕᕗᑦ ᐱᓕᒻᒪᒃᓴᕐᓚᕗᑦ 
ᓴᓇᑐᓕᖅᓴᕐᓗᒋᑦ ᐊᔪᕈᓐᓃᖅᑎᒐᓱᒡᓗᒋᑦ 
ᐱᓕᕆᐊᒃᓴᐃᑦ ᐊᒥᓲᖕᒪᑕ. ᖁᔭᓐᓇᒦᒃ, ᐅᖃᖅᑎ. 
 
(ᑐᓵᔨᑎᒍᑦ) ᐅᖃᖅᑏ, ᐅᖃᐅᓯᕋ ᐊᐃᑉᐹ ᐊᑐᕐᓗᒍ. 
ᖃᓪᓗᓈᑎᑐᖔᖅ ᑖᒃᑯᐊ ᐅᖃᓕᒫᑲᐃᓐᓇᕐᓂᐊᕋᒃᑭᑦ 
ᐃᓚᖏᑦ. 
 
ᑕᕝᕙᓂ ᑐᕌᖅᑕᕗᑦ ᑐᓐᖓᕕᑦᑎᓐᓂ, ᑐᕌᒐᑦᑎᓐᓂ 
ᐅᖃᖅᓯᒪᒻᒪᑦ, ᓄᓇᓖᑦ ᓯᕗᓪᓕᐅᑎᓪᓗᒋᑦ 
ᓄᓇᓕᓐᓂ ᐊᔪᓐᖏᓐᓂᐅᔪᐃᑦ ᐊᑐᖃᑦᑕᕐᓗᒋᑦ 
ᐃᓕᓴᑎᑕᐅᖃᑦᑕᕐᓗᑎᓪᓗ ᑐᕚᖃᕈᓐᓃᕐᓂᐊᕋᑦᑕ 
ᑎᑭᑎᑕᐅᒋᐊᖃᖅᐸᑦᑐᓂᒃ ᓴᓇᔨᓐᓂ. ᑕᒪᒃᑯᐊᓗ 
ᐊᔪᕈᑎᖃᖃᑦᑕᖅᑐᐃᑦ ᐃᑲᔪᖅᑕᐅᒋᐊᕐᓗᑎᒃ ᐃᒻᒥᓂᒃ 
ᐊᐅᓚᒍᓐᓇᕐᔫᒥᓂᐊᕋᑦᑕ, ᓴᓇᔨᖁᑎᕗᑦ 
ᐊᔪᓐᖏᑎᓪᓗᒋᑦ. “ᐄᓛ, ᐄᓛᒃ! 
 
ᐅᖃᖅᑏ, ᒫᓐᓇ ᓂᑯᕕᒍᓐᓇᖅᑯᖓ 
ᒥᓂᔅᑕᕆᔭᐅᓪᓗᖓ ᐃᒡᓗᓕᕆᕐᔪᐊᒃᑯᓐᓄᑦ 
ᐊᒻᒪᓗᑦᑕᐅᖅ ᒥᓂᔅᑕᕆᔭᐅᓪᓗᖓ ᑲᒪᔨᐅᓪᓗᖓ 
ᓄᓇᕗᒻᒥ ᓯᓚᑦᑐᖅᓴᕐᕕᒻᒥ. 
 
ᓴᓐᖏᓂᖅᑖᐸᒻᒪᑦ ᒪᓕᒐᓕᐅᕐᕕᒃ 
ᑲᑐᔾᔨᖃᑎᒌᑦᑐᖃᓕᕋᐃᒻᒪᑦ. ᓄᓇᕗᒻᒥ 
ᓯᓚᑦᑐᖅᓴᕐᕕᒃᑯᑦ ᐃᓪᓗᓕᕆᔨᕐᔪᐊᒃᑯᓪᓗ 
ᑲᑐᔾᔨᖃᑎᒌᑦᑎᐊᓪᓚᕆᒻᒪᑎᒃ ᑕᕝᕙᓂ ᒪᕐᕉᓐᓂᒃ 
ᐱᓕᕆᕖᓐᓂᒃ.  
 
ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᓇᓗᓇᐃᖅᓯᓚᐅᖅᓯᒪᒻᒪᑕ ᐱᖓᓱᓂᒃ ᐃᓪᓗᕈᓯᓕᒻᒥᒃ 
ᐃᓪᓗᒥ ᑲᖏᖅᓯᓂᕐᒥᒃ ᓴᓇᒋᐊᖅᑕᐅᒋᐊᓕᒻᒥᒃ.  
ᑕᕝᕙᓂ ᑭᕙᓪᓕᐅᑉ ᓯᓚᑦᑐᖅᓴᕐᕕᖓᓂ ᐃᓛᒃᑰᖓᔪᑦ 
ᐃᓛᒃᑰᖓᒐᓗᐊᖅᑐᑎᒃ ᑲᑐᔾᔨᓪᓗᑎᒃ  
ᐋᖅᑮᒍᓐᓇᕐᖓᑎᒃ.

ᐃᓪᓗᓕᕆᔨᕐᔪᐊᒃᑯᑦ ᑖᒃᑯᓂᖓ ᓯᓚᑦᑐᖅᓴᕐᕕᒃᑯᓐᓄᑦ 
ᐊᑐᐃᓐᓇᕈᐃᓯᒪᒻᒪᑕ ᐃᓪᓗᒥᒃ. ᓯᓚᑦᑐᖅᓴᕐᕕᒻᒥ 
ᐃᓕᓐᓂᐊᖅᑐᐃᑦ ᐃᓪᓗᓕᐅᕆᐅᖅᓴᒍᓐᓇᓂᐊᕐᖓᑕ 
ᑲᖏᖅᓯᓂᕐᒥ ᐃᓪᓗᖃᕆᐊᖃᖅᑎᓪᓗᒋᑦ. ᑭᒃᑯᓕᒫᑦ 
ᓵᓚᖃᕋᔭᖅᑐᐃᑦ. 
 
ᑖᓐᓇ ᐱᓕᕆᐊᕆᔭᕗᑦ ᓴᓇᖃᑎᒌᓐᓂᖅ 
ᐃᑲᔪᑦᑎᖃᑎᒌᓐᓂᖅ ᒪᓕᑦᑐᒍᑦ ᑕᒪᐅᖓᔅᓴᐃᓐᓇᖅ 
ᑐᕌᕋᓱᐊᖅᑐᑕ. ᐃᓱᒫᓘᑎᒋᔭᐅᓪᓚᕆᒻᒥ 
ᐱᓕᕆᐊᖃᕋᓱᐊᖅᑯᒍᑦ ᐊᑐᖅᑐᒍ ᑖᓐᓇ ᐸᕐᓇᐅᑎ 
ᑐᖑᔪᖅᑐᖅ. ᐃᖅᑲᓇᐃᔭᖅᑎᔅᓴᓕᐅᕐᓂᖅ. 
ᐊᒥᓱᐊᓘᒻᒪᑕ ᐃᓪᓗᐃᑦ ᓴᓇᒋᐊᖅᑕᐅᔭᕆᐊᓖᑦ 
ᓄᓇᕗᒻᒥᐅᑕᐃᓪᓗ ᐊᒥᓱᐊᓘᒻᒥᔪᑦ 
ᐃᖅᑲᓇᐃᔮᖅᑖᕆᐊᓖᑦ. ᑖᒃᑯᐊᒃ ᒪᕐᕉᒃ 
ᐊᑲᐅᓐᖏᓕᐅᕈᑏᒃ ᐊᑕᐅᑦᑎᒃᑯᑦ 
ᐋᖅᑭᐸᓪᓕᐊᒍᓐᓇᕋᑦᑎᒍᑦ ᑕᐃᒫᒃ. 
 
ᑕᐃᒪᓕ ᓄᓇᕗᒻᒥᐅᓕᒫᑦᑎᐊᑦ, 
ᓄᓇᕗᒻᒥᐅᓕᒫᑦᑎᐊᑦ ᐃᒻᒥᓂᒃ ᐊᐱᕆᖁᕙᒃᑲ, 
ᓴᓇᔨᕈᕆᐅᖅᓴᓂᕐᒥᒃ ᐃᓕᓐᓄᑦ 
ᓴᓇᔨᕈᕆᐅᖅᓴᒍᒪᕙᓪᓚᐃᕖᑦ? ᑕᐃᒫᒃ ᐅᑉᐱᕈᓱᒃᑯᕕᑦ 
ᖃᐃᖅᑯᔭᐅᕗᑦ ᑲᑐᔾᔨᖃᑕᐅᓂᐊᕋᕕᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

ᐃᓄᒃᑐᑦ ᑎᑎᖅᑭᕆᓂᕐᒧᑦ ᑲᑎᒪᓂᖅ 
(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, 
ᒪᓕᒐᓕᐅᖅᑏᑦ.  
 
ᐅᖃᖅᑏ ᑕᒪᑐᒪᓂ ᐊᕐᕌᒍᒥ ᐱᒋᐊᓵᖅᑎᓪᓗᒍ 
ᐃᓕᓐᓂᐊᕐᓂᓕᕆᔨᒃᑯᑦ 
ᐃᓕᓐᓂᐊᖅᑎᑦᑎᖃᑦᑕᓚᐅᕐᒪᑕ ᐃᓕᓴᐃᔨᓂᒃ  
ᑕᒪᐃᓐᓂ ᓄᓇᓂ ᐊᕕᑦᑐᖅᓯᒪᔪᓂᒃ ᓄᓇᕗᒻᒥ 
ᑐᑭᓯᑎᑦᓯᖁᔨᓪᓗᑎᒃ ᐃᓄᒃᑐᑦ ᑎᑎᖅᑭᕆᓂᕐᒥᒃ 
ᓇᓕᒧᑦᑐᒥᒃ ᐅᖃᓕᒫᕆᐅᖅᓴᓂᕐᒧᑦ 
ᑎᑎᕋᕆᐅᖅᓴᓂᕐᒧᑦ ᐃᓕᓐᓂᐊᒐᒃᓴᓂᒃ. 

ᐃᓄᒃᑐᑦ ᑎᑎᖅᑭᕆᓂᖅ ᐱᔭᕆᑐᓪᓗᓂ, ᓇᓕᒧᒌᑦᑐᑦ 
ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᓪᓗ 
ᐃᓕᓐᓂᐊᒐᑦᓴᑦ ᐃᓄᒃᑐᑦ 
ᐅᖃᓪᓚᒍᓐᓇᖅᓯᕚᓪᓕᕈᓐᓇᕈᑕᐅᓇᓱᓪᓗᓂᓗ 
ᓄᓇᕗᒻᒥ ᐃᓕᓐᓂᐊᖅᑎᓄᑦ. 
ᐃᓕᓐᓂᐊᖅᑎᑦᑎᔾᔪᑕᐅᓲᑦ ᐅᖃᓕᒫᕐᓂᖅ, 
ᑎᑎᕋᕐᓂᖅ ᐊᒻᒪᓗ ᑕᐃᒎᓯᕐᓂᒃ ᐃᓕᓐᓂᐊᖅᑎᑕᐅᔪᑦ 
ᐃᓄᒃᑐᑦ ᐅᖃᓪᓚᒍᓐᓇᑦᑎᐊᖅᑐᓂᒃ ᐃᓕᓐᓂᐊᖅᑏᑦ 
ᐊᒻᒪᓗ ᐃᓕᓴᐃᔩᑦ. 
 
ᐅᖃᖅᑏ, ᑖᒃᑯᐊ ᐃᓄᒃᑐᑦ ᐃᑲᔫᑎᒃᓴᑦ ᓄᓇᕗᒻᒥ 
ᐃᓕᓐᓂᐊᕐᕕᓕᒫᖏᓐᓄᑦ ᐱᒋᔭᐅᔪᑦ. ᒫᓐᓇᒧᑦ 
ᑎᑭᖦᖢᒍ ᐱᓕᕆᕝᕕᖓ ᐃᓄᒃᑎᑐᑦ 
ᐅᖃᓕᒫᒐᓕᐅᖅᓯᒪᓕᖅᑐᑦ 600 ᐅᖓᑖᓃᑦᑐᓂᒃ 
ᐊᒻᒪᓗ ᐃᓕᓴᐃᔨᓄᑦ ᐃᑲᔫᑎᒃᓴᓂᒃ ᑖᒃᑯᐊᓗ 
ᖄᖓᒃᑲᓐᓂᐊᒍᑦ 250 ᐅᖓᑖᓃᖦᖢᑎᒃ 
ᐃᓄᐃᓐᓇᖅᑐᓐ ᐅᖃᓕᒫᒐᑦ ᓴᓇᓯᒪᔭᕗᑦ. 
 
ᐃᓕᓐᓂᐊᖅᑎᑕᐅᑎᓪᓗᒋᑦ ᐃᓕᓴᐃᔩᑦ 
ᓄᓇᕗᒻᒦᓐᖔᖅᑐᑦ ᖃᓄᐃᓕᐅᕆᐊᖃᕐᒪᖔᑕ 
ᖃᐅᔨᑎᑕᐅᓚᐅᖅᐳᑦ ᐊᑑᑎᖃᑦᓯᐊᖅᑐᓂᒃ 
ᐃᓕᓐᓂᐊᖅᑎᑦᓯᓂᕐᒥᒃ ᐃᓕᓐᓂᐊᖅᑎᓄᑦ ᐊᑐᖅᑐᒥᒃ. 
ᑖᒃᑯᓂᖓ ᐃᓄᒃᑐᑦ ᐃᑲᔫᑎᓂᒃ. ᐊᔾᔨᒌᓐᖏᑦᑐᑦ 
ᐱᔾᔪᑏᑦ ᐱᓕᕆᐊᖑᓚᐅᖅᐳᑦ ᓲᕐᓗ ᐊᔾᔨᒌᓐᖏᑦᑐᑦ 
ᐅᖃᐅᓯᖅᑕᓂᒃ ᐃᓕᓐᓂᐊᖅᑎᑦᑎᔾᔪᑎᑦ ᐊᒻᒪᑦᑕᐅᖅ 
ᖃᐅᔨᓴᖅᑕᐅᕙᓪᓕᐊᓪᓗᑎᒃ ᐊᑕᖐᔪᒥᒃ 
ᐅᖃᓕᒫᕆᐅᖅᓴᔪᑦ ᑎᑎᕋᕆᐅᖅᓴᔪᑦ ᐊᒻᒪᓗ 
ᑕᐃᓯᔪᓐᓇᖅᓯᑦᑎᐊᖅᑎᓐᓇᓱᒃᑎᑕᐅᓇᓱᒃᑐᑦ. 
 
ᐅᖃᖅᑏ, ᐅᖃᕆᐅᖅᓴᖅᑎᑕᐅᓗᑎᒃ 
ᐃᓕᓐᓂᐊᖅᑎᓕᒫᑦ ᓄᓇᕗᒻᒥ ᐅᖃᐅᓯᖅᑕᐃᑦ 
ᐃᓕᑕᕆᔭᐅᓯᒪᔪᑦ ᐊᑕᖏᕐᓗᑎᒃ ᓯᕗᓪᓕᐅᔾᔭᐅᔪᒪᔪᑦ 
ᐱᓕᕆᕝᕕᒃᑲᓄᑦ ᐊᒻᒪᓗ ᒐᕙᒋᔭᑦᑎᓐᓄᑦ. 
ᐃᓕᓐᓂᐊᒐᒃᓴᑦ ᓲᕐᓗ ᐃᓄᒃᑐᑦ ᑎᑎᖅᑭᕆᓂᖅ 
ᐱᓕᕆᐊᖑᖃᑕᐅᕗᖅ ᑐᕌᖅᑕᕗᑦ 
ᑎᑭᐅᑎᓇᓱᐊᖅᑕᑦᑎᓐᓂᒃ. ᐃᓕᓐᓂᐊᖅᑏᑦ 
ᐱᕙᒌᔭᖅᑎᑕᐅᑐᐃᓐᓇᓐᖏᓪᓗᑎᒃ ᓈᒻᒪᒃᑐᓂᒃ 
ᐃᑲᔪᕈᓐᓇᖅᓯᓗᑎᒃ ᓄᓇᖅᑲᑎᒥᓂᒃ ᑭᓯᐊᓂᑦᑕᐅᖅ 
ᓴᓐᖏᑦᑎᒋᐊᖁᓪᓗᑕ ᐃᓄᒃᑐᑦ ᐅᖃᐅᓯᖅ ᐊᒻᒪᓗ 
ᐃᓅᓂᕗᑦ ᖃᐅᔨᒪᑦᓯᐊᕐᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᖅ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᑦ ᐃᖏᓪᕋᔪᓕᕆᔨᒃᑯᓐᓄᑦ, 
ᒥᓂᔅᑕ ᐊᕿᐊᕈᖅ. 

ᐅᔭᕋᕐᓂᐊᕐᕕᒃ - ᒎᓗᓂᑦ ᖃᑭᑎᑦᑎᓂᖓ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᔭᕋᓐᓂᐊᕐᓂᖅ ᐊᒃᓱᐊᓗᒃ 
ᐱᒻᒪᕆᐅᒋᒐᑦᑎᒍᑦ ᑕᕝᕙᓂ ᓄᓇᕘᒥ 
ᐱᕙᓪᓕᐊᔾᔪᑎᒋᑎᓪᓗᒍ. ᒥᓂᔅᑕᐅᕝᕕᒐ ᑖᓐᓇ 
ᐃᑲᔪᖅᑐᐃᖃᑦᑕᕐᒪᑦ ᑖᒃᑯᓂᖓ ᓴᖅᑭᐸᓪᓕᐊᑎᓪᓗᒋᑦ 
ᐅᔭᕋᓐᓂᐊᕐᓃᑦ ᐊᒻᒪᓗ ᑖᒃᑯᐊ ᓄᓇᕗᒻᒥᐅᑕᐃᑦ 
ᐱᑖᒃᑲᓐᓂᕈᓐᓇᕈᓐᓇᖁᓪᓗᑎᒍᑦ ᑖᓐᓇ 
ᐱᓕᕆᐊᕆᔭᐅᑎᓪᓗᒍ. 
 
(ᑐᓵᔨᑎᒍᑦ) ᐅᖃᖅᑏ, ᒫᓐᓇ ᐅᖃᐅᓯᖃᕈᒪᔪᖓ 
ᑖᒃᑯᐊ ᐃᑲᔫᑎᖃᓪᓗᐊᑲᓪᓚᔅᓯᒪᔪᐊᓘᓕᕐᖓᑕ 
ᐊᒡᓃᑯ ᐄᒍᓪ ᐅᔭᕋᓐᓂᐊᕐᕕᒃᑯᑦ ᓄᓇᕘᒥ 
ᐅᔭᕋᓐᓂᐊᕐᓂᒃᑯᑦ. ᓄᓇᕗᒻᒥᐅᑕᐃᑦ ᐱᔪᓐᓇᖅᓯᒪᔪᑦ 
ᐃᓕᓴᑎᑕᐅᓂᕐᒥᒃ ᐊᒻᒪ 
ᑮᓇᐅᔾᔭᓴᑦᑎᐊᓇᖅᑐᐊᓗᓐᓂᒃ ᐃᖅᑲᓇᐃᔮᓂᒃ. 
ᐅᐱᒋᒍᒪᕙᒃᑲ ᐊᒡᓃᑯ ᐄᒍᓪ-ᒃᑯᑦ ᑖᒃᑯᐊ 
ᑮᓇᐅᔭᓕᐅᕋᓱᐊᖅᐸᓪᓕᐊᒍᓐᓇᓐᖑᓱᓕᕐᖓᑕ 
ᐊᐃᑉᐸᕆᔭᖓᓂ ᒎᓗᓐᓂᐊᕐᕕᒋᓕᖅᑕᖓᓂᑦ 
ᓄᓇᕘᒥ. ᑖᓐᓇ ᐅᐱᒋᔭᕆᐊᖃᖅᑕᕗᑦ ᐅᓪᓗᒥ.  
 
>>ᐸᑦᑕᑐᖅᑐᑦ 
 
ᓴᓇᔭᐅᓂᕆᓚᐅᖅᑕᖓ $900 ᒥᓕᐊᕌᑲᓴᓚᐅᖅᑐᓂ, 
ᐊᒡᓃᑯ ᐄᒍᓪ-ᒃᑯᑦ ᑮᓇᐅᔭᓂᒃ 
ᐃᓕᐅᖅᑲᐃᑦᑎᐊᖅᓯᒪᔪᐊᓗᐃᑦ ᓄᓇᕘᒧᑦ. 350-
ᒻᒪᕇᑦ 900-ᖑᑎᓪᓗᒋᑦ ᐃᖅᑲᓇᐃᔭᖅᑎᖏᑦ 
ᓄᓇᕘᒥ ᓄᓇᖃᖅᑳᖅᑐᒥᓃᑦ 
ᓄᓇᑖᖃᑕᐅᓯᒪᓂᐊᖅᑐᐃᑦ.  
 
ᓄᑖᖅ ᑖᓐᓇ ᐅᔭᕋᓐᓂᐊᕐᕕᒃ, ᐅᖃᖅᑏ, 
ᑲᖏᖅᓯᓂᐅᑉ ᓴᓂᐊᓂ ᐅᖃᕈᓐᓇᖅᑐᖓ ᑖᒃᑯᐊ 
ᐃᓄᐃᑦ ᓇᒻᒥᓂᖃᐅᑎᓖᓪᓗ ᓄᓇᑦᑎᓐᓂ 
ᐱᖃᑕᐅᑦᑎᐊᖅᑐᐊᓘᒻᒪᑕ ᐊᕐᕌᒍᒐᓛᓗᓐᓂᓗ 
ᐱᖃᑕᐅᖃᑦᑕᓂᐊᖅᑐᑎᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 
ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

ᓄᓇᕗᑦ ᓯᓚᑦᑐᖅᓴᕐᕕᒻᒥ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑎᓄᑦ 
(ᕼᐃᒃ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᕐᕌᒍᑕᒫᑦᑎᐊᖅ ᑕᐃᒪ 
ᐅᐱᒍᓱᓲᖑᒐᑦᑕ ᑯᐃᓐ ᐃᓕᓴᐱᐅᑉ ᐊᐃᑉᐸᖓᑕ 
ᐃᓕᓐᓂᐊᑎᐊᖅᓯᒪᔪᓄᑦ ᑐᓂᕐᕈᑎᓂᑦ ᑕᐃᒃᑯᓄᖓ 
ᐋᓐᓂᐊᓯᐅᖅᑎᕈᕆᐅᖅᓴᔪᓄᑦ ᓯᓚᑦᑐᖅᓴᕐᕕᒃᑯᑦ. 
ᑕᒪᒃᑯᐊ ᑐᓂᕐᕈᑎᒋᖃᑦᑕᖅᑕᕗᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᓴᖅᑭᔮᖅᑎᑦᑎᒋᐊᕈᑎᒋᕙᑉᐸᐃᑦ 
ᐃᑲᔪᕈᑎᒋᕙᑦᑕᖏᓪᓗ ᐊᒥᓲᓂᖅᓴᐅᖁᓪᓗᒋᑦ 
ᓄᓇᕘᒥ ᐋᓐᓂᐊᓯᐅᖅᑏᑦ ᓇᔭᓐᖑᐊᑦ. 
 
ᖁᔭᓕᓪᓚᕆᓲᖑᔪᒍᑦ ᐃᓕᓐᓂᐊᖅᑎᑕᐅᒍᓐᓇᓲᖑᒻᒪᑕ 
ᓯᓚᑦᑐᖅᓴᕐᕕᒃᑯᓐᓄᑦ ᓄᓇᕗᒻᒧᑦ ᑐᕌᖓᓂᐊᕐᓗᑎᑦ 
ᑕᒪᒃᑯᐊ. ᑕᐃᒫᓪᓗ ᐱᔭᕇᖅᑎᑦᑎᖃᑦᑕᖅᑐᑕ 
ᐊᒥᓲᓂᖅᓴᐅᔪᓂᑦ ᓄᓇᕗᒻᒥ 
ᐋᓐᓂᐅᓯᐅᖅᑎᐅᓂᐊᖅᑐᓂᒃ.  
 
ᑖᓐᓇ ᒪᓕᑦᑎᐊᓪᓚᕆᑦᑐᖅ 
ᓯᕗᒧᐊᑉᐸᓪᓕᐊᖃᑎᒌᔾᔪᑎᑦᑎᓐᓂᒃ. ᑕᐃᒫᒃ 
ᖃᐅᔨᒪᒐᓱᐊᓲᖑᒐᑦᑕ ᐋᓐᓂᐊᓯᐅᖅᑎᕈᕆᐅᖅᓴᔪᐃᑦ 
ᐃᑲᔪᖅᓯᑕᐅᑦᑎᐊᐸᒃᑲᓗᐊᕐᒪᖔᑕ ᐃᓕᓴᑎᓪᓗᒋᑦ 
ᐋᓐᓂᐊᓯᐅᖅᑎᐅᓂᕐᒧᑦ. 
 
ᑕᕝᕙᓂ ᐊᕐᕌᒍᑦᑎᓐᓂ ᐱᖓᓲᔪᖅᑐᑦ, ᐃᓄᐃᑦ 
ᐱᖓᓱᑦ, ᐃᓅᓐᖏᑐᐃᓪᓗ ᐱᖓᓱᑦ 
ᐱᔾᔪᓯᐊᕐᓂᐊᖅᑐᐃᑦ ᑕᕝᕙᓂ ᐊᕐᕌᒍᑦᑎᓐᓂ. ᑕᐃᒃᑯᐊ 
ᖁᑦᑎᓂᖅᐹᖏᓐᓂ ᓈᓴᐅᑎᑖᖅᓯᒪᒻᒪᑕ 
ᐃᓕᔅᓯᒪᔭᖏᑦ ᖃᐅᔨᓴᖅᑕᐅᑎᓪᓗᒋᑦ ᐊᕐᕌᒍᓂᒃ 
ᐊᐃᑉᐹᖏᓐᓂ ᐱᖓᔪᐊᓂ ᑎᓴᒪᖓᓂᓪᓗ.  
 
ᑖᒃᑯᐊ ᐅᐱᒋᓚᐅᕐᓚᕗᑦ ᐱᖓᓲᔪᖅᑐᑦ 
ᐃᓕᓐᓂᐊᖅᑏᑦ ᐱᔾᔪᓯᐊᕈᓐᓇᓂᐊᖅᑐᑦ: ᐊᐃᒥ ᑲᓛᒃ 
ᐊᒻᒪ ᔨᐊᓇ ᒥᖅᑯᓵᖅ ᐊᐃᑉᐹᓂᒃ ᐃᓕᓐᓂᐊᖅᑑᒃ. 
ᐋᕐᓂᐅᓪ ᕼᐅᓈᓐᑎᐊᔾ ᐊᒻᒪ ᓴᐸᑎ ᔅᑑᒃᔅ 
ᐱᖓᔪᐊᓐᓂ ᐃᓕᓐᓂᐊᖅᑐᖅ ᐊᒻᒪ ᐅᒃᐱᒃ 
ᐊᒡᓗᒃᑲᖅ, ᐊᒻᒪ ᐊᒪᐅᓪ ᐋᔅᒪᓐ ᑎᓴᒪᖓᓂᒃ 
ᐊᕐᕌᒍᖓᓂᒃ ᐃᓕᓐᓂᐊᖅᑐᑦ.  
 

ᐱᒻᒪᕆᐊᓘᔪᖅ ᖃᐅᔨᒪᑦᑎᐊᕋᓱᖃᑦᑕᕈᑦᑕ 
ᐋᖅᑭᑎᐊᖅᓯᒪᔪᓂᒃ ᐃᓕᓐᓂᐊᖅᑕᖏᓐᓂᑦ 
ᐱᔭᕇᖅᑐᐃᑦ ᐋᓐᓂᐊᓯᐅᖅᑎᕈᖅᐸᓪᓕᐊᑎᓪᓗᒋᑦ 
ᐊᓯᔾᔩᓗᐊᕐᓂᐊᓐᖏᒻᒪᑕᐃᓛᒃ 
ᐋᓐᓂᐊᖃᕐᓇᓐᖏᑦᑐᓕᕆᓂᑦᑎᓐᓂ. ᑕᐃᒪ 
ᐱᔭᕆᐊᑐᔪᐊᓗᒻᒪᑦ ᖃᐅᔨᒪᒐᑦᑎᒍᑦ 
ᐋᓐᓂᐊᓯᐅᖅᑎᐅᓂᖅ ᓄᓇᕘᒥ.  
 
ᐃᑲᕐᕋᒐᓛᓗᓐᓂᒃ ᐃᒻᒥᓂᒃ ᐱᓕᕆᑎᖃᑦᑕᕐᖓᑕ 
ᐱᔨᑦᑎᕋᕋᓱᑦᑐᑎᒃ ᓄᓇᑦᑎᓐᓂ. ᐃᓛᒃᑯᓪᓗ ᑕᒪᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᓂᑦᑎᓐᓂ 
ᐱᕈᖅᓴᐃᓂᐊᖅᑐᐃᑦ, ᐊᖏᓪᓕᕚᓪᓕᑎᑦᑎᓂᐊᖅᑐᐃᑦ 
ᐅᐱᒋᔭᕆᐊᖃᖅᑕᕗᑦ. ᐅᐱᒋᓚᕗᑦ ᑖᒃᑯᐊ ᐊᒻᒪ 
ᖁᔭᓐᓇᒦᕌᓗᒃ ᐊᔅᓱᕈᖅᓯᒪᒐᔅᓯ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 
ᒥᓂᔅᑕᐅᓚᐅᑲᒃᑐᖅ ᒪᓕᒐᓕᕆᓂᕐᒧᑦ ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᑉ ᐅᖃᐅᓯᖓ 251 - 5(2): ᐊᐅᓚᑦᑎᓯ 

ᐊᖅᓵᖅᓯᓂᕐᒧᑦ ᐱᕋᔭᓐᓂᒃᑯᑦ ᐱᖁᑎᓂᑦ 
ᒪᓕᒐᕐᒥᒃ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᒪᓕᒐᓕᐅᖅᑎᐅᖃᑎᒐᓗ 
ᖁᕕᐊᓱᑦᑐᒍᑦ ᑖᒃᑯᐊ ᒪᓕᒐᓕᕆᔨᒃᑯᑦ ᐱᕋᔭᓐᓂᒃᑯᑦ 
ᐱᖁᑎᓂᒃ ᐊᖅᓵᖅᑕᐅᔪᓐᓇᖅᓯᓂᖏᑦ.  
 
ᑖᓐᓇ ᐊᓂᒍᖅᑎᑕᐅᓚᐅᖅᓯᒪᒻᒪᑦ ᒫᑦᓯ 2017-ᒥ 
ᑐᕌᒋᔭᐊᓗᐊᖅᑐᑎᒃ ᑕᐃᒃᑯᐊ ᒪᓕᒐᓂᒃ 
ᓯᖁᒥᑦᑎᓪᓗᑎᒃ ᐃᒥᐊᓗᓐᓂᒃ ᓂᐅᕐᕈᑎᖃᖃᑦᑕᖅᑐᑦ 
ᐊᒻᒪᓗ ᐋᖓᔮᕐᓇᖅᑐᓂᒃ. 
 
ᒪᓕᒐᖅ ᐊᑐᖅᑕᐅᕗᑦ ᓄᓇᕗᑦ ᒐᕙᒪᒃᑯᑦ 
ᐊᖅᓵᖅᓯᔪᓐᓇᖅᑐᑦ ᖄᖏᕐᓂᑯᓕᐊᕕᓂᕐᓂᒃ 
ᓱᓇᒃᑯᑖᓂᓪᓗ ᐃᖅᑲᖅᑐᐃᕕᑎᒍᑦ 
ᓇᓗᓇᐃᖅᑕᐅᔪᓐᓇᖅᐸᑦ ᑖᒃᑯᐊ ᐱᖁᑏᑦ 

ᒪᓕᒐᓂᒃ ᓯᖁᒥᓪᓗᑎᒃ ᐱᔭᐅᓂᖏᓐᓂᒃ. ᒪᓕᒐᖅ 
ᐅᖃᖅᓯᒪᒻᒥᔪᑦ ᑕᐃᒃᑯᐊ ᐊᖅᓵᖅᓯᓂᒃᑯᑦ ᑮᓇᐅᔭᑦ 
ᐊᑐᖅᑕᐅᔪᓐᓇᖅᑐᑦ ᑎᑎᕋᕐᕕᖓᓐᓂᒃ 
ᑮᓇᐅᔭᑐᕈᑎᓄᑦ ᐊᑐᖅᑕᐅᓂᐊᕐᓗᑎᒃ ᐊᒻᒪᓗ 
ᐃᑲᔪᕐᓗᒋᑦ ᐱᓂᕐᓗᒃᑕᐅᔪᑦ. 
 
ᑖᓐᓇ ᑎᑎᕋᕐᕕᒃ ᐊᖓᔪᖅᑳᒃᓴᖓᓐᓂᒃ 
ᐃᖅᑲᓇᐃᔭᖅᑎᑖᕐᓂᐊᖅᑐᒍᑦ ᐊᒻᒪᓗ 
ᐃᑲᔪᖅᑎᒋᔭᐅᓂᐊᕐᓗᓂ ᐊᑐᓕᖅᑎᑕᐅᓇᓱᒃᑎᓪᓗᒍ 
ᒪᓕᒐᓂᒃ ᓯᖁᒥᒃᓯᓗᓂ ᐱᖁᑏᑦ 
ᐊᖅᓵᖅᑕᐅᔪᓐᓇᕐᓂᖏᓐᓄᑦ ᒪᓕᒐᖅ 
ᒪᓕᒐᖃᐅᕐᓗᑎᒃ.  
 
ᓯᕗᓪᓕᖅᐹᒥᒃ ᑖᓐᓇ ᑎᑎᕋᕐᕕᖓ ᒪᑭᒪᓕᖅᐸᑦ 
ᐊᒻᒪᓗ ᐃᖏᕐᕋᓕᖅᐸᑦ ᐃᒻᒪᖄ ᒪᕐᕉᓐᓂᒃ 
ᐊᑐᐃᓯᕐᒥᓪᓘᓐᓃᑦ ᐃᖅᑲᓇᐃᔭᖅᑎᖃᕐᓂᐊᖅᑐᒍᑦ 
ᐅᖁᒪᐃᓐᓂᖏᑦ ᐃᖅᑲᓇᐃᔮᑦ ᒪᓕᓪᓗᒋᑦ. 
ᐅᖃᓚᐅᕐᒪᑦ ᑕᐃᓐᓇ ᒪᓕᒐᓕᐅᖅᑎᐅᖃᑎᒐ ᑖᓐᓇ 
ᐃᖅᑲᓇᐃᔮᖅ ᐃᖃᓗᓐᓃᓐᓂᐊᖅᑐᖅ.  
 
ᐊᒻᒪᓗ ᑖᓐᓇ ᑎᑎᕋᕐᕕᒃ ᐸᓖᓯᒃᑯᓐᓃᖔᖅᑐᓂᑦ 
ᐊᒻᒪᓗ ᒪᓕᒐᓂᒃ ᒪᓕᑦᑎᑦᑎᔨᓂᑦ ᐸᐃᑉᐹᓂᒃ 
ᐱᖃᑦᑕᕐᓂᐊᖅᑐᑦ ᐊᒻᒪᓗ ᐊᓯᖏᓐᓂᒃ ᒐᕙᒪᒃᑯᓐᓂᒃ. 
ᑕᒪᒃᑯᐊ ᑎᒥᓐᖑᖅᑎᑕᐅᓯᒪᔪᓐᓃᖔᕈᓐᓇᖅᑐᑦ 
ᓄᓇᕗᒥ ᐊᓯᖏᓐᓂᒃ ᐊᕕᑦᑐᖅᓯᒪᔪᓂ 
ᒐᕙᒪᖃᕐᕕᓐᓂ ᐊᒻᒪᖄᓘᓐᓃᑦ ᑳᓇᑕᐅᑉ ᓯᓚᑖᓂᒃ. 
ᑕᒪᒃᑯᐊ ᑐᓴᐅᒪᔾᔪᑏᑦ ᐱᔪᖃᑦᑕᕈᓐᓇᕐᓂᐊᕐᒥᔪᐃᑦ 
ᑭᒃᑯᑐᐃᓐᓇᕐᓂᒃ. ᓱᓕᔪᕐᓇᐅᑎᑦ ᑐᓴᐅᒪᔾᔪᑎᓪᓗ 
ᑲᑎᖅᓱᖅᑕᐅᓗᑎᑦ ᑖᒃᑯᐊ ᖃᐅᔨᓴᖃᑦᑕᕐᓂᐊᖅᑐᑦ.  
 
ᐊᒻᒪᓗ, ᐅᖃᖅᑏ, ᑖᓐᓇ ᒪᓕᒐᖅ ᐊᒃᓱᐊᓗᒃ 
ᐱᕚᓪᓕᐅᑕᐅᓂᐊᖅᑐᖅ 
ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ ᒪᓕᒐᓂᒃ. 
ᓂᕆᐅᑉᐳᖓ ᐱᐅᔪᒥᒃ ᑕᒪᓐᓇ ᑎᑎᕋᕐᕕᒃ 
ᐊᑦᑐᐃᓂᖃᕐᓂᐊᕐᓂᖓᓂᒃ ᓄᓇᕗᒥᐅᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᒥᓂᔅᑑᓚᐅᑲᒃᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᖏᓐᓂᒃ, ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᑉ ᐅᖃᐅᓯᖓ 252 - 5(2): 

ᒪᑐᐃᖅᑕᐅᓂᖏᑦ ᑭᓐᖓᕐᓂᖅ 
ᖃᐅᓱᐃᑦᑐᒥᓗ ᐃᑯᒪᓕᐅᕐᕖᑦ (ᓯᐅᑎᐊᐱᒃ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᓐᓄᓴᒃᑯᑦ. ᐅᖃᖅᑎᑦᓯᔩ, (ᑐᓵᔨᑎᒍᑦ) 
ᐱᓇᓱᐊᕈᓯᐅᓚᐅᖅᑐᒥ ᒪᐃ24-ᒥ, ᒪᓕᒐᓕᐅᖅᑎ 
ᑭᒡᒐᖅᑐᐃᔪᖅ ᕿᑭᖅᑖᓘᑉ ᓂᒋᐊᓄᑦ ᑕᐃᕕᑦ ᔪᐊᓇᓯ 
ᐊᒻᒪᓗ ᒪᐃᔭᖓᑦ ᑐᓄ ᑐᓐᖓᓱᑦᑎᑦᑎᓚᐅᕐᒪᑕ ᔩᓂ 
ᐃᑲᓪᓗᐊᒥᒃ ᐊᒻᒪᓗ ᖁᓪᓕᒃᑯᑦ 
ᐆᒻᒪᖅᑯᑎᕆᔨᖏᓐᓄᑦ ᐃᖅᑲᓇᐃᔭᖅᑏᑦ 
ᖁᕕᐊᓲᑎᖃᖅᑐᑎᒃ ᒪᑐᐃᖅᓯᓕᕋᒥᒃ 
ᐆᒻᒪᖅᑯᓯᓯᐅᕐᕕᒻᒥᒃ ᓄᑖᒥᒃ. 
 
ᑖᓐᓇ ᒪᑐᐃᖅᑕᐅᓚᐅᖅᑐᖅ ᐃᓐᓇᕐᒧᑦ ᐊᑦᓯᐊᖅ 
ᐊᓛᓱᐊᒧᑦ ᐊᒻᒪᓗ ᕿᒥᕐᕈᓇᒃᑕᐅᓚᐅᖅᑐᓂ ᑕᐃᓐᓇ 
ᐆᒻᒪᖅᑯᓯᐅᕐᕕᒃ. ᑭᓐᖓᕐᒥᐅᑦ ᑲᑎᖅᓱᖅᑐᑎᒃ 
ᑏᑐᖅᑎᑕᐅᓚᐅᖅᑐᑦ ᓵᓚᒃᓴᖅᑎᑕᐅᖃᑦᑕᕐᓗᑎᓪᓗ 
ᓵᒻ ᐳᓚᐅᑉ ᐃᓕᓐᓂᐊᕐᕕᐊᓂᒃ ᐊᑦᑎᓐᓂᖅᓴᒥᒃ.  
 
ᔩᓂ ᐃᖃᕐᓗᐊᖅ ᐊᒻᒪᓗ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦ ᖁᔭᓐᓇᒦᕈᒪᔪᑦ 
ᐃᑲᔪᖅᓱᖅᑕᐅᓯᒪᒐᒥᒃ ᐅᑕᖅᑭᑦᑎᐊᓚᐅᕐᒪᑕᓗ 
ᖁᓪᓕᒃᑯᑦ ᑖᒃᑯᐊ ᐊᓯᔾᔨᕙᓪᓕᐊᓕᖅᑎᓪᓗᒋᑦ 
ᓄᑕᐅᓐᖏᑦᑐᓂᒃ ᓱᓇᒃᑯᑖᓂᒃ ᐱᖁᑎᕐᔪᐊᓂᓪᓗ. 
 
ᑖᒃᑯᐊ ᑭᒡᒐᖅᑐᐃᔩᑦ ᒐᕙᒪᒃᑯᓐᓂᒃ ᖁᓪᓕᒃᑯᓐᓄᓪᓗ 
ᐃᖅᑲᓇᐃᔭᖅᑐᑦ ᓂᕆᐅᑉᐳᑦ ᐊᐅᓱᐃᑦᑐᓕᐊᓛᕋᒥᒃ 
ᔫᓂ 7-ᒥ ᑕᐃᓐᓇ ᓄᑕᐅᓂᖅᐹᖅ ᐆᒻᒪᖅᑯᓯᐅᕐᕕᒃ 
ᒪᑐᐃᓐᖓᐅᑕᐅᓂᐊᖅᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 378 - 5(2): 

ᕿᑭᖅᑕᕐᔪᐊᒥ ᖁᑦᑎᓂᖅᓴᒥᒃ 
ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ (ᕿᔪᒃᑖᖅ) 

 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᑲᖏᖅᑐᒑᐱᒻᒥᐅᑦ ᕿᑭᖅᑕᔪᐊᕐᒥᐅᓪᓗ ᑕᐃᒃᑯᐊ 
ᑕᑯᓐᓇᖅᑐᑦ ᑐᓵᔪᓪᓗ.  
 
ᐅᖃᖅᑎᑦᑎᔩ, ᓂᑯᕕᒍᑎᖃᖅᑐᖓ ᐅᓪᓗᒥ 
ᐅᐱᒍᓱᒍᒪᓪᓗᖓ ᑕᐃᒪ ᑕᒪᒃᑯᐊᖏᓛᖅ 
ᐱᔭᕇᖅᐸᓪᓕᐊᔪᑯᓘᖃᑦᑕᕐᖓᑕ ᐃᓕᓐᓂᐊᖅᑐᑦ 
ᐊᕐᕌᒍᑕᒫᑦ ᑕᒫᓂ ᓈᒻᒪᓈᖃᑦᑕᕐᖓᑦ ᑲᑎᒪᓂᑦᑎᓐᓂ 
ᐅᐱᕐᖔᒃᑯᑦ ᑕᒪᒃᑯᐊ ᐱᔭᕇᖅᐸᓪᓕᐊᓕᖅᑎᓪᓗᒋᑦ 
ᐃᓕᓐᓂᐊᕇᖅᐸᓪᓕᐊᔪᑯᓗᐃᑦ ᐅᐱᒋᖃᑦᑕᕋᑦᑎᒍ 
ᑕᒪᒃᑯᐊ. ᑕᐃᒪ ᑕᕝᕙᓂ ᓄᓇᑦᑎᓐᓂ ᐅᕙᖓ 
ᓄᓇᒋᔭᓪᓚᑦᑖᖓᓂᒃ ᒫᓐᓇ ᐱᔭᕇᖅᑐᖃᕐᒥᒻᒪᑦ 
ᑭᓯᐊᓂ ᒪᒥᐊᒋᔭᕋᓗᐊᒃᑲ ᐅᐸᒍᓐᓇᓚᐅᓐᖏᓐᓇᒃᑭᑦ 
ᒫᓃᑎᓪᓗᖓ ᑖᓐᓇ ᐱᓕᕆᓂᐅᓚᐅᖅᑐᖅ.  
 
ᐱᖓᓱᐃᓐᓇᐅᒐᓗᐊᑦ ᑖᒃᑯᐊ ᖁᑦᑎᓂᖅᐹᒥ 12-ᒥ 
ᐱᔭᕇᖅᑐᑯᓘᓚᐅᖅᑐᑦ. ᐅᐱᒍᓱᖃᑎᒋᔪᒪᕙᒃᑲ 
ᒪᓕᒐᓕᐅᖅᑎᐅᖃᑎᒃᑲ. ᐊᑎᖏᑦ ᑕᐃᓗᒋᑦ ᐅᑯᐊ 
ᐊᑯᐊᖑᔪᑦ ᐱᖓᓱᑦ:  
 
• ᓯᐊᕋᓐ ᑰᒃᓯᐊᖅ;  
• ᓕᓐᑕ [ᑰᐸᓕ]; ᐊᒻᒪ  
• ᑳᓚᓐ ᑰᓂᓘᓯ.  

ᑖᒃᑯᐊ ᐱᔭᕇᖅᑐᑯᓘᓚᐅᕐᒥᒻᒪᑕ ᐃᓕᓐᓂᐊᖅᑕᒥᓂᒃ 
ᖁᑦᑎᓂᖅᐹᒥᒃ 12-ᒥ ᐱᔭᕇᖅᑐᑎᑦ. 
ᐃᓕᓐᓂᐊᕈᒪᔭᒥᓂᒃ ᐱᒋᐊᕈᓐᓇᖅᓯᓂᐊᓕᕐᒥᒻᒪᑕ 
ᖃᓄᑐᐃᓐᓇᑦᑎᐊᖅ. ᑖᓐᓇ ᐱᒋᐊᕐᕕᐅᖃᑦᑕᕐᒪᑦ 
ᖁᑦᑎᓂᖅᐹᒥ 12-ᒥ ᐱᔭᕇᖅᑕᐅᔭᕋᐃᒻᒪᑦ. 
ᑭᓱᑐᐃᓐᓇᕐᒥᒃ ᐃᖅᑲᓇᐃᔅᓴᖅᑖᕈᒪᓕᕋᐃᒐᒥᒃ 
ᐃᓕᓐᓂᐊᕆᐊᕈᓐᓇᖅᓯᔪᑯᓘᖃᑦᑕᕐᖓᑕ.  
ᐅᐱᒋᑦᑎᐊᖃᒃᑲ ᐊᒻᒪᓗ ᐊᖓᔪᖅᑳᕆᔭᖏᑦ 
ᐊᔭᐅᖅᑐᐃᓯᒪᓚᐅᕐᖓᑕ ᑖᒃᑯᓂᖓ  

ᐃᓕᓐᓂᐊᖅᑎᖁᑎᒋᔭᒥᓂᒃ ᐱᔭᕇᖅᑎᑎᓪᓗᑎᒃ. 
ᖁᔭᓐᓇᒦᒻᒪᕆᐊᓗᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᒃᓯᓴᖏᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 379 - 5(2): 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᑦ 
ᑳᓐᑐᕌᖏᓐᓂ (ᖃᐃᕐᓂᖅ) 

 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 
ᐊᒥᑦᑐᕐᒥᐅᑕᐅᖃᑎᒃᑲ ᓄᓇᕘᒥᐅᑕᐅᖃᑎᒃᑲᓗ.  
 
ᐅᖃᖅᑎᑦᑎᔩ, ᓂᑯᕕᔾᔪᑎᖃᖅᑐᖓ ᑕᒪᒃᑯᐊ 
ᑳᑐᕌᒃᑦ-ᖃᖃᑦᑕᖅᑐᐃᑦ ᓄᓇᕘᒥ, ᐆᒃᑑᑎᒋᓗᒍ 
ᑭᒡᒐᖅᑐᖅᑕᕋ ᓄᓇᓕᒃ ᐱᖃᑖ ᐃᒡᓗᓕᒃ. ᑕᒪᒃᑯᐊ 
ᑳᓐᑐᕌᒃᑦ-ᑖᕌᖓᒥᖏᓛᒃ ᐃᓄᐃᑦ ᓱᓕ 
ᐃᖅᑲᓇᐃᔭᖅᑎᑕᐅᓂᖓ ᐳᒃᑭᓗᐊᖃᑦᑕᕆᓪᓗᒍ 
ᑕᒪᓐᓇ ᓂᑯᕕᔾᔪᑎᒋᔭᕋ.  
 
ᑕᐃᒃᑯᐊ ᑭᒡᒐᖅᑐᖅᑕᒪ ᓄᓇᓕᒃ ᐱᖃᑎᖏᑦ 
ᐃᒡᓗᓕᖕᒥᐅᑦ ᐊᒃᓱᕈᖅᖢᑎᒃᑕᐅᖅ 
ᐃᖅᑲᓇᐃᔮᒃᓴᖅᓯᐅᖃᑦᑕᕋᓗᐊᕐᒥᖕᒪᑕ. 
ᐊᔪᓐᖏᑦᑎᐊᖅᑎᓪᓗᒋᑦ ᐅᐊᔭᓕᕆᓂᕐᒥᒃ, 
ᕿᔪᓕᕆᓂᕐᒥᒃ, ᐸᑉᐸᓕᕆᓂᕐᒥᒃ, ᑭᐊᒃᓴᐅᓯᕆᓂᕐᒥᒃ 
ᑕᒪᒃᑯᓂᖓᑦᑕᐅᖅ ᐊᔪᓐᖏᑦᑎᐊᖅᑎᓪᓗᒋᑦ 
ᑭᓯᐊᓂᖃᖃᑦᑕᕐᒥᖕᒪᑦ ᐊᔪᓐᖏᔾᔪᑎᖏᑦ 
ᑕᐅᑐᒃᑕᐅᓐᖏᓐᓂᖅᓴᐅᖃᑦᑕᕐᒪᑕ. 
 
ᑖᓐᓇ ᑕᐃᒪ ᐱᔾᔪᑎᒋᓪᓗᒍ ᓂᑯᕕᔾᔪᑎᒋᔭᕋ ᑖᒃᑯᐊ 
ᐃᓄᐃᑦ ᓄᓇᕘᒥᐅᑦ ᑕᐅᑐᑦᑕᐅᒃᑲᓐᓂᕆᐊᖃᖅᑐᐃᑦ 
ᑕᒪᒃᑯᓂᖓ ᑳᓐᑐᕌᒃᑦ-ᑖᖅᐸᒃᑐᐃᑦ ᓄᓇᕘᒥ 
ᐃᒡᓗᓕᐅᕆᐊᖅᑐᖅᑐᐃᑦ, 
ᐃᓕᓐᓂᐊᕐᕕᓕᐅᕆᐊᖅᑐᖅᑐᐃᑦ, ᑕᒪᒃᑯᐊ 
ᑕᐅᑐᒃᑕᐅᒃᑲᓐᓂᕆᐊᖃᕋᓱᓕᖅᑕᒃᑲ ᒐᕙᒪᒃᑯᓐᓄᑦ 
ᖃᐅᔨᓴᖅᑕᐅᒃᑲᓐᓂᓕᕐᓗᑎᒃ.  
 
ᐆᒃᑑᑎᒋᓗᒍ ᑖᓐᓇᑦᑕᐅᖅ ᓈᒻᒪᒋᔭᐅᓐᖏᑦᑐᖅ 
ᐅᑯᐊ, ᐊᑎᖏᑦ ᑕᐃᓗᒋᑦ ᖃᓄᐃᖅᑰᓐᖏᒻᒪᑕ  
FNCQ-ᒃᑯᑦ. ᑕᑉᐱᑲᓂ 

ᐃᒡᓗᓕᐅᖅᑐᐃᑦ ᐃᒡᓗᓕᖕᒥ. ᐊᒥᓲᓗᐊᓐᖏᑦᑐᓂᒡᒎᖅ 
ᐃᖅᑲᓇᐃᔭᖅᑎᑦᑎᖕᒪᑕ. ᑮᓇᐅᔭᓗ 
ᐃᓯᖅᐸᓪᓕᐊᓗᐊᓐᖏᖦᖢᓂ. ᐊᖏᔪᐊᓗᒃ 
ᑮᓇᐅᔭᑲᓪᓚᒃ ᓄᓇᕘᒥ ᐊᓂᑎᑕᐅᓲᖅ ᑕᐅᓄᖓ.  
 
ᑕᐃᒪ ᑕᒪᓐᓇ ᑕᐅᑐᒃᑕᐅᒃᑲᓐᓂᓕᕈᓂ ᒐᕙᒪᓂᑦ 
ᑖᒃᑯᐊ ᓄᓇᓖᑦ ᐱᕈᖅᐸᓪᓕᐊᔾᔪᑎᒃᓴᖏᑦᑕᐅᖅ 
ᐱᕚᓪᓕᕈᑎᖏᑦ ᑕᕝᕘᓇ 
ᐱᔪᓐᓇᐅᑎᖃᑦᑎᐊᕋᓱᒋᒐᓗᐊᕋᒃᑭᑦ.  
 
ᐅᖃᖅᑎᑦᑎᔩ, ᑕᐃᒪ ᐊᐱᖅᓱᕐᓂᖃᓕᕈᑦᑕ 
ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᖅᑎᖓᓄᑦ ᑖᔅᓱᒥᖓ 
ᐊᐱᖅᓲᑎᖃᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᒃᓯᓴᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᖅ, 
ᒪᓕᒐᓕᐅᖅᑎ ᒪᐃᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 380 - 5(2): 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᑦ 
ᑳᓐᑐᕌᖏᓐᓂ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᐊᕐᕕᐊᕐᒥᐅᑦ 
ᑎᑭᕋᕐᔪᐊᕐᒥᐅᑦ ᑕᐅᑐᒃᑐᑦ.  
 
ᐅᖃᖅᑎᑦᓯᔩ, ᑖᓐᓇ ᒪᓕᒐᓕᐅᖅᑎᐅᖃᑎᒋᔭᕋ 
ᐊᖏᖃᑎᒋᑦᓯᐊᕋᑉᑯ. ᑕᕝᕙᓂ ᐃᒡᓘᑉ ᐃᓗᐊᓂ 
ᐱᓇᕼᐅᐊᕈᕼᐃᐅᓚᐅᖅᑐᒥᒃ ᑕᒪᓐᓇ 
ᐱᓕᕆᐊᒃᕼᐊᖃᓐᖏᓐᓂᖅ ᐊᐱᖅᕼᐆᑎᒋᓚᐅᕋᑉᑯ. 
ᐊᒃᕼᐅᕈᕈᑕᐅᓪᓚᕆ’ᒪ ᑕᒪᓐᓇ 
ᐱᓕᕆᐊᒃᕼᐊᖃᓐᖏᓐᓂᖅ. ᓄᑕᖅᑲᑦ ᑳᒃᑐᑦ, ᑕᒪᔾᔭ 
ᓄᓇᖅᑲᑎᕗᑦ ᐃᒡᓗᖃᑦᓯᐊᓐᖏᑦᑐᑦ, 
ᐊᐅᓪᓛᕈᑕᐃᑦᑐᑦ ᒪᖃᐃᓐᓂᓘᓐᓃᑦ ᐊᔪᖅᑐᑦ 

ᐊᐅᓪᓛᕈᑕᐃᑦᑑᒐᒥᒃ ᐱᓕᕆᐊᒃᕼᐊᖃᑦᓯᐊᓐᖏᓐᓂᖅ 
ᑕᒪᓐᓇ ᐅᖃᐅᕼᐄᓐᖏᓐᓇᖅᑕᖅᕼᐃᒪᖕᒪᑦ ᐅᕙᒻᓄᑦ 
ᓂᕈᐊᖅᑎᒋᕼᐃᒪᔭᒻᓄᑦ ᑕᕝᕙᓂ ᕼᐅᓕ ᐃᒡᓘᑉ 
ᐃᓗᐊᓂ ᐅᖃᐅᕼᐃᕆᑦᑕᕐᓂᐊᕋᑉᑯ. 
 
ᑕᐃᒪ ᑖᓐᓇ ᒥᓂᔅᑕ ᐃᒡᓗᓕᕆᔨᕐᔪᐊᒃᑯᑦ ᐃᓛᒃ 
ᕼᐃᓚᑦᑐᖅᕼᐊᕐᕕᓕᕆᔨᒃᑯᓐᓄᓪᓘᕝᕙ ᐅᓂᒃᑳᓚᐅᕐᒪᑦ 
ᐅᐊᑦᓯᐊᖅ ᑕᒪᓐᓇ ᐃᑲᔪᖅᑐᕐᓇᕋᓗᐊᖅᐳᖅ. 
ᐊᔭᐅᖅᑐᒃᑲᓐᓂᕈᐊᕐᓇᕋᓗᐊᖅᖢᑎᒡᓗ ᒐᕙᒪᒃᑯᑦ 
ᑕᒪᒃᑯᐊ ᒥᑦᑕᕐᕖᑦ, ᐃᓕᓐᓂᐊᕐᕖᑦ, ᐋ’ᓂᐊᕐᕖᑦ, 
ᑕᒪᒃᑯᐊ ᕼᐊᓇᔭᐅᔭᕌᖓᒥᒃ ᐃᓕᓐᓂᐊᑦᑎᑦᓯ’ᒫᕐᓗᑎᒃ.  
ᑕᒪᒃᑯᐊ ᐱᓕᕆᑦᑕᕆᐊᖃᕋᓗᐊᕐᒪᑕ. 
ᐋᖅᑭᐅᒪᔪᖅᑕᓕᐅᒐᓗᐊᖅ ᑕᒪᒃᑯᐊ ᑳᓐᑐᕌᒃᒋᔭᐅᔪᑦ 
ᑕᕝᕙᓂ ᐅᖃᖅᕼᐃᒪᑦᑕᕋᓗᐊᕐᒪᑕ.  
 
ᐅᓇ ᐅᖃᓕᒫᓚᒍᐃ ᒐᕙᒪᒃᑯᓃᓐᖔᖅᕼᐃᒪᔪᖅ 
ᐆᒃᑑᑎᒋᓂᐊᕋᑉᑯ. (ᑐᓵᔨᑎᒍᑦ) ᑳᓐᑐᕌᒃ ᐊᒻᒪᓗ 
ᐃᖅᑲᓇᐃᔭᖅᑎᑦᑎᓂᐊᕈᑎᑦ $1 ᒥᓕᐊᓐ ᐅᖓᑖᓂ 
ᑮᓇᐅᔭᓕᐅᕐᓂᐊᕈᑎᒃ ᐊᒻᒪᓗ 12-ᓄᑦ ᑕᖅᑭᓄᑦ 
ᐱᓂᐊᖅᐸᑦ ᐃᓄᐃᑦ ᐃᓕᓐᓂᐊᓯᓐᓈᕐᓗᑎᒃ 
ᐃᖅᑲᓇᐃᔭᖅᑎᑕᐅᔭᕆᐊᓖᑦ. 
 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 
ᐋᖅᑭᒃᕼᐅᐃᒃᑕᕋᓗᐊᕐᒪᑕᒎᖅ ᐃᓕᓐᓂᐊᒐᒃᕼᐊᓂᒃ 
ᐊᒻᒪᓗ ᖃᑉᕼᐃᑦ ᐃᓕᓐᓂᐊᖅᑎᑕᐅᓂᐊᕐᒪᖔᑖ  
ᖃᓄᕐᓗ ᕼᐅᓇᓕᕆᒃ ᕿᔪᓕᕆᓂᐅᓂᕐᒧᑦ 
ᕼᐅᓇᒧᕋᓘᓂᐊᕐᒪᖔᑦ. ᑭᕼᐃᐊᓂ ᐃᕼᐅᒫᓘᑎᒋᒐᑉᑯ 
ᑕᒪᓐᓇ. ᑭᖑᓂᐊᒍᑦ ᑭᕼᐃᐊᓂ ᑕᒪᒃᑯᐊ 
ᐅᖃᐅᕼᐃᐅᒋᐊᓕᕼᐋᖅᑕᕐᒪᑕ ᐃᓕ’ᓂᐊᒐᒃᕼᐊᑦ. 
ᐅᕝᕙ ᓇᖕᒥᓂᖅ ᐱᓕᕆᕝᕕᓕᒃ, ᐄ. 
ᐱᓕᕆᓂᐊᓕᕋᕕᑦ ᐊᐃ’, ᐊᑏ ᐃᓕᓐᓂᐊᒐᒃᕼᐊᓂᒃ 
ᐋᖅᑭᒃᕼᐅᐃᓕᕆᑦ. ᒐᕙᒪᒃᑯᑦ 
ᐅᖃᖅᕼᐃᒫᓂᒃᑎᓪᓗᒋᑦ ᑖᓐᓇ ᑳᓐᑐᕌᒃᑦ 
ᐱᓂᐊᒃᕼᐊᑦ ᑮᓇᐅᔭᓕᐅᕐᓂᐊᖅᑐᑎᑦ, ᕼᐆᕐᓗ 

ᑕᒪᓐᓇ ᐃᓕᓐᓂᐊᕐᓂᖅ ᐱᒻᒪᕆᐅᓗᐊᓐᖏᑐᖅᑎᑐᑦ  
ᐋᖅᑭᒃᕼᐃᒪᔫᔭ’ᒪᑦ.  
 
ᐅᐊᑦᓯᐊᕈ ᐱᕕᖃᓕᕈᒪ, ᐅᖃᖅᑎᑦᓯᔩ, ᓄᓇᓕᖕᓄᑦ 
ᒐᕙᒪᓄᓪᓗ ᐱᔨᑦᑎᕋᖅᑏᑦ ᒥᓂᔅᑕᖓ 
ᐊᐱᖅᕼᐅᕆᐊᕐᓂᐊᕐᒥᔭᖓ ᑕᒪᑐᒪᑉ ᒥᒃᕼᐋᓄᑦ. ᒪ’ᓇ 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᒃᓯᓴᖏᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 381 - 5(2): 

2019-ᒥ ᐃᒡᓗᓕᒻᒥ ᖁᑦᑎᓂᖅᓴᓂᑦ 
ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ (ᖁᐊᓴ) 

 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᓄᓇᖅᑲᑎᒃᑲ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ 
ᓄᓇᕗᒻᒥᐅᑕᓪᓗ.  
 
ᐅᓪᓗᒦᓛᒃ ᓇᖏᖅᓯᔪᖓ ᐅᖃᖅᑎᑦᑎᔩ, 
ᒪᓕᒐᓕᐅᖅᑎᐅᖃᑎᒐᑦᑕᐅᖅ ᑕᒪᒃᑯᓂᖓ 
ᐃᓕᓐᓂᐊᕌᓂᒃᑐᑯᓗᖕᓂᒃ ᐃᓛᒃ 
ᐊᓂᒎᑎᓂᕋᖅᐸᒃᑲᑦᑎᒍᑦ ᐊᓂᒎᑎᔪᓂᒃᑕᐅᖅ 
ᐅᐱᒍᓱᑦᓯᐊᕐᒥᒐᒪ ᓄᓇᑦᑎᓐᓂ. 12-ᒻᒪᕆᐅᓚᐅᕐᒪᑕ 
ᑖᒃᑯᐊ ᐊᓂᒎᑎᔪᐃᑦ ᒫᓐᓇᓵᐸᓗᒃ. ᑖᒃᑯᐊ 
ᑕᐃᓂᐊᖅᑕᒃᑲ ᐅᐱᒋᑦᓯᐊᕋᒃᑭᑦ. ᒪᒃᑯᒃᑐᖁᑎᕗᑦ 
ᐊᔪᓐᖏᑦᑎᐊᕈᓐᓇᕐᒪᑕ. ᐃᓕᓐᓂᐊᕐᓂᖅ ᑕᒪᓐᓇ 
ᑲᔪᓯᑦᑎᐊᕌᖓᑦ. ᐅᑯᐊᖑᔪᐃᑦ:  
 
• ᐸᐅᓗᓯ ᐊᓗᕈᑦ;  
• ᑎᐊᓇ ᐊᒫᖅ;  
• ᕚᓂ ᐃᓄᒃᓱᒃ;  
• ᑳᓂ ᐃᓄᒃᓱᒃ;  
• ᐊᐃᑲ ᐃᕐᖓᐅᑦ;  
• ᓄᔭᓕᐊ ᐃᔨᕋᖅ;  
• ᕗᕌᓐᑕᓐ ᕿᐸᓐᓂᖅ;  
• ᓯᐅᕈᓘ ᐱᐅᒑᑦᑐᖅ;  
• ᔩᓄ ᖁᓚᐅᑦ;  
• ᒫᓯᕐ ᓯᐊᑯᓗᒃ;  
• ᐹᓪ ᓘᑲᔅ ᐅᖔᓛᖅ; ᐊᒻᒪᓗ  
• ᕕᓕᐊᒻ ᑕᐹᕐᔪᒃ. 
 
ᑖᒃᑯᐊ ᑕᒪᕐᒥᒃ ᒪᒃᑯᒃᖢᑎᒃ ᓲᖃᐃᒻᒪᑦ 
ᐊᓂᒎᑎᔪᐊᐱᐅᖕᒪᑕ 
ᐊᔭᐅᖅᑐᒃᑲᓐᓂᑐᐃᓐᓇᕐᒥᔭᒃᑲᑦᑕᐅᖅ 

ᑲᔪᓯᑦᑎᐊᕐᓕᑦ ᓱᓕ ᑕᖅᑲᑲ ᐊᒥᓱᐃᑦ ᐱᔭᒃᓴᐃᑦ, 
ᐃᓕᓐᓂᐊᕐᕕᒡᔪᐊᓪᓗ ᓯᓚᑦᑐᖅᓴᕐᕖᓪᓗ ᑕᒪᔾᔭ 
ᐊᑐᐃᓐᓇᐅᖕᒪᑕ ᑲᔪᓯᑦᑎᐊᕐᓂᐊᖅᐳᓯ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᒃᓯᓴᖏᑦ. 
ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 382 - 5(2): 

ᐃᒡᓗᐃᑦ ᐃᖅᑲᓇᐃᔭᖅᑎᓄᑦ ᓴᓂᑭᓗᐊᕐᒥ 
ᐋᓐᓂᐊᕕᖓᓐᓂ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑕᐃᑦ.  
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐊᑕᐅᓯᐊᕐᓇᖓ 
ᓇᖏᖅᓯᖃᑦᑕᕋᒪ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ 
ᓴᓇᔭᐅᖁᓪᓗᒋᑦ ᐊᑐᐃᓐᓇᐅᓂᖅᓴᐅᖁᓪᓗᒋᓪᓗ 
ᓴᓂᑭᓗᐊᑉ ᐋᓐᓂᐊᕕᖓᓄᑦ.  
 
ᐊᑕᐅᓯᐊᕐᓇᖓ ᓂᑯᕕᖃᑦᑕᖅᓯᒪᔪᖓ 
ᑎᑎᕋᖃᑦᑕᖅᓯᒪᔪᖓ ᒥᓂᔅᑕᓄᓪᓗ 
ᐅᖃᓪᓚᖃᑦᑕᖅᓯᒪᒐᓗᐊᖅᖢᑕ ᐋᓐᓂᐊᓯᐅᖅᑏᑦ 
ᐃᖅᑲᓇᐃᔭᖅᑎᖃᑦᑎᐊᓐᖏᒻᒪᑕ ᓴᓂᑭᓗᐊᕐᒥ. 
 
ᐅᖃᖅᑏ, ᓴᓂᑭᓗᐊᑉ ᐋᓐᓂᐊᕕᖓ 
ᐱᔭᕇᖅᑕᐅᓂᐊᖅᑐᑦ ᐊᕐᕌᒍ 2020-ᒥ. 
ᓇᓗᓇᐃᔭᕐᕕᐅᑦᑎᐊᕆᐊᓖᑦ ᐃᖅᑲᓇᐃᔭᖅᑎ 
ᖃᓂᕐᓗᑎᒃ ᐋᓐᓂᐊᕕᖕᒧᑦ ᐃᒡᓗᖃᕆᐊᓖᑦ ᐅᑯᐊ 
ᐱᔾᔪᑎᒋᓪᓗᒋᑦ: ᑕᐃᑯᓐᖓᖅᓴᕋᐃᒍᓐᓇᕐᓂᐊᕐᒪᑕ 
ᐋᓐᓂᐊᕕᖕᒧᑦ ᑐᐊᕕᕐᓇᖅᑐᖃᖅᑎᓪᓗᒍ. ᖃᔅᓯᑦ 
ᒥᓂᑯᓘᒐᓗᐊᑦ ᐃᓅᔪᓐᓃᖅᑐᖃᕈᓐᓇᕐᒪᑦ.  
 
ᐅᖃᖅᑏ, ᑐᓴᐅᒪᔾᔪᑏᑦ ᐅᕙᓐᓄᑦ 
ᐊᑐᐃᓐᓇᕈᖅᑎᑕᐅᓯᒪᔪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑕᒫᓂ 1,000 ᐃᑲᕐᕋᑦ ᐅᖓᑖᓄᑦ 
ᖃᐃᖁᔭᐅᖃᑦᑕᖅᓯᒪᔪᑦ ᑕᐃᒪᓐᖓᓂᒃ 2016-ᓂ. 
2017-ᒥ 2,000-ᖏᖅᓱᖅᖢᑎᒃ 
ᖃᐃᖁᔭᐅᖃᑦᑕᖅᓯᒪᔪᑦ. 2019 ᐱᖓᓱᑐᐃᓐᓇᐃᑦ 
ᑕᖅᑮᑦ 400-ᖏᖅᓱᖅᖢᑎᒃ ᖃᐃᖁᔭᐅᓯᒪᔪᑦ. 
ᑕᐃᒪᓐᖓᓕᒫᖅ ᖃᐃᖁᔭᐅᖃᑦᑕᖅᑐᑦ ᑕᐃᒃᑯᐊ 
ᐋᓐᓂᐊᓯᐅᖅᑏᑦ. 
 
ᐅᖃᖅᑏ, ᓴᓂᑭᓗᐊᖅ ᓯᓚᓗᖃᑦᑕᕐᒪᑕ 
ᐊᓄᕌᕋᔪᒃᖢᑎᓪᓗ ᐊᒻᒪᓗ ᐊᖅᑯᑎ 
ᐊᑐᐃᓐᓇᐅᖏᓐᓇᖃᑦᑕᓐᖏᒃᖢᑎᑦ ᐅᑭᐅᒃᑯᑦ. ᒫᓐᓇ 
ᐃᖅᑲᓇᐃᔭᖅᑎ ᐃᒡᓗᖓ ᐅᖓᓯᓗᐊᖅᑎᓪᓗᒍ 
ᐃᑳᕆᐊᓕᒃ ᐋᓐᓂᐊᕕᖕᒧᑦ ᑐᐊᕕᕐᓇᖅᑐᖃᖅᑎᓪᓗᒍ 
ᑖᖅᑎᓪᓗᒍᓗ ᓂᓪᓚᓱᒃᑎᓪᓗᒍᓗ ᑕᐃᒃᑯᐊ 
ᐊᒃᓱᕈᖅᑎᑕᐅᑐᐃᓐᓇᖅᐳᑦ ᐱᕐᔪᐊᕌᓗᖕᒥᒃ 
ᐱᔨᑦᑎᕈᑎᓂᒃ ᐊᑐᖅᑎᓪᓗᒋᑦ. 
 
ᓴᓂᑭᓗᐊᑉ ᐃᖅᑲᓇᐃᔭᖅᑎᖏᑦ ᐋᓐᓂᐊᕕᖕᒧᑦ 
ᐸᕐᓇᐅᑎᓅᖅᑕᐅᒋᐊᓕᒃ 
ᐊᑭᑐᔪᖅᑐᕈᑎᒃᓴᓅᖅᑕᐅᓂᐊᕐᒪᑦ. 
ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᑖᓐᓇ 
ᐅᖃᓪᓚᖃᑎᒋᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᕿᓐᖑᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 383 - 5(2): 

ᐱᓕᕆᐊᖃᕐᓂᖅ ᐃᓅᓇᓱᓐᓂᐅᑉ 
ᐊᑭᑐᓂᐊᓗᐊᓂᒃ (ᕿᓐᖑᖅ) 

 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓛᒃᑰᖅᐸᒃᑲ 
ᑰᒑᕐᔪᖕᒥᐅᑕᐅᖃᑎᒃᑲ ᑕᓗᕐᔪᐊᕐᒥᐅᑕᑦ,  

ᒪᓕᒐᓕᐅᖅᑎᐅᖃᑎᒋᔭᑉᕼᐃᓗ, ᓄᓇᕗᒻᒥᐅᑦ. 
 
ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᑯᖓ 
ᐱᔾᔪᑎᖃᕈᒪ’ᓗᖓ ᑭᓪᒐᖅᑐᖅᑕᒪ 
ᐃᕼᐅᒫᓗᒋᖃᑦᑕᖅᑖᓂᒃ ᑰᒑᕐᔪᖕᒥᐅᑦ 
ᑕᓗᕐᔪᐊᕐᒥᐅᓪᓗ. ᑕᐃᑉᓱᒥᓐᖓ ᓄᓇᑦᑎᓐᓂ 
ᓂᐅᕕᐊᒃᕼᐊᑦ ᐊᑭᑐᓂᖏᑦ ᐱᔾᔪᑎᒋᓪᓗᓂᓪᓗ. 
ᐅᕙᒍᑦ ᑕᒪᑉᑕ ᓄᓇᕗᒻᒥᐅᑎᒍᑦ.  
 
ᐅᖃᖅᑎᑦᓯᔩ, ᖃᐅᔨᒪᔪᒍᑦ ᑎᐊᒻᓇ 
ᐃᓪᓗᐊᖅᕼᐃᔪᓐᓇᕐᒪᑦ ᒥᑭᔫᒐᓗᐊᕐᒥᒃ ᖃᑯᒍ 
ᖃᓂᑦᑐᒃᑯᓪᓘᓐᓃᑦ ᐅᕝᕙᓘᓐᓃᑦ ᑕᐅᕙᓂ 
ᖃᓂᒻᒪᕆᓐᖏᑦᑑᒐᓗᐊᖅᑎᓪᓗᒍ. 
 
ᐅᖃᖅᑎᑦᓯᔩ, ᑭᓪᒐᖅᑐᖅᑕᒃᑲ ᐃᕼᐆᒫᓘᑎᖃᖅᑐᑦ 
ᑕᐃᑉᕼᐅᒥᖓ ᒥᑦᑕᓪᕕᖁᑎᒥ’ᓂᒃ ᓈᒻᒪᓐᖏᑦᑐᖅ 
ᑕᐃᑉᑯᓂᖓ ᑎᖕᒥᕼᐆᓄᑦ ᐊᖏᖅᕼᐊᐅᔪᓄᑦ. 
 
ᐅᖃᖅᑎᑦᓯᔩ, ᖃᐅᔨᒪᕗᒍᑦ ᑖᒻᓇ 
ᐊᑭᓕᖅᑐᐃᖃᑎᒌᖕᓂᖅ ᑕᐃᒃᑯᓂᖓ 
ᐊᓪᔭᖅᑐᐃᖃᑦᑕᖅᑐᓂᒃ ᓂᐅᕕᐊᒃᕼᐊᓂᒃ 
ᐊᑭᒃᖠᕚᓪᓕᕐᓂᒍᓐᓇᕐᒪᑦ ᐃᑲᔪᖅᑎᒌᒃᑯᒥᒃ ᑎᖕᒥᕼᐆᑉ 
ᐊᓪᔭᖃᑦᑕᖅᑕᐃᓂᒃ. 
 
ᐅᖃᖅᑎᑦᓯᔩ, ᑖᒻᓇ ᐃᕼᐅᒪᒋᔭᐅᕗᖅ ᒥᑦᑕᕐᕕᒃ 
ᐃᓪᓗᐊᖅᕼᐃᔭᐅᔪᓐᓇᖅᐸᑦ ᑕᐃᑲᓂ ᑰᒑᕐᔪᖕᒥᓗ 
ᑕᓗᕐᔪᐊᓂᓗ. ᕼᐊᓂᒧᒃᑐᕼᐃᒋᐊᕐᓗᒍᓘᓐᓃᑦ 
ᑕᒃᖠᒋᐊᕐᓗᒍᓘᓐᓃᑦ. 
 
ᐅᖃᖅᑎᑦᓯᔩ, ᑖᒻᓇ ᐊᑭᓕᖅᑐᐃᖃᑎᒌᖕᓂᖅ 
ᑕᐃᒃᑯᓂᖓ ᐊᑭᖠᓂᐅᒍ’ᓇᕐᒪᑦ.  
 
ᐅᑉᓗᒥ ᐊᐱᖅᓱᐃᕕᒃᕼᐊᖅ ᓇᓪᓕᐅᕼᐃᒪᓕᖅᐸᑦ 
ᑕᐃᑉᕼᐅᒪᑉ ᒥᒃᕼᐋᓄᑦ ᐊᐱᖅᑯᑎᖃᕐᓂᐊᕋᒪ. 
ᐅᖃᖅᑎᑦᑎᔩ, ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒪᓕᒐᓕᐅᖅᑎ 
ᐊᕿᐊᕈᖅ.  



ᐊᐃᑉᐱᖅ, ᔫᓂ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3552 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 384 - 5(2): 

2019-ᒥ ᐃᑉᐱᐊᕐᔪᒻᒥ ᖁᑦᑎᓂᖅᓴᓄᑦ 
ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊᑦᑕᐅᖅ 
ᐃᓕᓴᕆᔪᒪᒐᒃᑭᑦ ᐅᓪᓗᑐᐃᓐᓇᕐᒥᒃ 
ᖁᕕᐊᓲᑎᒋᔭᐅᓚᐅᖅᑐᐃᑦ ᑕᐃᑲᓂ ᐃᓅᔭᖅ 
ᐃᓕᓐᓂᐊᕐᕕᖓᓂ ᐱᔭᕇᖅᓯᔪᑯᓗᐃᑦ ᑖᒃᑯᐊᒃ ᒪᕐᕉᒃ, 
ᑲᐃᓐ ᖃᖅᑲᓯᖅ-ᑕᖅᑐ, ᐊᒻᒪᓗ ᐃᐅᓪᕖᓇ ᓈᑕᓇᐃ. 
ᑖᒃᑯᐊᒃ ᒪᕐᕉᖑᓪᓗᑎᒃ ᖁᕝᕙᓯᓐᓂᓕᓐᓂᒃ 12-ᓂᒃ 
ᐱᔭᕇᖅᓯᔪᐊᓐᓅᓚᐅᕐᒪᑕ ᐊᒻᒪᓗ ᓄᓇᓕᓐᓂ 
ᖁᕕᐊᓲᑕᐅᓚᐅᕐᒪᑕ.  
 
ᑭᓯᐊᓂ ᑕᕝᕙᓂ ᑲᑎᒪᓂᑦᑎᓐᓂ 
ᑕᑉᐱᑯᓐᖓᕈᓐᓇᓚᐅᓐᖏᓐᓇᒪ ᒪᒥᐊᕝᕕᒋᕙᒃᑲ. 
ᑭᓯᐊᓂ ᐅᐱᒋᑦᑎᐊᖅᓱᒋᑦ ᐊᒻᒪᓗ 
ᑲᔪᖏᑦᑎᐊᖁᓪᓗᒋᑦ ᑕᐃᑲᓂ 
ᐃᓕᓐᓂᐊᒃᑲᓐᓂᖁᓪᓗᒋᑦ ᐊᓯᖏᓐᓂᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᐊᑎᖁᑎᕈᓐᓃᕋᒪ. ᑲᑎᒪᔾᔪᑎᒃᓴᑉᑎᒻᓄᑦ ᐅᑎᕐᓗᑕ. 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 4. (ᑐᓵᔨᑎᒎᕈᓐᓃᖅᑐᖅ) 
ᑭᐅᔾᔪᑕᐅᔪᑦ ᐅᖃᐅᕼᐃᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᒥᓂᔅᑕ 
ᑯᓱᒐᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 485 - 

5(2): ᒪᓕᒐᑎᒍᑦ ᐊᖏᖅᑕᐅᔪᐃᑦ (ᑯᓱᒐᖅ) 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, ᐅᖃᕈᒪᓪᓗᖓ 
ᒥᔅᑕ ᐋᓚᓐ ᕋᒻᐴᑦ ᐊᐱᖅᑯᑎᒋᖅᑲᐅᔭᖓᑕ ᑖᓐᓇ 
ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎᐅᔪᖅ.  
 
ᐃᒪᓐᓇ ᐊᐱᕆᓚᐅᖅᑐᖅ: 
 

“ᑖᓐᓇ ᒥᓂᔅᑕ ᐅᖃᕈᓐᓇᖅᐸᒍ ᑕᒪᒃᑯᓄᖓ ᖃᑯᒍ  
ᐊᖏᖅᑕᐅᖏᓐᓇᕐᒪᑕ ᐊᒻᒪᓗ ᑖᒃᑯᐊ ᓴᓂᑭᓗᐊᕐᓂ 
ᐊᒻᒪᓗ ᓄᓇᕗᒻᒥ ᑖᒃᑯᐊ ᑲᑎᓐᖓᔪᑦ?”  
 
ᑭᐅᓚᐅᖅᑕᕋ ᐅᖃᖅᑎᑦᑎᔩ ᑭᐅᓚᐅᖅᑕᕋ ᐊᒻᒪᓗ 
ᐅᖃᖅᓯᒪᕗᖓ ᓱᓕᓪᓗᖓ.  
 
>>ᐃᒡᓚᖅᑐᑦ 
 
ᑖᒃᑯᐊ ᓄᓇᕘᒥ ᐊᕙᑎᓕᕆᔨᒃᑯᑦ 
ᐃᓱᒪᓕᐅᖅᑎᑦᑎᖃᑦᑕᖅᓯᒪᒻᒪᑕ ᐊᒻᒪᓗ 
ᒐᕙᒪᑐᖃᒃᑯᑦ ᒥᓂᔅᑕᖏᑦ ᓯᕗᓪᓕᖅᐹᖑᔪᒥᒃ ᐊᒻᒪᓗ 
ᕿᒥᕐᕈᐃᖃᑦᑕᕐᒪᑕᓗ ᐊᒻᒪᓗ ᑖᒃᑯᐊ 
ᐃᒡᓗᕐᔪᐊᓕᐅᕐᓂᕐᒧᑦ. ᑖᒃᑯᐊ ᒐᕙᒪᑐᖃᒃᑯᓐᓂ 
ᒥᓂᔅᑕᐅᔪᖅ ᐊᖏᓚᐅᖅᓯᒪᖕᒪᑕ ᓄᓇᕗᑦ 
ᒐᕙᒪᒃᑯᓐᓄᑦ ᑖᓐᓇ ᐱᔭᒃᓴᖅ ᓯᕗᒻᒧᑦ 
ᑲᔪᓯᒋᐊᖁᓪᓗᒍ. ᑭᓯᐊᓂᓕ, ᓱᓕ ᑕᒪᒃᑯᐊ 
ᓚᐃᓴᐃᓪᓗ ᐱᔪᓐᓇᐅᑏᓪᓗ ᐊᒻᒪᓗ ᐱᔭᕆᐊᖃᕐᒪᑕ 
ᓱᓕ ᒪᓕᒐᖅ ᒪᓕᒃᖢᒍ ᑖᓐᓇ ᒪᓕᒐᕐᒥᒃ.  
 
ᐊᒻᒪᓗ ᐱᔭᕆᐊᖃᕐᒪᑕ ᐊᒻᒪᓗ ᑕᒪᒃᑯᐊ ᐊᓰᑦ 
ᓄᓇᕘᒥ, ᓄᓇᕕᒃ ᐊᕙᑎᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᓪᓗ ᓴᓇᓕᕆᔨᕐᔪᐊᒃᑯᓪᓗ ᑲᓇᑕᒥ 
ᐊᕙᑎᓕᕆᔨᒃᑯᓪᓗ ᑲᓇᑕᒥ ᐊᕙᑎᓕᕆᔨᒃᑯᓪᓗ ᐊᒻᒪ 
ᓯᓚᒥᒃ ᐊᓯᔾᔨᖅᑎᓕᕆᔨᒃᑯᑦ ᑲᓇᑕᒥ ᐊᖅᑯᓯᐅᖅᑏᑦ  
ᑲᓇᑕᒥ ᐊᒻᒪᓗ ᑯᐃᓐ ᓄᓇᖓᓐᓂ ᑖᒃᑯᐊ 
ᐃᓚᒋᔭᐅᓯᒪᒻᒥᔪᑦ ᐃᓄᓕᕆᔨᑐᖃᒃᑯᑦ ᓄᓇᕗᑦ 
ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑕᒪᐃᑕ ᐱᔪᓐᓇᐅᑎᑦ 
ᓚᐃᓴᐃᓪᓗ ᐱᔭᐅᔭᕆᐊᖃᕐᒪᑕ ᒐᕙᒪᒃᑯᓐᓂᒃ 
ᐊᑯᑭᑦᑐᑦ ᓄᓇᖓᓐᓂᒃ. 
 
ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᒫᓐᓇ  
ᑖᒃᑯᓂᖓ ᐊᖅᑕᐅᔪᓐᓇᐅᑎᑖᕋᓱᒃᐳᑦ ᓂᕆᐅᑉᐳᓪᓗ 
ᐊᕐᕌᒎᓛᖅᑐᒧᐊᖓᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 5. ᐃᓕᑕᖅᓯᓂᖅ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ, ᒥᓂᔅᑕ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᕕᖃᕐᓂᓐᓂᑦ ᐅᖃᖅᑏ, 
ᑐᓐᖓᓴᐃᔪᒪᔪᖓ ᐃᓚᖓᓂᒃ ᒪᒃᑯᒃᑐᒥᒃ 
ᑭᒡᒐᖅᑐᐃᔭᓐᓂᒃ. ᐅᖃᖅᑏ, ᐃᓚᖏᑦ ᐃᓄᐃᑦ 
ᒪᓕᑲᑕᓲᖑᖕᒪᑕ ᖃᓄᖅ ᕼᐋᑭᖅᑎᖁᑎᖏᑦ 
ᐊᓯᖏᓪᓘᓐᓃᑦ ᐱᓐᖑᐊᖅᑏᑦ ᑲᔪᓯᖕᒪᖔᖏᑕ, 
ᐊᔾᔨᒌᖏᑦᑐᓪᓗ ᑐᓴᕈᒥᒋᔭᖏᑦ ᐱᓕᕆᓂᐅᓲᑦ 
ᓄᓇᕐᔪᐊᑉ ᐃᓗᐊᓂ. ᐅᖃᖅᑏ, ᐅᓇ ᒪᒃᑯᒃᑐᐊᓐᓄᒃ 
ᐊᖑᑎ ᓇᒥᑐᐃᓐᓇᖅ ᑕᑯᔭᕌᖓᒃᑯ ᐃᖃᓗᖕᓂ, 
ᐊᖅᑯᑎᒥᓪᓘᓐᓃᒃ ᐃᖅᑲᓇᐃᔮᖓᒍᓪᓘᓐᓃᑦ 
ᐅᖃᐅᓯᖃᐄᓐᓇᐅᔭᖅᑐᒍᒃ ᒐᕙᒪᓕᕆᔾᔪᓯᐅᓲᓂᒃ.  
 
>>ᐃᒡᓚᖅᑐᑦ 
 
ᐅᓇ ᒪᒃᑯᒃᑐᖅ ᐊᖑᑦ ᒪᓕᑦᑎᐊᓲᖅ ᑐᓴᕈᒥᒋᔭᒥᓐᓂᒃ 
ᒐᕙᒪᖃᐅᓯᐅᓲᓂᒃ.  
 
>>ᐸᑦᑕᑐᖅᑐᑦ 
 
ᐊᒻᒪᓗ ᐋᔩᖃᑎᖃᕈᓐᓇᖅᑰᖅᑐᖅ ᑭᓇᑐᐃᓐᓇᕐᒥᒃ; 
ᑕᒪᕐᒥᒃ ᒪᓕᒐᓕᐅᖅᑎᓕᒫᑦ 
ᓂᕈᐊᖅᑕᐅᓯᒪᕕᒋᔭᖏᓪᓗ, ᐅᖃᖅᑏ. ᑕᐃᒪᓕ ᑖᓐᓇ 
ᒪᒃᑯᒃᑐᖅ ᐊᖑᑎ ᐅᖃᖃᑎᒌᓕᕌᖓᓐᓄᒃ 
ᐅᖃᕆᐊᖃᕐᓂᐊᖅᑐᖓ ᓯᕗᓪᓕᐅᓚᐅᖅᑐᖅ 
ᐅᖃᖅᑎᕕᓂᖅ ᐊᒃᓱᐊᓗᒃ ᖁᕕᐋᒋᔭᖃᓚᐅᖅᖢᓂ 
ᐊᒻᒪᓗ ᓄᒫᓱᖃᑎᒌᒃᖢᓄᒃ ᐃᖅᑲᐅᒪᓪᓗᑎᒍᒃ 
ᐅᖃᖃᑎᒋᓂᕙᓚᐅᖅᑕᕗᒃ. 
 
ᐅᖃᖅᑏ, ᐱᕕᖃᕐᓂᓐᓂ ᑐᓐᖓᓴᐃᔪᒪᒐᒪ ᒥᔅᑕ 
ᓕᐋᒻ ᐃᐅᓪᔅᕗᐊᑦ, ᐅᕙᓂ ᒪᓕᑲᑕᒃᑕᖃᕐᒪᑦ 
ᖃᐅᔨᓴᖅᑎᒋᓲᑦᑎᓐᓂᒃ ᖃᓄᕐᓕ ᑕᑯᒃᓴᐅᓐᖏᑦᑐᒃᑯᑦ 
ᖃᓄᐃᓕᐅᓲᖑᓂᖏᑕ ᑐᑭᓯᕚᓪᓕᖁᓪᓗᓂᒋᑦ 
ᒪᓕᒐᓕᐅᕐᕕᐅᑉ ᐊᑐᓲᕆᔭᖏᑦ ᐊᒻᒪᓗ 
ᐱᓕᕆᐊᕆᔭᐅᓲᓂᒃ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ.  
 
ᑕᒪᕐᒥᑦᑎᐊᖅ ᑐᓐᖓᓱᒃᑎᑦᑐᒪᕙᒃᑲ 
ᐳᓛᕆᐊᖅᓯᒪᔪᓕᒫᑦ ᑖᒃᑯᐊ ᑕᓕᖅᐱᓐᓃᑦᑐᑦ 
ᑐᓐᖓᓱᖁᓪᓗᒋᑦ ᓄᓇᕘᑉ ᒪᓕᒐᓕᐅᕐᕕᒡᔪᐊᖓᓄᑦ 
ᐊᒻᒪᓗᑦᑕᐅᖅ ᑖᒃᑯᐊ ᓴᐅᒥᓐᓃᑦᑐᑦ ᐳᓛᕆᐊᖅᓯᒪᔪᑦ. 
ᑐᓐᖓᓱᒋᑦᑎ ᒪᓕᒐᓕᐅᕐᕕᖕᓯᓐᓄᑦ ᓄᓇᕘᒥ. 
 
>>ᐸᑦᑕᑐᖅᑐᑦ 
 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. 
ᐊᑎᖁᑎᖃᕈᓐᓃᕋᒪ. (ᑐᓵᔨᑎᒎᕈᓐᓃᖅᑐᖅ) 
ᐅᖃᐅᕼᐃᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ 
ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 519 - 5(2): ᓇᓗᓇᐃᖅᓯᓂᖅ 

ᑳᓐᑐᕌᒃᑏᑦ ᐃᑲᔪᕋᓗᐊᕐᒪᖔᑕ ᓄᓇᓕᓐᓂ 
ᑮᓇᐅᔭᓕᐅᕈᑎᓂᑦ (ᖃᐃᕐᓂᖅ) 

 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒪ 
ᐅᖃᓪᓚᓵᖅᐳᖓ ᒪᓕᒐᓕᐅᖅᑎᐅᑉ ᐅᖃᐅᓯᖏᓐᓂᒃ 
ᑖᒃᓱᒥᖓ ᑳᓐᑐᕌᒃᑦ-ᖑᖃᑦᑕᖅᑐᓂᒃ ᐃᓄᐃᓪᓗ 
ᓴᓇᔭᐅᓕᖅᑎᑦᑎᓂᖏᓐᓂᑦ. 
 
ᐅᓇ, ᐅᖃᖅᑎᑦᑎᔩ, ᐊᐱᖅᓲᑎᒋᔪᒪᔭᕋ ᑕᒪᒃᑯᐊ 
ᐊᕐᕌᒍᐃᑦ ᐊᓂᒍᖅᑐᐃᑦ ᑕᒪᒃᑯᐊ ᑳᓐᑐᕌᒃᑦ-
ᑖᖅᐸᒃᑐᐃᑦ ᓄᓇᓕᖕᓂ ᑕᐃᓐᓇ ᑭᒡᒐᖅᑐᖅᑕᒪ 
ᐃᓚᖓᑦ ᐅᒃᑑᑎᒋᖅᑲᐅᔭᕋ ᐃᒡᓗᓕᒃ. ᑕᐃᒪ ᑖᒃᑯᐊ 
ᑳᓐᑐᕌᒃᑦᑖᖃᑦᑕᖅᑐᓂᓛᒃ ᐅᖃᖅᑲᐅᕗᖓ 
ᑕᒪᒃᑯᓂᖓ ᐃᓄᖕᓂᒃ 
ᓴᓇᓕᖅᑎᑦᑎᓗᐊᖃᑦᑕᓐᖏᒻᒪᑕ. ᑕᐃᒃᑯᐊ 
ᐅᒃᑑᑎᒋᖅᑲᐅᔭᒃᑲ ᐅᖃᐅᓯᕆᒃᑲᓐᓂᓐᖏᒃᑲᓗᐊᕈᒃᑭᑦ 
ᖃᓄᐃᖅᑰᖏᒻᒪᑦ.  
 
ᐅᓇᖃᐃ ᒥᓂᔅᑕ ᑕᒪᒃᑯᓂᖓ 
ᑐᑭᓯᒋᐊᖅᑎᑦᑎᒃᑲᓐᓂᕈᓐᓇᖅᐸ ᑕᒪᒃᑯᓂᖓ  
ᓄᓇᕗᒻᒥᐅᓂᒃ ᑕᒪᒃᑯᐊ ᐊᔪᓐᖏᓐᓂᖃᖅᑐᐃᑦ 

ᓴᓇᓕᖅᑎᑕᐅᓂᕐᒧᑦ ᑕᒪᒃᑯᐊᖃᐃ 
ᑕᐅᑐᒃᑕᐅᕚᓪᓕᕈᓐᓇᕐᓂᐊᖅᐸᑎᑦ ᑳᓐᑐᕌᒃᑦ-ᑖᕌᖓᑕ 
ᓄᓇᓕᖕᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑑᔪᖅ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ, 
ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ, ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒐᕕᑦ. 
ᑕᐃᓐᓇ ᐅᖃᐅᓯᕆᖅᑲᐅᔭᐃᑦ ᒐᕙᒪᒃᑯᓐᓄᑦ ᓄᓇᕘᑉ 
ᒐᕙᒪᒃᑯᖏᓐᓄᑦ ᑳᓐᑐᕌᖓᓂ ᐱᖃᓐᖏᒻᒪᑦ, 
ᐃᒡᓗᓕᕆᔨᔾᔪᐊᒃᑯᓐᓄᑦ ᐱᖃᕋᓗᐊᖅᖢᓂ, 
ᐅᖃᐅᓯᔾᔪᑎᒋᓂᕐᓕ ᑕᐃᓐᓇ ᐊᔪᖅᑕᕋ. 
 
ᑭᓯᐊᓂ ᑕᒪᒃᑯᐊ ᑳᓐᑐᕌᒃᑦ-ᑖᕋᓱᒃᑳᖓᑕ 
ᓱᓇᓕᐅᕐᓂᕐᒧᑦ ᐃᓕᓐᓂᐊᕐᕕᓕᐅᕐᓂᕐᒧᑦ, 
ᐋᓐᓂᐊᕐᕕᓕᐅᕐᓂᕐᒧᑦ ᑕᒡᕙᓂ ᓱᓕᕆᕝᕕᐅᓂᐊᖅᑑᑉ 
ᐃᓗᐊᓂ ᓄᓇᐅᑉ ᕿᒥᕐᕈᖃᑎᒋᔭᐅᓲᖑᕐᒪᑕ ᓲᕐᓗ 
ᐅᕙᒍᑦ ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ 
ᑕᒪᑐᒥᖓ ᑳᓐᑐᕌᒃᑦ-ᖃᕐᓂᐊᖅᐸᑦ ᓲᕐᓗ 
ᐃᓕᓐᓂᐊᕐᕕᖕᒥᒃ, ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 
ᐱᓕᕆᖃᑎᒋᖃᑦᑕᕋᑉᑎᒍᑦ ᑕᐃᖕᓇ ᑳᓐᑐᕌᒃᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓕᕆᐊᖑᖁᔭᐅᔪᖅ 
ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ 
ᐃᓗᓕᖃᑦᓯᐊᕋᓗᐊᕐᒪᖔᑦ. 
 
ᑕᐃᒃᑯᐊ ᐃᑲᔪᖃᑦᑕᕋᑉᑎᒍᑦ ᑕᒪᑐᒧᖓ ᐊᒻᒪᓗ 
ᐱᓕᕆᖃᑎᒋᑉᓗᑎᒍᑦ ᕿᒥᕐᕈᓕᓲᖑᒐᑉᑕ ᑕᐃᑲᓂ 
ᓄᓇᓕᖕᒥ ᐱᓕᕆᐊᖅᑐᑦ ᑕᐃᒪᓐᓇ 
ᐱᓕᕆᔪᓐᓇᖅᑐᖃᖅᐹ? ᐊᓯᖏᓐᓂᒃ  
ᐱᓕᕆᐊᖃᖅᑐᖃᓐᖏᓚᖅ? ᖃᑉᓯᑦ ᓴᓇᔪᒥᓇᖅᑑᕙᑦ 
ᑕᐃᑲᓂ ᓄᓇᓕᖕᒥ? ᑕᒪᒃᑯᐊ ᕿᒥᕐᕈᔭᐅᓚᐅᖅᖢᑎᒃ. 
 
ᑕᐃᑲᓂ ᓈᓴᐅᒻᒥᒃ ᐃᓕᓯᓕᓲᖑᖕᒪᑕ ᐃᒪᓐᓇ 
ᐱᓕᕆᓂᐊᖅᑐᑦ ᑕᐃᑲᓂ ᑕᒪᒃᑭᕐᓗᒋᑦ 

ᐃᓄᐃᓐᓇᐅᓂᖅ ᐊᔪᖅᐸᑕ, ᖃᑉᓯᑦ ᐊᒥᓲᑎᒋᔪᑦ  
ᐃᓄᐃᑦ ᑕᐃᑲᓂ 
ᓴᓇᓕᖅᑎᑕᐅᔪᓐᓇᕋᔭᖅᐹᖅᓯᒪᔪᓂᒃ ᓈᓴᐅᑎᓂᒃ 
ᐱᓕᕆᖃᑎᖃᑎᒋᓕᖃᑦᑕᖅᑕᕗᑦ ᑖᓐᓇ ᓴᓇᔭᒃᓴᖅ 
ᓴᖅᑭᓚᐅᖅᑎᓐᓇᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 
ᓇᓗᓇᐃᒃᑯᓐᓂᕐᒪᒍ ᖁᔭᒋᕙᕋ. ᐅᖃᖅᑎᑦᑎᔩᓕ 
ᑕᐃᒪ ᐅᖃᖅᑲᐅᕗᖓ ᑕᒪᒃᑯᐊ ᑳᓐᑐᕌᒃᑦ-ᑖᕌᖓᒥᒃ 
ᐄ, ᐃᓱᒪᖅᓱᖃᑦᑕᖅᑐᒃᓴᐅᖕᒥᒐᒥᒃ ᑖᓐᓇ 
ᑮᓇᐅᔭᑲᓪᓚᒃ ᓄᓇᓕᖕᓄᐊᕐᓂᐊᖅᑲᐅᒐᓗᐊᖅᖢᓂ 
ᑕᒪᒃᑯᓄᖓᖃᐃ ᑐᔪᕐᒥᕕᖕᓄᑦ ᓂᕆᔭᖅᑐᕐᕕᖕᓄᑦ 
ᐃᖅᑲᓇᐃᔭᖅᑎᓄᑦ. ᑖᒃᑯᐊ ᑕᐃᒪ ᑳᓐᑐᕌᒃᑖᕌᖓᒥᒃ 
ᐃᒻᒥᓂᒃᑕᐅᖅ ᐃᒡᓗᕐᔪᐊᖃᕋᓛᖅᑕᖃᑦᑕᕐᒪᑕ.  
 
ᑕᒪᒃᑯᐊ ᑕᒪᓐᓇᓕᖃᐃ ᐊᑐᐊᒐᖓᑦ 
ᐊᓯᔾᔨᖅᑕᐅᔪᓐᓇᓐᖏᓚᖅ 
ᕿᒥᕐᕈᔭᐅᔪᓐᓇᓐᖏᑦᑑᒐᓗᐊᖅ ᑕᒪᒃᑯᐊ ᑳᑐᓐᕌᒃᑦ-
ᑖᖅᑐᐃᑦ ᓄᓇᓕᖕᓂ ᑮᓇᐅᔭᖅ ᐊᑐᕐᔫᒥᓗᒍ 
ᐃᖅᑲᓇᐃᔭᖅᑎᖏᓐᓄᑦ, ᑐᔪᕐᒥᕕᖕᓄᑦ, 
ᓇᖕᒥᓂᕆᔭᐅᔪᓄᑦ. ᑕᒪᓐᓇᓕᖃᐃ 
ᐱᕈᖅᐹᓪᓕᕈᑎᒃᓴᒧᑦ ᐱᕚᓪᓕᕈᑎᒃᓴᒧᓂᓛᒃ 
ᐊᑐᐊᒐᖓᖃᐅᓇᐃ 
ᕿᒥᕐᕈᔪᓐᓇᓐᖏᒃᑲᓗᐊᖅᑕᓯᖓᐃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᑲᑎᒪᔨᐅᖃᑎᒐ 
ᑖᑉᓱᒥᖓ ᐅᖃᐅᓯᖃᕐᒪᑦ. ᖁᕕᐊᓇᕐᓗ.  
 
ᐄ, ᑕᒪᒃᑯᐊ ᕿᒥᕐᕈᔭᐅᖏᓐᓇᓲᖑᖕᒪᑕ 
ᐊᔾᔨᒌᓐᖏᑦᑐᑦ ᓄᓇᓖᑦ ᐊᔾᔨᒌᓐᖏᑦᑐᓂᒃ  

ᐊᑐᐃᓐᓇᖅᑕᖃᑕᓲᖑᖕᒪᑕ ᐅᕝᕙᓘᓐᓃᑦ 
ᐊᑐᐃᓐᓇᖅᑕᖃᓐᖏᑳᓪᓚᓲᖑᖕᒥᖕᒪᑕ. ᓲᕐᓗ 
ᑐᔪᕐᒥᕕᖕᓂ ᐅᖃᐅᓯᖃᖅᑎᓪᓗᑎᑦ. ᐃᓚᖏᑦ 
ᓄᓇᓖᑦ ᑐᔪᕐᒥᕕᒃᓴᖃᓐᖏᑦᓯᐊᓲᖑᖕᒪᑕ 
ᐱᓕᕆᔪᒃᓴᐃᑦ ᑕᐃᑯᖓ ᑎᑭᓐᓂᐊᕌᖓᑕ 
ᑐᔪᕐᒥᕕᒃᓴᓂᒃ ᕿᓂᕆᐊᖃᓲᖑᖕᒪᑕ. ᐊᒥᓱᑦ 
ᕿᓂᖃᑦᑕᖅᑐᑦ ᑐᔪᕐᕕᖕᒥ ᑕᐃᑲᓂ ᐊᑐᐃᓐᓇᐅᔪᓂᒃ, 
ᓯᓂᒃᑕᕐᕕᖕᓂ ᐅᕝᕙᓘᓐᓃᑦ ᓄᓇᓕᖕᓂ 
ᓇᖕᒥᓂᖃᖅᑐᖃᖅᐸᑦ ᐃᒡᓗᕐᔪᐊᕐᒥᒃ 
ᐃᒡᓗᕐᔪᐊᕆᔭᐅᔪᖅ ᐊᑐᖅᑕᐅᓕᕈᓐᓇᖅᖢᓂ. ᑕᒪᒃᑯᐊ 
ᐱᓕᕆᐊᖑᓕᓲᖑᖕᒪᑕ. 
 
ᐊᒻᒪ ᑳᓐᑐᕋᒃᑦ ᐃᓗᐊᓂ ᑐᒃᓯᕋᕌᖓᑕ 
ᑎᑎᕋᖅᓯᒪᖃᓯᐅᑎᓲᖑᖕᒪᑕ. ᓲᕐᓗ ᑕᐃᑯᖓ 
ᓴᓂᕋᔭᖕᒧᑦ ᓴᓇᔭᖅᑐᕐᓂᐊᕈᑉᑕ, ᐃᒪᓐᓇ 
ᐊᒥᓲᑎᒋᔪᓂᒃ ᐱᓕᕆᔨᓂᒃ ᓇᒃᓴᕐᓂᐊᖅᑐᒍᑦ, 
ᑐᔪᕐᒥᓂᐊᖅᑐᑦ ᐅᕙᓂ ᐃᒡᓗᕐᔪᐊᕐᒥ, ᐅᕝᕙᓘᓐᓃᑦ 
ᐃᑲᓂ ᓯᓂᒃᑕᕐᕕᖕᒥ ᑕᒪᒃᑯᐊ ᐋᖅᑭᒃᓯᒪᓲᖑᖕᒪᑕ 
ᑭᓯᐊᓂ ᑲᔪᓰᓐᓇᕋᓱᒃᑐᒍᑦ ᑕᒪᑐᒥᖓ 
ᐃᓂᓪᓚᒃᓴᐃᒃᑲᓐᓂᕐᓂᕐᒥᒃ.  
 
ᐋᖅᑭᒋᐊᕆᐊᖃᕐᓂᐊᖅ ᖃᐅᔨᒪᒐᑉᑕ ᑕᒪᑉᑕ, 
ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᖏᑦ 
ᑐᑭᓯᐅᒪᑦᓯᐊᖅᖢᓂᐅᒃ. ᑕᒪᒃᑯᐊᓗ ᐊᕕᒃᑐᖅᓯᒪᔪᓂᒃ 
ᒐᕙᒪᒃᑯᓐᓂ ᐱᓕᕆᖃᑎᒋᔭᕗᑦ. ᑐᑭᓯᐅᒪᔭᕗᑦ 
ᑕᒪᓐᓇ ᐅᖃᐅᓯᐅᔪᖅ ᐋᖅᑭᒐᓱᖕᓂᐊᓂᒃᑕᕗᑦ  
ᐱᓕᕆᐊᖃᖅᐳᒍᑦ ᐊᒻᒪ ᖃᐅᔨᒪᒐᑉᓯ ᖃᓄᖅ 
ᐋᖅᑭᒃᑲᓐᓂᕋᔭᕐᒪᖔᑦ ᑐᓴᕈᒥᓇᖅ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᑐᒡᓕᐊ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑦ, 
ᒪᓕᒐᓕᐅᖅᑎ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 
ᐃᒻᒪᖄᖃᐃ ᐃᒡᓗᕐᔪᐊᖅ ᓴᓂᐊᒍᑦ 
ᑎᑎᕋᕐᕕᖕᒦᓕᕈᕕᑦ ᐄ, 

ᐊᖅᑭᒋᐊᕈᑎᒃᓴᓂᒃ ᐃᓱᒪᒃᓴᖅᓯᐅᕈᓐᓇᖅᐳᒍᑦ. 
 
ᑖᓐᓇ ᑕᐃᒪ ᐅᓇ ᐊᐱᖅᑯᑎᒪ ᐃᓚᒋᔪᒪᓕᕐᒥᔭᖓ 
ᑕᕝᕙᓂ ᐅᓂᒃᑳᓕᐊᕆᔭᐅᓯᒪᔪᒥᒃ ᑳᑐᓐᕌᒃᑦ-
ᑖᖅᐸᑦᑐᐃᑦ ᐅᓂᒃᑳᓕᐊᖓᓂᒃ ᒪᒃᐱᖅᑐᒐᖓ 51 
ᑖᒃᑯᐊ ᑕᑯᓪᓗᒍ ᑕᒪᒃᑯᐊ 
ᓴᓇᓕᖅᑎᑕᐅᖃᑦᑕᖅᑐᐃᑦ, 
ᓇᒧᓐᖓᐅᕙᓪᓕᐊᓗᐊᓐᖏᒻᒪᑕ. ᑕᕝᕙᓂᔅᓴᐃᓐᓇᖅ 
ᓇᐃᓴᐅᑎᒦᖏᓐᓇᕈᔪᖃᑦᑕᕐᒪᑦ ᑖᓐᓇ ᑕᑯᓪᓗᒍ.  
ᑕᒪᓐᓇ ᑕᐅᑐᒃᖢᒍᓕ ᑕᐃᒪ ᐱᕚᓪᓕᕈᒃᓴᐃᑦ 
ᐱᕚᓪᓕᕈᑎᒃᓴᖏᑦ ᐊᔪᕐᓇᖅᓯᕚᓪᓕᖅᑰᔨᖃᑦᑕᕐᒪᑦ 
ᓄᓇᓖᑦ ᑮᓇᐅᔭᓕᐊᖓᑦ ᑕᐅᑐᒃᖢᒍ.  
 
ᑕᐃᒪᓕᖃᐃ ᑕᒪᓐᓇ ᓄᓇᕘᓕᒫᒧᖅᑲᐃ 
ᕿᒥᕐᕈᔭᐅᓂᖃᕈᓐᓇᖅᐳᖅ? ᑖᒃᑯᐊ 
ᑳᓐᑐᕌᒃᑖᖅᐸᒃᑐᐃᑦ, ᐃᓄᐃᓪᓗ 
ᓴᓇᓕᖅᑎᑕᐅᕙᖕᓂᖏᑦ ᐊᑦᑎᖕᒪᑦ. ᐃᒪᓐᓇᖃᐃ 
ᐋᖅᑭᒃᓯᔪᓐᓇᕆᕗᐃᑦ ᑖᒃᑯᐊ ᓄᓇᓕᖕᓂ 
ᒐᕙᒪᓕᕆᔨᒃᑯᑦ 50 ᐳᓴᖑᖅᑎᓪᓗᒋᑦ ᑕᒪᒃᑯᐊ 
ᓄᓇᓕᖕᓂ ᓴᓇᓕᖅᑎᑕᐅᖃᑦᑕᖅᑐᐃᑦ ᐃᓄᐃᑦ. 
ᑕᒪᓐᓇᓕᑭᐊᖅ ᖃᓄᖅ ᕿᒥᕐᕈᔭᐅᓂᖃᕈᓐᓇᖅᐹ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒃ ᐊᐱᕆᖕᒪᑦ ᑖᑉᓱᒥᖓ.  
ᑕᒪᒃᑯᐊ ᐃᓄᐃᓂᓛᒃ ᓄᓇᕗᒻᒥ 
ᓴᓇᓕᖅᑎᑦᑐᒪᖕᒥᒐᑦᑎᒍᑦ ᐃᓛᒃ 
ᓴᓇᓕᖅᑎᑦᑐᒪᒐᑉᑎᒍᑦ. ᐃᓱᒪᔭᕆᐊᖃᓐᖏᓐᓇᑉᑕ 
ᐃᒃᑯᐊ ᒫᓃᑦᑐᑦ ᓴᓇᓕᖅᑎᑦᓯᑦᑕᐃᓕᔪᑦ 
ᓴᓇᓕᖅᑎᑦᓯᓇᓱᒃᑐᒍᑦ ᐊᒥᓱᒃᑲᓐᓂᕐᓂᒃ ᐃᓄᖕᓂᒃ 
60 ᐳᓴᓘᓐᓃᑦ ᒥᑭᒋᒐᑉᑎᒍᑦ. ᑭᓯᐊᓂ 
ᑎᑭᑦᑐᓐᓇᓐᖏᑕᑉᑎᒻᓄᑦ ᑐᕌᕋᓱᒡᓗᓂ 
ᑲᐃᕙᑐᐃᓐᓇᓕᕐᓇᕐᒪᑦ. ᐃᓚᖏᑦ ᓄᓇᓖᑦ ᐊᒡᓛᑦ, 
ᐅᖃᖅᑎᑦᓯᔩ, 

60% ᐅᖓᑖᓃᖃᑦᑕᖅᑐᑦ ᐃᓄᐃᑦ ᓴᓇᔪᑦ, 
ᐊᒥᓱᒻᒪᕇᓪᓗ ᓴᓇᔭᒃᓴᑦ ᓴᖅᑭᑦᑕᕌᖓᑦ.  
 
ᐆᒃᑑᑎᒋᓗᒍ, ᐋᓐᓂᐊᕐᕕᓕᐅᖅᐸᑕ ᑲᖏᖅᖠᓂᕐᒥ, 
ᓴᓇᔭᖅᑐᖅᑐᑦ ᓯᕗᓪᓕᕐᒥ 
ᐊᒥᓱᐊᓘᓚᐅᐱᓪᓚᒍᓐᓇᖅᖢᑎᒃ 
ᑮᓇᐅᔾᔭᒃᓴᖅᑖᖃᑦᑕᓕᕋᒥᒃ 
ᓄᖅᑲᖅᐸᓪᓕᐊᓕᖅᖢᑎᓪᓗ ᑕᒪᓐᓇ 
ᑕᐃᒪᓐᓇᐃᑦᑑᒻᒪᑦ ᓇᓂᓗᒃᑖᖅ. ᑕᑯᓯᒪᔪᒃᓴᐅᖕᒥᔪᑎᑦ 
ᓄᓇᓕᖕᓂ ᐃᓚᖏᑦ ᓴᓇᓚᐅᐱᓪᓚᒃᑲᓗᐊᖅᖢᑎᒃ 
ᓴᓈᓂᓐᖏᖦᖢᑎᒃ ᓱᓕ ᑮᓇᐅᔾᔭᒃᓵᕈᑎᑦ ᓄᖅᑲᖅᑐᑦ. 
ᒪᑯᐊᖑᓲᖑᖕᒥᖕᒪᑕ. ᕿᒥᕐᕈᓇᓱᒃᑲᓗᐊᖅᑐᒍᑦᑕᐅᖅ 
ᖃᓄᖅ ᑕᒪᓐᓇ ᓄᖅᑲᓐᖏᓐᓇᔭᕐᒪᖔᑕ. ᖃᓄᖅ 
ᑲᔪᖏᖅᓴᒃᑲᓐᓂᕈᓐᓇᖅᐱᑎᒍᑦ?  
 
ᐄ, ᓈᓴᐅᑏᑦ ᑖᒃᑯᐊ ᖁᕝᕙᕋᓱᒃᑕᕗᑦ 50 
ᐳᓴᖏᓪᓘᓐᓃᑦ ᐅᕙᖓ ᐊᔾᔨᒋᒐᑉᑭᑦ ᑕᒪᑉᑕ 
ᐊᔾᔨᒋᖅᑰᕋᑉᑎᒍᑦ. ᖃᓄᖅ ᑕᑉᐱᑯᖓ 
ᖁᕝᕙᑉᐸᓪᓕᐊᒍᓐᓇᕐᓂᕐᒥᒃ ᑐᕌᒐᖃᖅᑐᒍᑦ. 
ᐅᖃᖅᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᖅ, ᒪᓕᒐᓕᐅᖅᑎ 
ᒪᐃᓐ. 
 
ᐊᐱᖅᑯᑦ 520 - 5(2): ᓇᓗᓇᐃᖅᓯᓂᖅ 

ᑳᓐᑐᕌᒃᑏᑦ ᐃᑲᔪᕋᓗᐊᕐᒪᖔᑕ ᓄᓇᓕᓐᓂ 
ᑮᓇᐅᔭᓕᐅᕈᑎᓂᑦ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑖᑦᕼᐅᒥᖓᑦᓴᐃᓐᓇᖅ 
ᐊᐱᖅᕼᐅᕐᓂᐊᕋᒪ ᒥᓂᔅᑕᐅᔪᒧᑦ 
ᑕᒪᑐᒥᖓᑦᑕᐃᓐᓇᖅᑕᐅᖅ ᐱᔾᔪᑎᖃᕐᓗᖓ 
ᐱᓕᕆᐊᒃᕼᐊᑦ.  
 
ᓄᓇᕗᒻᒥᐅᓂᓛᒃ ᑕᐅᑐᒃᑐᑦ ᐅᖃᖅᑎᑦᓯᔩ 
ᐱᓕᕆᐊᒃᕼᐊᓂᒃ ᕿᓂᕋᓗᐊᕐᒪᑕ, ᐅᑕᖅᑭᒐᓗᐊᕐᒪᑕ. 
ᐅᕙᒍᑦ ᒐᕙᒪᐅᔾᔪᑕ ᑮᓇᐅᔭᐃᔭᖅᑕᕋᓗᐊᕋᑉᑕ ᐅᓇ 
ᐆᒃᑑᑎᒋᓗᒍ, ᓄᑖᖅ ᕼᐊᖅᑭᓕᕼᐋᓚᐅᖅᑐᖅ ᓄᑖᖅ 
ᐋᓐᓂᐊᕐᕕᒃ ᑭᓐᖓᕐᓂ. ᐅᖃᓕᒫᓗᕿᐅᔭᓚᐅᕋᑉᑯᑦ 
ᐱᓕᕆᐊᖑᓂᐊᓕᕼᐋᖅᑑᒐᓗᐊᖅ.  
 
(ᑐᓵᔨᑎᒍᑦ) ᑖᒃᑯᐊ ᐃᓄᐃᑦ ᑕᐃᑲᓂ 

ᓇᓗᓇᐃᖅᑕᐅᓯᒪᔪᑦ 25 ᐳᓴᒦᓐᓂᐊᖅᑐᐃᑦ 
ᓴᓇᔨᐅᖃᑎᒋᔭᐅᔭᕆᐊᓖᑦ.  (ᑐᓵᔨᑎᒎᕈᓐᓃᖅᑐᖅ) 
ᑖᒻᓇ ᒪᓕᒐᓕᐅᖅᑎᐅᖃᑎᖕᒪ ᐅᖃᐅᕼᐃᒋᐊᓂᕼᐋᒐ 
ᒪᓕᒃᖢᒍ ᓄᓇᕗᑉ ᐃᓗᐊᓂ ᑕᒪᓐᓇ 
ᕿᑎᖓᓂᕼᐃᐅᓚᐅᖅᑐᖅ 30 ᐳᓴᓐ ᑕᒪᓐᓇ 25 
ᐳᓴᓐ ᑕᑯᕋᓐᓃᑐ’ᔫᖕᒪᑦ ᐅᖃᖅᑎᑦᓯᔩ. ᑭᕼᐃᐊᓂ 
ᑐᑭᕼᐃᐊᓐᓇᖅᖢᓂ ᐃᓕᓐᓂᐊᕐᓂᖅ ᐊᑐᕐᓗᒍ 
ᑭᕼᐃᐊᓂ ᐃᓕᓐᓂᐊᕐᓂᖅᑎᒍᑦ ᑭᕼᐃᐊᓂ 
ᖁᕝᕗᐊᑦᑑ’ᓗᐊᓂᐊᕐᒪᑦ ᑕᒪᒃᑯᐊ ᐃᓄᐃᑦ 
ᕼᐊᓇᑦᑕᕐᓂᖏᑦ.  
 
(ᑐᓵᔨᑎᒍᑦ) ᐅᖃᖅᑏ, ᑐᑭᓯᐊᔭᒃᑯᑦ ᑖᒃᑯᐊ 
ᐊᖏᔪᐃᑦ ᐊᑭᑐᔪᐃᑦ ᓴᖅᑭᖃᑦᑕᖅᑕᕗᑦ $1 ᒥᓕᐊᓐ 
ᐊᑭᖃᖅᐸᑦ ᐃᖅᑲᓇᐃᔭᕐᓂᕐᒧᑦ 
ᐃᖅᑲᓇᐃᔭᖅᑎᑦᓯᓂᕐᒧᑦ ᑖᒃᑯᐊ ᐃᓄᓕᕆᔨᑎᒍᑦ 
ᐊᐅᓪᓛᖃᑦᑕᖅᑐᐃᑦ ᑖᒃᑯᐊ ᐸᕐᓇᒃᓯᒪᔭᖓᑦ 
ᐃᖅᑲᓇᐃᔭᕐᓂᕐᒧᑦ ᑳᓐᑐᕌᒃᑦ ᐃᓗᐊᓂ ᐊᖏᕈᑎᐅᑉ 
ᐃᓗᐊᓂ ᑖᒃᑯᐊ ᒐᕙᒪᒃᑯᑦ ᐊᒻᒪᓗ ᓄᓇᓕᖕᓂ 
ᐱᔨᑦᓯᕋᖅᑏᑦ ᑲᒪᒋᓕᖃᑦᑕᕐᒪᔾᔪᑦ. 
 
ᒥᓂᔅᑕᒧᑦ ᐊᐱᖅᑯᑕᐅᔪᖅ ᑖᒃᑯᐊ ᐊᖏᕈᑎᑎᒍᑦ 
ᐊᖏᔪᐃᑦ ᑕᒪᕐᒥᒃ ᐃᓄᐃᑦ ᐃᖅᑲᓇᐃᔮᒃᓴᖏᓐᓂᒃ  
ᐸᕐᓇᒍᑎᖃᖅᐸᑦ ᑭᓇᒃᑯᓪᓗ ᖃᐅᔨᓴᖅᐸᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑕᐅᔪᖅ ᓄᓇᓕᖕᓄᑦ 
ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ ᑕᐃᒪᓐᓇ 
ᐊᖏᖃᑎᒋᕙᕋ ᑲᑎᒪᔨᐅᖃᑎᒐ. ᑖᑉᓱᒪᐅᑉ 
ᐅᖃᐅᓯᕆᔭᑦᑕ ᒥᒃᓵᓄᑦ ᓴᓇᓕᖅᑎᑦᓯᖃᑦᑕᕐᓂᖅ 
25%-ᒦᓐᓂᕋᖅᑕᐃᑦ ᒥᑭᑦᑐᖅ ᐊᖏᖃᑎᒋᕙᒋᑦ. 
ᑕᒪᓐᓇ ᓱᓕᖕᒪᑦ. ᒪᕐᕈᐃᖑᓲᖑᖕᒪᑕ ᑕᒡᕘᓇ 
ᐱᔾᔪᑎᒃᓴᖅᓯᐅᕈᑎᓐᖏᑕᕋᓗᐊᒃᑲ ᑭᓯᐊᓂᓕ 
ᑕᑯᓯᒪᒐᑉᑎᒍᑦ ᑕᒪᒃᑯᐊ ᑳᓐᑐᕌᒃᑦ-ᖑᓂᐊᖅᑐᑦ 
ᖁᑦᓯᓗᐊᕌᖓᑦᑕᑦ, ᖁᑦᓯᓗᐊᕆᔭᐅᔭᕌᖓᑦᑕ 
ᑖᒃᑯᓄᖓ ᐆᒃᑐᖅᑐᓄᑦ ᑕᐃᓐᓇ ᑖᒻᓇ 
ᑎᑭᓐᖏᒃᑯᖕᓂ ᓲᕐᓗ 25% ᑎᑭᓐᖏᒃᑯᖕᓂ 
ᑮᓇᐅᔭᒥᒃ ᐅᑎᖅᑎᑦᓯᔭᕆᐊᖃᕐᓂᐊᖅᑐᑦ 25%-
ᖑᔭᕆᐊᖃᕐᒪᑕ ᐃᓄᐃᑦ ᓴᓇᔫᖅᓯᒪᔪᒥᒃ 
ᑐᓂᔭᕌᖓᑉᑎᒍᑦ. ᑕᐃᒃᑯᐊ 
ᐊᑭᓕᐅᑎᒋᔭᐅᔭᕆᐊᖃᖅᑕᖏᑦ ᑕᕝᕗᖓ ᑳᓐᑐᕌᒃᑦ 
ᐃᓗᐊᓄᑦ ᐃᓕᓯᒫᑕᖅᖢᒋᑦ ᐅᕙᒍᑦ, ᐅᕙᑉᑎᒻᓂ  
ᐊᑭᓖᓕᓲᖑᔪᒍᑦ ᑎᑭᓐᖏᑦᑕᕌᖓᑕ. (ᑐᓵᔨᑎᒍᑦ)  

ᐊᑭᓖᒋᐊᖃᓕᖅᑎᑕᐅᓲᖑᒻᒪᑕ.  
 
(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊᓕ ᐃᓕᓐᓂᐊᕈᑏᑦ 
ᒥᒃᓵᓄᑦ ᑖᒃᑯᐊ ᐱᓕᕆᖃᑎᒋᖃᑦᑕᖅᑕᕗᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑕᓂᖃᖅᑐᑦ ᑖᒃᑯᓄᖓ 
ᐃᓄᓕᕆᔨᒃᑯᑎᒍᑦ ᑕᒪᒃᑯᐊ 
ᐃᓕᓐᓂᐊᕈᑎᒃᓴᖅᑕᖃᕈᓐᓇᕐᒪᖔᑖ ᐱᓕᕆᐊᖑᔪᑦ 
ᐃᓗᐊᓂ. ᐊᒻᒪ ᑖᒃᑯᐊ ᐱᓕᕆᖃᑎᒋᖃᑦᑕᖅᑕᕗᑦ 
ᒪᓕᒐᓱᒃᖢᑎᒍᑦ ᑕᒪᒃᑯᐊ 
ᐃᓕᓐᓂᐊᕈᑎᒃᓴᓕᐊᖑᓯᒪᔪᑦ ᐃᓗᐊᓂ 
ᐊᐅᓪᓛᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑖᑉᑯᐊ ᐊᕕᒃᑐᖅᕼᐃᒪᔪᑦ 
ᐱᓕᕆᖃᑎᒌᑦᑕᕐᓂᖏᑦ (ᑐᓵᔨᑎᒍᑦ) ᑖᒃᑯᐊ 
ᐱᓕᕆᖃᑎᒌᖃᑦᑕᕐᒪᑕ ᒐᕙᒪᒃᑯᑦ ᐱᔨᑦᓯᕋᖅᑎ 
ᐊᒻᒪᓗ ᐃᓄᓕᕆᔨᒃᑯᑦ ᐱᓕᕆᖃᑎᒌᒃᑐᑦ ᑖᒃᑯᐊ 
ᐊᑯᓐᓂᐊᓂᒃ ᔭᒐᑐᐃᓐᓇᕆᐊᖃᕋᒪ.  
 
ᑐᑭᓯᐅᒪᔭᒃᑯᑦ ᑖᒃᑯᐊ ᐊᖏᕈᑏᑦ ᐊᒻᒪ 
ᓇᓚᐅᑦᓵᕆᐊᓖᑦ ᐊᑭᑦᑐᕋᐅᑎᓂᒃᑯᑦ 
ᐃᓕᓐᓂᐊᕈᑎᐅᑉ ᐊᖏᕈᑎᖏᑦ ᐊᖏᕈᑎᐅᑉ  
ᐃᓗᐊᓂ ᐃᓚᐅᓕᖃᑦᑕᕐᒪᑕ. ᑖᒃᑯᐊ 
ᐃᖅᑲᓇᐃᔭᕐᓂᕐᒧᑦ ᑐᕌᖓᔪᐃᑦ ᐃᓄᓕᕆᔨᒃᑯᓪᓗ 
ᐋᖅᑭᒃᑕᖏᑦ. ᑖᒃᑯᐊ ᑭᐊᑉ ᖃᐅᔨᓴᖃᑦᑕᖅᐸᖏᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑯᓱᒐᑦ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎ. ᑕᒻᒪᖅᑕᐃᓕᓚᖓᑐᖅ. 
ᑐᑭᓯᐊᔭᒃᑯᑦ ᑖᒃᑯᐊ ᐊᐅᓚᑎᑦᓯᔪᖅ ᑖᑦᓱᒥᖓ 
ᒪᓕᖃᑦᑕᖅᑐᐃᑦ ᐊᖏᖅᑕᐅᓯᒪᔪᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ 

ᐊᒻᒪ ᑭᖑᓪᓕᖅᐹᕐᒥ ᐃᓚᒋᐊᕈᑎᒋᔭᐃᑦ, 
ᒪᓕᒐᓕᐅᖅᑎ ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. (ᑐᓵᔨᑎᒍᑦ) 
ᒥᓂᔅᑕ ᑖᒃᑯᐊ ᖃᐅᔨᓴᕈᓐᓇᕐᒪᖔᒌᑦ ᑖᒃᑯᐊ 
ᐋᖅᑭᒃᓱᖅᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐃᖅᑲᓇᐃᔭᕐᓂᕐᒧᑦ ᐃᖅᑲᓇᐃᔭᕐᓂᕐᒥᒃ. 
ᐅᒃᐱᕆᓐᖏᓐᓇᑉᑭ ᑕᐃᒪᓐᓇ 
ᐊᑐᖅᑕᐅᑦᓯᐊᕈᓐᓇᖅᑐᖅ ᐊᑐᖅᑕᐅᑦᓯᐊᓐᖏᒻᒪᑦ.  
 
ᐅᖃᖅᑲᐅᒐᒪ ᐅᖃᓪᓚᖕᓂᒃᑲ ᑖᒃᑯᐊ ᑭᖑᓂᐊᖔᖅ 
ᓴᖅᑭᑕᐅᖃᑦᑕᕐᒪᑕ ᑖᒃᑯᐊ ᑭᓇᒃᑯᑦ 
ᐃᖅᑲᓇᐃᔭᖅᑎᐅᓂᐊᕐᒪᖔᑦ. ᐊᒻᒪ 
ᐃᓕᓐᓂᐊᖅᑎᔾᔪᑎᖓ ᐱᒻᒪᕆᐅᓐᖏᓗᐊᕐᒪᑦ 
ᓯᕗᓂᐊᓂ ᓇᓕᐊᒃ ᑳᓐᑐᕋᒃᑦᑐ 
ᓂᕈᐊᖅᑕᐅᓂᐊᕐᒪᖔᑦ.  
 
ᑕᒪᓐᓇ ᑳᓐᑐᕌᒃᑦᑐ ᑕᑯᒋᐊᕈᓐᓇᖅᐸᑦ 
ᐃᓕᓐᓂᐊᕈᑕᐅᔪᑦ ᐊᖏᕈᑕᐅᔪᑦ 
ᐃᓚᒋᔭᐅᓇᔭᓐᖏᒻᒪᖔᑕ ᑖᒃᑯᐊ ᓇᓚᐅᑦᓵᕐᓂᒃᑯᑦ  
ᐊᑭᑦᑐᕋᐅᑎᓂᒃᑯᑦ ᑕᐃᒪᓐᓇ ᐱᑎᓪᓗᒋᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᐅᖃᖅᑎ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 
ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ. 
ᐃᓱᒪᒐᓂᒃ ᐅᖃᓕᒪᖅᑰᕐᒪᑦ.  
 
ᐄ, ᑭᒡᒐᖅᑐᖅᑕᒃᑲ ᐱᓕᕆᖃᑎᖃᑦᑕᖅᑕᕗᑦ 
ᐊᕕᒃᑐᖅᓯᒪᖃᑎᒋᔭᕗᑦ ᑕᒪᓐᓇ 
ᑲᒪᒋᓇᓱᒃᓯᒪᓕᖅᑕᕗᑦ ᑕᑯᒋᐊᖃᑦᑕᖅᑕᕗᑦ. ᑕᒪᒃᑯᐊ 
ᑕᑯᖃᑦᑕᕐᒥᔭᕗᑦ ᐊᕕᒃᑐᖅᓯᒪᔪᐃᑦ ᑕᒪᓐᓇ 
ᑲᒪᒋᑦᓯᐊᖃᑦᑕᖅᓯᒪᓐᖏᓐᓇᑉᑎᒍᑦ ᑕᒪᒃᑯᐊ 
ᐃᓕᓐᓂᐊᖅᑎᑦᓯᔾᔪᑕᐅᒋᐊᓖᑦ ᓴᖅᑭᔮᖃᑦᑕᕐᒪᑕ. 
ᑕᒪᒃᑯᐊ ᐊᔪᖏᓐᓂᕐᒥᒃ ᓴᕕᒐᐅᔭᓕᕆᓂᕐᒥ 
ᐅᖅᓱᐊᓗᓕᕆᓂᕐᒥᒃ ᐅᖅᑰᖅᓴᐅᑎᓕᕆᓂᕐᒥᒃ 
ᐃᓕᓐᓂᐊᖅᑎᑦᓯᔾᔪᑕᐅᔪᓐᓇᖅᑎᓪᓗᒋᑦ.  

ᑖᒃᑯᐊ ᐱᓕᕆᐊᕆᔭᕗᑦ ᐊᒻᒪ ᐃᓄᓕᕆᔨᒃᑯᑦ 
ᐃᖅᑲᓇᐃᔭᖅᑐᓕᕆᔨᖏᑦ ᐱᓕᕆᖃᑎᒋᑉᓗᑎᒍᑦ. 
ᓇᓗᓇᐃᖅᓯᔪᒪᔪᖓ ᑕᑯᒋᐊᖅᓯᒪᖕᒥᔭᕗᑦ ᑖᒃᑯᐊ 
ᑕᒪᒃᑯᐊ ᓂᐅᕕᕐᓂᒃᑯᑦ ᐱᓕᕆᐊᕆᖃᑦᑕᖅᑕᕗᑦ 
ᑕᒪᒃᑯᐊ ᐃᓄᐃᑦ ᓇᖕᒥᓂᖃᖅᑐᐃᑦ ᐱᔾᔪᑎᒋᓗᒋᑦ 
ᐊᒻᒪ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᖏᑦ.  
 
ᑕᒪᓐᓇ ᐱᔾᔪᑎᒋᓗᒍ ᑖᒃᑯᐊ ᐃᓚᐅᓂᖃᕐᓗᑎᒃ 
ᐃᓄᐃᑦ ᐃᓕᓐᓂᐊᖅᑎ ᑕᐅᓂᖏᑦ ᐃᖅᑲᓇᐃᔭᕐᓂᐅᑉ 
ᐃᓗᐊᓂ ᐊᑭᑐᔪᐃᑦ ᐊᑭᑐᓱᖓᖅᐸᑕ ᑖᒃᑯᐊ 
ᑕᑕᑎᕆᐊᓖᑦ ᓯᕗᓂᐊᓂ ᑲᒪᒋᔭᐅᖃᑦᑕᕐᓂᐊᓕᕐᒪᑦ. 
ᐊᒻᒪ ᑖᒃᑯᐊ ᑐᒃᓯᕋᖅᑕᖏᑦ ᓵᓚᒃᓴᕋᓱᖕᓂᕐᒧᑦ 
ᓇᓚᐅᑦᓵᕐᓂᖅ ᑖᒃᑯᐊ ᐊᑕᐅᑦᓯᒃᑯᕐᓂᐊᖅᑐᐃᑦ 
ᐃᓕᓐᓂᐊᖅᑎᑦᓯᓂᖅ ᑕᒪᓐᓇ ᓯᕗᓂᐊᓂ 
ᑲᒪᒋᔭᐅᖃᑦᑕᕐᓂᐊᕐᒪᑦ ᑳᓐᑐᕌᒃᑦᑐᒧᑦ ᐱᓕᕆᔪᒪᔪᖅ 
ᑕᑯᕝᕕᒋᖃᑦᑕᕐᓂᐊᖅᑕᕗᑦ ᐃᓕᓐᓂᐊᕐᕕᖕᒥ 
ᑕᑯᓂᐊᖅᐸᑕ ᐃᓕᓐᓂᐊᕐᓂᕐᒧᑦ ᑐᕌᖓᔭᖓᑦ  
ᑕᑕᑎᖅᓯᒪᓗᓂ ᐃᓗᐃᑦᑑᔭᕆᐊᖃᕐᒪᑦ 
ᓈᓴᐅᑎᖃᕐᓗᓂ. ᐊᒻᒪ ᑖᓐᓇ ᐊᖏᕈᑦ 
ᓯᕗᒻᒧᐊᓐᖏᓐᓂᖓᓂ ᓯᕗᓂᐊᓄᑦ ᑕᐃᒪᓐᓇ ᑖᒻᓇ 
ᐃᓕᓕᕋᑦᑎᒍᑦ ᐃᓱᐊᓄᓐᖏᑦᑐᖅ.  
 
ᑕᒪᓐᓇ ᐱᓕᕆᐊᕆᒃᑲᓐᓂᕈᒪᔭᕗᑦ ᖃᖓᑐᐃᓐᓇᖅ 
ᑲᑎᒪᔨᕗᑦ ᑐᓴᐅᒪᑎᑦᑐᓐᓇᖅᑕᕗᑦ ᑖᓐᓇ 
ᐱᓕᕆᐊᕆᔭᕗᑦ ᑕᑯᒋᐊᖅᓯᒪᔭᕗᑦ 
ᑲᑎᒪᔾᔪᑎᒋᓯᒪᔭᕗᑦ ᑖᒃᑯᐊ ᑕᐃᖅᑲᐅᔭᒃᑲᓗ. ᑕᒪᓐᓇ 
ᖁᕕᐊᒋᔭᕋ ᖁᔭᓐᓇᒦᒃ. ᑕᒪᓐᓇ 
ᐱᕚᓪᓕᕈᑕᐅᔪᓐᓇᖁᑉᓗᒍ ᓯᕗᓂᑉᑎᒻᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ  

ᐊᒡᒍᒧᑦ. ᒪᓕᒐᓕᐅᖅᑎ ᖁᐊᓴ. 
 
ᐊᐱᖅᑯᑦ 521 - 5(2): ᖃᐅᔨᓴᐃᖃᑦᑕᕐᓂᖅ 

ᑳᓐᑐᕌᓕᐊᖑᓯᒪᔪᓂᑦ ᓄᓇᕗᑦ 
ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᑎᑎᕋᕐᕕᑎᒍᑦ 
(ᖁᐊᓴ) 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᖃᕐᓂᐊᕐᒥᔪᖓ ᑖᔅᓱᒧᖓᑦᓴᐃᓐᓇᖅ 
ᓄᓇᓕᖕᓄᑦ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ 
ᐱᔨᑦᓯᕋᖅᑎᒃᑯᓐᓄᑦ ᒥᓂᔅᑕᖓᓄᑦ.  
 
ᑕᒪᓐᓇᐃᓛᒃ ᑳᓐᑐᕌᖃᑦᑕᕐᓂᖅ ᐱᒻᒪᕆᐅᑎᓪᓗᒍ 
ᓄᓇᓕᓕᒫᑦ ᑕᒪᕐᒥᑦᑎᐊᖅ ᑕᒪᑐᒥᖓ ᐊᑐᖃᑦᑕᕐᒪᑕ 
ᒐᕙᒪᒃᑯᓐᓂ ᑲᓐᑐᕌᒃᑦ-ᑕᐅᑎᓪᓗᒋᑦ. ᑕᐃᒪ 
ᑐᓴᕐᓇᖃᑦᑕᕐᒥᖕᒪᑦ ᐊᒻᒪ ᑕᑯᓐᓇᖃᑦᑕᕐᒥᖕᒪᑦ 
ᓄᓇᓕᖕᓃᖦᖢᓂ ᑖᒃᑯᐊ ᑲᓐᑐᕌᒃᑦ-ᑕᐅᔪᐃᑦ 
ᓴᓇᔪᐊᓗᐃᑦ ᐃᒡᓗᓕᐅᕋᓗᐊᖅᐸᑕ ᓱᓇᓕᐅᖅᐸᑕ 
ᓄᓇᑦᑎᓐᓂ ᓄᓇᖁᑎᑦᑎᓐᓂ. 
 
ᐃᒪᓐᓇ ᐅᔾᔨᕐᓇᖃᑦᑕᕐᒪᑦ ᐃᓄᐃᑦ, ᓇᐅᖏᒃᑯᐊ 
ᐃᓄᐃᑦ, ᖃᔅᓰᓐᓇᑯᓘᒃᐸᑕᓘᓐᓃᑦ ᐅᕝᕙᓘᓐᓃᑦ 
ᐱᑕᖃᓐᖏᑉᐸᑕ ᐱᑕᖃᖃᑦᑕᓐᖏᑦᑐᖅ ᐃᓛᓐᓂᒃ. 
ᐃᓛᒃ ᐊᑭᕋᖅᑐᖏᑦᓯᐊᕋᓗᐊᖅᑐᖓ ᑭᓯᐊᓂ ᐃᓄᐃᑦ 
ᐱᔾᔪᑎᒋᓪᓗᑎᒍᑦ ᑕᒪᓐᓇ ᓄᓇᕗᑖᕈᑎᒋᓯᒪᒐᑦᑎᒍᑦ.  
ᑕᐃᒪ ᑕᒡᕙᓂ ᑎᑎᕋᑦᑎᐊᖅᓯᒪᖕᒪᓂᓛᒃ 
ᑖᒃᑯᓇᓐᖓᑦ ᓄᓇᕗᒻᒥ ᓇᖕᒥᓂᖃᖅᑎᓄᑦ ᐃᑲᔪᖅᑎᑦ 
ᐊᒡᓚᒡᕕᖓᓂ ᑕᐃᒪ ᐅᐸᖃᑦᑕᕈᓐᓇᕋᓗᐊᕐᒪᑕᒎᖅ 
ᖃᐅᔨᓴᕐᓗᑎᒃ ᑖᓐᓇ ᑳᓐᑐᕌᒃᑦ 
ᒪᓕᒃᑕᐅᑦᑎᐊᕋᓗᐊᕐᒪᖔᑦ.  
 
ᐊᐱᕆᔭᕋ ᓯᕗᓪᓕᖅᐹᒥᒃ ᖃᔅᓯᐅᒐᓗᐊᖅᐸ ᑕᕝᕙᓂ 
ᑕᐃᒪᓐᓇᐃᑦᑐᓂᒃ ᖃᐅᔨᓴᖅᑎᓂᒃ? ᑖᒃᑯᓂᖓ 
ᐱᓕᕆᔨᐅᔪᓂᒃ ᖃᔅᓯᒪᕆᐅᒐᓗᐊᖅᐸᑦ 
ᖃᐅᔨᓴᕆᐊᖃᑦᑕᖅᑐᐃᑦ ᓄᓇᖁᑎᑦᑎᓐᓄᑦ 
ᑳᓐᑐᕌᒃᑦ-ᓯᒪᔭᖏᑦ ᒪᓕᒃᑕᐅᑦᑎᐊᕋᓗᐊᕐᒪᖔᑕ 
ᖃᐅᔨᓴᕋᓱᒃᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᓄᓇᓕᖕᓄ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎ 
ᒥᓂᔅᑕᐅᔪᖅ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴᖅ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᑉᓱᒧᖓ ᐊᐱᕆᒐᕕᑦ 
ᒥᔅᑕ ᖁᐊᓴᖅ. ᑖᒃᑯᐊ ᒐᕙᒪᒃᑯᓐᓄᑦ 
ᐱᔨᑦᓯᖅᑎᖏᓐᓂ ᑳᓐᑐᕌᒃᑦ ᐊᐅᓚᑕᐅᖃᓯᐅᑎᔪᑦ 
ᓲᕐᓗ ᕿᒥᕐᕈᖃᑎᒋᒍᑉᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐋᓐᓂᐊᕐᕕᓕᕆᔨᒃᑯᓪᓘᓐᓃᑦ ᑕᒪᒃᑯᐊ 
ᓇᑉᐸᐃᓇᓱᓕᕌᖓᑕ ᓱᓇᒥᒃ ᒐᕙᒪᒃᑯᑦ 
ᐱᖁᑎᒃᓴᖏᓐᓂᒃ, ᐊᑕᐅᓯᕐᒥᒃ 
ᖃᐅᔨᓴᖅᑎᖃᖃᑦᑕᖅᑐᑦ ᐊᐅᓚᑦᑎᔪᒥᒃ ᐊᑕᐅᓯᕐᒥᒃ 
ᑖᒃᑯᐊ ᐊᑐᓂ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᕼᐃᕗᓪᓕᖅᐹᒥ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒡᕙᓂ 
ᑎᑎᕋᖅᓯᒪᔪᖃᑦᑎᐊᕐᒪᓂᓛᒃ ᑕᒡᕙᓂ 6.2, ᑖᒃᑯᐊ 
ᓄᓇᕗᒻᒥ ᓇᖕᒥᓂᖃᖅᑎᓄᑦ ᐃᑲᔪᖅᑎᑦ 
ᐊᒡᓚᒡᕕᖓᓂ ᑖᒃᑯᐊᒎᖅ  
ᓇᓗᓇᐃᔭᐃᖃᑦᑕᕐᓂᐊᖅᑐᑦ ᑳᓐᑐᕌᒃᑐᑦ 
ᐱᖃᑎᒋᓗᓂᒋᑦ ᓄᓇᕗᑦ ᒐᕙᒪᒃᑯᓐᓄᑦ.  
 
ᖃᐅᔨᓯᒪᔭᖓᓂᒃ ᖃᑦᓰᖅᑐᖅᖢᑎᒃ ᑕᐃᒪᓐᓇᑦᑐᓂᒃ 
ᑕᑯᖃᑦᑕᖅᓯᒪᕙᓪᓗᑭᐊᖅ ᐅᐸᒃᑕᐅᖃᑦᑕᖅᓯᒪᕙᑦ 
ᖃᐅᔨᓴᕆᐊᖅᓯᒪᔪᓂᒃ ᖃᑦᓰᖅᑐᖅᖢᑎᒃ? 
ᑐᓴᕈᒥᓇᖅᑐᖅ ᐅᖃᖅᑲᐅᑎᓪᓗᖓᐃᓛᒃ ᓄᓇᓖᑦ 
ᐃᖕᒥᓂᒃ ᑕᐅᑐᑦᑎᐊᖃᑦᑕᕐᒪᑕ ᑳᓐᑐᕌᒃᑐᕐ 
ᓴᓇᑎᓪᓗᒍ ᐃᒡᓗᕐᔪᐊᓕᐅᖅᑎᓪᓗᒍ 
ᓱᓇᓕᐅᖅᑎᓪᓗᒍ ᓄᓇᑦᑎᓐᓂ. ᑕᐅᑐᑦᑎᐊᖃᑦᑕᕐᒪᑕ.  
 
ᐊᐱᖅᑯᑎᒐᐃᓛᒃ ᑖᒃᑯᐊ ᑕᒪᒃᑯᓂᖓ ᒪᓕᓐᖏᑦᑐᓂᒃ 
ᐊᒥᓲᖃᑦᑕᖅᐹᑦ? ᖃᓄᖅ ᖃᐅᔨᓯᒪᕙᑦ ᑖᒃᑯᓂᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴᖅ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓄᓇᕗᒻᒥ ᓇᖕᒥᓂᓕᖕᓄᑦ ᐃᑲᔫᑎᓄᑦ 
ᒥᓂᔅᑕᐅᓐᖏᑦᑐᖓᐅᒐᓗᐊᖅ ᑭᓯᐊᓂ 
ᐅᖃᕈᓐᓇᖅᐳᖓ ᑕᒪᒃᑯᐊ ᖃᐅᔨᓴᖅᓯᒪᔭᕗᓪᓕ 
ᒫᓐᓇᒧᑦ ᑖᒃᑯᐊ ᐃᓄᖕᓂᒃ ᐱᓕᕆᔨᖃᕆᐊᖃᖅᑐᓯ 
ᐃᒪᓐᓇ ᐊᒥᓲᑎᒋᔪᓂᒃ-ᓚᓯᒪᔪᑦ. ᑖᒃᑯᐊ 
ᕿᒥᕐᕈᔭᐅᖃᑦᑕᓐᖏᒻᒪᑕ ᐅᑉᓗᑕᒫᑦ, ᐅᑉᓗᑕᒫᑦ  
ᑖᒃᑯᐊ ᖁᓕᐅᒐᓗᐊᖅᐹᑦ 
ᑕᓪᓕᒪᐅᒐᓗᐊᖅᐹᖅᓯᒪᔪᓂᒃ. ᑖᓐᓇ ᑳᓐᑐᕌᒃᑦ-ᖓ 
ᐱᒋᐊᕐᓂᖓᓂ ᐃᓱᓕᓐᓂᖓᓄᑦ ᓈᓴᐅᑎᖏᑦ 
ᐋᖅᑭᐅᒪᔭᕆᐊᖃᓲᖑᖕᒪᑕ.  
 
ᓲᕐᓗ ᓇᑉᐸᖅᑎᕆᓕᖅᑎᓪᓗᒋᑦ, ᐃᒡᓗᕐᔪᐊᒥᑦ 
ᓇᑉᐸᖅᑎᕆᓕᖅᑎᓪᓗᒋᑦ ᓲᕐᓗ ᐃᒻᒪᖄ ᐊᒥᓲᓇᔭᕐᒪᑕ 
ᐃᓄᐃᑦ ᓇᑉᐸᖅᑎᕆᖃᑕᐅᔪᑦ. ᑕᐅᑐᖅᑯᕋᔭᕈᑉᑎᒍᑦ  
ᑕᐃᒪ ᐊᒥᓲᓚᐅᕐᓗᑎᒃ ᐊᒻᒪ ᓴᕕᒐᐅᔭᓕᕆᓕᖅᐸᑕ 
ᐃᒻᒪᖄ ᓴᕕᒐᐅᔭᓕᕆᔨᓂᒃ ᐃᓄᒃᑕᖃᓐᖏᑉᐸᑕ  
ᐃᓄᒃᑕᖃᓐᖏᓚᐅᐱᓪᓚᒡᓗᓂ ᐊᒻᒪ 
ᐃᓄᒃᑕᖃᕐᓂᖅᓴᐅᓕᕐᓗᓂᐅᓲᖑᖕᒪᑦ.  
 
ᑖᒃᑯᐊ ᓈᓴᐅᑎᖏᑦ ᑐᓂᔭᐅᕙᓂᓕᐊᔪᑦ 
ᕿᒥᕐᕈᔭᐅᖃᑦᑕᕐᒪᑕ ᑕᖅᑭᑕᒪᑦ ᐅᕝᕙᓘᓐᓃᑦ ᑕᖅᑮᑦ 
ᒪᕐᕉᒃ ᐱᐊᓂᒃᑳᖓᑦ ᐊᔾᔨᒌᖏᑦᑐᓂᒃ ᑖᒃᑯᐊ 
ᐊᓯᔾᔨᖅᑕᓗᐊᖏᒃᑲᓗᐊᕐᒪᖔᑖ ᕿᒥᕐᕈᔭᐅᓲᖑᖕᒪᑕ 
ᑳᓐᑐᕋᒃᑦ ᐃᓗᓕᓗᒃᑖᖓᓄᑦ ᐃᓄᐃᑦ  
ᓈᒻᒪᒃᑯᓗᐊᕐᒪᖔᑕ ᐅᖃᐅᓯᖃᓲᖑᖕᒪᑕ ᐅᑉᓗᐃᑦ 
ᐅᑯᐊ ᐱᔪᓂᒃ ᓈᓴᐃᓯᒪᓲᖑᓐᖏᒻᒪᑕ. 
ᑐᑭᓯᓇᕐᓂᖅᐸᑦ ᑕᐃᒪᓐᓇᒃ, ᖁᔭᓐᓇᒦᒃ, 
ᐅᖃᖅᑎᑦᓯᔩ.  
 
ᐅᖃᖅᑎ: ᑭᖑᓪᓕᖅᐹᒻᒥ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑲᐅᑎᓪᓗᖓ ᑖᒃᑯᐊ ᓄᓇᓖᑦ 
ᑕᐅᑐᑦᑎᐊᖃᑦᑕᕐᒪᑕ ᖃᐅᑕᒫᑦ ᓲᖃᐃᒻᒪᑦ 
ᑕᐃᑲᓃᒻᒪᑕ ᓄᓇᒋᒻᒪᔾᔪᓪᓗ. ᑐᓴᕐᓇᖃᑦᑕᕐᒪᓂᓛᒃ 
ᐅᖃᖅᑲᐅᑎᓪᓗᖓ, ᓇᐅᑕᐃᒪ ᐃᓄᐃᑦ ᓴᓇᔪᐃᑦ?  
ᐃᒪᓐᓇᐃᓘᖃᑦᑕᕐᒪᑕ. ᑖᓐᓇ ᐱᔾᔪᑎᒋᓪᓗᒍ 
ᑖᒃᑯᓇᓐᖓᑦ ᓄᓇᓕᖕᓂ 
ᑐᓴᖅᑎᑕᐅᖃᑦᑕᖅᑐᒃᓴᐅᒐᓗᐊᖅᐳᑦ ᑖᒃᑯᐊ 
ᒐᕙᒪᒃᑯᑦ ᑳᓐᑐᕌᒃᑦ-ᓕᕆᔨᒃᑯᖏᑦ ᐅᕝᕙᓗᑭᐊᖅ 
ᓄᓇᕗᒻᒥ ᓇᖕᒥᓂᖃᖅᑐᑦ ᐃᑲᔫᑎᖏᑕ ᐊᒡᓚᒡᕕᖓ 
ᑐᓴᖅᑎᑕᐅᖃᑦᑕᕋᓗᐊᖅᐸᓪᓗᑭᐊᖅ. 
 
ᒪᑐᐃᖓᑦᑎᐊᖅᐱᓰ ᓄᓇᓕᖕᓂ, ᓂᕆᐅᖃᑦᑕᖅᐱᓰ 
ᓄᓇᓕᖕᓂᒃ ᑐᓴᖅᑎᑕᐅᓂᐊᕐᓂᔅᓯᓐᓂᒃ? ᓲᕐᓗ 
ᐃᓄᖕᓂᒃ ᓴᓇᔨᖃᓐᖏᓗᐊᕐᓂᖓᓂᒃ ᓲᕐᓗ 
ᑕᒪᒃᑯᓂᖓ? ᑕᒪᒃᑯᐊ ᓄᓇᓕᖕᓂ ᑕᐅᑐᖃᑦᑕᖅᑐᐃᑦ 
ᐃᓕᔅᓯᓐᓄᑦ ᐅᖃᐅᔾᔪᐃᔪᓐᓇᖅᐸᑦ, ᑭᒃᑯᓪᓚᕆᖕᓄᑦ 
ᐅᖃᐅᔾᔪᐃᔪᓐᓇᖅᐸᑦ ᑕᒪᓐᓇ ᑳᓐᑐᕌᒃᑦ  
ᒪᓕᒃᑕᐅᑦᓯᐊᕋᓗᐊᕐᒪᖔᖅ ᐅᕝᕙᓘᓐᓃᑦ ᐃᓄᐃᑦ 
ᐊᒥᓲᓂᖏᓐᓂᒃ ᓴᓇᔨᖃᕆᐊᖃᕐᓂᖏᓐᓂᒃ 
ᒪᓕᑦᑎᐊᕋᓗᐊᕐᒪᖔᑦ. ᓄᓇᓕᖕᓂ ᑭᒃᑯᓐᓂᒃ 
ᑐᓴᖃᑦᑕᕈᓐᓇᖅᐱᓯ ᐅᕝᕙᓘᓐᓃᑦ 
ᐊᑐᐃᓐᓇᐅᖃᑦᑕᕋᓗᐊᖅᐱᓰ? ᑕᒪᓐᓇ 
ᑕᐃᓐᓇᐃᒋᐊᖃᓪᓚᕇᖅᑰᕋᓗᐊᕐᒪᑦ ᓄᓇᓖᑦ 
ᖃᐅᔨᒪᔨᐅᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᖅᐸᕋ 
ᑲᑎᒪᔨᐅᖃᑎᒐ ᐊᐱᕆᖕᒪᑦ. ᐄᑦᑎᐊᒻᒪᕆᒃ 
ᑕᓴᐅᒪᑎᑕᐅᖏᓐᓇᑦᑎᐊᖃᑦᑕᖅᑐᒍᑦ 
ᐅᖃᓗᒡᕕᐅᖃᑦᑕᖅᑐᒍᑦ ᑎᑎᕋᕐᕕᒃᐳᑦ, 
ᐅᕙᖓᓘᓐᓃᑦ ᐅᖃᓗᒡᕕᐅᓲᖑᓪᓗᖓ. 
ᒪᓕᒐᓕᐅᖅᑎᐅᖃᑎᒻᓄᑦ ᐃᓚᖏᓐᓄᑦ 
ᐅᖃᓗᒡᕕᐅᓚᐅᖅᐸᒃᖢᖓᓗ ᐅᑯᐊ ᐆᒥᖓ 
ᖃᐅᔨᒋᐊᖁᔨᔪᑦ ᑕᑯᒋᐊᖁᔨᔪᓪᓗ.  
 
ᑕᐃᑲᓂᓗ ᐱᓕᕆᔨᐅᔪᑦ ᓯᕗᒃᑲᑕᖅᑎᐅᔪᑦ 
ᑐᓴᖅᑎᑕᐅᕙᒃᖢᑎᒃ ᒐᕙᒪᓕᕆᔨᒃᑯᓪᓗ  

ᐱᓕᕆᔨᒋᔭᕗᑦ ᓄᓇᓕᖕᓂ ᑐᓴᖅᑎᑕᐅᕙᒃᑭᓪᓗᑎᒃ. 
ᓇᐅᒃᑯᕈᓘᔭᑦᓯᐊᕐᖏᓛᖅ, ᐅᖃᖅᑏ, 
ᑐᓴᖅᑎᑕᐅᖃᑦᑕᖅᑐᒍᑦ ᐊᒻᒪ 
ᑐᓴᖅᑎᑕᐅᖃᑦᑕᕈᒪᔪᒍᑦ.  
 
ᑕᒪᓐᓇ ᐱᓐᖑᐊᖑᓐᖏᑦᑐᐊᓘᖕᒪᑦ ᐃᓄᐃᑦ 
ᓴᓇᔪᒪᓂᖏᑦ ᓴᓇᔪᓐᓇᕐᓂᖏᓪᓗ, 
ᐱᓐᖑᐊᒍᓐᖏᓪᓚᑦᑖᕐᒪᑦ, ᐅᖃᖅᑎᑦᓯᔩ, ᐊᒻᒪ 
ᑐᓴᖅᑎᑕᐅᖃᑦᑕᕈᒪᔪᒍᑦ ᑕᐃᒃᑯᓂᖓ 
ᓴᓇᓐᖏᑦᑐᖃᓗᐊᓕᖅᐸᑦ ᐊᒻᒪ 
ᐱᓗᐊᒃᑲᓐᓂᖅᑐᒥᓪᓗ ᐆᒥᖓ ᓴᓇᔪᒪᔫᒐᓗᐊᑦ 
ᓴᓇᓕᖅᑎᑕᐅᓐᖏᑦᑐᑦ ᑕᒪᔾᔭᑦᑕᐅᖅ 
ᑐᓴᕐᕕᒋᔪᒪᖕᒥᔭᕗᑦᑕᐅᖅ. 
ᓴᓇᔪᒃᓴᖅᑕᖃᓐᖏᒻᒫᖅᑕᐅᑐᐃᓐᓇᖃᑦᑕᕋᑦᑕᑦᑕᐅᖅ 
ᐃᓛᓐᓂᒃ. ᑕᐃᒃᑯᐊ ᓴᓇᔪᒪᔫᒐᓗᐊᑦ 
ᓴᓇᓕᖅᑎᑕᐅᕙᓪᓕᐊᓐᖏᑦᑐᑦ ᑕᒪᒃᑯᐊᑦᑕᐅᖅ 
ᑐᓴᕐᕕᒋᔪᒪᑦᓯᐊᕐᒥᔭᕗᑦ, ᐅᖃᖅᑎᑦᓯᔩ.  
 
ᓴᓇᖁᔨᔪᒍᑦ ᐃᓄᖕᓂᒃ ᑳᓐᑐᕌᒃᑕᖃᓕᕌᖓᑦ 
ᓴᓇᔭᒃᓴᕐᒥᒃ ᕿᓂᖃᑦᑕᖁᔨᔪᒍᑦ. ᑖᓐᓇ 
ᐊᒃᓱᕉᑎᒋᓪᓚᑦᑖᖅᑕᕋ ᑕᑯᔪᒪᒐᓗᐊᕋᒪᓕ ᖃᑯᒍᑭᐊᖅ 
ᐃᓄᐃᑦ ᐃᒪᓐᓇᒃ ᐊᒥᓲᑎᒍᔪᑦ 
ᓴᓇᔭᕆᐊᖃᑦᑑᖅᓯᒪᖃᑦᑕᕈᓐᓃᕐᓗᑕ 
ᐊᒥᓲᓗᐊᕐᓂᖏᓐᓄᑦ. ᑖᑉᓱᒥᖓ ᑕᑯᔪᒪᒐᓗᐊᕋᒪ. 
ᐃᓄᐃᑦ ᓇᖕᒥᓂᖃᖅᑐᓂᒃ 
ᐃᑲᔫᑎᑕᖃᕈᓐᓃᕈᓐᓇᕈᒫᖁᒐᒃᑯᒐᓗᐊᖅᐸᕋ ᐃᓄᐃᑦ 
ᐊᔪᓐᖏᓗᐊᓕᕐᓂᖏᓐᓄᑦ ᓄᓇᕗᒻᒥ.  
 
ᑕᐃᒪᓐᓇᒃ ᓄᓇᕗᑦᑖᕋᓱᓚᐅᕋᑉᑕ. ᑖᓐᓇ 
ᐊᔭᐅᖅᑐᕈᒪᑉᓗᑎᒍ 
ᓂᕈᐊᖅᑕᐅᓇᓱᓚᐅᖅᑐᓗᑦᑖᖑᔪᒍᑦ. ᑖᑉᓱᒥᖓᑦᑎᐊᖅ 
ᐊᒃᓱᕉᑎᖃᖅᑐᖓ ᒥᓂᔅᑕᐅᓂᕋ ᐊᑐᕐᓗᒍ 
ᐊᒃᓲᑎᒋᒃᑲᓐᓂᓗᐊᓕᖅᑕᕋᓘᓐᓃᑦ ᐃᓄᖕᓂᒃ 
ᓴᓇᖁᔨᒐᓗᐊᒧᑦᑕᐅᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 



ᐊᐃᑉᐱᖅ, ᔫᓂ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 
 
ᐊᐱᖅᑯᑦ 522 - 5(2): ᖃᖓᑕᓲᑦ ᐊᖅᑯᑎᖏᑦ 

ᐅᖅᑯᒻᒥᐅᓄᑦ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᓯᕆᓂᐊᖅᑕᒃᑲ ᐅᑯᐊ ᑐᕌᖅᑎᒍᒪᓪᓗᒋᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᑕᐃᒪ ᐅᑭᐅᖅᓯᐅᑎᒥᒃ 
ᑲᑎᒪᓂᖃᖅᑎᓪᓗᑕ ᐊᐱᖅᓱᓚᐅᖅᓯᒪᒻᒥᒐᒪ 
ᑕᒪᑐᒥᖓᔅᓴᐃᓐᓇᖅ ᖃᖓᑕᓲᑦ 
ᐃᖏᕐᕋᖃᑦᑕᕐᓂᖏᑕ 
ᐊᑲᐅᓐᖏᓗᐊᕐᓂᕆᖃᑦᑕᓕᖅᑕᖏᓐᓄᑦ ᓄᓇᓕᖕᓂ, 
ᐱᓗᐊᓐᖑᐊᖅᑐᒥ ᐅᕙᖓ ᑭᒡᒐᑐᖅᑕᓐᓂᓗ 
ᐃᓱᒫᓗᒋᔭᐅᓪᓚᕆᖃᑦᑕᖅᓯᒪᒻᒪᑦ ᑕᒪᓐᓇ ᖃᖓᑕᓲᑦ 
ᐃᖏᕐᕋᓂᐅᕙᓕᖅᑐᖅ ᐊᑲᐅᓐᖏᑐᕐᔪᐊᖑᖃᑦᑕᕐᖓᑦ  
ᐃᓚᖓᒍᑦ ᓄᓇᒧᑦ ᐅᐸᒍᒪᔭᕋᓗᐊᑦᑎᓐᓄᑦ 
ᓇᐅᒃᑯᕈᓘᔭᒻᒪᕆᐊᓘᖃᑦᑕᓕᕋᑦᑕ ᐅᓪᓗᒥᐅᔪᖅ. 
 
ᑲᖏᑦᑐᒑᐱᒻᒥᒃ ᑭᒡᒐᖅᑐᕋᒃᑯ ᑲᖏᖅᑐᒑᐱᒻᒦᒐᐃᒐᒪ 
ᐃᓛᓐᓂ ᒪᐅᓐᖓᕋᓱᒃᑐᖅ ᖃᖓᑕᓲᖅ ᑕᑉᐸᐅᓐᖓ 
ᐅᖓᒻᒧᔅᓲᔮᓗᓚᐅᖅᑐᓂ ᑭᓯᐊᓂ ᒪᐅᓐᖓᓲᖑᒻᒥᒻᒪᑦ 
ᒥᑦᑎᒪᑕᓕᒻᒧᑦ ᐃᒃᐱᐊᕐᔪᒻᒧᑦ ᑕᑉᐸᒃᑯᐊ 
ᐅᐸᖅᑳᖅᑐᓂᒋᑦ ᑭᓯᐊᓂ 
ᒪᐅᓐᖓᕆᐊᓕᑕᐃᓐᓇᑕᐃᓐᓇᓲᖑᒻᒪᑦ 
ᑲᖏᖅᑐᒑᐱᒻᒥᒃ ᒪᐅᓐᖓᕋᓱᒃᑯᓗᐊᖅᑐᓂ. ᐊᒻᒪ 
ᒪᐅᓐᖓᕐᓂᑕᒫᑦᑎᐊᖅ ᐸᓐᓂᑦᑑᒃᑰᖏᓐᓇᐅᔭᕋᑦᑕᓕ 
ᑕᑉᐸᐅᓐᖓᕐᓗᑕᓗ ᐸᓐᓂᑑᒃᑯᑦ ᒪᐅᓐᖓᕐᓗᑕᓗ 
ᑕᐃᒧᖓ. ᑕᒪᒃᑯᐊ ᐃᓚᖓᒍᑦ 
ᐊᑲᐅᓐᖏᓕᐅᕈᑎᖃᓪᓚᕆᑉᐸᒻᒪᑕ.  
 
ᑕᒪᓐᓇ ᐊᐱᖅᓲᑎᒋᓚᐅᖅᓯᒪᒐᒃᑯ ᒥᓂᔅᑕᒧᑦ 
ᕿᒥᕐᕈᓂᐊᕐᓂᕋᓚᐅᖅᓯᒪᒻᒪᒍ ᒥᓂᔅᑕᐅᑉ 
ᐅᑭᐅᖅᓯᐅᑎᒥᒃ ᑲᑎᒪᓂᖃᖅᑎᓪᓗᑕ. 
ᒪᓐᓇᑭᐊᕐᖓᐃᑦ ᖃᓄᐃᓕᖓᓕᖅᑲ ᓇᒦᓕᖅᑲ 
ᑕᒪᓐᓇ ᒥᓂᔅᑕ ᑖᔅᓱᒥᖓᖃᐃ 
ᓇᓗᓇᐃᔭᐃᔭᕈᓐᓇᖅᑯᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᑦ 
ᐃᖏᓪᕋᔪᓕᕆᓂᕐᒧᓪᓗ ᒥᓂᔅᑕᐅᔪᖅ. ᒥᓂᔅᑐ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ 

ᑖᔅᓱᒥᖓ ᐊᐱᕆᒃᑲᓐᓂᖅᑐᐊᐃᓐᓅᒐᕕᑦ. ᑖᒃᑯᐊ 
ᐱᓕᕆᖃᑎᒋᓇᓱᐃᓐᓇᕋᓗᐊᖅᑕᕗᑦ 
ᖃᖓᑕᓲᖅᑎᕈᔪᐃᑦ ᑕᕝᕙᓂ ᖃᖓᑕᖃᑦᑕᖅᑎᓪᓗᒋᑦ 
ᐊᒻᒪᓗ ᐋᖅᑭᔅᓱᐃᖃᑦᑕᕐᒪᑕ ᓇᐅᒃᑰᕐᓂᐊᕐᓂᕐᒥᓂᒃ. 
ᑖᒃᑯᐊ ᓇᐅᒃᑰᕐᓂᐊᕐᓂᕈᔪᖏᖕᓂᒃ 
ᐋᖅᑭᔅᓱᐃᕙᒌᖃᑦᑕᕐᒪᑕ ᒫᓐᓇᒧᑦ ᑖᒃᑯᐊ 
ᐊᖓᔪᖅᑳᖏᓐᓄᑦ ᐅᖃᓪᓚᖃᑎᖃᓪᓚᕆᓚᐅᕐᓇᖓ 
ᓱᓕ ᑭᓯᐊᓂ ᐃᖅᑲᓇᐃᔭᖅᑎᕗᓪᓗ 
ᐅᖃᓪᓚᖃᑎᖃᓲᖑᓪᓗᑎᒃ.  
 

ᒫᓐᓇᐅᔪᖅ ᐊᑭᑦᑐᕋᐅᑎᑎᑦᑎᒐᑦᑕ ᑖᒃᑯᓂᖓ 
ᖃᖓᑦᑕᐅᑎᔅᓴᕆᓂᐊᖅᑕᑎᓐᓂ ᒐᕙᒪᒃᑯᓐᓄᑦ 
ᐋᓐᓂᐊᕕᓕᐊᖅᑐᓄᓪᓗ ᐊᒻᒪᓗ ᐃᓄᓐᓄᑦ. ᑖᓐᓇ 
ᓴᖅᑭᔮᖅᑎᓪᓗᒍ ᒫᓐᓇᕈᓗᒃ ᐱᔭᐅᓂᐊᖅᑎᓪᓗᒍ 
ᑕᕝᕗᖓ ᐅᖃᓪᓚᖃᑎᖃᓇᓱᓐᖏᓯᒪᒐᒪ ᒫᓐᓇᐅᔪᖅ 
ᑖᒃᑯᓂᖓ ᐊᖓᔪᖅᑳᖁᑎᒋᔭᐅᔪᓂᒃ ᑖᓐᓇ 
ᐱᔭᕇᑦᑎᐊᖁᓪᓗᒍ ᑕᒪᒃᑯᐊ ᐅᖃᐅᓯᐅᖃᑦᑕᖅᑐᑦ 
ᐊᒻᒪᓗ ᓈᓚᑦᑎᐊᖃᑦᑕᕐᓂᖏᓐᓂᒃ ᑕᕝᕙᓂ 
ᑐᓴᐅᒪᕙᒌᑲᐅᑎᒋᖃᑦᑕᕐᒪᑕ. ᐊᒻᒪᓗ ᒪᓕᒐᓕᐅᖅᑎᑦ 
ᓴᖅᑭᑎᑦᑎᔭᕋᐃᒻᒪᑕ ᑕᕝᕙᓂ ᐃᓪᓗᕐᔪᐊᒥ ᑕᐃᒃᑯᐊ 
ᑐᓵᑲᐅᑎᒋᖃᑦᑕᕐᒥᒻᒪᑕ ᑕᒪᒃᑯᓂᖓ 
ᑕᐃᒪᓐᓇᐃᑎᓪᓗᒍ ᐅᖃᕆᐊᕌᕐᔪᒃᑲᓐᓂᕈᒪᕋᑖᖅᐳᖓ, 
ᐅᖃᖅᑎᑦᑎᔩ. ᖁᔭᓐᓇᒦᒃ. 
 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓗ 
ᒥᓂᔅᑕ ᓇᓗᓇᐃᖅᓯᒻᒪᑦ. ᐅᖃᖅᑎᑦᑎᔩ, ᑖᓐᓇᐃᓛᒃ 
ᑭᒡᒐᑐᖅᑎᒋᔭᒪ ᓄᓇᓕᐅᑉ ᐊᐃᑉᐹ ᐊᑕᐅᓰᓐᓇᕐᒧᑦ 
ᖃᖓᑕᓯᐅᒧᑦ ᐅᐸᑦᑕᐅᖃᑦᑕᕐᖓᑦ ᕗᔅᑦ ᐃᐊᕐ-ᒃᑯᑦ 
ᑕᑉᐸᐅᓐᖓᕈᓐᓇᕋᑎᒃ, ᑲᓇᐃᑎᐊᓐ-ᑯᑦ 
ᑕᑉᐸᐅᓐᖓᕈᓐᓇᕋᑎᒃ, ᕘᔅ ᐃᐅᕐ-ᖏᓐᓇᕐᒧᑦ 
ᖃᖓᑕᓲᖅᑕᐅᖃᑦᑕᕐᖓᑕ ᐊᒻᒪᓗ ᓄᓇᓕᖓᑦ 
ᑖᒃᑯᐊ 1,000 ᐅᖓᑖᓃᓕᕐᒥᒻᒪᖓᑕ. ᑕᒪᓐᓇ 
ᐃᓱᒫᓗᒋᔭᐅᓕᖃᑦᑕᖅᓯᒪᓪᓚᕆᒻᒪᑦ ᖃᖓᑕᓲᖅ 
ᐊᑕᐅᓰᓐᓇᖅ ᑕᑉᐸᐅᓐᖓᖃᑦᑕᑎᓪᓗᒍ. ᒥᓂᔅᑕᖃᐃ 
ᑕᒪᑐᒥᖓ ᑐᑭᓯᓇᓱᐊᖅᓯᒪᓐᖏᓚᖅ 
ᐃᖏᕐᕋᔪᓕᕆᔨᒃᑯᑦ ᐃᓛᒃ ᖃᖓᑕᓲᓕᕆᔨᒃᑯᓐᓄᑦ 
ᑖᒃᑯᐊ ᑲᓇᐃᑎᐊᓐ 
ᑕᑉᐸᐅᓐᖓᖃᑕᐅᖃᑦᑕᕈᓐᓇᖅᓯᔪᓐᓇᓐᖏᒻᒪᖔᑕ 
ᑲᖏᖅᑐᒑᐱᒻᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᒥᓂᔅᑐ ᐊᕿᐊᕈᖅ.  
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᐄ, ᐃᓛᒃ ᓇᓪᓕᐊᑦ 
ᖃᖓᑕᓲᑦ ᑕᑉᐸᐅᓐᖓᖃᑦᑕᕐᓂᐊᕐᓂᖏᓐᓂ 
ᐋᖅᑭᔅᓯᕙᓪᓕᐊᖃᑦᑕᓐᖏᓐᓇᑦᑕᐃᓛᒃ ᑭᓯᐊᓂ 
ᐊᔭᐅᕆᔪᓐᓇᖃᑦᑕᕋᑦᑕ.  



ᐊᐃᑉᐱᖅ, ᔫᓂ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂ ᒫᓐᓇᐅᔪᖅ ᑖᒃᑯᐊ ᐊᑭᑦᑐᕋᐅᑎᖕᒪᑕ 
ᑐᒃᓯᕋᐅᑎᓕᐅᖃᑦᑕᕐᒪᑕ. ᑐᓂᓯᓯᒪᓕᖅᓱᑎᓪᓗ 
ᐃᒪᓐᓇᐃᓕᐅᕈᒪᔪᐃᑦ ᐅᕙᓂ ᕿᑭᖅᑖᓗᒻᒥ, 
ᕿᑎᕐᒥᐅᓂ, ᑭᕙᓪᓕᕐᒥ, ᖃᓪᓗᓈᓄᖅᑐᓄᓪᓗ 
ᑕᒪᒃᑯᐊ ᐊᔾᔨᒌᖏᑦᑐᐃᑦ ᑖᓐᓇ ᕿᑭᖅᑖᓗᒻᒦᑦᑐᖅ 
ᐃᓚᒋᔭᐅᒻᒪᑦ ᓄᓇᓖᑦ ᑭᒡᒐᖅᑐᖅᑕᐃᑦ 
ᑭᒡᒐᖅᑐᖅᑕᕗᐃᓛᒃ ᑕᐃᑲᓃᑦᑐᖅ. ᒫᓐᓇ 
ᓂᕆᐅᒃᑲᑦᑕ ᐊᒻᒪᓗ ᐊᐱᖅᓱᖅᑕᐅᕋᑖᓚᐅᖅᓱᖓ 
ᔪᓚᐃᒥ ᓂᕆᐅᒋᔭᕋ ᑖᒃᑯᐊ ᐄ ᐅᑯᐊ ᑕᕝᕙ 
ᐱᓂᐊᓕᖅᑕᓰᖅᑕᐅᔪᓂ ᔮᓐᓄᐊᕆ 1-ᒥ 
ᐱᒋᐊᕐᕕᒃᓴᐅᑎᖃᕋᔭᓐᖑᐊᖅᓱᑎᑦ. ᑕᐃᓐᓇ ᑕᐃᒪ 
ᓂᕆᐅᒋᑦᑎᐊᖅᑕᕋ ᖃᓄᖅ ᐊᓯᔾᔩᓂᐊᕐᓂᖓᓂᒃ.  
 

ᐅᖃᖅᓯᒪᖃᑦᑕᓚᐅᕋᒪ ᑖᒃᑯᐊ 
ᐊᑭᑦᑐᕋᐅᑎᓇᓱᓕᖅᑎᓪᓗᒋᑦ ᐊᑏᑐᖅ ᖃᖓᑕᓲᓂᒃ 
ᐊᐅᓚᑦᑎᔩᑦ ᐊᒥᓲᓗᑎᒃ ᐊᑭᑦᑐᕋᐅᑎᓂᐊᖅᐳᑦ 
ᐊᔾᔨᒌᓐᖏᑦᑐᓂᒃ ᑕᑯᔾᔫᒥᓂᐊᕋᑦᑕ. ᒫᓐᓇᐅᔪᖅ 
ᐊᑕᐅᓯᐅᓗᐊᖅᑐᓂᑦ ᐃᓛᓐᓂᒃᑯᑦ ᐃᓄᐃᑦ 
ᖁᔭᓈᖅᑕᐅᖅᑯᔨᓕᖃᑦᑕᕐᒪᑕ. ᐊᑭᑐᐊᖏᓐᓂ 
ᑕᐅᑐᒃᑕᐅᓕᖅᓱᑎᒃ. ᑖᓐᓇ ᐱᓇᓲᑎᕐᔪᐊᕋᑦᑎᒍᑦ 
ᒐᕙᒪᐅᔪᒍᑦ ᑕᕝᕘᓇ ᐋᖅᑭᒐᓱᒃᑕᑦᑎᒍᑦ. ᖁᔭᓐᓇᒦᖅ, 
ᐅᖃᖅᑎᑦᑎᔩ. 
 

ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑎ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓗ 
ᒥᓂᔅᑕ ᓇᓗᓇᐃᑦᑎᐊᔭᐃᖓᑦ. ᐅᖃᖅᑎᑦᑎᔩ, 
ᑕᐃᒪᑦᑕᐅᖅ ᐃᓱᒪᓗᒋᔭᐅᓯᒪᒻᒥᒻᒪᑦ ᑭᒡᒐᑐᖅᑕᓐᓂᒃ 
ᓄᓴᓖᓐᓂᒃ ᑕᒪᕐᒥ ᐅᖃᐅᓯᕆᓚᐅᖅᓯᒪᒻᒥᔭᕋ 
ᐅᑭᐅᖑᑎᓪᓗᒍ ᑕᒪᓂ ᖁᕕᐊᓱᕝᕕᐅᑉ ᑕᖅᑭᖓᓂ 
ᖃᖓᑕᓯᐅᖅ ᐊᑕᐅᓯᐊᖅᑐᓂ ᒪᓐᖓᑦ ᐸᓐᓂᖅᑑᕐᒧᑦ 
ᕿᑭᖅᑕᕐᔪᐊ, ᑲᖏᖅᑐᒑᒧᑦ ᑕᑉᐸᐅᖔᑲᐃᓐᓇᓲᖑᒻᒪᑦ 
ᐅᑭᐅᖑᑎᓪᓗᒍ. ᑕᒪᒃᑯᐊ ᐃᓚᒌᓐᓄᑦ ᐊᔅᓱᐊᓗᒃ 
ᐊᑲᐅᒋᔭᐅᓲᖑᒻᒪᑦ ᐊᑕᐅᓯᐊᖃᑦᑕᕋᓗᐊᖅᑎᓪᓗᒍ 
ᐅᑭᐅᒃᑯᑦ ᑭᓯᐊᓂ ᓯᕗᓂᑐᖄᓗᐊᒍᑦ 
ᑕᑕᑕᐅᓯᒪᒌᓕᓲᖑᒻᒪᑦ ᑕᑉᐸᐅᖔᕐᓂᐊᖅᑐᖅ 
ᖃᐅᔨᔭᐅᑐᐊᕋᐃᒐᒥ. ᐃᓱᒪᒋᔭᐅᓯᒪᒻᒥᒻᒪᑦ 
ᐅᑭᐅᒃᑯᐃᓐᓇᐅᖏᑦᑐᖅ ᐊᐅᔭᒃᑯᓪᓗ 
ᑕᐃᒪᐃᑦᑐᖃᑲᐃᓐᓇᖃᑦᑕᕈᓐᓇᖏᒻᒪᖔᖅ. 
ᐊᑕᐅᓯᐊᕐᓗᓂᐅᓐᓃᑦ ᖃᖓᑕᓲᖅ 
ᑕᒪᐅᓈᑲᐃᓐᓇᖅᑎᑕᐅᖃᑦᑕᕈᓐᓇᖏᒻᒪᖔᖅ. 
ᑖᓐᓇᖃᐃ ᒥᓂᔅᑕ ᑕᒪᑐᒥᖓ 
ᐱᓕᕆᖃᑎᖃᒃᑲᓐᓂᕋᓱᐊᕈᓐᓇᖅᑲ ᑕᐃᒃᑯᓂᖓ 
ᖃᖓᑕᓲᒥ ᐊᐅᓚᑦᑎᔨᐅᕙᑦᑐᓂᒃ ᐅᑭᐅᒃᑯᑦ 
ᐊᑐᖅᑕᐅᓂᕆᕙᑦᑕᖓ ᐊᐅᔭᒃᑯᑦ 
ᐊᑐᖅᑕᐅᖃᑕᐅᖃᑦᑕᕈᓐᓇᖅᓯᔪᓐᓇᕐᒪᖔᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᖃᖓᑕᓲᖅᑎᑦ ᓇᒻᒥᓂᖅ 
ᐋᖅᑭᔅᓱᐃᖃᑦᑕᕐᒪᑕ ᑮᓇᐅᔭᓕᐅᕋᓱᒃᓱᑎᒃ ᑕᕝᕙᓂ 
ᓄᓇᓕᓐᓄᑦ ᑕᐃᒪᓐᓇᐃᑎᓪᓗᒍ ᑖᓐᓇ 
ᖁᕕᐊᓱᕝᕕᐅᑉ ᑐᖔᓃᑦᑐᖅ 
ᓴᖅᑭᑕᐅᓚᐅᖅᓯᒪᓂᖓᓂ ᐱᐅᒋᔭᐅᓗᐊᒧᑦ 
ᐊᑯᓂᕈᓗᒃ ᐱᓕᖅᑐᖅ ᐊᒻᒪᓗ ᐅᖃᕋᑖᕋᕕᑦ 
ᑕᑕᑕᐅᓴᕋᐃᑦᑐᖅ. ᑕᕝᕘᓇ 
ᐅᖃᐅᓯᕆᒃᑲᓐᓂᕈᓐᓇᖃᑦᑕᕐᓂᐊᑦᑎᐊᖅᑕᕋ ᑖᒃᑯᐊ 
ᖃᖓᑕᓲᖅᑎᕈᔪᐃᑦ ᓴᖅᑭᔮᓕᖅᐸᑕ ᖃᓄᐃᑦᑐᓂ 
ᐊᑭᑭᔾᔫᒥᔪᓂᒃ ᓴᖅᑮᒃᑲᓐᓂᕈᓐᓇᖅᐱᓯ.  
 

 
ᑕᐃᒪᓐᓇᐃᑎᓪᓗᒍ ᐱᒋᐊᕋᑖᖅᑎᓪᓗᑕ ᕘᔅ ᐃᐅᑯᑦ 
ᓴᖅᑮᓚᐅᕐᒪᑕ ᐃᓚᒌᓄᑦ ᖃᖓᑦᑕᐅᑎᑦ 
ᐊᑭᒃᖠᒋᐊᖅᑕᐅᓂᖏᑦ. ᑖᒃᑭᐊᖑᓚᐅᖅᓱᑎᒃ ᐊᒻᒪᓗ 
ᑲᓇᐃᑎᐊᓐ-ᑯᑦ ᐱᕗ-ᖃᕆᓪᓗᑎᒃ 
ᐊᑭᒃᖠᒋᐊᕈᑎᓂᑦᑕᐅᖅ ᓄᓇᖃᖅᑳᖅᓯᒪᔪᓄᑦ 
ᑐᕌᖓᔪᓂ ᐱᓪᓗᑎᒃ. ᑕᕝᕙᓂᓗ ᑲᑐᔾᔨᖃᑎᒌᓂᒃ 
ᐊᑭᑭᓪᓕᒋᐊᖅᑎᑦᑎᕈᓘᔭᖃᑦᑕᕆᓪᓗᑎᒃ ᓇᒻᒥᓂᖅ 
ᑲᑐᔾᔨᖃᑎᒌᓂ ᓲᕐᓗ ᓄᓇᕘ ᐃᖅᑲᓇᐃᔭᖅᑎᖏᑦᑕ 
ᔫᓂᐊᓐ-ᖁᑎᖏᑦ ᐊᑭᑭᓪᓕᒋᐊᕈᑎᖃᐅᕆᓪᓗᑎᒃ. 
ᐃᓄᐃᑦ ᑲᑐᔾᔨᖃᑎᒋᖑᓪᓗᑎᒃ ᑕᐃᒪᓐᓇ, “ᐃᒪᓐᓇ 
ᑕᕝᕙ ᐊᐅᓪᓚᑲᑕᖕᓂᐊᖅᐳᒍᑦ ᐃᒪᓐᓇᐃᓪᓗᐊᖅᑐᓂᒃ 
ᐃᓄᖁᑎᖃᖅᐳᒍᑦ ᐊᑭᑭᓪᓕᒋᐊᕐᔫᒥᓚᐅᕉᒃ 
ᐊᑭᑦᑐᖅᑐᐊᓘᓕᕐᒪᑦ.” ᑖᓐᓇ ᐱᕕᖃᕐᒥᒻᒪᑕ 
ᐱᕕᖃᖅᑐᐃᓐᓇᐅᒐᑦᑕ. ᐅᕙᒍᓪᓕ 
ᒐᕙᒪᒃᑯᑎᒎᖅᑐᒍᑦ ᑕᐃᒪᓐᓇ ᐊᑭᑦᑐᕋᐅᑎᒃᑯᑦ 
ᑕᐃᒪᓐᓇ ᓴᖅᑭᔮᖅᑎᑦᑎᒐᓱᑉᐳᒍᑦ ᑭᓯᐊᓂ ᑕᐃᒃᑯᐊ 
ᓯᓚᑖᒎᕐᓂᐊᖅᑐᑦ. 
 
ᐃᓄᑐᐃᓐᓇᐃᑦ ᑕᐃᒪᓐᓇ ᐊᒃᓱᕈᐃᓐᓇᕐᓂᐊᖅᐳᖓ.  
ᑕᑉᐹᓂ ᑭᒡᒐᖅᑐᖅᑕᓐᓂ ᐊᑭᑐᓂᖅᐹᑦᑎᐊᖑᒻᒪᑦ 
ᐊᒻᒪᓗ ᓄᖅᑲᖅᑕᕐᕕᖏᑦ 
ᐊᒥᓲᓂᖅᐹᖑᖃᑕᐅᖅᑯᖅᓱᑎᒃ ᑕᕝᕗᖓ ᐃᖃᓗᓐᓄᑦ 
ᐃᕝᕙᓘᓐᓃᑦ ᐋᑐᕚᒧᑦ ᐅᕝᕙᓘᓐᓃᑦ 
ᐅᐊᓕᓂᕐᒨᕋᓱᒃᓱᑎᒃ. ᐊᑯᓂᐊᓘᖃᑦᑕᕐᒪᑕ 
ᓴᖅᑭᔮᖅᑎᓐᓇᕋᓱᓐᓂᐊᕐᒥᕙᕋ ᐊᒻᒪᓗ 
ᖁᔭᓐᓇᒦᑦᑎᐊᖅᐸᒋᑦ ᒪᓕᒐᓕᐅᖅᑎ ᑖᔅᓱᒥᖓ 
ᐅᖃᐅᓯᖃᖃᑦᑕᕋᕕᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐃᖃᓗᐃᑦ ᓂᐊᖁᓐᖑ. ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᐱᖅᑯᑦ 523 - 5(2): ᓄᓇᓖᑦ ᒐᕙᒪᖏᑕ 

ᒪᓕᒐᕋᓛᖏᑦ (ᐊᕐᓇᒃᑲᖅ) 
 
ᐊᕐᓇᒃᑲᖅ: ᖁᔭᓐᓇᒦᒃ. ᐅᓐᓄᓴᒃᑯᑦ. ᕼᐊᓘᖅᐹᔅᓯ.  
 



ᐊᐃᑉᐱᖅ, ᔫᓂ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒐ 
ᑐᕌᖅᑎᓐᓂᐊᖅᑕᕋ ᓄᓇᓕᖕᓂᑦ ᐊᒻᒪᓗ 
ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ.  
 
ᒥᓂᔅᑕ ᐃᖅᑲᐅᒪᒐᔭᖅᑐᖅ ᐊᐱᖅᑯᑎᒌᓐᓇᖅᑕᓐᓂᒃ 
ᑕᐃᒪᓐᖓᓂᒃ ᐅᑭᐅᖑᑎᓪᓗᒍ ᑲᑎᒪᓚᐅᖅᑎᓪᓗᑕ 
ᖃᓄᐃᓕᖓᓕᕐᓂᖓᓂᒃ ᐃᖃᓗᐃᑦ 
ᓄᓇᓕᐸᐅᔭᖓᑕ ᐊᕙᑎᓕᕆᓂᕐᒧᑦ 
ᐊᐅᓚᑕᐅᓂᖓᑕ ᒪᓕᒐᕋᓛᖅᑖᖓᓂ 
ᓂᕈᐊᖅᑕᐅᓯᒪᔪᓂᒃ ᐊᖏᖅᑕᐅᓯᒪᔪᖅ 
ᓄᕕᐱᕆᐅᓚᐅᖅᑐᒥᒃ ᐊᕐᕌᓂ.  
 
ᒥᓂᔅᑕ ᖃᐅᔨᒪᕗᖅ ᒪᓕᒐᕋᓛᖅᑖᖅ 
ᐃᓚᓕᐅᔾᔨᓯᒪᕗᖅ ᑭᒃᑯᓐᓂ 
ᐊᒧᔭᐅᔪᖃᕈᓐᓇᕐᓂᖏᓐᓂ ᐃᒡᓗᑖᕋᓱᒃᑐᑦ 
ᐊᐅᓚᑕᐅᓂᖏᓪᓗ, ᓯᕗᓪᓕᐅᔾᔭᐅᓚᐅᖅᓯᒪᓪᓗᑎᒃ 
ᐃᓄᐃᑦ ᐃᖃᓗᖕᒥᐅᖑᑐᖃᖅᑐᓪᓗ.  
 
ᐃᓚᖓᓂᒃ 53.5-ᒦᑦᑐᖅ ᓄᓇᓕᐸᐅᔭᐃᑦ ᓄᓇᓖᓪᓗ 
ᒪᓕᒐᖓᓃᑦᑐᒥᒃ, ᒥᓂᔅᑕᐅᑉ ᐊᖏᖅᐸᒍ ᑭᓯᐊᓂ 
ᒪᓕᒐᕋᓛᖅᑖᕐᒥ ᓴᖅᑭᑎᑕᐅᔪᖃᕐᓂᐊᖅᐸᑦ. 
 
ᐊᐱᕆᓕᖅᐳᖓ ᒥᓂᔅᑕ ᐅᖃᐅᓯᖃᑦᑎᐊᕈᓐᓇᕐᒪᖔᑦ 
ᖃᓄᐃᓕᖓᓕᕐᓂᖓ ᖃᐅᔨᓴᕐᓂᕆᓚᐅᖅᑕᖓᓂ 
ᒪᓕᒐᕋᓛᖅᑖᕐᒥᒃ ᐊᕙᑎᓕᕆᔪᒥᒃ 
ᐊᐅᓚᑕᐅᓂᖓᓂᒡᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓄᓇᓕᖕᓄᑦ ᒐᕙᒪᓕᕆᓂᕐᒧᑦ 
ᐱᔨᑦᑎᕋᖅᑎ ᒥᓂᔅᑕᐅᔪᖅ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴᖅ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓐᓇᕈᓗᒃ 
ᐊᑎᓕᐅᕋᑖᓚᐅᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᕼᐃᕗᓪᓕᖅᐹᒥ ᐃᓚᒋᐊᕈᑎ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐱᐅᕗᖅ ᑐᓴᕆᐊᔅᓴᖅ ᑕᐃᒪᒃ. ᒥᓂᔅᑕ 
ᓇᓗᓇᐃᖅᓯᒍᓐᓇᓂᐊᖅᑲ ᐃᔅᓯᕙᓂᖅ 
ᐃᓱᓕᓚᐅᖅᑎᓐᓇᒍ ᐊᑎᓕᐅᓪᓚᕆᓐᓂᕐᒪᖔ  
ᒪᓕᒐᕋᓚᒥᑦ. ᖁᔭᓐᓇᒦᒃ, 

ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴᖅ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐱᓐᖏᔾᔪᑎᔅᓴᖃᖅᑑᔮᖏᑦᑐᖓ 
ᑖᔅᓱᒧᖓ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᑕᕼᐃᐅᔭᕐᔪᐊᕐᒧᑦ. ᒪᓕᒐᓕᐅᖅᑎ ᕋᒻᐳᑦ. 

ᐃᖅᑲᓇᐃᔭᖅᑎᓄᑦ ᓴᓂᑭᓗᐊᕐᒥ 
ᐋᓐᓂᐊᕕᖓᓂ ᐃᖅᑲᓇᐃᔭᖅᑎᓄᑦ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᒥᓂᔅᑕᒧᑦ ᑲᒪᔨᐅᔪᒧᑦ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ.  
 
ᐅᖃᖅᑎ, ᐅᕗᖓ ᒪᓕᒐᐅᖅᑎᐅᓪᓗᖓ 
ᐅᖃᐅᓯᖏᓐᓂ ᐅᖃᐅᓯᖃᒃᑲᓂᖅᑲᐅᒐᒪ  
ᐃᖅᑲᓇᐃᔭᖅᑎᑦ ᐃᓪᓗᖏᑦ ᐋᓐᓂᐊᕕᓕᐊᖑᔫᑉ 
ᓴᓂᐊᓃᔾᔫᒥᖁᓪᓗᒋᑦ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑕᒪᓐᓇ 
ᐃᓪᓗᖃᖅᑎᑦᑎᔭᕆᐊᖃᕐᓂᖅ ᐃᖅᑲᓇᐃᔭᖅᑎᓂᒃ 
ᐊᓯᐊᒎᖅᕕᖃᖏᓪᓚᕆᑦᑐᓂ 
ᐃᖅᑲᓇᐃᔭᕐᕕᐅᔭᕆᐊᓕᓐᓄᑦ ᓄᓇᓕᓐᓄᑦ 
ᖃᐅᔨᓴᖅᑕᐅᓲᖑᒻᒪᖔᑕ. 
 
ᐅᖃᖅᑎ: ᓄᓇᕗᑦ ᐃᒡᓗᓕᕆᔨᕐᔪᐊᖏᓐᓂ, ᒥᓂᔅᑐ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᑦᑕᐅᖅ 
ᖁᔭᓕᔭᕋ ᐊᐱᕆᒻᒪᑦ ᑖᔅᓱᒥᖓ. 
ᖃᐅᔨᒋᐊᕈᓐᓇᓐᖑᓱᑦᑐᒍᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥ ᐃᓚᒋᐊᕈᑦ 
ᐊᐱᖅᑯᑎᒋᔭᕐᓄᑦ, ᒥᔅᑕ ᕋᒻᐳᑦ. 
 



ᐊᐃᑉᐱᖅ, ᔫᓂ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑭᐅᓴᕋᐃᑦᑐᕕᔾᔪᐊᕌᓘᕋᑖᕐᖓᑦ ᑐᓴᕋᑖᖏᒻᒪᕆᒃᑲᒃᑯ.  
 
>>ᐃᒡᓚᖅᑐᑦ 
 
ᑕᐃᒪᐃᒐᔪᐃᑦᑐᖅ ᐅᕙᓂ ᒪᓕᒐᓕᐅᕐᕕᒻᒥ.  
 
ᒥᓂᔅᑕ ᑕᐃᒪ ᖃᐅᔨᒪᒻᒪ ᑐᔅᓯᕋᖃᑦᑕᖅᓯᒪᒐᒪ 
ᐊᒥᓱᐊᖅᑎᑲᓪᓚᒻᒪᕆᑦᑐᖓ ᒪᓕᒐᓕᐅᕐᕕᒻᒥ 
ᑎᑎᖅᑲᑎᒍᓪᓗ ᐃᓪᓗᖃᖅᑎᑕᐅᓂᖏᑦ 
ᐃᖅᑲᓇᐃᔭᖅᑎᑦ ᐊᑐᐃᓐᓇᐅᑎᑕᐅᖁᒐᓗᐊᕋᒃᑭᑦ 
ᐋᓐᓂᐊᕕᑦᑖᖅᑲᐅᔫᑉ ᓴᓂᐊᓃᔾᔫᒥᓗᑎᒃ. 
 
ᒥᓂᔅᑕ ᐊᖏᖃᑎᖃᕈᓐᓇᖅᑳ ᐋᓐᓂᐊᕕᒻᒥᑦ 
ᐃᖅᑲᓇᐃᔭᖅᑎᑦ ᐊᖏᕐᕋᖃᖅᑲᑕ 
ᐅᐸᔅᓯᓴᕋᐃᓂᖅᓴᐅᖃᑦᑕᕈᓐᓇᕋᔭᕐᖓᑕ  
ᑐᐊᕕᓇᖅᑐᖃᖅᑎᓪᓗᒍ ᐊᒻᒪᓗ ᐊᑦᑕᓇᖅᑐᒦᖁᓇᒋᑦ 
ᐃᖅᑲᓇᐃᔭᖅᑎᑦ. 
 
ᐅᖃᖅᑎ: ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐊᖏᖃᑎᒋᔭᕋ ᐸᕐᓇᑦᑐᒍᑦ ᑕᓪᓕᒪᓂᒃ 
ᑲᑎᓐᖓᐅᖅᑐᓂ ᐃᖅᑲᓇᐃᔭᖅᑎᓄᑦ ᑐᕌᖓᔪᓂᒃ 
ᓴᓇᔪᖃᕐᓂᐊᕐᓗᓂ ᒪᓕᒐᓕᐅᖅᑎᐅᑉ ᓄᓇᖓᓂ 
ᖃᓂᒋᔭᖓᓂ ᐋᓐᓂᐊᕕᖓᑕ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑐᒡᓕᐊ ᐊᒻᒪ ᑭᖑᓪᓕᖅᐹᒥᒃ ᐃᓚᒋᐊᕈᑎ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕋᒻᐳᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 
ᑐᓴᕈᒥᓇᕆᔭᕋ. ᑕᐃᒪ ᑕᕝᕙ 
ᐊᖏᖅᑕᐅᖃᑦᑕᕈᒪᔅᓯᒪᒐᒪ ᖁᔭᓐᓇᒦᑐᐃᓐᓇᓕᖅᑲᕋ 
ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᓴᓂᑭᓗᐊᕐᒥᐅᓂᒃ ᓈᓚᖃᑦᑕᖅᓯᒪᓐᓂᕐᖓᑕ. 
ᑖᔅᓱᒥᖓ ᑲᔪᓯᑎᑦᑎᐊᓕᕐᖓᑦ ᐊᒻᒪᓗ 
ᓂᕆᐅᑦᑎᐊᑐᐃᓐᓇᕐᓂᐊᓕᖅᑯᖓ 
ᑮᓇᐅᔭᖅᑐᕈᑎᔅᓴᓂᒃ ᐅᑭᐊᔅᓵᖅ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ: ᐊᐱᖅᑯᑎᒥᒃ ᑐᕼᐊᖅᑑᔭᖏᓐᓇᒪ. 
ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᓱᖅᑑᒧᑦ, ᒪᓕᒐᓕᐅᖅᑎ ᐋᖁᐊᖅ. 

ᐊᑐᖅᑐᐊᖅᑎᓂᑦ ᐱᓕᕆᖃᑎᖃᕐᓂᕐᒧᑦ 
ᐱᓇᓱᐊᒐᖅ (ᐋᖁᐊᖅ) 

 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓐᓄᓴᒃᑯᑦ ᐅᖅᓱᑑᕐᒥᐅᑕᐃᑦ ᐃᓚᒃᑲᓗ 
ᑕᑯᕋᓐᓈᖅᑐᐃᑦ.  
 
ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 
ᒥᓂᔅᑕᕆᔭᐅᔪᒧᑦ ᑲᒪᔨᐅᔪᒧᑦ ᓄᓇᕘᒥ 
ᐃᓪᓗᓕᕆᔨᕐᔪᐊᑯᓄᑦ.  
 
ᑕᐃᒪ ᒥᓂᔅᑕ ᐃᖅᑲᐅᒪᒻᒪᑦ ᐅᖃᓚᐅᖅᓯᒪᒻᒪᑦ 
ᐅᑭᐅᒃᑯᑦ ᐃᒃᓱᕙᓂᖃᖅᑎᓪᓗᑕ ᐱᔾᔪᑎᖃᖅᑐᓂ 
ᓄᓇᕘᒻᒥ ᐃᓪᓗᓕᕆᔨᕐᔪᐊᒃᑯᑦ ᓄᑖᖁᑎᖓᓂ 
ᐃᓪᓗᖃᖅᑎᑕᐅᔪᓂ ᐱᖃᑕᐅᑎᑦᑎᒋᐊᕐᓂᕐᒧᑦ 
ᐊᐅᓚᔾᔭᐃᒋᐊᕈᑎᒋᔭᖓᓂ. ᒥᓂᔅᑕ 
ᓇᓗᓇᐃᖅᓯᒍᓐᓇᖅᑳ ᐅᓪᓗᒥ ᖃᓄᐃᓕᖓᓕᕐᒪᖔ 
ᑕᒪᓐᓇ. ᐅᓪᓗᖅᓯᐅᑎᓂᒡᒎᖅ ᐊᐅᓪᓚᖅᑎᑦᑎᓐᓂᕋᔅᓯ 
ᓄᓇᓕᓕᒫᑦᑎᐊᓄᑦ 25-ᓄᑦ. ᖃᑦᑎᕌᖃᑦᑕᕐᒪᖔᕐᓗ 
ᒪᑭᒪᑎᑦᑎᒐᓱᑦᑐᓂ $26,500-ᒎᖅ ᐃᓪᓗᒥ 
ᐊᑕᐅᓯᕐᒥᒃ ᐊᑭᖃᓲᖑᒻᒪᑦ.  
 
ᐊᐱᕆᒍᒪᔪᖓᓖ ᐅᓪᓗᒥᒨᖓᔪᓂᒃ 
ᓇᓗᓇᐃᖅᑐᐃᒍᓐᓇᖅᑳ ᑕᐃᓐᓇ 
ᓴᖅᑭᔮᕆᐊᕐᓂᕆᔪᔭᖓᑦ ᖃᓄᐃᓕᖓᓕᕐᒪᖔᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂ, 
ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᑕᒪᒃᑯᐊ ᐃᓪᓗᓕᕆᔨᒃᑯᑎᒍᓂᓛᒃ 
ᐃᓪᓗᖁᑎᕗᑦ ᐊᑯᓂ ᐊᑐᖅᑕᐅᒍᓐᓇᖁᓪᓗᒋᑦ ᑕᐃᒪ 
ᐱᓕᕆᐊᖑᕙᒻᒪᑕ ᑕᒪᒃᑯᐊ ᐊᑐᖅᑐᐊᖅᑏᑦ 
ᐋᖅᑭᐅᒪᑎᑦᑎᒐᓱᖃᑦᑕᖁᓪᓗᒋᑦ ᐃᓪᓗᒥᓐᓂ 
ᐊᑐᖅᑐᐊᖅᑕᒥᓂᒃ. ᑕᐃᒫᒃ ᑕᐃᒪ 
ᐱᓯᒪᑦᑎᐊᖅᑕᐅᒐᐃᒻᒪᑕ ᑮᓇᐅᔭᖃᕐᓂᖅᓴᐅᓲᖑᒐᑦᑕ 
ᐊᓯᖏᓐᓂᑦ ᓴᓇᔾᔪᑎᒃᓴᓂᒃ. ᐱᐅᔪᕕᔾᔪᐊᕌᓗᒻᒥᒃ 
ᐋᖅᑭᒃᓯᒪᔪᖅᑕᓕᒃ. ᐋᖅᑭᒋᐊᕆᒃᑲᓐᓂᕈᑎᒃᓴᓂᒃ 
ᑐᓴᐅᒪᖃᑎᒌᒐᓱᑦᑎᓪᓗᑕ ᑐᓴᐅᒪᖃᑎᖃᕋᓱᑦᑎᓪᓗᑕ 
ᐊᑐᖅᑐᐊᖅᑎᖁᑎᑦᑎᓐᓂᒃ. ᖃᖓᒃᑰᓂᕆᒐᔭᖅᑕᖓᓕ 
ᐱᓪᓗᒍ, ᑭᐅᔪᓐᓇᖅᑐᖅ ᑕᒪᓐᓇ 

ᑲᔪᓰᓐᓇᕐᖓᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃᒪ 
ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᒫᓐᓇᕈᓘᓚᐅᖅᑐᖅ ᓂᕈᐊᖅᑎᒋᓯᒪᔭᓐᓂᒃ 
ᐃᑲᔪᓚᐅᕐᒥᒐᒪ ᓱᕋᔅᓯᒪᔪᖅ ᐱᓪᓗᒍ ᑖᔅᓱᐅᒪᑉ 
ᓂᕈᐊᖅᑎᒋᔭᒪ ᐱᖁᑎᖓ. ᖁᕝᕕᖓ ᐃᓗᒻᒧᖔᖅ 
ᑯᕕᔪᐊᓘᓕᕐᓂᕐᖓᑦ. ᑕᐃᒪᓕ ᑖᓐᓇ ᐊᑐᖅᑐᐊᖅᑎ 
ᐃᓪᓗᓕᕆᔨᒃᑯᓐᓄᑦ ᐅᖃᕆᐊᖅᑐᓂᕐᖓᑦ ᑖᔅᓱᒥᖓ 
ᐱᔾᔪᑎᖃᖅᑐᓂ. ᐅᖃᐅᔾᔭᒥᓃᑦ, ᑕᒪᒃᑯᐊᓕᒎᖅ 
ᐃᓪᓗᓕᕆᔨᒃᑯᓐᓂ ᐊᑐᖅᑐᐊᖅᑐᑦ 
ᓇᓪᓕᐅᒃᑯᒫᖅᑖᕆᐊᓖᑦ ᓇᒻᒥᓂᖅ ᐃᓪᓗᖁᑎᖏᑦ, 
ᐃᓪᓗᖏᑕ ᐃᓗᓕᖁᑎᖏᓐᓄᑦ. 
ᐃᓪᓗᓕᕆᔨᕐᔪᐊᒃᑯᓄᑯᐊ ᓇᒻᒥᓂᖅ 
ᐃᓪᓗᖁᑎᖏᓐᓂᒃ 
ᓇᓪᓕᐅᒃᑯᒫᖃᖅᑎᑦᑎᕙᓪᓚᐃᓲᖑᒐᓗᐊᑦ. ᑕᐃᒫᓪᓕ, 
ᐅᖃᖅᑏ, ᓇᓗᓐᖏᑦᑎᐊᕋᒪᐃᓛᒃ ᐊᒥᓱᐊᓗᐃᑦ 
ᐃᓪᓗᓕᕆᔨᒃᑯᑎᒍᑦ ᐊᑐᖅᑐᐊᖅᑐᐃᑦ ᐱᓗᐊᖅᑐᓂᒃ 
ᐃᓐᓇᒻᒪᕇᑦ ᑕᒪᑐᒥᖓ ᑕᐃᒪᐃᒋᐊᖃᖅᓯᒪᓂᕐᒥᒃ 
ᖃᐅᔨᒪᓐᖏᒻᒪᑕ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐊᑐᖅᑐᐊᖅᑐᓂᒃ 
ᐃᓚᐅᑎᑦᑎᒋᐊᕐᓂᕆᔭᖓ ᐱᑎᑦᑎᓂᐊᕋᓗᐊᕐᒪᖔᑦ 
ᑐᑭᓯᒃᑲᓐᓂᕈᑎᔅᓴᓂᒃ 
ᓇᓪᓕᐅᒃᑯᒫᖅᑖᕆᐊᖃᕐᓂᖏᓐᓂᒃ ᐊᒻᒪᑦᑕᐅᖅ 
ᓇᓖᕌᕈᓐᓇᖅᑕᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᐅᔾᔭᐅᒑᖓᑦᑕ ᐅᖃᐅᔾᔭᐅᒑᖓᒪᐃᓛᒃ 
ᒪᓕᒐᓕᐅᖅᑎᐅᖃᑎᑦᑎᓐᓄᑦ ᐅᓇ ᐃᒡᓗ 
ᓴᓇᔭᐅᔭᕆᐊᖃᖅᑐᖅ ᐅᖁᖃᓗᐊᓕᖅᑐᕐᓘᓐᓃᑦ, 
ᐅᖂᓗᐊᓕᖅᑐᕐᓘᓐᓃᑦ ᑕᐃᒃᑯᐊ ᐃᖅᑲᓇᐃᔭᖅᑎᕗᑦ 
ᑎᓕᖃᑦᑕᕋᒃᑭᑦ. 
 
ᑕᐃᓐᓇ ᐊᐱᖅᑯᑎᒋᔭᖓᑦ (ᑐᓵᔨᑎᒍᑦ) 
ᓇᓪᓕᐅᒃᑯᒫᓕᕆᓂᕐᒨᖓᔪᖅ, ᐅᖃᖅᑏ, ᑕᐃᓐᓇ 
ᐊᐱᖅᑯᑎᖓ ᓇᓪᓕᐅᒃᑯᒫᓕᕆᓂᖅ 
ᐃᓱᒪᖅᓲᑎᖃᖅᑐᐃᑦ ᐊᑐᖅᑐᐊᑦᑐᐃᑦ  
ᓇᓪᓕᐅᒃᑯᒫᖅᑖᕈᒪᑉᐸᑕ ᐱᖁᑎᖏᓐᓄᑦ. 
ᖃᐅᔨᒪᓐᖏᑦᑐᖓ ᑕᐃᒃᑯᐊ 
ᐊᑐᖅᑐᐊᖅᑐᓕᕆᔨᖁᑎᕗᑦ ᐃᖅᑲᓇᐃᔭᖅᑏᑦ 

ᖃᐅᔨᒪᑎᑦᑎᕙᒻᒪᖔᑕ ᑕᒪᒃᑯᓂᖓ. ᑭᓯᐊᓂᓕ 
ᑖᒃᑯᐊ ᑕᐃᒫᒃ ᑐᓴᖅᑎᑦᑎᖃᑦᑕᖁᓂᐊᓕᖅᑲᒃᑲ. 
ᐃᓪᓗᒧᑦ ᐃᓯᖅᑐᖃᓚᐅᓐᖏᓐᓂᖓᓂᒃ 
ᐅᖃᐅᔾᔨᖃᑦᑕᖁᓂᐊᓕᖅᑲᒃᑲ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊ ᐊᒻᒪ ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 
ᓇᓗᓇᐃᖅᓯᑦᑎᐊᕈᓐᓇᖅᑳ ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᐊᖏᖃᑎᒌᒍᑎᓕᐅᖅᓯᒪᒻᒪᖔᑕ 
ᓇᒻᒥᓂᖃᐅᑎᓕᓐᓂᒃ ᓇᓪᓕᐅᒃᑯᒫᓕᕆᔨᓂᒃ 
ᐊᑭᑭᓐᓂᖅᓴᐅᔪᓂᒃ 
ᓇᓪᓕᐅᒃᑯᒫᖃᖅᑎᑦᑎᖃᑦᑕᓂᐊᕐᓗᑎᒃ 
ᐃᓪᓗᓕᕆᔨᒃᑯᑦ ᐊᑐᖅᑐᐊᖅᑎᖁᑎᖏᓐᓄᑦ 
ᓇᓪᓕᐅᒃᑯᒫᖅᑖᕋᓱᐊᖅᑐᓄᑦ ᐱᖁᑎᖏᓐᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. 
ᑕᐃᒪᐃᓚᐅᖅᓯᒪᕙᓪᓚᐃᓐᖏᑦᑐᒍᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 
 
ᐊᐱᖅᑯᑦ 526 - 5(2): ᐱᓕᕆᐊᖃᕐᓂᖅ ᓂᕿᐅᑉ 

ᐊᑭᑐᓗᐊᕐᓂᐊᓗᖓᓂᒃ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴ 
ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᐃᓄᓕᕆᔨᒃᑯᓐᓄᑦ. 
ᖃᐅᔨᒪᓪᓗᒍ ᑖᓐᓇ ᒥᓂᔅᑕ ᑲᒪᓯᓐᓈᕐᖓᑦ 
(ᑐᓵᔨᑎᒍᑦ) ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ.  
 
(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᒪᓕᒐᓕᐅᖅᑎᐅᓪᓗᑕ 
ᐊᒻᒪ ᓄᓇᓕᓐᓂ ᐊᑦᑐᖅᑕᐅᓂᖅᐹᖑᖃᑕᐅᖃᑦᑕᕋᑦᑕ 
ᓂᕿᓄᑦ ᓂᐅᕕᕋᓱᑦᑐᓂ ᐊᑭᖏᑦ ᐃᓚᖏᑦ 
ᖁᕝᕙᓯᑦᑎᐊᓘᖃᑦᑕᕐᖓᑕ. ᑖᔅᓱᒪᑉ ᒥᔅᓵᓄᑦ 
ᐊᐱᖅᑯᑎᖃᕐᓂᐊᖅᑐᖓ ᒥᓂᔅᑕᒧᑦ. 

ᐃᓚᖏᑦ ᓂᐅᕕᕐᕖᑦ ᐅᖃᐅᓯᐅᖃᑦᑕᖅᓯᒪᒻᒥᒻᒪᑦ ᐊᒻᒪ 
ᐊᔾᔨᓐᖑᐊᒃᑯᑦ ᑕᑯᖃᑦᑕᖅᓯᒪᓇᕐᒥᒻᒪᑦ 
ᐊᑭᑭᓪᓕᒋᐊᖅᓯᒪᓂᕋᖅᑕᐅᔫᒐᓗᐊᑦ, ᐸᐃᑉᐹᖏᑦ 
ᐲᖅᑐᖏᑦ ᐊᑭᑦᑐᓂᖅᓴᖔᖅ ᓴᖅᑭᖅᑎᑕᐅᖔᖅᑐᓂ 
ᐊᑭᑭᓪᓕᒋᐊᖅᓯᒪᔪᓐᖑᐊᖅ ᑕᕐᕆᑦᑕᐅᓯᒪᖔᖅᑐᑎᒃ. 
ᑖᔅᓱᒥᖓ ᐊᐱᖅᑯᑎᖃᕐᓂᐊᖅᑐᖓ. ᒥᓂᔅᑕ 
ᑕᒪᒃᑯᓂᖓ ᖃᓄᖅᑑᕆᐊᖅᓯᒪᒻᒪᖔᖅ 
ᐊᑭᑐᖃᑦᑕᕐᓂᖏᑦ ᓂᖀᑦ ᐊᑭᖏᑦ 
ᓂᐅᕕᕐᕕᒐᓚᓐᓂ? ᑕᒪᒃᑯᐊ 
ᖃᓄᖅᑑᕈᑕᐅᒋᐊᖅᐸᒻᒪᖔᑕ ᐃᓄᓕᕆᔨᒃᑯᓐᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᑖᑦᓱᒧᖓ 
ᐊᐱᖅᓱᒐᕕᑦ. ᐄ, ᓇᓗᓇᓐᖏᑦᑐᖅ ᐊᑭᑐᔪᐃᑦ 
ᓂᕿᕗᑦ ᓄᓇᕗᒻᒥ. ᑖᓐᓇ ᑭᐅᒍᓐᓇᖅᑕᕋ ᒪᑯᐊ 
ᐊᔾᔨᒌᓐᖏᑦᑐᑎᒍᑦ. ᓂᕿᑦᑎᐊᕙᑦᑖᕈᓐᓇᓂᕐᒧᑦ 
ᐅᑭᐅᖅᑕᖅᑐᒥ ᑕᐃᓐᓇ ᖃᐅᔨᓴᖅᑕᐅᖃᑦᑕᖅᑐᖅ 
ᑕᐃᓐᓇ ᐅᖃᐃᓐᓇᓲᖑᔪᒍᑦ ᓄᓇᕗᒻᒥᐅᑦ ᐃᓄᒻᒥᒃ 
ᐃᓄᐃᑦ ᐅᑭᐅᖅᑕᖅᑐᒥᐅᓂᒃ ᐃᓕᓯᒪᔪᖃᓚᐅᓐᖏᒻᒪᑦ 
ᑖᓐᓇ ᐊᑦᑐᐃᓯᒪᓪᓚᕆᑦᑐᖅᑕᐅᖅ.  
 
ᐊᒻᒪ ᐅᖃᕈᓐᓇᖅᑐᖓ ᒫᓐᓇ (ᑐᓵᔨᑎᒍᑦ) ᓄᓇᕗᒻᒥ 
ᓂᕿᖃᑦᑎᐊᓂᕐᒧᑦ ᐃᓕᒌᑦ, ᑕᕝᕘᓇ ᐊᑖᒍᑦ 
ᐃᓄᓕᕆᔨᒃᑯᑦ ᕿᒥᕐᕈᔪᑦ ᑐᔅᓯᕋᐅᑎᓂᒃ ᒫᓐᓇ 
ᖃᐅᔨᒐᓱᑦᑎᓪᓗᑕ ᖃᐅᔨᒐᓱᒃᑲᑦᑕᐃᓛᒃ 
ᓄᑖᕈᕆᐊᖅᑎᑦᑎᒐᓱᐊᕋᑦᑕ ᑖᒃᑯᓂᖓ 
ᐊᔪᖅᓴᓗᐊᖃᑦᑕᖅᑐᓄᑦ 
ᖃᑦᑏᓐᓇᕈᕐᔫᒥᑎᑦᑎᒐᓱᐊᕈᑎᐅᔪᓂᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐄᐳᕈᓪ 2018-
ᖑᑎᓪᓗᒍ ᓄᓇᕗᒻᒥ ᓂᕿᖃᑦᑎᐊᓂᕐᒧᑦ ᐃᓕᒌᑦ 
ᐅᓇ ᖃᓪᓗᓈᑎᑑᖔᕐᓂᐊᕋᒃᑯ. (ᑐᓵᔨᑎᒍᑦ) 
ᑕᕝᕙᓃᓛᒃ ᖃᐅᔨᔪᒪᒐᒪ ᔫᓂ ᐄᐳᕈᓪ 2018-
ᖑᑎᓪᓗᒍ ᐊᕐᕌᒍᓗᐊᓕᖅᑐᖅ ᓄᓇᕗᒻᒥ ᑖᒃᑯᐊ 
ᓂᕿᒥᒃ ᓂᕿᖃᑦᑎᖅᑎᒐᓱᐊᖅᑎᐅᔪᔪᐃᑦ 

ᓂᕿᖃᑦᑎᐊᕋᓱᐊᕐᓂᕐᒧᑦ 
ᐱᒋᐊᖅᑎᑦᑎᕈᓘᔭᓚᐅᖅᓯᒪᒐᓗᐊᕐᖓᑕ. ᒥᓂᔅᑕ 
ᓇᓗᓇᐃᖅᓯᒍᓐᓇᖅᑲ ᖃᑦᑎᓂᑦ ᑐᔅᓯᕋᐅᑎᓂᑦ 
ᐱᓐᓂᕐᒪᖔᑕ? ᖃᑦᑎᓂᓪᓗ ᐊᖏᖅᓯᓂᕐᒪᖔᑕ? 
ᖃᓄᐃᑦᑐᓂᓪᓗ ᓴᖅᑮᔪᖃᕐᓂᕐᒪᖔᖅ 
ᓂᕿᖃᑦᑎᐊᕋᓱᐊᕐᓂᕐᒧᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᒃᑯᐊ 
ᑐᑭᓯᒃᑲᓐᓂᕈᑎᔅᓴᐃᑦ ᑕᐃᒪᐃᑦᑐᓕᕆᔪᑦ 
ᐱᓯᒪᓐᖏᓇᒃᑭᑦ. ᐊᕐᕌᒍᑕᒫᑦ ᑕᐃᒪ 
ᑲᑎᒪᕐᔪᐊᕐᓂᐅᓴᒐᑦᑕ ᐊᔪᖅᓴᓗᐊᖃᑦᑕᕐᓂᖅ 
ᐱᔾᔪᑎᒋᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᑐᒡᓕᐊ ᐊᒻᒪ ᑭᖑᓪᓕᖅᐹᖅ 
ᐃᓚᒋᐊᕈᑎᒋᔭᐃᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᒥᓂᔅᑕ 
ᓇᓗᓇᐃᖅᓯᑦᑎᐊᕈᓐᓇᖅᑳ ᒪᓕᒐᓕᐅᕐᕕᒻᒥ 
ᓄᓇᓕᓐᓃᑦᑐᐃᑦ ᖃᓄᐃᓕᐅᕈᓐᓇᕐᒪᖔᑕ 
ᓂᐅᕕᕐᕕᖏᑦ  
ᐊᑭᑦᑐᐸᓪᓕᐊᑎᑦᑎᔪᐊᓗᑐᐃᓐᓇᐅᔮᓕᖅᑲᑕ? 
ᐊᒻᒪᑦᑕᐅᖅ ᑖᔅᓱᒥᖓ ᑐᑭᓯᒃᑲᓐᓂᕈᑎᔅᓴᒥᒃ 
ᐱᓯᒪᓐᖏᑉᐸᑦ, ᐊᖏᕈᓐᓇᖅᑳ ᐱᑎᑦᑎᒍᓐᓇᕐᓗᓂ 
ᐅᓇ ᐃᔅᓯᕙᓂᖅ ᐃᓱᓕᓚᐅᖅᑎᓐᓇᒍ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄᖑᒍᓐᓇᓂᐊᖅᑐᖓ. 
ᑕᐃᒪᑦᑕᐅᖅ ᓇᒻᒥᓂᖃᐅᑎᓂᑦ 
ᐅᓐᓂᕐᓗᒃᓴᕐᕕᒃᑕᖃᕐᒥᔪᑦᑕᐅᖅ 
ᐊᐅᓚᑦᑎᑎᐊᓐᖏᑦᑐᖃᖅᑐᒋᔭᐅᑉᐸᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ  
ᓇᑦᓯᓕᖕᒧᑦ, 

ᒪᓕᒐᓕᐅᖅᑎ ᕿᓐᖑᖅ. 
 

ᐊᐱᖅᑯᑦ 527 - 5(2): ᖃᖓᑕᓲᖃᕐᕕᒻᒥ 
ᐱᖁᑎᕐᔪᐊᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐊᐱᖅᑯᑎᖃᕈᒪᕗᖓ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᓪᕋᔪᓕᕆᔨᒃᑯᓐᓄᓪᓗ ᒥᓂᔅᑕᒋᔭᐅᔪᒧᑦ. 
 

ᐅᖃᖅᑎᑦᓯᔩ, ᐃᖅᑲᐅᒪᕗᖓ ᖁᕕᐊᓱᒃᖢᖓ 
ᑕᐃᑲᓂ ᑕᓗᕐᔪᐊᓂ ᓄᑖᑦᓯᐊᕙᖕᒥᒃ ᑎᖕᒥᓲᖃᕐᕕᑦᑕ 
ᑎᖕᒥᓲᖃᕈᕕᒃᑖᖅᕼᐃᒪ’ᒪᑕ 
ᐅᑦᑯᐃᖅᑕᐅᓛᖅᑲᕐᒥᖦᖢᓂᓗ ᐊᓪᕌᓂᐅᓕᒑᖅᑐᖅ. 
 

ᐅᖃᖅᑎᑦᓯᔩ, ᒥᓂᔅᑕ ᐃᖅᑲᐅᒪᔪᒃᕼᐊᐅᒋᕗᖅ 
ᑕᐃᒃᑯᓂᓐᖓ ᐃᓪᓗᐊᕼᐊᖅᕼᐃᒪᔪᖃᕐᒪᑦ. ᐊᕙᑎᓄᑦ 
ᐅᑭᐅᓄᑦ ᒥᑦᑕᕐᕖᑦ 
ᕼᐊᓇᐅᒐᓗᒃᕼᐊᐅᓇᔭᓕᖅᑎᓪᓗᒋᑦ ᑕᓪᕙᓂ ᐄᐳᕈᓪ 
2014-ᖑᑎᓪᓗᒍ ᐅᑭᐅᑦ ᖄᖏᖅᑐᑦ 
ᑕᓪᓕᒪᐅᓂᖅᑐᑦ. ᑖᒻᓇ ᕼᐊᓐᓇᕕᒃᕼᐊᑦᓯᐊᕙᒃ 
ᐃᓗᓕᖃᖅᖢᓂ ᑕᑯᒥᓇᖅᑐᓂᒃ, 
ᑐᕼᐊᕈᒥᓇᖅᑐᓂᓪᓗ ᑕᐃᒃᑯᐊ ᒥᑦᑕᓪᕖᑦ ᐊᕙᑎᓗ 
ᑕᓪᓕᒪᓪᓗ ᓄᓇᓕᖕᓂ ᓄᓇᕗᑦ ᐃᓗᐊᓂ.  
 

ᒥᓂᔅᑕ ᑐᑭᕼᐃᑉᑲᐃᔪᓐᓇᖅᐸ ᐊᕙᑎᒋᔭᖏᑦᑕ ᑖᒻᓇ 
ᐱᔭᐅᕼᐃᒪᔪᒪᔪᖅ ᐃᕼᐅᒫᓗᒋᔭᐅᔪᖅ ᖃᓄᖅ 
ᓄᑖᕐᒥᒃ ᑐᒃᕼᐊᖁᓐᓇᕆᐊᒃᕼᐋᖅ ᐊᑐᒐᐅᓂᒃᕼᐋᑕ 
ᑕᐃᑉᕼᐅᒪᑉ ᒥᑦᑕᓪᕕᐅᑉ ᕼᐊᓇᐅᒑᓂᒃᕼᐋᑕ 
ᐃᓗᐊᓂ? ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᒥᓂᔅᑑᔪᖅ ᐱᕙᓪᓕᐊᔪᓕᕆᓂᕐᒧᑦ 
ᐃᖏᓪᕋᔪᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᐊᐱᕆᔪᐊᓐᓅᒻᒪᑦ 
ᒪᓕᒐᓕᐅᖅᑎᐅᖃᑎᒐ. ᑖᓐᓇ ᐊᕙᑎᓄᑦ 
ᐸᕐᓇᐅᑎᐅᔪᖅ ᓱᓕ ᒫᓐᓇ ᐃᓛᒃ 
ᐋᖅᑭᓱᖅᑕᐅᕙᓪᓕᐊᓕᖅᑐᖅ ᐊᒻᒪᓗ ᑕᒫᓂ 
ᓂᕆᐅᒋᔭᕋ ᐅᐱᕐᖔᖅ ᑖᒃᑯᐊ 
ᑎᑎᕋᖅᐸᓪᓕᐊᓯᒪᔪᐃᑦ ᐃᖅᑲᓇᐃᔭᖅᑎᓄᑦ 
ᑐᓂᓯᓂᐊᕐᓂᖏᓐᓂᑦ ᑖᒃᑯᐊᓪᓗ 
ᕿᒥᕐᕈᐊᖅᑕᐅᒃᑲᓐᓂᕆᐊᖃᕐᓂᐊᕐᒪᑕ ᑖᓐᓇ 
ᑎᑎᕋᐅᔭᖅᑕᐅᑎᓪᓗᒍ. ᓂᕆᐅᒋᑦᑎᐊᖅᑕᕋᓗ 
ᐃᓚᒋᔭᐅᓂᐊᖅᓱᖓ ᑕᒪᒃᑯᓂᖓ 
ᕿᒥᕐᕈᕙᓪᓕᐊᑎᓪᓗᑕ ᑖᓐᓇ ᐋᖅᑭᔅᓱᖅᑕᐅᓂᖅ 
ᖃᓄᖅ ᓂᕆᐅᓇᖅᑐᓂᒃ ᐅᕝᕙᓘᓐᓃᑦ ᑭᓱᓂᒃ 
ᐊᕙᑎᓂᒃ ᐱᓕᕆᔭᐅᔭᕆᐊᓖᑦ ᓄᓇᕘᑉ 
ᒥᑦᑕᕐᕕᓕᒫᖏᑦ ᐊᒻᒪᓗ ᐃᓪᓗᖁᑎᖏᑦ ᑖᒃᑯᖓᓂ 
ᐅᓂᒃᑳᓕᐊᕆᓯᒪᔪᒥᒃ ᓂᕆᐅᑦᑐᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᕐᓄᑦ, ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 
ᒥᓂᔅᑕ ᑖᑉᕼᐅᒥᖓ ᑭᐅᔪᓐᓇᕐᒪᑦ, 
ᑐᑭᕼᐃᓐᓇᖅᕼᐃᕚᓪᓕᖅᖢᓂᐅᒃ. ᐅᓇ 
ᖃᑉᓗᓈᑑᕐᓗᒍ ᑐᑭᕼᐃᓐᓇᑦᓯᐊᕐᓂᐊᕐᒪᑦ 
ᐅᖃᐅᕼᐃᕆᓂᐊᖅᐸᕋ ᑐᒡᓕᕆᔮ ᐊᐱᖅᑯᑎᒃᓴᕋ. 
 
(ᑐᓵᔨᑎᒍᑦ) ᑖᓐᓇ ᒥᓂᔅᑕ ᖃᐅᔨᒪᑦᑎᐊᕐᒪᑦ 
ᐃᓅᔾᔪᑏᑦ ᐊᑭᖏᑦ ᓄᓇᓕᖕᓂᒃ ᒪᕐᕉᖕᓂᒃ 
ᑭᒡᒐᖅᑐᖅᑕᕐᓂ ᐊᒃᓱᐊᓗᒃ ᐊᑭᑐᖕᒪᑕ. ᐊᒻᒪᓗ ᐅᑯᐊ 
ᒐᕙᒪᒃᑯᑦ ᐃᑲᔪᕈᓐᓇᖅᑐᖅ ᑕᒪᑐᒥᖓ. ᑕᐃᒃᑯᐊ 
ᒥᕝᕖᑦ ᒥᑦᑕᕐᕖᓪᓘᓐᓃᑦ ᐱᐅᓯᒋᐊᖅᑕᐅᖁᓪᓗᒋᑦ. 
ᒪᑯᐊᓗ ᐱᖁᑎᕐᔪᐊᑦ ᖃᖓᑕᓲᑦ ᐱᔨᑦᑎᕈᑎᖏᑦ 
ᐱᐅᓯᒃᑲᓐᓂᖁᓪᓗᒋᑦ ᐃᓚᓕᐅᓪᓗᒋᑦ ᑕᐃᒃᑯᐊ 
ᐅᓯᔭᐅᖃᑦᑕᖅᑐᓄᑦ ᑐᕌᖓᔪᑦ. ᑖᒃᑯᐊ ᐱᓕᕆᕝᕕᐅᑉ 
ᐊᕙᑎᑉ ᐊᕐᕌᒍᑦ ᐱᖁᑎᕐᔪᐊᓕᕆᓂᕐᒧᑦ ᒥᕝᕕᖕᓂ  
ᖃᐅᔨᓵᖏᑦ ᐅᖃᖅᓯᒪᔪᑦ ᑰᒑᕐᔪᑉ ᒥᕝᕕᖓ 
ᐱᐅᓐᖏᑦᑐᐊᓘᖕᒪᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᑭᐅᓄᑦ ᐊᕙᑎᓄᑦ 
ᒥᑦᑕᕐᕕᖕᒧᑦ ᕼᐊᓐᓇᕕᐅᔪᒃᕼᐊᖅ ᐃᓗᐊᓂ 
ᑎᑎᕋᖅᕼᐃᒪᐅᕐᒪᑦ 1995-ᖑᑎᓪᓗᒍ ᑯᒑᕐᔪᖕᒥ 
ᒥᑦᑕᕐᕕᐅᑉ ᕼᐊᓇᐅᒐᕼᐃᒪᓕᕐᒪᑦ. ᑖᒃᑯᐊ ᑐᐊᐸᐃᑦ 
ᐃᓪᓗᐊᖅᕼᐊᕈᑎᒃᕼᐊᐃᑦ 2015-ᒧᓪᓗ ᑕᓪᕙᓂ 
2023-ᒥ ᐃᓚᔭᐅᕚᓪᓕᖅᑐᒃᕼᐊᐅᓇᔭᖅᖢᓂ. ᑖᓐᓇ 
ᑎᑎᕋᖅᕼᐃᒪᓂᖓ ᖄᖏᖅᖢᒍ. 
 
(ᑐᓵᔨᑎᒍᑦ) ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᖃᖓ ᑕᐃᓐᓇ ᒥᕝᕕᒃ ᑕᒃᖠᒋᐊᖅᑕᐅᓂᐊᕐᒪᖔᑦ 
ᓯᓕᒃᓯᒋᐊᖅᑕᐅᓂᐊᕐᒪᖔᑦ 
ᓴᓇᔭᐅᒃᑲᓐᓂᕐᓂᐊᕐᒪᖔᕐᓗ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᑖᔅᓱᒥᖓ 
ᐅᖃᐅᓯᖃᑦᑎᐊᕋᕕᑦ. ᑕᐃᒪ ᒫᓐᓇᐅᔪᖅ (ᑐᓵᔨᑎᒍᑦ) 
ᐅᑯᓇᓂ 

ᐊᕙᑎᑦ ᐊᕐᕌᒍᓄᑦ ᐋᖅᑭᒃᑕᐅᓯᒪᔪᓂᒃ 
ᐱᖁᑎᕐᔪᐊᓕᕆᓂᕐᒧᑦ ᑐᕌᖓᔪᖅ, ᑕᐃᒃᑯᐊ ᓄᓇᓖᑦ  
ᐊᑐᓂ ᑭᓐᖒᒪᔭᖏᑦ ᑕᑯᓐᓇᖅᑕᕗᑦ ᐃᓘᓐᓈᓗᖏᑦ 
ᐅᓪᓗᒥᒧᑦ ᑎᑭᖦᖢᒍ ᐱᔭᕇᖅᑕᐅᓯᒪᓐᖏᒻᒪᑕ ᓱᓕ. 
ᑕᐃᒪᐃᑦᑑᖕᒪᑦ. ᓄᑖᓐᖑᕆᐊᖅᑎᓐᓂᐊᖅᑕᕗᑦ 
ᑕᐃᓐᓇ ᐊᕙᑎᓄᑦ ᐊᕐᕌᒍᓄᑦ ᒥᕝᕕᖕᓂ 
ᐱᖁᑎᕐᔪᐊᓕᕆᓂᕐᒧᑦ ᐅᓂᒃᑳᑦ.  
 
ᐊᒻᒪᓗ ᑰᒑᕐᔪᒃ ᐱᔾᔪᑎᒋᓪᓗᒍ, ᐄ, ᑕᐃᓐᓇ ᒥᕝᕕᒃ 
ᐅᓪᓗᓕᖅᓯᒪᓐᖏᑦᑑᒐᓗᐊᖅ ᖃᖓ 
ᓴᓇᔭᐅᓂᐊᕐᒪᖔᑦ ᐱᓕᕆᐊᕆᔭᐅᓂᐊᕐᒪᖔᓪᓗ. 
ᐃᒻᒪᖄ ᑖᓐᓇ ᑮᓇᐅᔭᑭᒃᓴᐱᒃᓯᓐᓇᐅᔪᒍᑦ 
ᓯᕗᓪᓕᐅᔾᔭᐅᔭᕆᐊᓖᑦ ᑕᐃᒃᑯᐊ ᐃᓛᓐᓂᓚᐅᓱᖓᖅ 
ᓯᕗᓪᓕᐅᑎᒋᐊᖃᓲᕆᒐᑦᑎᒃᑯᑦ. ᐊᒻᒪ 
ᑕᐃᒪᐃᑦᑑᓪᓗᓂ ᑯᒑᕐᔪᖕᒥ 
ᑭᖑᕙᕆᐊᖅᑕᐅᒐᓚᒃᓯᒪᔪᑦ ᓴᓇᔭᐅᓂᐊᕐᓂᖓ. 
ᑭᓯᐊᓂ ᐊᐅᓚᑕᐅᓂᖓ ᐱᔾᔪᑎᒋᓪᓗᒍ ᐅᓪᓗᒥᒧᑦ 
ᑰᒑᕐᔪᒃ ᖃᐅᔨᓴᓕᕈᑦᑕ ᓯᕗᓪᓕᖅᐹᒥᒃ 
ᖃᐅᔨᓴᖅᑕᐅᓚᐅᕐᓂᖓᐅᑎᓪᓗᒍ.  
 
ᑖᓐᓇ ᐅᖃᐅᓯᕆᔪᒪᑐᐃᓐᓇᓵᖅᑕᕋ ᐊᒻᒪᓗ 
ᕿᒥᕐᕈᓇᐃᓐᓇᕐᓂᐊᖅᖢᑎᒃᑯᑦ ᐊᔾᔨᒌᑎᑦᑐᓂᓪᓗ 
ᕿᓃᓐᓇᖃᑦᑕᕐᓂᐊᖅᑐᒍᑦ ᑮᓇᐅᔭᓂᒃ ᑕᖅᑳᓐᖓᑦ 
ᓄᓇᕘᒥ ᒥᕝᕕᓕᒫᑦ ᐱᐅᓯᒃᑲᓐᓂᖁᓪᓗᒋᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊ ᐊᒻᒪ ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᓯᔩ, 
ᒥᓂᔅᑕ ᐅᓇ ᐅᖃᐅᕼᐃᕆᔮ 
ᖃᓄᐃᓪᓗᐊᓐᖏᓐᓂᕋᖅᖢᒍ ᑖᓐᓇ ᒥᓪᕕᒃ, ᐅᕙᓂ 
ᐅᓐᓂᖅᕼᐃᒪᔪᒥᒃ ᖃᑉᓗᓈᑑᕐᓗᒍ 1995-ᒥ 
ᑎᑎᕋᖅᑕᐅᔪᕕᓂᖅ “ᐱᐅᓐᖏᑦᑑ”ᓚᔪᖅ. ᐅᓇ 
ᑕᒻᒪᖅᕼᐃᒪᓐᓂᕐᒪᑦ. 
 
ᐅᖃᖅᑎᑦᓯᔩ, ᐅᓇ ᖃᑉᓗᓈᑑᕐᓗᒍ 
ᑐᑭᕼᐃᓐᓇᑦᓯᐊᕐᓂᐊᕐᓂ’ᒪᑦ ᑭᖑᓪᓖᑦᑐᕆᔭᕋ 
ᐊᐱᖅᑯᑎᒋᓂᐊᖅᑕᕋ.  
(ᑐᓵᔨᑎᒍᑦ) ᕖᕝᕗᐊᕆ 25, 2016-ᖑᑎᓪᓗᒍ, 
ᑲᓇᑕᐅᑉ ᒐᕙᒪᒃᑯᖏᑦᑕ ᐃᖏᕐᕋᔾᔪᑎᓕᕆᓂᕐᒧᑦ  
ᒥᓂᔅᑕᖓ ᑭᖑᓪᓕᖅᐹᖅᓯᐅᑎᓂᒃ ᒪᓕᒐᓕᐅᕐᕕᖕᒧᑦ 
ᓴᖅᑭᑦᑎᓚᐅᖅᓯᒪᖕᒪᑦ ᑲᓇᑕᒥ 
ᐃᖏᕐᕋᔾᔪᑎᓕᕆᓂᕐᒧᑦ ᐱᖁᔭᕐᔪᐊᖅ 
ᕿᒥᕐᕈᓇᒃᑕᐅᓚᐅᖅᑎᓪᓗᒍ 

ᐃᒪᐃᓕᖓᓪᓗᓂ, ᑮᓇᐅᔭᖅᑎᒍᑦ ᐃᑲᔪᖅᓱᕐᓗᑎᒃ 
ᑕᒪᒃᑯᐊ ᒥᕝᕖᑦ ᑕᒃᖠᒋᐊᖅᑕᐅᔪᓐᓇᕐᓂᐊᕐᒪᑕ 
ᖄᓕᖅᓱᖅᑕᐅᒃᑲᓐᓂᕐᓗᑎᒃ. ᐊᒻᒪᓗ ᓯᓚᓯᐅᑦ 
ᐅᓐᓄᐊᓕᒫᖅ ᐅᓪᓗᓕᒫᕐᓗ ᐊᑐᖅᑕᐅᔪᓐᓇᖅᑐᑦ 
ᒥᒋᐊᖅᑐᖅᑐᓄᓪᓗ ᒥᑉᐸᓪᓕᐊᔪᓄᑦ 
ᖃᑦᑕᖅᐸᖅᐸᓪᓕᐊᔪᓄᓪᓗ ᐊᑐᖅᑐᒃᓴᐅᑕᐅᔪᑦ 
ᐱᓕᕆᐊᕆᔭᐅᓪᓗᑎᒃ. $50 ᒥᓕᐊᓐ ᐊᕐᕌᒍᑕᒫᒎᖅ 
ᖁᓕᑦ ᐊᕐᕌᖑᓄᑦ ᐊᑐᓕᖁᔭᓕᐅᖅᓯᒪᔪᑦ ᑕᐃᒃᑯᐊ 
ᐱᖁᑎᕐᔪᐊᖃᓐᖏᓗᐊᖅᑐᑦ ᑲᒪᒋᔭᐅᖁᓪᓗᒋᑦ. 
ᑖᒃᑯᑎᒎᓇ ᒥᕝᕖᑦ ᐊᑭᑐᔪᖅᑐᕈᑎᒃᓴᑦ 
ᐃᑲᔪᖅᓲᑎᖏᑦᑎᒍᑦ ᐅᕝᕙᓘᓐᓃᑦ ᓄᑖᓂᒃ 
ᐅᑭᐅᖅᑕᖅᑐᒥ ᒥᕝᕖᑦ ᐊᑭᑐᔪᖅᑐᕈᑎᒃᓴᖅᑎᒍᑦ 
ᐃᑲᔫᑎᒃᓴᓂᒃ ᑮᓇᐅᔭᓂᒃ. 
 
ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᑭᓱᓂᒃ 
ᐅᖃᖃᑎᖃᖃᑦᑕᖅ ᐃᓛᒃ ᑭᓱᓕᕆᖃᑦᑕᖅᓯᒪᖕᒪᖔᑦ 
ᑕᐃᓐᓇ ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓᑦ 
ᐱᔾᔪᑎᒋᓪᓗᒍ ᐊᒻᒪᓗ ᐅᓇ ᐊᑐᓕᖁᔭᖅ? 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐊᒻᒪᓗ 
ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᐅᓂᒃᑳᑦ 
ᐃᓗᓕᖏᓐᓂᒃ ᐊᒻᒪ 
ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᓯᒪᓪᓗᑎᒃ ᐅᑭᐅᖅᑕᖅᑐᒥ 
ᑮᓇᐅᔭᖅᑎᒍᑦ ᐃᑲᔫᑏᑦ. ᑕᐃᓐᓇ $50 ᒥᓕᐊᓐ 
ᐅᑭᐅᖅᑕᖅᑐᒧᑦ ᑐᕌᖓᓚᐅᖅᑐᖅ 
ᐊᒃᓱᕉᑎᒋᓪᓚᕆᓚᐅᖅᑕᕗᑦ 
ᐊᒃᓱᕉᑎᒌᓐᓇᕐᓂᐊᖅᖢᑎᒃᑯᓪᓗ. ᑲᑎᒪᖃᑎᒋᓪᓗᒍ 
ᑕᒪᓐᓇ ᓂᓪᓕᐅᑎᒋᖃᑦᑕᖅᓯᒪᔭᕋ 
ᑎᑎᕋᕐᕕᒋᓯᒪᓪᓗᒍᓗ ᐊᒻᒪᓗ ᑕᐃᓐᓇ 
ᑲᑎᖃᑎᒋᓂᖅᑕᒫᑦ ᑕᐃᒪᓐᖓᓕᒫᖅ 
ᐊᒃᓱᕉᑎᒋᖃᑦᑕᕐᓂᐊᖅᑕᕗᑦ ᐅᑭᐅᖅᑕᖅᑐᒧᑐᐊᖅ 
ᑐᕌᖓᔪᓂᒃ ᑮᓇᐅᔭᓂᒃ ᓴᓂᕐᕙᐃᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈᕼᐅᖕᓂᐊᖅᐳᕼᐃ 
ᐅᖃᐅᕼᐃᒃᑯᑦ ᐊᐱᖅᕼᐅᕐᓂᖅ ᖃᐅᔨᕼᐊᐅᑖ 
ᐃᕼᐅᓕᖕᒪᑦ. ᒪᓕᒐᓕᐅᖅᑎ ᓚᐃᑦᓯᑑᓐ. 

ᐱᒋᐊᖅᑎᑕᖅ 039 - 5(2): ᐊᐱᖅᓱᕐᓇᐅᑉ 

ᐃᓚᔭᐅᓂᖓ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
39(7) ᒪᓕᓪᓗᒍ ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕋᕐᔪᐊᕐᒧᑦ, ᐊᐱᖅᓱᕐᓇᐅᑉ ᐃᑲᕐᕋᖓ 
ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. ᐊᒻᒪᓗ 
ᐊᐱᖅᓱᕈᑕᐅᔪᓐᓇᓐᖏᖦᖢᓂ. ᓈᒻᒪᒃᓴᖅᑐᑦ? 
ᓈᒻᒪᒃᓴᓐᖏᑦᑐᖅ? ᐱᖁᔨᕗᖔᕈᑦ ᑲᔪᕼᐃᕗᖅ. 
ᐅᖃᐅᕼᐃᒃᑯᑦ ᐊᐱᖅᓱᕐᓂᖅ ᐃᓚᒋᐊᕐᓂᐊᓕᖅᑐᖅ 
ᐃᑲᓪᕋᖅ ᓇᑉᐸᕐᒥᒃ.  
 
ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᐊᐱᖅᑯᑦ 528 - 5(2): ᓂᐅᕕᖃᑦᑕᕐᓂᕐᒧᑦ 

ᐃᓕᖅᑯᓰᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓇ ᑐᕌᖅᑎᑦᑐᒪᔭᕋ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᒥᓂᔅᑕᖓᓐᓄᑦ ᓂᐅᕕᖃᑦᑕᕐᓃᑦ 
ᒐᕙᒪᐃᑦ ᐱᔾᔪᑎᒋᓪᓗᒍ.  
 
ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ ᐅᓇ: 
ᖃᔅᓯᐊᖅᑕᖅᖢᑎᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᖅᑏᑦ ᐅᖃᐱᓗᒡᕕᐅᖃᑦᑕᖅᐸᑕ ᑳᓐᑐᕌᒃᑦ 
ᑐᓐᓂᖅᑯᑕᐅᓂᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕᕆᔭᐅᔪᖅ ᓄᓇᓕᖕᓄᑦ 
ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑏᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖃᔅᓯᐊᖅᑕᖅ ᓇᓗᔪᖓ 
ᑭᓯᐊᓂ ᐃᓛᓐᓂᓚᐅᓱᖓᖅ ᑕᒪᓐᓇ 
ᐅᖃᐱᓘᑎᒋᔭᐅᖃᑦᑕᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᕐᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᒃᑲᓐᓂᕈᒪᓂᐊᖅᑕᕋ ᐱᔾᔪᑎᓕᒃ 
ᑲᑎᒪᔾᔪᑎᕕᓂᕐᓂᒃ ᑎᑎᕋᖅᓯᒪᔪᖅ ᐅᓪᓗᑐᐃᓐᓇᕐᒥ 
ᒪᐃ 31, ᒥᓂᔅᑕ ᐅᖃᓚᐅᕐᒪᑦ ᐱᔪᓐᓇᐅᑎᖓ 
ᐊᑐᖅᖢᓂᐅᒃ ᑕᒻᒪᖅᑐᖃᓕᖅᑎᓪᓗᒍ ᐸᓯᑦᓯᓚᐅᕐᒪᑦ 
ᐊᒻᒪᓗ ᒥᓂᔅᑕ ᑕᐃᓐᓇ ᓱᓕᔪᕐᓇᐅᑎᓂᒃ 
ᐱᑕᖃᓚᐅᓐᖏᒻᒪᑕ ᑕᒻᒪᖅᓯᒪᔪᖅᑕᖃᓐᖏᑦᑐᒡᒎᖅ 
ᐱᓕᕆᕝᕕᖓᓐᓂᒃ ᑭᓯᐊᓂ ᖃᐅᔨᒪᔪᐃᓐᓇᐅᔪᒍᑦ 
ᐸᓖᓯᒃᑯᓐᓄᓪᓗ.  
 
ᑕᐃᒃᑯᐊ ᐅᖃᖅᑲᐅᑎᓪᓗᒍ ᒥᓂᔅᑕ ᐅᖃᓚᐅᖅᑐᑦ 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 
ᐅᖃᐱᓗᒡᕕᐅᖃᑦᑕᖅᓯᒪᔪᑦ ᑳᓐᑐᕌᒃᑦ-ᓴᓂᒃ 
ᑕᖅᑲᐅᓐᖓᖅᓯᑎᓪᓗᒋᑦ. ᐊᒻᒪᓗ 
ᐅᖃᒃᑲᓐᓂᕈᒪᓪᓗᖓ ᓇᓗᓇᐃᖅᓯᓯᒪᒐᒪ ᐊᑕᐅᓯᕐᒥᒃ 
ᒪᐃ 8 ᒪᓗᒃᑖᕿᔪᒥᒃ ᐱᑕᖃᓚᐅᕐᒪᑦ ᐊᑕᐅᓯᖅ 
ᐱᓗᐊᓐᖑᐊᖅᖢᒍ ᑳᓐᑐᕌᒃᓴᖅ ᑕᖅᑲᐅᓐᖓᖅᑕᐅᔪᖅ.  
 
ᖃᓄᖅ ᐅᖃᕋᓱᑐᐃᓐᓇᓚᐅᖅᑐᖓ ᑖᔅᓱᒧᖓ 
ᒥᓂᔅᑕᒧᑦ ᖃᐅᔨᒪᓂᐊᕐᒪᑦ.  
 
ᑕᐃᒪᐃᓕᖅᑲᐅᑎᓪᓗᖓ, ᑖᓐᓇ ᒥᓂᔅᑕᕆᔭᐅᔪᖅ 
ᑕᐃᒃᑯᓄᖓ ᓱᓕᔪᕐᓇᐅᑎᓂᒃ ᐱᓕᒃ, ᐱᓯᒪᔪᖅ 
ᑲᑎᒪᔾᔪᑎᕕᓂᕐᓃᓐᖏᑦᑐᓂᒃ. ᑕᐃᒪ 
ᐊᐱᕆᔪᒪᓕᖅᖢᒍ ᒥᓂᔅᑕ ᖃᔅᓯᓂᒃ 
ᐅᖃᐱᓘᑎᖃᕐᕕᐅᖃᑦᑕᖅᓯᒪᕙᑦ ᐃᓚᐃᓐᓈᕆᓂᒃ 
ᑳᑐᓐᕌᒃᑦ-ᒃᓴᑦ ᐱᓪᓗᒍ ᐱᓇᓱᐊᕈᓯᖅ ᖃᔅᓯᐊᖅᑎᖅ 
ᑕᖅᑭᑕᒫᑦ ᐅᕝᕙᓘᓐᓃᑦ ᖃᔅᓯᐊᖅᑎᖃᑦᑕᖅᐸᑕ?  
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 
ᐅᖃᐅᓯᑦᑎᓐᓂᒃ ᓴᖑᑎᑦᑎᒋᐊᕈᓐᓇᕋᑦᑕᑲᐃ 
ᑕᐃᒪᐃᑦᑐᒪᒍᑦᑕ. 
 
ᐅᖃᖅᑏ, ᐅᖃᐅᓯᖃᓚᐅᖅᑐᖓ 

ᑳᓐᑐᕌᒃᓴᒥᒃ ᑕᖅᑲᐅᓐᖓᖅᓯᔭᕌᖓᑦᑕ 
ᓂᐅᕕᕐᓂᐊᕐᓂᕐᒨᖓᔪᕐᓘᓐᓃᑦ ᐄ 
ᐊᐱᖅᑯᑎᒋᔭᐅᓚᐅᓲᑦ ᑳᓐᑐᕌᒃᑦ ᒥᒃᓵᓄᑦ ᐊᒻᒪ 
ᐃᓚᒋᐊᒃᑲᓐᓂᖅᐸᒃᖢᑎᒃᑯᑦ ᑕᐃᒃᑯᐊ ᑳᓐᑐᕌᒃᑦ 
ᐃᓗᓕᒃᓴᖏᑦ. 
ᐆᒥᖓ ᐊᐱᕆᔭᐅᓚᐅᖅᑐᒍᑦ.  
 
ᓲᕐᓗ ᐆᒃᑑᑎᖃᓐᖑᐊᑐᐃᓐᓇᕐᓗᖓ, ᑳᓐᑐᕌᒃᑎ ᑖᓐᓇ 
ᖃᓄᐃᒻᒪᑦ ᑐᖑᔪᖅᑕᓂᒃ ᐸᐃᑉᐹᓂᒃ ᐱᔪᒪᕖᑦ? 
ᑕᐃᒪᐃᓕᒃᐸᑦ, ᑕᐃᒪ ᐃᓕᒋᐊᒃᑲᓐᓂᕋᔭᖅᑕᕗᑦ 
ᑳᓐᑐᕌᒃ ᖃᓄᐃᖕᒪᑦ ᑐᖑᔪᖅᑕᓂᒃ ᐸᐃᑉᐹᓂᒃ 
ᓴᓇᖕᒪᖔᑦᑕ ᐆᔭᐅᔭᐅᓐᖏᑦᑐᓂᒃ. ᐄ, ᑕᐃᒪᓐᓇ 
ᐅᖃᐅᓯᖃᓚᐅᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓂᖅᑎᕆᕗᖓ 
ᒪᓕᒐᓕᐅᖅᑎᓂᒃ. ᑕᐃᒪ ᐅᖃᐅᓯᖅᑕᓂᒃ  
ᐊᑐᕐᓂᐊᕈᔅᓯ ᐊᑏ ᐅᔾᔨᖅᓱᐃᑦᑎᐊᕐᓂᐊᖅᐳᓯ ᐊᑏ 
ᐅᔾᔨᖅᓱᑦᑎᐊᕐᓂᐊᖅᐳᓯ ᑕᕝᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓂ. 
 
(ᑐᓵᔨᑎᒎᕈᓐᓃᖅᑐᖅ) ᑐᒡᓕᐊᓂ ᐊᒻᒪ 
ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓂᑦ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖃᐅᔨᓯᒪᒐᒪ ᐊᑕᐅᓯᕐᒥᒃ 
ᐃᓚᐃᓐᓈᕆᓂᖅᑕᖃᓚᐅᕐᒪᑦ. ᒥᓂᔅᑕ 
ᐅᒃᐱᕆᔭᖃᖅᑰᔨᖕᒪᑦ ᒫᓐᓴ ᑳᓐᑐᕌᒃᑦ-ᒃᓴᐃᓂᒃᑯᐊ 
ᐃᓚᐃᓐᓈᕆᓯᒪᔭᕆᐊᖃᓐᖏᑦᑎᐊᕐᒪᑕ 
ᑭᓇᒃᑯᑐᐃᓐᓇᕐᓂᒃ. ᐃᓄᒃ ᑲᒻᐸᓂᐅᔪᒧᑦ ᐊᑕᐅᓯᕐᒧᑦ 
ᐋᖅᑭᒃᓯᒪᔪᓂᒃ ᑎᑎᕋᖅᓯᒪᔪᖅᑕᖃᖃᑦᑕᓐᖏᒻᒪᑦ  
 
ᑕᐃᒪᐃᓕᖅᑲᐅᑎᓪᓗᖓ, ᒥᓂᔅᑕ ᐊᐱᕆᔪᒪᔭᕋ 
ᖃᔅᓯᓂᒃ ᐅᖃᐱᓗᖕᓂᕐᓂᒃ ᐱᓯᒪᖕᒪᖔᑦ 
ᐃᓚᐃᓐᓈᕆᓯᒪᔪᓂᒃ ᐃᓗᓕᖃᖅᑎᓪᓗᒋᑦ ᑕᐃᒃᑯᐊ  
ᑳᓐᑐᕌᒃᓴᐃᑦ ᐅᕙᓃᑦᑐᓃᑦᑐᑦ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴᖅ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, 
ᐅᖃᒃᑲᓐᓂᕐᓗᖓ ᑖᓐᓇ ᑕᑯᔭᐅᔭᕆᐊᓕᒃ 
ᐅᖃᐅᓯᐅᔪᖅ ᐊᖏᖃᑎᒋᔭᐅᓐᖏᑦᑐᖅ. 
ᒪᓕᒐᓕᐅᖅᑎᐅᖃᑎᒪ ᑎᑎᕋᐅᓯᕆᓚᐅᖅᑕᖓ 
ᐅᕙᓐᓄᑦ ᐊᑲᐅᒋᔭᐅᓐᖏᑦᑐᖅ 
ᐅᖃᐅᓯᕆᓗᐊᔾᔮᓐᖏᓚᕋ ᑭᓯᐊᓂ 
ᐊᐱᕆᔪᖃᕈᓐᓇᖅᐳᖅ ᐱᓕᕆᐊᖃᕋᓱᖃᑕᐅᔪᒧᑦ 
ᖃᓄᐃᒻᒪᑦ ᓚᐃᓴᓐᓯᒥᒃ ᐱᓇᓱᖕᒪᖔᑦ 
ᐱᓕᕆᔪᒪᓂᖓᓄᑦ. ᑖᓐᓇ 
ᐱᑎᑕᐅᔪᒪᔪᒧᑐᐊᖑᓐᖏᖕᒪᑦ. ᐊᐱᕆᔪᒪᒍᕕᑦ 
ᐃᖏᕐᕋᕐᔪᑎᕐᔪᐊᓂ ᐊᖁᑦᑐᓐᓇᐅᑎᓕᖕᒥ 
ᑳᓐᑐᕌᒃᑦᑖᕈᒪᔪᖃᖅᐸᑦ ᓴᓕᒎᑎᖃᑦᑕᖁᓪᓗᒍ 
ᑕᐃᒪᓐᓇᐅᔭᕆᐊᖃᖅᐳᖅ. ᐅᖃᖅᑎ, ᑕᐃᒪᓐᓇ 
ᐅᖃᐅᓯᕆᓂᐊᖅᐸᕋ.  
 
ᑭᓯᐊᓂ ᐊᓯᐊᒍᑎᒍᑦ ᐊᑕᐅᓯᕐᒧᑐᐊᖅ 
ᐱᑎᑦᑎᔪᒪᓂᕐᒨᖓᓇᓱᒋᖏᓐᓇᒃᑯ. ᐅᒃᐱᕆᓐᖏᓚᕋ 
ᐃᓄᑑᔾᔪᔾᔨᓇᓱᑐᐃᓐᓇᖅᑐᒨᖓᓐᖏᑦᑐᖅ ᑕᐃᔅᓱᒧᖓ 
ᐃᖏᕐᕋᔾᔪᑎᕐᔪᐊᒧᑦ ᓚᐃᓴᓐᓯᓕᖕᒧᑑᓐᖏᑦᑐᖅ.  
ᑭᒃᑯᓕᒪᓄᖓᓲᖑᕗᖅ ᓲᕐᓗ ᐃᖏᕐᕋᔾᔪᑎᕐᔪᐊᓂ 
ᐊᖁᑦᑐᓐᓇᐅᑎᖃᖅᑐᓄᑦ ᐅᕝᕙᓘᓐᓃᑦ 
ᓇᓂᑐᐃᓐᓇᖅ ᐃᖅᑲᓇᐃᔭᕈᓐᓇᖅᑐᓄᑦ 
ᐊᓯᖏᓐᓂᒡᓗ ᐱᓇᓱᐊᕈᓐᓇᖁᓪᓗᒋᑦ 
ᐱᓇᓱᐊᖅᑕᐅᔪᒥᒃ ᐊᒻᒪᓗ ᐸᐃᑉᐹᖅᑖᕈᒪᔪᓄᑦ 
ᐱᔪᓐᓇᐅᑎᑖᕈᑕᐅᔪᓐᓇᖅᑐᖅ 
ᑳᓐᑐᕌᒃᑦᑕᖃᑕᐅᔪᓐᓇᖅᓯᖁᓪᓗᒍ. ᐅᒃᐱᕆᓐᖏᑦᑕᕋ 
ᐃᓚᐃᓐᓇᖅᓯᐅᖅᑑᓐᖏᓐᓂᖓᓂᒃ.  
 
ᖃᐅᔨᓴᕐᓂᐊᕆᓪᓗᖓ ᑭᓯᐊᓂ ᐱᓕᕆᕝᕕᒋᔭᕗᑦ 
ᐊᑭᑦᑐᕋᐅᑎᑎᑦᑎᓪᓗᒋᑦ ᓄᓇᓕᖕᓂᓪᓗ 
ᐱᔨᑦᑎᖅᑎᓄᑦ ᐱᓕᕆᕝᕕᒃ ᐃᖅᑲᖅᑐᐃᕕᒃᑯᑦ 
ᐊᑭᓖᖁᔭᐅᓚᐅᖅᓯᒪᓐᖏᑦᑐᖅ 
ᐸᓯᔭᒃᓴᐅᑎᑕᐅᓚᐅᖅᓯᒪᓇᓂᓗ ᐱᖁᔭᓂᒃ 
ᒪᓕᓐᖏᓐᓂᖏᓐᓄᑦ, ᐅᖃᖅᑎ. ᐱᓕᕆᕝᕕᕗᑦ 
ᓇᓗᓇᐃᖅᓯᓯᒪᑦᑎᐊᓲᖑᕗᑦ ᐊᑭᑦᑐᕋᐅᑎᑎᓪᓗᒋᑦ 
ᒪᓕᒃᑕᐅᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ 
ᖃᐅᔨᒪᓐᖏᑦᑐᖓ ᒪᓕᒐᓕᐅᖅᑎᐅᖃᑎᒪ 
ᐸᓯᑎᓪᓗᓂᒋᑦ ᐃᖅᑲᓇᐃᔭᖅᑎᒃᑲ 
ᐊᑐᕆᐊᖃᖅᑕᒥᖕᓂ ᐱᓕᕆᓐᖏᑎᓪᓗᒋᑦ 
ᐅᕝᕙᓘᓐᓃᑦ ᐃᓚᐃᓐᓇᖅᓯᐅᕐᓂᕋᖅᑎᓪᓗᓂᒋᑦ, 
ᐅᖃᖅᑏ. ᖃᐅᔨᒪᓐᖏᑦᑎᐊᖅᑐᖓ 
ᐊᑕᐅᓯᕐᒥᒡᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᖅᑎᐅᑎᓪᓗᖓ 

ᑕᒻᒪᖅᑲᐅᓂᓐᓂᒃ ᐅᖃᕈᒪᓪᓗᖓ “ᐃᓕᔅᓰ”-
ᓚᖅᑲᐅᓂᓐᓂᒃ ᐃᒪᐃᓕᖔᕆᐊᖃᖅᑎᓪᓗᖓ 
“ᒪᓕᒐᓕᐅᖅᑎᐅᔪᓯ.”  
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᕼᐃᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, 
ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᐱᖅᑯᑦ 529 - 5(2): ᖃᐅᔨᓴᐃᖃᑦᑕᕐᓂᖅ 

ᑐᐊᕕᕐᓇᖅᑐᖅᓯᐅᑎᓂᑦ 
ᐋᓐᓂᐊᔪᓕᕆᓯᐅᑎᓂᑦ (ᐊᕐᓇᒃᑲᖅ) 

 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᒃᑲᓐᓂᕈᓐᓇᖅᑎᑕᐅᒐᒪ ᐊᓕᐊᓇᐃᒍᓱᒃᐳᖓ.  
 
ᐅᖃᖅᑏ, ᐊᐱᕆᔪᒪᕗᖓ ᒥᓂᔅᑕᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᑦ.  
 
ᐅᖃᖅᑏ, ᖃᐅᔨᑎᑕᐅᓯᒪᓕᕋᒪ ᐊᑕᐅᓯᐊᕐᓇᖓ 
ᑐᐊᕕᕐᓇᖅᑐᓕᕆᔨᒃᑯᑦ 
ᑭᖑᕙᕆᐊᖅᑕᐅᓗᐊᖃᑦᑕᕐᓂᖏᓐᓂ 
ᐊᑕᐅᓐᖏᓕᐅᕈᑕᐅᒃᑲᓐᓂᓕᕆᓪᓗᓂ ᐋᓐᓂᐊᖅᑐᓄᑦ.  
 
ᒥᓂᔅᑕ ᐅᖃᕈᓐᓇᖅᐸ ᖃᓄᐃᓕᐅᖅᓯᒪᖕᒪᖔᑕ 
ᖃᖓᑕᓲᖃᖅᑏᑦ ᑐᐊᕕᕐᓇᖅᑐᓕᕆᕙᒃᑐᑦ 
ᖃᖓᑐᐃᓐᓇᑦᑎᐊᖅ ᐃᕐᖐᓐᓇᖅ 
ᐊᐅᓪᓚᖃᑦᑕᕆᐊᖃᕐᓂᖏᓐᓂᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑑᔪᖅ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ ᐊᑲᐅᓐᖏᓕᐅᕈᑎ 
ᐅᖃᐅᓯᐅᓯᒪᖃᑦᑕᓕᖅᐳᖅ ᐊᑯᓂᐅᓕᖅᑐᖅ 
ᐅᖃᐅᓯᖃᑦᑎᓪᓗᒋᑦ ᖃᓄᑎᒋ 
ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᓂᖃᕐᒪᖔᑕ. 
ᐅᓄᖅᑑᕗᑦ ᐱᔾᔪᑎᐅᔪᑦ ᓲᕐᓗ ᖃᖓᑕᓲᖅ 
ᐋᖅᑭᒃᑕᐅᔭᕆᐊᖃᕐᓂᖓ ᐃᓚᓕᐅᖦᖢᒍ.  
ᐅᖃᓪᓚᖃᑎᒋᓲᕗᑦ ᑳᓐᑐᕌᖃᖃᑎᒋᔭᕗᑦ 

ᐊᒻᒪᓗ ᑖᓐᓇ ᐅᖃᐅᓯᕆᓯᒪᔭᕗᑦ. ᖃᐅᔨᒪᔪᑦ 
ᑕᕝᕙᓐᖓᔅᓴᐃᓐᓇᖅ ᐊᐅᓪᓚᕈᓐᓇᕆᐊᖃᕐᓂᖏᓐᓂᒃ  
ᖃᖓᑕᓲᕐᒥᓪᓗ ᐊᑐᐃᓐᓇᖃᕐᓗᑎᒃ ᐊᔪᑳᓪᓚᒃᐸᑦ 
ᐊᐃᑉᐸᖓ ᐊᔪᕐᓇᖏᑦᑕᕌᖓᑦ 
ᐊᑐᖅᑕᐅᔭᕆᐊᖃᕌᖓᑕᓗ. ᖃᐅᔨᒪᔭᕋ ᑖᓐᓇ 
ᑳᓐᑐᕌᒃᑦ-ᖃᖃᑎᒋᔭᕗᓪᓗ ᐅᖃᓪᓚᒡᕕᒋᓲᕆᔭᕗᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᕼᐃᕗᓪᓕᖅᐹᕐᒧᑦ ᐃᓚᒋᐊᕈᑎ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᒥᓂᔅᑕ ᐅᖃᖅᑎᓪᓗᒍ ᐊᒥᓱᐊᖅᑎ 
ᑲᑎᒪᕕᑦᑎᓐᓂ ᐅᖃᐅᓯᐅᓯᒪᓕᕐᓂᖓᓂ 
ᐱᕕᒡᔪᐊᖑᓂᖓᓄᑦ ᑕᐃᒪᐃᑉᐳᖅ. 
ᖃᐅᔨᓇᓱᒋᐊᖃᕐᓇᖅᓯᔾᔪᑎᒋᕚ 
ᐋᖅᑭᒃᑕᐅᒋᐊᖃᓪᓚᕆᖕᓂᖓᓂ. ᑳᓐᑐᕌᒃᑦ-
ᑖᖅᑎᑕᐅᓯᒪᔪᑦ ᐊᐅᓚᑦᑎᑦᑎᐊᕆᐊᖃᖅᐳᑦ.  
 

ᑐᑭᓯᒐᓗᐊᕐᒥᔪᖓ ᖃᖓᑕᓲᕐᓗᐊᕿᓕᖃᑦᑕᕐᓂᖏᓐᓂ 
ᖃᖓᑕᓲᖅᑎᓪᓗ ᐃᖏᕐᕋᓯᔾᔮᓇᑎᒃ 
ᖃᖓᑕᑦᑎᐊᔾᔮᕋᓱᒋᓐᖏᒃᑯᑎᒃ ᐊᑦᑕᕐᓇᖅᑐᒦᖁᓇᒋᑦ 
ᑭᓯᐊᓂ ᑖᔅᓱᒥᖓ ᐊᐅᓪᓚᕐᓇᓵᕈᑕᐅᓲᖑᕗᖅ 
ᖃᖓᑕᓲᕐᓗᐊᕿᓂᖏᓐᓄᑦ ᐊᒻᒪᓗ 
ᑐᐊᕕᕐᓇᖅᑐᓕᕆᔨᒃᑯᓐᓄᑦ 
ᐊᒃᓱᕉᑕᐅᒃᑲᓐᓂᕈᑎᒋᒐᔭᖅᑕᖓ.  
 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ 
ᖃᖓᑕᓲᒃᑯᑦ ᑐᐊᕕᕐᓇᖅᑐᓕᕆᔨᒃᑯᑦ 
ᐊᐅᓪᓚᑲᐅᑎᒋᔪᓐᓇᖃᑦᑕᓐᖏᒻᒪᖔᑕ ᐱᓗᐊᖅᑐᒥ 
ᑐᐊᕕᕐᓇᖅᑐᒃᑯᕆᐊᓖᑦ 
ᐊᑲᐅᓐᖏᒃᑲᓐᓂᓕᖃᑦᑕᕐᒪᖔᑕ 
ᖃᖓᑦᑕᑲᐅᑎᒋᓐᖏᑦᑐᓄᑦ ᐱᔾᔪᑕᐅᓪᓗᓂ? 
ᖃᓄᐃᓕᖓᓕᕋᔭᕐᒪᖔᑕᓗ ᑳᓐᑐᕌᖃᖅᑐᒧᑦ ᑎᖕᒥᓲᑦ 
ᖃᖓᑕᓲᕐᓗ. ᑐᑭᓯᑎᑦᑎᔪᓐᓇᖅᐹ ᑖᓐᓇ ᒥᓂᔅᑕ 
ᖃᓄᖅ ᑕᒪᒃᑯᓂᖓ ᑖᒃᑯᐊ ᓲᕐᓗ 
ᐋᓐᓂᐊᕕᓕᐊᕆᐊᖃᕐᓂᐊᖅᑐᓄᑦ ᑎᖕᒥᓲᒃᑯᑦ 
ᐱᓗᐊᖅᑐᒥ ᑭᖑᕙᖅᑎᑕᐅᔭᕌᖓᑕ ᓱᓇᒧᓪᓗᑦ 
ᑭᖑᕙᕆᐊᕈᑎᖃᖅᐸ? ᐊᒻᒪ ᓱᓇᒧ ᑳᓐᑐᕌᒃᑐᓄᑦ 
ᖃᓄᖅ ᑕᒪᓐᓇ ᐊᑦᑑᑎᖃᖅᓯᒪᕙ? ᖁᔭᓐᓇᒦᒃ, 
ᐅᖃᖅᑎᒃᑎᔩ.  
 

ᐅᖃᖅᑎ: ᒥᓂᔅᑐ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᒃᑎᔩ. ᐄ ᑕᒪᓐᓇ ᓱᓕ ᑳᓐᑐᕌᒃᑦ-ᑏᑦ ᑖᒃᑯᐊ 
ᓱᓕ ᐅᖃᓪᓚᖃᑎᒌᓐᓇᖅᓯᒪᔭᕗᑦ ᐊᒻᒪᓗ ᑖᒃᑯᐊᓪᓗᒃ 
ᓱᒃᑲᔪᒃᑯᑦ ᐊᐅᓪᓚᕆᐊᖃᖅᑐᐃᑦ ᐊᑐᖅᑕᐅᕙᑦᑐᐃᑦ 
ᑎᖕᒥᓲᑦ ᐋᓐᓂᐊᕕᖕᒧᑦ ᑕᐃᒪ ᐃᓚᖓᓕ ᑖᒃᑯᐊ  

ᑳᓐᑐᕌᒃᑐᒃᑕᐅᖅ ᑐᓴᐅᒪᓂᖅᓴᐅᖃᑦᑕᖅᓯᒪᖕᒪᑕᑦ 
ᑕᒪᒃᑯᓂᖓ ᐊᒻᒪᓗ ᐅᖃᖃᑎᒌᓐᓇᐅᔭᓐᖑᐊᖅᑐᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑐᒡᓕᐊᓂ ᐊᒻᒪ ᑭᖑᓪᓕᖅᐹᕐᒥᒃ 
ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎᒃ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓐᓇ ᓱᓕ ᑐᓴᖅᑎᑕᐅᒐᑦᑕᑦ ᑕᒪᓐᓇ 
ᑲᔪᓯᓯᒪᔪᕉᖅ ᖃᐅᑕᒪᒎᖅ ᓱᓕ ᐅᖃᐅᓯᐅᕙᒃᑐᖅ 
ᐃᒻᒪᖄ ᐊᓯᐊᒍᖃᐃ ᐆᒃᑐᖔᖅᐸᑦ.  
 
ᐅᖃᖅᑏ, ᐋᓐᓂᐊᕕᒋᔭᕗᑦ ᓄᓇᓕᖕᓂᑦ 
ᑕᒪᕐᒥᑦᑎᐊᖅ ᑐᐊᕕᖕᓇᖅᑐᓕᕆᔾᔪᑎᖃᖅᑐᑦ ᑕᐃᒪ 
ᑭᓯᐊᓂᓕ ᖃᐅᔨᓴᑦᑕᐅᖃᑦᑕᓐᖏᓐᓂᖅᐸᑕᑦ ᑕᒪᒃᑯᐊ.  
 
ᒥᓂᔅᑕ ᑐᓴᖅᑎᒃᑎᔪᓐᓇᖅᐸ ᑐᑭᓯᑎᑦᑎᔪᓐᓇᖅᐹ 
ᑖᒃᑯᐊ ᓄᓇᓕᖕᓂᒃ ᐋᓐᓂᐊᕖᑦ ᖃᓄᐃᑦᑐᓂᑦ 
ᐱᖁᑎᖃᐅᖅᓯᒪᕙ ᐃᒻᒪᓗ ᖃᐅᔨᓴᖅᑕᐅᓯᒪᖃᑦᑕᖅᐹ 
ᐊᑑᑎᖃᑦᑎᐊᖅᓯᒪᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒻᒪᕐᒥᒃ ᓄᓇᓕᖕᓂᑦ ᐋᓐᓂᐊᕖᑦ 
ᓈᓴᖅᑕᐅᓯᒪᖃᑦᑕᕐᒪᑕᑦ ᐱᖁᑎᖏᓐᓂᒃ ᑭᓯᐊᓂ 
ᑕᐃᒪ ᐄ ᓄᓇᓕᖕᓂᑦ ᑕᒪᐃᑕ ᖃᐅᔨᓴᖃᑦᑕᕋᑦᑎᒍᑦ  
ᓈᓴᖃᑦᑕᕋᑦᑎᒍᑦ, ᓱᓇᓗ 

ᓱᕋᒃᑎᖅᓯᒪᖕᒪᑕᓗᑦ ᐊᒻᒪᓗ ᑖᒃᑯᐊᓪᓗ 
ᓱᕋᒃᓯᒪᔪᖃᕐᓂᖅᐸᑦ ᓴᓇᔭᐅᑎᒃᑲᔭᖅᑕᕗᑦ 
ᐅᕝᕙᓘᓐᓃᑦ ᓄᑖᕐᒥᒃ ᐱᑎᒃᑲᔭᖅᑕᕗᑦ. ᖁᔭᓐᓇᒦᒃ, 
ᐅᖃᖅᑎᒃᑎᔩ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖁᑏᑦ ᒪᓕᒐᓕᐅᖅᑎ 
ᐊᕐᕕᐊ ᐅᐊᖕᓇᖓᓄᑦ-ᑎᑭᕋᕐᔪᐊᖅ, ᒪᓕᒐᓕᐅᖅᑎ 
ᒪᐃᓐ. 
 
ᐊᐱᖅᑯᑦ 530 - 5(2): ᐱᓕᒻᒪᖅᓴᐃᓂᕐᒧᑦ 

ᐸᕐᓇᐅᑎᑦ ᒐᕙᒪᒃᑯᑦ ᑳᓐᑐᕌᖏᓐᓂ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᒃᓯᔩ. ᐃᓄᓕᕆᔨᒃᑯᑦ ᒥᓂᔅᑕᖓ 
ᐊᐱᖅᓱᕈᒪᓪᓗᒍᑦ ᓂᑯᕕᒃᑐᖓ ᐅᖃᖅᑎᒃᑎᔩ.  
(ᑐᓵᔨᑎᒍᑦ) ᑕᒪᒃᑯᓂᖓ ᐃᓕᓐᓂᐊᕋᓱᐊᕈᒪᔪᓄᑦ 
ᐱᓗᐊᖅᑐᒥᒃ ᐸᕐᓇᐅᑏᑦ ᐃᓕᓐᓂᐊᕈᑎᒃᓴᓄᑦ  
ᐊᖏᔪᓂᒃ ᑳᓐᑐᕌᓂᒃ ᑕᐃᒪ ᓄᓇᓕᖕᓂᒃ 
ᒐᕙᒪᓕᕆᔨᒃᑯᓐᓂᒃ.  
 
ᐅᖃᐅᓯᐅᖅᑲᐅᖕᒪᑦ ᑕᒪᒃᑯᐊ ᓴᖅᑭᑕᐅᓂᐊᕐᒪᑕᑦ 
ᓄᓇᕗᒻᒥ. “ᑖᒃᑯᐊ ᑳᓐᑐᕌᒃᑖᖅᑎᑕᐅᔪᑦ ᑖᒃᑯᐊ 
ᑐᓴᖅᑎᒃᑎᖃᑦᑕᕆᐊᖃᕐᒪᑕᑦ ᐊᒻᒪᓗ ᑖᒃᑯᐊ  
ᐸᕐᓇᐅᑎᒋᔭᐅᔪᐃᑦ ᑳᓐᑐᕌᓄᑦ ᖃᓄᐃᑦᑐᓂᓕᒃ.”  
ᒥᓂᔅᑕ ᑐᑭᓯᑎᑦᑎᔪᓐᓇᖅᐹ ᖃᓄ ᑖᒃᑯᐊ ᑳᓐᑐᕌᒃᑦ 
ᐱᓕᒻᒪᒃᓴᐃᔾᔪᑏᑦ ᐸᕐᓇᐅᑎᖏᓐᓂᒃ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑑᔪᖅᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ ᐊᐱᕆᒐᕕᑦ. 
ᑭᖑᓪᓕᖅᐹᒧᑦ ᑐᕌᖓᖅᑰᔨᖕᒪᑦ ᐊᐱᖅᑯᑎᒋᔭᕐᓄᑦ. 
ᓱᓕ ᒐᕙᒪᐅᓪᓗᑕ ᐱᓕᕆᑦᑎᐊᖅᓯᒪᖅᑰᓐᖏᓐᓇᑦᑕ 
ᑕᒪᑐᒪᑉ ᒥᒃᓵᓄᑦ. ᒫᓐᓇᐅᔪᖅ 
ᐃᖃᓇᐃᔭᖅᑎᓕᕆᔨᕗᑦ ᓴᖅᑭᑎᒃᑎᓇᓱᒃᓯᒪᔫᒐᓗᐊᑦ 

ᑕᐃᒪ ᐸᕐᓇᒍᑎᖃᖅᓯᒪᔫᒐᓗᐊᑦ ᐃᓕᓐᓂᐊᕈᑎᒃᓴᓂᒃ.  
ᒫᓐᓇᐅᔪᖅ ᑳᓐᑐᕌᒃᑎ ᕿᑭᖅᑕᓂ ᒪᒥᓴᕐᕕᒻᖕᑦ 
ᐱᓕᕆᐊᕐᒧᑦ. ᑖᒃᑯᐊ ᖃᓄᖅ ᓴᖀᑎᒃᑎᓇᓱᓐᓂᖅ 
ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᒃ ᐸᕐᓇᐅᑎᓂᒃ 
ᐅᓪᓗᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᓯᕗᓪᓕᖅᐹᒧᑦ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. (ᑐᓵᔨᑎᒍᑦ) 
ᒥᓂᔅᑕ ᑳᓐᑐᕌᒃᑦ-ᒧᑦ ᐊᑕᐅᓯᖅᑲᐃ 
ᐅᖃᐅᓯᕆᔭᖓᓄᑦ ᒥᓂᔅᑕᒧᑦ ᐊᐱᖅᑯᑎᒋᒐᔭᖅᑕᕋ  
ᑐᒡᓕᐊ ᐊᓯᖕᓂᒃ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᒃ 
ᐸᕐᓇᒍᑎᖃᖅᓯᒪᕚᑦ ᒫᓐᓇᐅᔪᖅ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᒫᓐᓇ ᓈᓴᐅᑎᓂᒃ 
ᐱᓯᒪᓐᖏᑦᑐᖓ ᐊᐃᑦᑖᖑᒐᓗᐊᖅ ᑭᓯᐊᓂ 
ᐱᔪᓐᓇᖅᑕᕋᓗᐊᒃᑲᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᑐᒡᓕᐊᓂ ᐊᒻᒪ ᑭᖑᓪᓕᖅᐹᒥᒃ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᒃᑎᔩ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖃᐃᑦᓯᔪᒫᕋᕕᑦ ᓈᓴᐅᑎᒥᒃ 
ᖃᐃᑦᑎᕈᒫᒐᕕᑦ ᓂᕆᐅᒍᒫᖅᐸᕋ.  
 
ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᑭᒃᑯᓪᓕ 
ᐃᓱᒪᓕᐅᕈᑎᖃᖃᑦᑕᖅᐸᑦ ᑖᒃᑯᓂᖓ ᓈᓴᐅᑎᓂᑦ 
ᐱᓗᐊᖅᑐᒥᒃ ᐃᓕᓐᓂᐊᕐᓂᐊᕐᓂᐊᖅᑐᒧᑦ ᐊᒻᒪᓗ 
ᐃᓕᓐᓂᐊᖃᑕᐅᓂᐊᖅᑎᓪᓗᒍᑦ? ᑖᒃᑯᐊ 
ᐃᓄᓕᕆᔨᒃᑰᕙᑦ ᐅᕝᕙᓘᕝᕙ ᑖᒃᑯᐊ 

ᓄᓇᓕᓐᓂᑦ ᒐᕙᒪᓕᕆᔨᒃᑰᕙᑦ? ᑐᑭᓯᓇᓱᒃᑲᒪ ᐅᑯᐊ 
ᓇᓕᐊ ᐅᖃᖅᓯᒪᔪᓐᓇᕐᒪᑦ ᐄ ᐅᓇ ᓈᒻᒪᒃᑐᖅ. 
ᓇᓖᓪᓕᑭᐊᖅ ᑕᐃᒪᓐᓇ ᐅᖃᓲᒍᕙᑦ ᑕᐃᒪ 
ᑐᑭᓯᓇᑦᑎᐊᕐᒪᑕᑦ ᐅᕙᓂ ᑕᒪᒃᑯᐊ 
ᑐᓴᖅᐸᓪᓕᐊᔭᕗᑦ ᓈᒻᒪᓐᖏᒻᒪᑕᑦ. ᓇᓕᐊᓪᓕ ᑖᒃᑯᐊ 
ᐃᓱᒪᓕᐅᕈᑎᑖᖅᓯᒪᖃᑦᑕᖅᐸᑦ ᑕᒪᒃᑯᓂᖓ 
ᐃᓕᓐᓂᐊᕈᑎᒃᓴᓂᑦ ᐸᕐᓇᐅᑎᓂᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ 
ᐊᐱᖁᑎᒋᔪᓐᓇᓵᕋᖕᓂ. ᒫᓐᓇ ᐱᓕᕆᔪᖃᖅᓯᒪᔪᖅ 
ᓄᑖᕐᒥᒃ ᐱᔭᒃᓴᒥᒃ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᒃ.  
ᑕᐃᒪ ᐱᓕᕆᖃᑎᖃᖅᐸᓕᕐᒥᔪᑦ ᑖᒃᑯᓂᖓ 
ᑳᓐᑐᕌᒃᑑᔪᖅ ᖃᓄᕆᒃᑐᓂᑦ ᐊᔪᓐᖏᔾᔪᑎᖃᖅᐸᑦ 
ᐊᒻᒪᓗ ᖃᓄᐃᑦᑐᓂᒃ ᐃᓕᓐᓂᐊᒐᒃᓴᖃᕈᓂ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ ᒪᓕᒐᓕᐅᖅᑎ 
ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 
 
ᐊᐱᖅᑯᑦ 531 - 5(2): ᖁᔭᓈᖅᑕᐅᕙᓐᓂᒃ 

ᐅᓗᕆᐊᓇᖅᑐᐃᑦ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᒃᑎᔩ 
ᐃᓕᓴᕆᒃᑲᓐᓂᕈᓐᓇᕋᕕᖓ. ᐊᐱᖅᑯᑎᒐᓕ 
ᑐᕌᖅᑎᒍᒪᔭᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ.  
 
ᑕᐃᒪ ᑭᒡᒐᖅᑐᖅᑕᒪ ᐱᖃᑖᓃᑦᑎᓪᓗᖓ ᐃᒡᓗᓕᖕᒥᑦ 
ᐊᒥᑦᑐᕐᒥᐅᑕᐅᖃᑎᒪ ᕿᒥᕐᕈᑎᓚᐅᕐᒫᖓ. 
ᐊᑦᑕᕆᔮᓂᒃ ᑕᒪᓐᓇ ᐊᕙᑎᓕᕆᓂᖅ ᐱᔾᔪᑎᒋᓪᓗᒍᑦ. 
ᑕᑯᑎᓚᐅᕐᒫᖓ ᐃᖏᕐᕋᔭᒍᑎᒋᓪᓗᓂᖓ, 
ᐃᖏᕐᕋᔭᐅᑎᓪᓗᓂᖓ ᕙᑕᓖᕕᓃᑦ ᑕᒫᓂᕐᕆᔪᑦ 
ᐊᑦᑕᕐᕕᖓᓂ.  

ᐊᕙᑎᓕᕆᔨᒃᑯᑦ ᒥᓂᔅᑕᖓᓘᑎᓪᓗᑎᑦ ᐅᑯᐊᓕᖃᐃ 
ᐃᖅᑲᓇᐃᔭᖅᑎᓯᑦ ᐳᓚᕋᒃᑲᓐᓂᕈᓐᓇᖅᑑᒐᓗᐊᑦ 
ᑕᒪᒃᑯᐊ ᓱᕈᖅᑕᐅᓯᒪᔪᐃᑦ ᕿᒥᕐᕈᔭᐅᒃᑲᓐᓂᕐᓗᑎᑦ 
ᐊᑦᑕᕐᓇᕐᒪᑕ ᕿᑐᓐᖓᕆᔭᐅᔪᐃᓪᓗᒎᖅ 
ᖃᐅᒪᐃᓐᓇᖃᑦᑕᓕᕐᒪᑦ ᑕᒃᐹᓂ, 
ᐃᓄᖃᕈᓐᓃᕈᔪᒃᑳᖓᑦ ᑕᒃᐸᐅᓐᖓᐅᖃᑦᑕᕐᒪᑕ. 
ᒥᓂᔅᑕᖃᐃ ᑖᒃᓱᒥᖓ ᑐᑯᒋᐊᑦᑎᐊᒃᑲᓐᓂᕈᓐᓇᖅᐳᖅ 
ᐃᖅᑲᓇᐃᔭᖅᑎᖏᓐᓂᑦ ᐳᓚᕋᖅᑎᒃᑎᔫᒥᔪᓐᓇᕐᓗᓂᒃ 
ᓄᓇᓕᖕᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᐊᕙᑎᓕᕆᔨᒃᑯᓐᓄᑦ, ᒥᓂᔅᑐ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ 
ᑖᒃᑯᐊ ᕚᑕᓕᕕᓃᑦ ᐊᒥᕼᐆᔪᑦ ᓄᓇᕗᑉ ᐃᓗᐊᓂ.  
ᑖᒃᑯᐊ ᕚᑕᓕᕕᓃᑦ ᑕᐃᒃᑯᐊ ᓄᓇᑰᕈᑎᐅᑉ 
ᐹᑕᓖᖏᑦ ᐃᒋᑕᐅᒑᖓᑕ ᐊᑦᑕᑯᓄᑦ 
ᐊᔾᔭᖅᑕᐅᕼᐅᖅᑐᑦ ᐊᒻᒪ ᑖᒃᑯᐊ ᕼᐊᒻᓚᒃᑯᑦ 
ᐊᑦᑕᑯᓂᑦ ᑲᒪᖕᒪᑕ ᑕᐃᑲᓂ ᐊᑦᑕᑯᓂᑦ ᐃᒃᑯᓂᖓ 
ᐅᒥᐊᕐᔪᐊᒃᑯᑦ ᐅᓯᔭᐅᓲᑦ ᓯᕐᓗᐊᑦ ᐅᕝᕙᓘᕝᕙ 
ᕿᔪᖁᑎᓂᑦ ᐃᕐᖓᓚᓐᖏᑦᑐᓂᒃ ᐱᖃᕆᐊᖃᖅᑐᑦ 
ᑕᐃᑲᓂ ᐊᑦᑕᑯᓂ4 ᑖᒃᑯᐊ ᕚᑕᓕᕕᓃᑦ ᑕᐃᑯᖓ 
ᐃᓕᔭᐅᑦᑕᖅᑐᑦ. ᑖᓐᓇ ᐹᑕᓖᕕᓂᕐᓕ ᑯᕕᓐᓂᖅᐸᑦ 
ᑕᒫᓂᒥᐊᖅ ᑖᑯᐊ ᐆᒪᔪᓕᕆᔨᒃᑯᑦ 
ᐅᖃᐅᔾᔭᐅᔫᓪᓗᐊᑦ ᑖᒻᓇ ᐹᑕᓖᕕᓂᖅ ᐃᒪᖃᖅᑐᖅ 
ᑯᕕᓐᓂᖅᐸᑦ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ ᓇᓗᓇᐃᔭᕋᕕᑦ, 
ᐅᖃᖅᑎᒃᑎᔩ ᐊᒻᒪᓗ ᖁᔭᓐᓇᒦᒃ ᓇᓗᓇᐃᔭᕋᕕᑦ. 
ᐄ, ᑕᒪᓐᓇ ᐊᑦᑕᕐᓇᕐᒪᓂᓛᒃ ᐅᐱᓐᖓᓵᖑᓕᕌᖓᑦ 
ᑕᒪᒃᑯᐊ ᑰᒐᓛᒃᑐᐃᑦ ᑕᐅᑐᒃᓴᐅᖃᑦᑕᕐᒥᖕᒪᑕ ᒪᑯᐊᓗ 
ᖄᖅᓯᒪᔪᐃᑦ ᐹᑕᓖᕕᓃᑦ ᒫᓂᕐᕆᔪᑦ. ᑕᒪᓐᓇ 
ᐊᑦᑕᕆᓚᐅᕋᒃᑯ ᑕᑯᓪᓗᒍ ᐅᖃᐅᑎᖕᒫᖓᓗ 
ᓄᑕᕋᐃᒡᒎᖅ ᑕᒃᐸᐅᖓᐅᖃᑦᑕᕐᒥᔪᑦ ᐱᓱᒃᖢᑎᒃ. 
ᑖᓐᓇ ᐊᑦᑕᕆᓪᓗᒍ. 

ᑕᐃᒪ ᒥᓂᔅᑕ ᓇᓗᓇᐃᖅᓯᒃᑎᐊᕈᓐᓇᖅᐳᖃᐃ 
ᑭᒡᒐᖅᑐᖅᑕᒪ ᐃᓚᖏᓐᓄᑦ ᕼᐋᒻᓚᒥᑦ 
ᐃᖅᑲᓇᐃᔭᖃᑎᖃᑦᑎᐊᕈᓐᓇᕐᒪᖔᑦ ᑖᓐᓇ 
ᐊᑦᑕᕐᓇᕋᓗᐊᕐᒪᑦ. ᕼᐋᒻᓚᒃᑯᓐᓂᖃᐃᒃ ᑕᐃᒪᓐᓇ 
ᐱᓕᕆᖃᑎᖃᑦᑎᐊᒃᑲᓐᓂᕈᓐᓇᕐᓂᐊᖅᐳᓯᑦ 
ᓯᕗᓂᒃᓴᑦᑎᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐄ 
ᐅᖃᖅᑏ ᐅᖃᑑᓪᓗᐊᖅᑐᖓ ᑖᒃᑯᐊ ᕼᐊᒻᒪᓚᒃᑯᑦ 
ᐊᑦᑕᑯᓂᑦ ᑲᒻᒪ’ᒪᑕᑦ ᑖᒃᑯᐊ ᕼᐊᒻᒪᓚᒃᑯᑦ ᕿᔪᖁᑏᑦ 
ᐃᕐᖓᓱᐃᑦᑐᓂᑦ ᐅᕝᕙᓘᓐᓃᑦ ᐅᒥᐊᕐᔪᐊᒃᑯᑦ 
ᐅᓯᔭᐅᓲᑦ ᓯᕐᓗᐊᒦᕋᓚᓐᖏᑦᑐᓂᒃ ᐊᑦᑕᑯᓂᒃ 
ᐱᖃᕆᐊᖃᖅᑐᑦ.  
 
ᑖᓐᓇ ᐹᑕᓖᕕᓂᕐᓕ ᑕᑯᔭᐅᒃᐸᑕᑦ ᑖᒃᑯᐊ 
ᐆᒪᔪᓕᕆᔨᓄᑦ ᐅᖃᖅᑑᓪᓗᐊᑦ ᐆᒪᔪᓕᕆᔨᓄᑦ 
ᐹᑕᓖᕕᓂᖅ ᑕᒫᓃᑦᑐᖅ ᓄᓇᒥᒃ 
ᕼᐅᕈᖅᕼᐃᓂᐊᖂᕐᒪᑦ ᐊᔫᓗᐊᖅᑐᑦ. ᑖᒃᑯᐊ  
ᐆᒪᔪᓕᕆᔨᒃᑯᑦ ᐹᑕᓖᕕᓂᕐᓂᑦ ᐊᐃᒃᖠᒥᐊᖅᑐᑦ,  
ᐊᐃᒃᕼᐃᕋᔭᖅᑐᑦ ᐊᒻᒪ ᑖᓐᓇ ᐊᑦᑕᑯᓄᑦ 
ᐃᓕᔭᐅᓗᓂ. ᑕᐃᑲᓂ ᐊᑦᑕᑯᓂ ᐃᓕᑦᓯᐊᕐᓂᐊᖅᐸᑦ. 
ᒪ’ᓇ ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐊᒻᒪ ᑭᖑᓪᓕᖅᐹᕐᒥᒃ 
ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ 
ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ ᑕᒪᓐᓇ 
ᑕᑯᓪᓗᒍ ᐊᑦᑕᕆᓚᐅᕋᒃᑯ, ᐅᖃᕐᒪ 
ᕿᑐᓐᖓᕆᔭᐅᔪᐃᒎᖅ ᐱᓱᒃᖢᑎᒃ ᕙᐃᓯᑰᖅᖢᑎᒃ 
ᖃᐅᒪᐃᓐᓇᖃᑦᑕᕐᓂᕋᖅᑲᐅᖕᒥᒐᒃᑯᒃ ᑰᒃᑐᐃᓪᓗᒃ 
ᑕᒪᔾᔭᐅᓕᖅᑐᑦ ᐊᑦᑕᕐᓇᕋᓗᐊᕐᒪᑦ ᓄᓇᓕᖕᓄᑦ 
ᖃᓂᓗᐊᖅᖢᓂ.  
 
ᑕᐃᒪ ᐊᕙᑎᓕᕆᔨᒃᑯᑦ ᐃᓱᒪᒋᓕᕋᓗᐊᖅᐸᒃᑲᑦ 
ᕼᐋᒻᓚᒃᑯᓐᓂᑦ ᖃᓄᖅ ᑕᒪᓐᓇ ᐊᑦᑕᕐᕕᓕᕆᖓ 
ᐅᖓᓯᓪᓕᒋᐊᖅᑕᐅᓗᓂᓘᓐᓃᑦ 
ᕿᒥᕐᕈᔭᐅᓗᓂᓘᓐᓃᑦ ᑕᒪᒃᑯᐊᓗᒃ ᐊᑦᑕᕐᓇᖅᑐᐃᑦ 

ᐴᖅᓯᒪᑦᑎᐊᕐᓗᑎᑦ ᐅᖃᐅᓯᕆᖅᑲᐅᔭᕐᓄᑦ  
ᓴᕕᕋᔭᖕᓄᑦ ᐅᒥᐊᕐᔪᐊᒃᑯᑦ ᐅᓯᔭᐅᔾᔪᓲᑦ 
ᓯᕐᓗᐊᖏᓐᓄᑦ. ᑕᒪᓐᓇ ᖃᓂᑦᑐᒃᑯᖃᐃ 
ᑐᐊᕕᕐᓴᖅᑑᓗᒍ ᑕᑯᔭᖅᑐᖅᑕᐅᔪᓐᓇᖅᐳᑦ ᑕᐃᒃᑯᐊ 
ᑭᒡᒐᖅᑐᖅᑕᒪ ᐃᓚᖏᑦ ᐃᒡᓗᓕᖕᒥᐅᑦ ᑖᓐᓇ 
ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑎᒃᑎᔩ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐅᖃᖅᑏ 
ᑕᐃᒃᑯᐊᑕᐅᖅ ᓄᓇᕗᒻᒥᐅᑦ ᑐᕼᐋᔪᑦ ᑕᐃᒃᑯᐊ 
ᐹᑕᓖᓂᑦ ᑕᒪᐅᓐᖓᒥᐊᖅ 
ᐃᒋᑦᓯᑦᑕᕆᐊᖃᓐᖏᒃᑲᓗᐊᕋᑉᑕ ᐊᑦᑕᑯᓄᑦ 
ᐃᓕᓗᒍᑦ. ᑖᓐᓇ ᐊᑦᑕᑯᓕᕆᔨᓄᑦ ᐊᐃᔭᐅᔪᒫᕐᒪᑦ. 
ᑕᒪᐅᖓᒥᐊᖅ ᐹᑕᓖᕕᓃᑦ ᐃᒋᒋᐊᖃᓐᖏᒻᒪᑕᑦ 
ᑖᓐᓇ ᐱᖁᔭᐅᒐᓗᐊᕐᒥᖕᒪᑦᑕᐅᖅ.  
 
ᐄ, ᑖᓐᓇ ᐅᕙᑦᓯᐊᕈ ᐅᖃᖃᐅᒐᒪ ᑖᒃᑯᐊ 
ᕼᐊᒻᓚᒃᑯᑦ ᐃᓂᒃᕼᐊᖃᑦᓯᐊᖃᕆᐊᖃᖅᑑᒐᓗᐊᑦ 
ᐊᑦᑕᑰᑉ ᐃᓗᐊᓂ ᐹᑕᓖᕕᓂᕐᓄᑦ ᑕᐃᒃᑯᐊ 
ᐃᓂᒃᕼᐊᐅᓂᐊᖅᑐᓄᑦ. ᑕᐃᑲᓂ ᐃᒡᓗᓕᖕᒥ 
ᐱᖃᕐᒪᖔᑦ ᖃᐅᔨᒪᓐᖏᑦᑐᖓ ᑭᕼᐃᐊᓂ ᑖᓐᓇ 
ᒪᓕᒐᓕᐅᖅᑎ ᖃᐅᔨᒋᐊᖅᑑᓪᓗᐊᖅ ᕼᐊᒻᓚᒃᑯᓐᓄᑦ  
ᐱᖃᕐᒪᖔᑕ. ᐅᕙᖓᑦᑕᐅᖅ ᑖᒃᑯᐊ ᐊᕙᑎᓕᕆᔨᒃᑯᑦ 
ᑎᓕᔫᓪᓗᐊᖅᑕᒃᑲᑦ ᑕᐃᑲᓂ ᐃᒡᓗᓕᖕᒥ 
ᐱᖃᕐᒪᖔᑕᑦ ᐊᑦᑕᑯᓂᒃ ᐹᑕᓖᕕᓂᕐᓄᑦ 
ᐴᒃᕼᐊᐅᒐᔭᖅᑐᒥᒃ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ ᒪᓕᒐᓕᐅᑎ 
ᐊᕐᕕᐊᑉ ᐅᐊᓐᓇᖓᓄᑦ ᐊᒻᒪᓗ ᑎᑭᕋᕐᔪᐊᕐᒧᑦ, 
ᒪᓕᒐᓕᐅᖅᑎ ᒪᐃᓐ. 
 
ᐊᐱᖅᑯᑦ 532 - 5(2): ᐃᓗᐊᓐᖏᓕᐅᕈᑎᑦ 

ᐊᖁᖅᑐᖅᓯᐅᑎᑖᕋᓱᓐᓂᕐᒧᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓂᑯᕕᒐᔪᓐᓇᐸᓈᑯᓂ. 
ᐱᕙᓪᓕᐊᑎᑦᓯᔨᒃᑯᑦ ᒥᓂᔅᑕᖓ ᐊᐱᓱᕈᐊᖅᖢᒍ, 
ᐅᖃᖅᑎᑦᓯᔩ ᓂᑯᕕᑦᑐᖓ.  
 
ᐃᑉᐸᒃᕼᐊᖅ ᒪᓕᒐᓕᐅᖅᑎᐅᖃᑎᒪ 
ᐊᐱᖅᕼᐆᑎᒋᓚᐅᒑ ᑐᑭᓯᑦᑎᐊᒃᑲᓐᓂᕈᐊᖅᖢᒍ. 
ᑕᐃᒪ ᑕᒪᓐᓇ ᓚᐃᓴᓐᓯᓕᕆᓂᖅ 
ᐅᖃᐅᕼᐃᕆᔭᐅᓚᐅᕐᒪᑦ ᑕᒡᕙᓂ ᐃᒡᓘᑉ ᐃᓗᐊᓂ 
ᐃᑉᐸᒃᕼᐊᖅ. 

ᐅᖃᓘᑎᒥᒃ ᕼᐃᕙᓂᕐᕕᒃᕼᐊᒥᑦ 
ᐋᖅᑭᒃᕼᐅᐃᓂᐊᕐᓂᕋᓚᐅᖅᓯᒪᖕᒪᑕ ᐅᑯᐊ  
ᐊᕕᒃᑐᖅᓯᒪᓂᕆᔭᐅᔪᑦ ᐊᑭᖃᓐᖏᑦᑐᒥᒃ 
ᕼᐃᕙᓂᕐᕕᒋᔭᐅᔫᓪᓗᐊᖅᑐᒥᒃ 
ᓈᒻᒪᓐᖏᑦᑐᖅᑕᖃᓕᕌᖓᑦ 
ᐋᖅᑭᒃᓱᐃᓂᐊᕐᓂᕋᓚᐅᕐᒪᑕ.  
 
ᑕᐃᒪ ᒫᓐᓇ ᑐᑭᓯᑦᓯᐊᓐᖏᓐᓇᒪ ᑕᒪᓐᓇ 
ᓇᓗᓇᐃᔭᓚᐅᕐᒪᒍ ᒥᓂᔅᑕᐅᑉ 
ᐱᐊᓂᒃᕼᐃᒪᖏᓐᓂᖓ ᑕᒪᓐᓇ. ᑕᐃᒪ ᒫᓐᓇᐅᔪᖅ 
ᐱᐊᓂᒃᕼᐃᒪᓐᖏᓐᓂᖓᓂᒃ ᐅᖃᓘᑎ 
ᐊᑭᖃᓐᖏᑦᑐᒥᒃ 
ᑐᕌᕐᕕᒃᕼᐊᖅᑕᖃᓐᖏᓚᐅᕐᓂᖓᓂᒃ, ᓇᒧᒃᑭᐊᖅ 
ᓈᒻᒪᒃᕼᐊᓐᖏᑦᑐᑦ ᑐᓗᖅᑕᕈᑎᓂᑦ ᐅᔾᔨᕈᕼᐅᒃᑐᖅ, 
ᐅᑕᖅᑭᓐᖑᔪᑦ ᓚᐃᓴᓐᓯᑖᕆᐊᒃᕼᐊᖅ, ᓇᒧ 
ᐅᖃᓗᒃᑕᕆᐊᖃᖅᐸᑦ? ᒥᓂᔅᑕᐅᓘᕝᕙ 
ᑎᑎᕋᕐᕕᖓᓄᑦ? ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᐱᕙᓕᐊᔪᓕᕆᔨᒃᑯᓐᓄᑦ 
ᐃᖏᓪᕋᔪᓕᕆᔨᒃᑯᓐᓄᑦ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᖕᒪᑦ. ᒫᓐᓇᐅᔪᖅ  
ᑖᒃᑯᐊ ᐅᖄᓚᐅᑎᒥᒃ ᐅᕝᕙᐅᓈᕈᓐᓇᕐᓇᒍ.  
 
ᐊᒻᒪᓗ ᑭᓯᐊᓂ ᑖᒃᑯᐊ ᑐᑦᑕᕐᕕᖃᕋᑦᑕ ᑖᒃᑯᓂᖓ 
ᓚᐃᓴᓐᓯᑖᕐᕕᒃᓴᓂᒃ. ᑕᕝᕙᓂ ᐅᖅᓱᖅᑑᕐᒥ 
ᐊᖓᔪᖅᑳᖃᕐᕕᖓᑕ ᐊᓪᓚᕝᕕᐊᓂᑎᑦᑕᖅᐸᕗᑦ, 
ᑕᐃᒪ ᑐᑭᒧᐊᖅᑎᑦᑎᔨᕗᑦ ᑕᐃᑲᓂᕐᒥᐅᑕᐅᓪᓗᓂ 
ᐊᒻᒪᓗ ᑕᒪᒃᑯᓂᖓ ᓲᕐᓗ ᐊᑲᖅᓴᓐᖏᑦᑐᓄᓪᓘᓐᓃᑦ 
ᐅᖃᓚᕕᐅᔪᓐᓇᑎᐊᕈᓐᓇᕋᔭᖅᓱᓂ. ᑖᒃᑯᐊ 
ᑐᑭᓯᒋᐊᒃᑲᓐᓂᕈᒪᒍᑎᑦ ᓇᒦᓕᕐᒪᒃᑭᐊᖅ 
ᓚᐃᓴᓐᓯᑖᕆᓇᓱᒃᑕᖏᑦ, ᓲᕐᓗ ᑭᕙᓪᓕᕐᒦᒃᑯᕕᑦ 
ᑲᖏᖠᓂᕐᒥ ᐊᒡᓚᒡᕕᖁᑎᖃᑦᑕᖅᐳᒍᑦ, ᑕᕝᕙᓂ 
ᐃᖃᓗᖕᓂ ᐊᒻᒪᓗ ᖁᕐᓗᖅᑑᒥ. ᑖᒃᑯᐊ ᓄᓇᓖᑦ 
ᐃᖅᑲᓇᐃᔭᖅᑎᕗᑦ ᐊᕕᒃᑐᕈᓘᔭᖅᓯᒪᖕᒪᑕ 
ᑭᒡᒐᖅᑐᐃᓪᓗᑎᒃ ᑖᒃᑯᓂᖓ.  
 
ᑖᓐᓇ ᓯᕗᓪᓕᖅᐹᒧᑦ ᑕᐃᒪᓐᓇ ᑐᕌᖅᑎᒐᔭᖅᑕᒃᑲᓕ 
ᐃᓄᐃᑦ ᐊᒻᒪᓗ ᑐᓴᕐᓇᓐᖏᒃᑯᑎᑦ ᑕᕝᕙᓂ 

ᐊᖓᔪᖅᑳᒃᑯᕕᑦᑎᓐᓄᑦ ᑐᑭᒧᐊᑦᑎᑦᑎᔨᐅᑉ ᐃᓛᒃ 
ᒥᓂᔅᑕᐅᑉ ᑐᖓᓕᒃᑲᓐᓂᖓᓂ ᑐᖓᓕᖃᕋᑦᑕ  
ᑖᔅᓱᒥᖓ ᐃᖏᕐᕋᔪᓕᕆᓂᕐᒧᑦ, ᑖᒃᑯᓂᖓ ᑲᒪᔪᓂᒃ. 
ᑕᐃᒪ ᑕᐃᓐᓇᑦᑕᐅᖅ 
ᑐᓴᕆᐊᕐᕕᐅᑲᓐᓂᕈᓐᓇᑦᑎᐊᕈᓐᓇᓱᓂ ᑕᕝᕘᓇ 
ᐊᔾᔨᒌᖏᑐᒃᑯᑦ ᑕᓚᕘᕋᓱᒍᓐᓇᖅᑐᑦ.  
 
ᐅᖃᕆᐊᒃᑲᓐᓂᕈᒪᓪᓗᖓ ᑕᐃᓐᓇ ᐊᑭᖃᕋᓂ 
ᐅᖄᓚᕕᐅᒍᓐᓇᖅᑐᖅ ᐋᖅᑭᒐᓱᓚᐅᖅᑕᕗᑦ ᑖᒃᑯᐊ 
ᐱᓕᕆᖃᑎᒋᖃᑦᑕᕋᑦᑎᒍᑦ ᒐᕙᒪᒃᑯᓐᓂ 
ᑐᓴᐅᒪᑎᑦᑎᔨᐅᓂᕋᖅᑕᐅᔪᑦ ᐅᕝᕙᓘᓐᓃᑦ 
ᓄᓇᓕᖕᓂ ᒐᕙᒪᓕᕆᓂᒃᑯᑦ ᑐᓴᐅᒪᑎᑦᑎᔩᑦ 
ᑕᐃᒃᑯᐊ ᓇᔅᓯᐅᔾᔨᕙᓪᓕᐊᓇᓱᓕᕐᓗᑎᒃ ᐅᕝᕙᓘᓐᓃᑦ 
ᐊᔾᔨᓕᐅᖅᑕᐅᔭᕆᐊᖃᖅᑐᓂᑦ ᑕᒪᒃᑯᓂᖓᕈᔪᒃ 
ᐱᓕᕆᖃᑎᒋᒋᐊᒃᑲᓐᓂᕈᓐᓇᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᐊᐱᖅᑯᑎᖕᓄᑦ ᕼᐃᕗᓪᓕᖅᐹᖅ 
ᐃᓚᒋᐊᕈᑎ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇᓗ ᒥᓂᔅᑕ ᑭᐅ’ᒪᖓ. 
ᖃᑯᒍ ᑖᓐᓇ ᐊᑭᖃᓐᖏᑦᑐᖅ ᐅᖃᓘᑦ ᖃᑯᒍ 
ᐊᑐᐃᓐᓇᒍᒫᖅᑰᖅᐸ? ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᑉᐸᒃᓴᖅ ᑕᐃᒪᓐᓇ 
ᓯᖁᒥᓯᒪᔪᑐᑦ ᑐᓴᖅᓴᐅᔪᒪᓐᖏᑦᑐᖓ ᑭᓯᐊᓂ 
ᐅᑉᓗᖅᓯᐅᑎᑎᒍᑦ ᖃᖓ ᐱᓂᐊᕐᒪᖔᑦ 
ᐱᓯᒪᓐᖏᑦᑐᖓ. ᑖᒃᑯᐊ ᓴᖅᑭᓐᓂᖅᐸᑦ 
ᑐᓴᐅᒪᑎᑦᓯᓂᒃᑯᑦ ᑐᓴᐅᒪᑎᑦᓯᔾᔪᑎ ᑐᓂᓛᖅᑕᕗᑦ 
ᓴᖅᑭᓯᒪᓕᖅᐸᑦ ᑖᓐᓇ. ᓄᓇᓖᓪᓗ ᑐᓴᖅᑎᓪᓗᒋᑦ 
ᑖᓐᓇ ᑲᑎᒪᓂᐅᑉ ᓯᓚᑖᓃᑉᐸᑦ ᑕᐃᒪᓐᓇ ᑕᒪᓐᓇ 
ᓈᓴᐅᑎᖃᕐᓂᖅ, ᑖᒃᑯᐊ ᖃᐅᔨᒪᑎᑕᐅᒋᐊᖃᕐᒪᑕ 
ᐃᓄᐃᑦ ᐊᑐᐃᓐᓇᐅᖁᓗᒋᑦ ᑕᐃᒪᓐᓇ  

ᐱᐅᓛᖑᓇᔭᖅᑐᖅ ᐃᓄᖕᓄᑦ ᓄᓇᕗᒻᒥᐅᑕᓄᑦ 
ᑕᖅᑳᖓᑦ ᐊᑭᖃᓐᖏᑦᑐᖅ ᑖᓐᓇ ᐅᖄᓚᐅᑦ 
ᓚᐃᓴᓐᓯᒧᑦ ᐱᔾᔪᑎᖃᖅᑐᖅ.  
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑎᑦ, 
ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᑕᒪᓐᓇ 
ᐅᖃᑉᓯᓘᑕᐅᔪᒥᒃ ᐅᖃᐅᓯᖃᖅᑐᒍᑦ. ᑖᒃᑯᐊ 
ᓚᐃᓴᓐᓯᓂᒃ ᑐᓂᐅᖅᑲᐃᓂᖅ, ᑖᒃᑯᐊ ᐊᔪᖅᑐᐃᑦ? 
ᐅᖃᑉᓯᓘᕝᕕᖕᒥᒃ ᓴᖅᑭᑎᑦᓯᓐᖏᓪᓗᑎᒃ ᑖᓐᓇ 
ᐅᖃᑉᓯᓘᕝᕕᒃ ᒫᓐᓇ ᐋᖅᑭᓯᔪᓐᓇᐅᑦ ᐅᖃᑉᓯᓘᑎᒥᒃ 
ᐅᖃᑉᓯᓘᕝᕕᖓᓄᑦ... 
 
>>ᐃᒡᓚᖅᑐᑦ  
 
...ᓄᓇᕗᒻᒥ ᓚᐃᓴᓐᓯᑖᕈᑕᐅᔪᐃᑦ 
ᐋᖅᑭᐅᒪᓐᖏᑦᑎᐊᕐᒪᑦ ᐅᖃᖅᑏ, ᐃᔪᕐᓇᖅᑑᒐᓗᐊᖅ 
ᑕᒪᓐᓇ ᑭᓯᐊᓂ ᑕᐃᒪᓐᓇ ᓈᒻᒪᒃᑐᖅ ᐱᒻᒪᕆᐅᔪᖅ 
ᑖᓐᓇ ᒐᕙᒪᒃᑯᑦ ᐊᐅᓪᓛᕋᔭᖅᑕᖓ ᓚᐃᓴᓐᓯᓂᒃ 
ᑐᓂᐅᖅᑲᐃᓂᖅ.  
 
ᒥᓂᔅᑕ ᖃᓄᖅ ᑖᓐᓇ ᖃᑉᓯᑦ ᐃᓄᐃᑦ ᒫᓐᓇ 
ᐅᑕᖅᑭᕙᑦ ᐅᑕᖅᑭᑉᓗᑎᒃ ᓚᐃᓴᓐᓯᑖᕈᒪᔪᐃᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, 
ᐃᔪᕐᓇᖅᑐᑐᐃᓐᓇᐅᓐᖏᑦᑐᖅ ᑖᓐᓇ. 
ᐅᖃᐅᓯᕆᖅᑲᐅᔭᕋ ᑕᒪᒃᑯᐊ 
ᑐᓴᖅᑕᐅᔭᕆᐊᖃᖅᑐᖃᖅᐸᑦ ᓈᒻᒪᒃᓴᓐᖏᑦᑐᒥᒃ  

ᐃᖅᑲᓇᐃᔭᖅᑎᖃᖅᑐᒍᑦ ᑐᒡᓕᖃᖅᑐᒍᑦ ᑐᒡᓕᐅᑉ 
ᑐᒡᓕᐊᓂᒃ ᐃᖅᑲᓇᐃᔭᖅᑎᖃᖅᑐᑦ ᑖᒃᑯᐊ 
ᐊᕕᒃᑐᖅᓯᒪᔪᓂᒃ ᐊᔪᕈᕕᑦ, ᑕᒪᒃᑯᐊ ᐃᓄᐃᑦ 
ᖁᕝᕙᕆᐊᕐᓗᑎᒃ ᑕᐃᒪᓐᓇ ᖃᐅᔨᒋᐊᕈᒪᒍᑎᒃ 
ᑕᐃᒪᓐᓇ ᑐᓴᖅᑕᐅᔭᕆᐊᓕᒃ ᑕᐃᒪᓐᓇ ᐃᓄᖕᓄᑦ 
ᑭᐅᔭᐅᔪᓐᓇᕐᒪᑦ.  
 
ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ ᓄᓇᓕᖕᓂ 
ᑐᓴᐅᒪᑎᑦᓯᓂᕐᒧᑦ ᐊᒻᒪ ᐃᑲᔪᖃᑦᑕᖅᑐᐃᑦ, 
ᐊᖁᒍᓐᓇᐅᑏᑦ ᓇᓗᓇᐃᒃᑯᑕᐃᓪᓘᓐᓃᑦ 
ᐱᔾᔪᑎᒋᓗᒋᑦ. ᑖᒃᑯᐊ ᐋᖅᑭᑦᓯᒪᓂᕆᔭᖓᑦ 
ᐋᖅᑭᑉᐸᓪᓕᐊᒐᓱᖕᒥᔭᕗᑦ ᓱᓕ, ᑕᒪᓐᓇ ᐅᕙᓂ 
ᐋᖅᑭᒋᐊᕐᓂᐊᕐᓂᕋᖅᓯᒪᔭᕋ.  
 
ᐊᒻᒪ ᑖᒃᑯᐊ ᑭᖑᕙᖅᓯᒪᔪᓂᒃ ᖃᑉᓯᑦ 
ᑭᖑᕙᖅᓯᒪᖕᒪᖔᑕ ᓄᓇᓖᑦ ᑕᐅᑐᒃᖢᒋᑦ. ᑭᓯᐊᓂ 
ᑖᓐᓇ ᑲᑎᒪᔨᐅᖃᑎᒐ ᐃᓄᐃᓪᓗ ᑖᒃᑯᐊ 
ᐋᖅᑭᒋᐊᕈᑎᒋᓚᐅᖅᑕᕗᑦ. ᐳᑭᖅᑕᓖᑦ ᐊᖁᑦᑐᓂᑦ 
ᖃᐅᔨᓴᖃᑦᑕᕈᓐᓃᖅᑎᓪᓗᒋᑦ ᑕᒪᒃᑯᐊ ᖃᐅᔨᓴᖅᑏᑦ 
ᐊᖁᒍᓐᓇᓂᕐᒧᑦ ᐃᖅᑲᓇᐃᔭᖅᑎᕗᑦ ᑕᐃᑯᖓ 
ᓄᓇᓕᖕᓅᓐᖓᐅᖃᑦᑕᖅᑐᐃᑦ ᑖᒃᑯᐊ 
ᓄᓇᓕᖕᓄᓐᖓᐅᓯᒪᑉᓗᑎᒃ ᐊᒻᒪ ᓄᓇᓕᖕᓄᑦ ᓱᓕ 
ᑖᒃᑯᐊ ᐳᓛᖃᑦᑕᕐᓂᐊᕐᒪᑕ ᐊᐅᓪᓛᓕᑦᓯᐊᕐᓂᖓ 
ᑖᓐᓇ ᐱᔾᔪᑎᒋᓗᒍ. ᑕᒪᒃᑯᐊ ᓚᐃᓴᓐᓯᑖᕋᓱᑦᑐᐃᑦ 
ᐱᔪᒪᔪᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᑉᐸᕼᐃ ᖃᐅᔨᕼᐅᑦ ᐃᕼᐅᓕᒻᒪᑦ 
ᐅᖃᕼᐃᒃᑯᑦ ᐊᐱᖅᓱᕐᓇᖅ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ 
ᑕᓪᕗᖓ ᑕᓪᓕᒪᒋᔭᐅᔪᒧᑦ ᐅᑎᑲᓐᓂᕈᒪᒐᓗᐊᖅᑯᖓ 
ᐳᓛᖅᑎᑉᑎᒻᓄᑦ ᐃᓕᑕᖅᕼᐃᓂᐅᑉ ᐊᑖᓄᑦ 
ᖃᓄᐃᒋᔭᐅᓐᖏᑉᐸᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑎᒋᔭᒃᑲ ᐊᖏᖅᐱᕼᐃ? 
ᑕᕝᕗᖓ ᑕᓪᓕᒪᒋᔮᓄᑦ ᐅᑎᕈᒪᖕᒪᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 

ᐅᖃᖅᑎ: ᖃᓄᐃᑦᓴᓐᖏᒻᒪᑕ, ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 
 
ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᕿᓐᖑᖅ: ᖁᔭᓐᓇᒦᒃ ᒪᓕᒐᓕᐅᑦᑎᐅᖃᑎᒋᔭᒃᑲᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐃᓕᑕᖅᓯᔪᒪᒐᒪ ᓄᓕᐊᕋ ᑕᒪᐅᓐᖓᕈᓐᓇ’ᒪᑦ. 
ᑕᐃᑲᓂ 1990-ᖏᑦ ᐊᑐᖅᑎᓪᓗᒍ 
ᑐᕼᐋᔨᐅᖃᑦᑕᖅᑐᕕᓂᖅ ᐋᓐᓂᐊᖅᑐᓕᕆᔨᒃᑯᓐᓄᑦ 
ᒫᓐᓇ ᓄᖅᑲᖓᓕᖅᑐᖅ 26-ᓂᒃ ᐊᕐᕌᒍᓂᒃ ᑖᒻᓇ 
ᖃᐅᔨᒪᒃᑭᕙᕋ ᐃᓱᐊᖅᖤᐅᑎᑦ ᒥᒃᓵᓄᑦ, 
ᖃᓂᑎᒋᓕᕌᖓᑉᑯ ᕼᐊᓂᕋᒻᓃᓕᕌᖓᓪᓗ 
ᐅᕿᓪᓕᕼᐃᒪᓕᖅᐸᒃᖢᖓ ᖁᕕᐊᕼᐅᓕᖅᐸᒃᖢᖓᓗ. 
ᐅᖃᖅᑎᑦᓯᔩ ᑐᓐᖓᕼᐅᒃᑎᑎᖃᑎᒋᔪᒪᕙᑉᕼᐃ 
ᑳᑐᕆᓐ ᕿᓐᖑᖅ, ᑖᕙᓂ ᒪᓕᒐᓕᐅᖅᑎᐅᑉ ᑐᓄᐊᓂ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᖅ 
 
ᐅᖃᖅᑎ: ᑐᓐᖓᕼᐅᑦᑎᐊᕐᓂᐊᖅᐳᑎᑦ ᑕᕝᕙᓂ  
ᒪᓕᒐᓕᐅᕐᕕᖕᒥ. ᓄᓇᕘᑖᓚᐅᖅᓯᒪᒐᑉᑕ. 
ᑐᓐᖓᕼᐅᒃᐸᒋᑦᓯ.  
 
ᑲᑎᒪᔾᔪᑎᒃᕼᐊᑉᑎᓐᓄᑦ ᐅᑎᕐᓗᑕ. ᑎᑎᖅᑲᑎᒍᑦ 
ᐊᐱᖅᑯᑏᑦ. ᑎᑎᖅᑲᑎᒍᑦ ᐊᐱᖅᑯᑏᑦ. ᑕᑯᓐᖏᓐᓇᒪ. 
ᑲᑎᒪᔾᔪᑎᑦᑎᓐᓂ. 8-ᒥᒃ. ᑭᐅᔾᔪᑏᑦ, ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓂᒃ. ᑕᑯᓐᖏᓐᓇᒪ. 
ᑲᑎᒪᔾᔪᑎᑦᑎᓐᓂ. 9-ᒥᒃ. ᑭᐅᔾᔪᑏᑦ ᐅᑦᑯᐃᕈᑎᓄᑦ 
ᐅᖃᐅᕼᐃᒃᓴᓄᑦ. ᑕᑯᓐᖏᓐᓇᒪ. ᑲᑎᒪᔾᔪᑎᑦᑎᓐᓂ. 
10-ᒥᒃ. (ᑐᓵᔨᑎᒍᑦ) ᐊᑎᓕᐅᕈᑏᑦ, 
ᐊᑎᓕᐅᖅᑕᐅᓯᒪᔪᐃᑦ. ᑕᑯᓐᖏᓐᓇᒪ. 11-ᒥ 
ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12-ᒥ ᐅᓂᒃᑳᑦ. 
(ᑐᓵᔨᑎᒎᕈᓐᓃᖅᑐᖅ) ᓄᑖᓂᒃ ᐱᖁᔭᒃᓴᓂᒃ ᐊᒻᒪ 
ᐊᕼᐃᖏᓐᓂᒃ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ ᐊᒻᒪᓗ ᑎᑭᕋᕐᔪᐊᕐᒧᑦ, ᒪᓕᒐᓕᐅᖅᑎ 
ᒪᐃᓐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 
ᕿᒥᕐᕈᔩᑦ ᐅᓂᒃᑳᖏᑦ 

ᑲᑎᒪᔨᕋᓛᑦ ᐅᓂᒃᑳᖓᑦ 012 - 5(2): ᒪᓕᒐᒃᓴᖅ 

1, ᑎᒍᔭᐅᓯᒪᕕᓕᕆᓂᕐᒧᑦ ᒪᓕᒐᖅ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᓂᑯᕕᔾᔪᑎᖃᖅᑐᖓ ᐅᓂᒃᑳᕈᐊᖅᓱᖓᓪᓗ ᐅᑯᐊ 
ᑲᑎᒪᔨᕋᓛᖑᐃᓐᓇᖅᑐᑦ ᐱᖁᔭᒃᕼᐃᓕᕆᓂᕐᒧᑦ. 
ᖃᐅᔨᕼᐊᓂᖄᓂᒃᕼᐃᒪᒻᒪᑕ ᐱᖁᔭᒃᕼᐊᒃ 1, 
ᐃᑲᔪᖅᑕᐅᕝᕕᓕᕆᓂᕐᒧᑦ ᐱᖁᔭᖅ ᒥᒃᕼᐋᓄᑦ ᐊᒻᒪ 
ᑖᓐᓇ ᐱᖁᔭᒃᕼᐊᒃ ᐊᕼᐃᔾᔨᓯᒪᑎᓪᓗᒍ ᐊᒻᒪ 
ᐋᖅᑭᑎᑕᐅᒃᑲᓐᓂᕼᐃᒪᑎᓪᓗᒍ ᑕᕝᕗᖓ 
ᑲᑎᒪᔨᑐᐃᓐᓇᐃᑦ ᑲᑎᒪᔨᕋᓛᖏᓐᓄᑦ 
ᐅᑎᖅᑎᑕᐅᔪᓐᓇᖅᕼᐃᒻᒪᑦ.  
 
(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᒪᓕᒐᖅ 68(6) 
ᓴᓂᕐᕙᑦᑕᐅᖁᓪᓗᒍ ᒪᓕᒐᒃᓴᖅ 1 
ᑲᒪᒋᔭᐅᒍᓐᓇᖁᓗᒍ ᑲᑎᒪᓂᑐᐃᓐᓇᒃᑯᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔨ ᑐᒃᓯᕋᕐᒪᑦ, ᑖᓐᓇ 
ᒪᓕᒐᖅ 68(6) ᐊᒻᒪ ᒪᓕᒐᒃᓴᖅ 1 ᑕᕝᕗᖓ 
ᑲᑎᒪᓂᑐᐃᓐᓇᕐᒧᑦ ᓅᑕᐅᖁᓪᓗᒍ. ᐋᒡᒑᖅᑐᖃᖅᐸ?  
 
(ᑐᓵᔨᑎᒎᕈᓐᓃᖅᑐᖅ) ᐊᐱᕆᐸᕋ ᒪᓕᒐᓕᐅᖅᑎ 
ᐊᒥᑦᑐᕐᒧᑦ: ᐃᕼᐋᓚᐅᕋᕕᑦ, ᐋᒡᒑᖅᐲᑦ? 
ᒪᓕᒐᓕᐅᖅᑎ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑐᐊᕕᓗᐊᖅᖢᖓ ᐃᓵᓵᕋᒪ, ᐊᐃᑉᐲᖁᔨᓪᓗᒋᑦ 
ᐅᓂᐊᓵᕋᓗᐊᕋᒃᑭᑦ ᑕᐃᒪᓐᓇ ᐃᓵᑲᐅᖅᑐᓵᖅᐳᖓ.  
 
>>ᐃᓪᓚᖅᑐᑦ 
 
ᒪᒥᐊᓇᖅ, ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐋᒡᒑᖅᑐᓂᒃ ᑕᑯᓐᖏᓐᓇᒪ. ᑖᑉᓱᒥᖓ 
ᐱᖁᔭᒃᓴᖅ 1 ᑖᒃᑯᓄᖓ ᑲᑎᒪᔨᕋᓛᓄᑦ 
ᕼᐊᖅᑭᑕᐅᔪᒫᓕᖅᐳᖅ.  
 
ᑎᑎᖅᑲᑦ ᕼᐊᖅᑭᑕᐅᓂᖏᑦ ᑲᑎᒪᔨᑐᐃᓐᓇᐃᑦ 
ᐱᓕᕆᐊᖃᓚᐅᖅᑎᓪᓗᒋᑦ ᐱᖁᔭᒃᓴᐃᑦ ᐊᒻᒪ 
ᐊᕼᐃᖏᓐᓂᒃ, ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ-ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ. 

 
ᑲᑎᒪᔨᕋᓛᑦ ᐅᓂᒃᑳᖓᑦ 013 - 5(2): ᐅᓂᒃᑳᖅ 

ᕿᒥᕐᕈᔭᐅᓂᖏᓐᓄᑦ 2015-2016, 2016-
2017 ᐊᒻᒪ 2017-2018 ᐊᕐᕌᒍᑕᒫᑦ 
ᐅᓂᒃᑳᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᒥᒃ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᑉᓗᒥ 
ᑖᒃᑯᐊ ᐅᓂᒃᑳᖅᑕᐅᓯᒪᔪᐃᑦ 2015-2016, 2016-
2017 ᐊᒻᒪ 2017-2018 ᐊᕐᕌᒍᑕᒫᖅᓯᐅᑏᑦ 
ᑭᒡᒐᖅᑐᐃᔩᑦ ᒪᒃᑯᑦᑐᓄᑦ ᓱᕈᓯᓄᓪᓗ ᐅᓂᒃᑳᖏᑦ.  
 
ᑖᒃᑯᐊ ᑲᑎᒪᔨᕋᓛᑦ ᒐᕙᒪᒃᑯᓐᓂ ᐊᐅᓪᓛᕐᓂᖏᓐᓂ 
ᕿᒥᕐᕈᖃᑦᑕᖅᑐᐃᑦ ᓈᓚᖕᓂᖃᓇᐅᕐᒪᑕ ᐄᑉᐳᕈᓪ 
10, 2019-ᖑᑎᓪᓗᒍ.  
 
ᑖᒃᑯᐊ ᑲᑎᒪᔨᕋᓛᑦ ᑕᒡᕙᓂ ᑲᑎᒪᕝᕕᐅᑉ ᐃᓗᐊᓂ 
ᓴᖅᑭᔮᓚᐅᕐᒪᑦ ᓄᓇᕗᒻᒥᐅᑕᓄᑦ, ᑕᒪᓐᓇ 
ᒪᑐᐃᖓᓚᐅᕐᒪᑦ ᐱᕙᓪᓕᐊᔪᓄᓪᓗ ᐃᓄᖕᓄᓪᓗ 
ᐅᐸᒍᓐᓇᖅᖢᑎᒃ. ᑖᒃᑯᐊ ᑲᑎᒪᔾᔪᑕᐅᓚᐅᖅᑐᐃᑦ  
ᑖᒃᑯᐊ ᐃᑭᐊᖅᑯᑕᒃᑯᑦ ᒪᓕᒐᓕᐅᕐᕕᐅᑉ ᑐᕌᕈᑎᖓᓂ 
ᐱᔪᓐᓇᖅᑐᐃᑦ.  
 
ᑕᒪᒃᑯᐊ ᓴᖅᑭᖃᑦᑕᓚᐅᖅᑐᐃᑦ ᑭᒡᒐᖅᑐᐃᔨ ᓱᕈᓯᓄᑦ 
ᒪᒃᑯᒃᑐᓄᑦ ᐃᖅᑲᓇᐃᔭᖅᑎᖏᓪᓗ ᐊᒻᒪ 
ᒐᕙᒪᒃᑯᓐᓂᑦ ᐊᖓᔪᖅᑳᖑᔪᐃᑦ ᐃᓄᓕᕆᔨᒃᑯᓐᓂᑦ, 
ᐋᓐᓂᐊᖃᓇᓐᖏᑦᑐᓕᕆᓂᖅ ᐊᒻᒪ 
ᐃᓕᓐᓂᐊᖅᑐᓕᕆᓂᖅ ᐊᒻᒪ ᒪᓕᒐᓕᕆᓂᖅ, ᑖᒃᑯᐊ 
ᖁᕕᐊᓱᒃᑐᐃᑦ ᑖᒃᑯᐊ ᓴᖅᑭᓚᐅᖅᑐᐃᑦ ᑕᕝᕗᖓ.  
 
ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᖏᑦ 6-ᖑᖕᒪᑕ 
ᐊᔾᔨᒌᖏᑦᑐᓂᒃ ᐊᒡᒍᑐᖅᓯᒪᓐᓂᕈᑦᑕ:  
 
• ᑐᑭᓯᓇᖅᓯᑎᑕᐅᓗᒋᑦ ᓱᕈᓰᑦ ᐱᔪᓐᓇᕐᓂᖏᑦ; 



ᐊᐃᑉᐱᖅ, ᔫᓂ 4, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᐃᓗᐃᑦᑑᓗᒍ ᑲᑎᒪᔨᕋᓛᑦ ᐅᓂᒃᑳᖓᑦ 13 - 5(2). 

• ᐋᖅᑭᑦᑎᐊᖅᑕᐅᓗᑎᒃ ᑖᒃᑯᐊ; 
 

• ᑐᑭᒧᐊᑦᑎᑕᐅᓂᖏᑦ ᒐᕙᒪᒃᑯᑦ;  
 

• ᐃᖅᑲᓇᐃᔭᑎᖏᓐᓂ; ᐊᒻᒪ 
 

• ᐊᕐᕌᒍᑕᒫᓯᐅᑎᑦ ᐅᓂᒃᑳᑦ.  
 
ᐅᖃᖅᑏ, ᐅᖃᕈᒪᒐᒪ ᑎᑎᕋᖅᓯᒪᓂᐊᕐᒪᑕ ᑖᒃᑯᐊ 
ᑲᑎᒪᔨᕋᓛᑦ ᑐᒃᓯᕋᕐᒪᑕ ᒐᕙᒪᒃᑯᑦ ᐊᒻᒪᓗ 
ᑎᑎᕋᕐᕕᖓ ᑭᒡᒐᖅᑐᐃᔪᑦ ᓱᕈᓯᕐᓄᑦ ᒪᒃᑯᒃᑐᓄᓪᓗ. 
ᓈᒪᔪᒥᒃ ᑭᐅᔾᔪᑎᖃᖁᓪᓗᒋᑦ ᐅᓂᒃᑳᒧᑦ ᑖᒃᑯᐊ 
ᒪᓕᒐᖅ 91(5), ᑕᕝᕙᓂ ᒪᓕᒐᖏᓐᓂᒃ 
ᒪᓕᒐᓕᐅᖅᑎᑦ ᓄᓇᕗᒥ ᑖᔅᓱᒧᖓ.  
 
ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᖏᑦ ᑲᑎᒪᔨᕋᓛᑦ 
ᒪᓕᒐᓕᐅᕐᕕᖕᒥ ᑎᒍᔭᐅᖁᓪᓗᒋᑦ 
ᑎᑎᕋᖅᑕᐅᓯᒪᓕᕐᓗᑎᓪᓗ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 
ᐱᒋᐊᖅᑎᑦᑎᖕᒪᑦ ᑖᒃᑯᐊ ᐅᓂᒃᑳᖏᑦ ᑲᑎᒪᔨᕋᓛᑦ  
ᑎᒍᔭᐅᖁᓪᓗᒋᑦ ᒪᓕᒐᓕᐅᕐᕕᖕᒧᑦ 
ᑎᑎᕋᖅᑕᐅᓗᑎᒡᓗ ᑲᑎᒪᔾᔪᑎᕕᓂᕐᓄᑦ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 
ᐅᖃᖅᑎ (ᑐᓵᔨᑎᒍᑦ): ᐄ, ᐊᖏᖅᑐᑦ.  
 
ᓈᓴᐅᑎᖓ 13. ᑎᑎᖅᑲᐃᑦ ᓴᖅᑭᑕᐅᓂᖏᑦ. 
ᑎᑎᖅᑲᐃᑦ ᓴᖅᑭᑕᐅᓂᖏᑦ, ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 
ᒥᓂᔅᑕ ᐊᕿᐊᕈᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 177 - 5(2): ᐊᖏᕈᑎᒃ 

ᑐᑭᓯᖃᑎᒌᓐᓂᕐᒧᑦ 2017 ᓄᓇᕗᑦ ᒐᕙᒪᒃᑯᑦ 
- ᐊᒡᓃᑯ ᐄᒍᒃᑯᓪᓗ (ᐊᕿᐊᕈᖅ) 

 
ᓴᖅᑭᑕᐅᔪᖅ ᑎᑎᖅᑲᒃ 178 - 5(2): ᐊᖏᕈᑎᒃ 

ᑐᑭᓯᖃᑎᒌᓐᓂᕐᒧᑦ 2018 ᓄᓇᕗᑦ ᒐᕙᒪᒃᑯᑦ 
- ᐸᕕᓐᓈᒃᑯᓪᓗ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᒪᕐᕉᓐᓂᒃ ᓴᖅᑭᑎᑦᑎᔪᒪᕗᖓ 
ᑖᒃᑯᓂᖓ ᐸᐃᑉᐹᓂ. ᑖᓐᓇ ᓯᕗᓪᓕᖅᐹᖅ 2017 
ᓄᓇᕗᑦ ᒐᕙᒪᒃᑯᖏᑦ ᐊᒡᓃᑯ ᐄᒍᓪ 
ᐅᔭᕋᓐᓂᐊᑎᒃᑯᑦ ᐊᖏᕈᑎ ᑐᑭᓯᐅᒪᖃᑎᒌᓐᓂᒃᑯᑦ 
ᐊᖏᕈᑎᒥ. ᑖᓐᓇᐅᑕᖅᑯ. ᐱᖃᑖ, 2019 ᓄᓇᕗᑦ 
ᒐᕙᒪᒃᑯᑦ ᐊᒻᒪᓗ ᕚᐸᓐᓛᓐ ᐅᔭᕋᓐᓂᐊᕐᕕᒃ 
ᑯᐊᐳᕇᓴᒃᑯᑦ ᐊᖏᕈᑎ ᑐᑭᓯᐅᒪᖃᑎᒌᓐᓂᒃᑯᑦ 
ᐊᖏᕈᑎᒥᒃ ᐊᑎᓕᐅᖅᓯᒪᔪᓂᒃ. ᑖᒃᑯᐊ 
ᓴᖅᑭᑎᑉᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: 13. ᑎᑎᖅᑲᓂᒃ ᓴᖅᑭᑎᕆᓂᖅ. 
ᒥᓂᔅᑕᐅᔪᖅ ᐃᖏᕐᕋᔪᓕᕆᔨᒃᑯᓐᓂ 
ᐱᕙᓪᓕᐊᔪᓕᕆᔨᒃᑯᓐᓂᑦ, ᐄᑯᓗᒃ. (ᑐᓵᔨᑎᒍᑦ) 
ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᓂᔅᑕ ᑲᒪᒋᔭᖃᖅᑐᖅ 
ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩᑦ ᑲᑎᒪᔨᖏᑦᑕ, 
ᒥᓂᔅᑕ ᓴᕕᑲᑖᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 179 - 5(2): 2018 

ᐊᕐᕌᒍᑕᒫᑦ ᐅᓂᒃᑳᖅ - ᐆᒻᒪᖅᑯᑎᓕᕆᓂᕐᒧᑦ 
ᐊᑭᖏᓐᓂᖏᓐᓂᑦ ᕿᒥᕐᕈᔨᒃᑯᑦ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓴᖅᑭᑦᑎᕗᖓ 2018 
ᐊᕐᕌᒎᑕᒫᖅᓯᐅᖅ ᐅᓂᒃᑳᖓ ᑖᒃᑯᐊ ᐆᒻᒪᖅᑯᑏᑦ 
ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦᑕ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑎᑎᖅᑲᐃᑦ ᓴᖅᑭᑕᐅᓂᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ 
ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᑯᓱᒐᐅᑉ ᑖᔅᓱᒧᖓ ᐱᔪᓐᓇᐅᑎᒥᓂᒃ 
ᐊᑐᖅᑐᓂ ᐅᕙᓐᓄᑦ ᐅᖃᐅᓯᕆᓚᐅᖅᑕᖏᓐᓂᒃ 
ᑕᕝᕙᓃᓐᖏᑎᓪᓗᖓ ᐅᓪᓗᑐᐃᓐᓇᐅᓚᐅᖅᑐᒥ 
ᑖᒃᑯᐊ ᐃᓄᐊᖅᑕᐅᔪᒥᓂᕐᓄᑦ ᐊᓯᐅᔨᖅᑲᔭᐅᔪᓄᓪᓗ 
ᓈᓚᖕᓂᐅᑉ ᒪᑐᕙᓪᓕᐊᑎᓪᓗᒋᑦ. ᒪᕐᕉᖕᓂᒃ 
ᐅᖃᐅᓯᖃᕈᒪᒐᒪ.  
 
ᓯᕗᓪᓕᖅ ᒥᓂᔅᑕᐅᑉ ᐅᖃᐅᓯᖏᓐᓂ ᐅᖃᖅᑲᐅᖕᒪᑦ 
ᐅᒃᐱᕈᓱᑦᑎᐊᕐᒪᒡᒎᖅ “ᓂᐅᕕᖅᑐᓕᕆᔨᒃᑯᖏᑦ 
ᒪᓕᑦᑎᐊᖃᑦᑕᕐᓂᖏᓐᓄᑦ ᒪᓕᒐᐅᔪᓂᒃ...” 

ᐅᖃᖅᑎ: ᒪᓕᒐᓕᐅᖅᑎ ᓚᐃᑦᓯᑑᓐ, ᐊᐱᕆᕙᒋᑦ 
ᑎᑎᖅᑲᒥᒃ ᕼᐊᖅᑭᑦᑎᓂᐊᕐᒪᖔᖅᐱᑦ? 
ᒪᓕᒐᓕᐅᖅᑎ ᓚᐃᑦᓯᑑᓐ. ᑎᑎᖅᑲᒥᒃ 
ᕼᐊᖅᑭᑦᑎᓂᐊᕐᒪᖔᖅᐱᑦ ᐊᐱᕆᕙᒋᑦ, ᑎᑎᖅᑲᒥᒃ 
ᕼᐊᖅᑭᑦᑎᓂᐊᖅ? ᒪᓕᒐᓕᐅᖅᑎ ᐃᖃᓗᐃᑦ-
ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᒪᒥᐊᓇᖅ, ᐅᖃᖅᑏ. 
ᓴᖅᑭᑦᑎᓇᓱᑦᑐᖓ ᑎᑎᖅᑲᒥᒃ.  
 
ᑖᓐᓇᓕ ᐱᔾᔪᑎᒋᔭᖓ ᓴᖅᑭᑦᑎᓂᕐᒧᑦ, ᑖᒃᑯᐊ 
ᒥᓂᔅᑕᐅᑉ ᐱᔪᓐᓇᐅᑎᒥᓂᒃ ᐊᑐᖅᑐᓂ 
ᐅᑉᐱᕈᓱᓐᓂᕋᖅᑐᓂ “ᓂᐅᕕᖅᑎᑦᑎᔨᖏᓐᓂ 
ᓂᐅᕕᖅᑐᓕᕆᔨᖏᓐᓂ ᒪᓕᑦᑎᐊᖃᑦᑕᕐᓂᖏᓐᓄᑦ 
ᒪᓕᒐᐅᔪᓂᒃ ᑖᒃᑯᓄᖓ ᑳᓐᑐᕌᓕᒫᓂᒃ” ᑕᐃᒫᓪᓗ 
“ᓄᓇᕗᑦ ᒐᕙᒪᒃᑯ ᐊᔾᔨᒌᑎᑦᑎᔪᒥᓂᖅ 
ᓂᐅᕕᖅᑐᓕᕆᓂᕐᒥ ᖃᐅᔨᓇᓱᖃᑦᑕᕐᓂᐅᔪᓄᑦ....”  
 
ᒥᓂᔅᑕ ᐅᖃᐅᑎᖅᑲᐅᒥᒻᒪᖓ ᑎᑎᖅᑲᑎᒍᑦ 
ᓄᓇᕗᒻᒥ ᒐᕙᒪᒃᑯᓪᓗ ᓂᐅᕕᖅᑎᑦᑎᔨᖏᑦ .... 
 
ᐅᖃᖅᑎ: ᒪᓕᒐᓕᐅᖅᑎ ᓚᐃᑦᓯᑑᓐ, (ᑐᓵᔨᑎᒍᑦ) 
ᑖᓐᓇ ᐱᔪᓐᓇᐅᑎᒥᓂᒃ ᐊᑐᕐᓂᖅ 
ᐊᐃᕙᔾᔪᑕᐅᔭᕆᐊᖃᓐᖏᒻᒪᑦ.  
ᓴᖅᑭᑦᑎᑐᐃᓐᓇᓚᐅᕆᑦ ᑎᑎᖅᑲᓂᒃ 
ᐅᖃᓪᓚᕝᕕᒋᓐᖏᓪᓗᒍ. ᒪᓕᒐᓕᐅᖅᑎ ᓚᐃᑦᓯᑑᓐ.  
 
ᓴᖅᑭᑕᐅᔪᖅ ᑎᑎᖅᑲᒃ 180 - 5(2): 

ᑎᑎᖅᑲᐅᓯᐊᑦ ᐱᔾᔪᑎᓖᑦ ᓂᐅᕕᖃᑦᑕᕐᓂᕐᒧᑦ 
ᐃᓕᖅᑯᓯᕐᓂᑦ (ᓚᐃᑦᓯᑑᓐ) 

 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒪᒥᐊᓇᖅ. ᓴᖅᑭᑦᑎᔪᒪᒐᒪ ᓈᒻᒪᓴᓐᖏᑦᑐᒧᑦ 
ᖃᐃᑕᐅᓚᐅᖅᑐᒥᒃ ᒥᓂᔅᑕᓄᑦ ᑐᓂᓂᐊᕐᓗᒋᑦ 
ᓂᕈᐊᖅᑎᒐ ᐃᓱᒫᓗᑎᖃᓚᐅᕐᒪᑦ ᑳᓐᑐᕌᒃᑦ-ᑖᕈᒪᔪᓂᒃ 
ᑐᒃᓯᕋᐅᑎᖏᑦ ᑖᒃᑯᐊᓗ ᒪᓕᒐᖃᓚᐅᖅᑐᑦ 
ᐊᔾᔨᒌᑎᑦᑎᓚᐅᓐᖏᒻᒪᑕ ᐃᓚᐃᓐᓈᓚᐅᕐᒪᑕ 
ᐊᑕᐅᓯᕐᒧᑦ ᑐᕌᖓᓪᓗᑎᑦ. ᑕᐃᒫᒃ ᑳᓐᑐᕌᒃᑖᕈᒪᔪᓄᑦ 
ᑐᒃᓯᕋᐅᑏᑦ 

ᐊᑕᐅᓯᕐᒧᑐᐊᖅ ᐱᔪᓐᓇᖅᑎᑕᐅᓂᖅ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᑎᑎᖅᑲᓂ ᕼᐊᖅᑭᑦᓯᓂᖅ. ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 181 - 5(2): 

ᓂᕈᐊᖅᑎᖏᑦ ᐃᓱᒫᓘᑎᖏᑦ ᑲᖏᖅᑐᒑᐱᒻᒥ 
ᕿᑭᖅᑕᕐᔪᐊᒥᓗ (ᕿᔪᒃᑖᖅ) 

 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᓪᓗᒥ ᖁᕕᐊᓱᑦᑐᖓ ᓴᖅᑭᑦᑎᔭᕆᐊᔅᓴᖅ ᑕᐃᒪ 
ᑭᒡᒐᑐᖅᑕᓐᓂᒃ ᐃᓱᒫᓗᑎᑕᖃᖃᑦᑕᕐᖓᑦ ᑖᒃᑯᐊ 
ᑲᖏᖅᑐᒑᐱᒻᒥ ᓄᓇᖁᑎᒋᔭᓐᓂ ᐃᓱᒫᓗᑕᐅᓯᒪᔪᖅ 
ᐊᒻᒪ ᕿᑭᖅᑖᕐᔪᐊᒥ ᑭᒡᒐᑐᖅᑕᖏᓐᓄᑦ ᐅᕙᖓ 
ᐃᓱᒫᓗᑎᒋᔭᐅᔪᑦ ᐅᓪᓗᒥ ᓴᖅᑭᑦᑐᒪᔭᒃᑲ. 
ᒪᓕᒐᓕᐅᖅᑎᐅᖃᑎᓐᓄᓪᓗ ᐅᖃᓕᒫᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᑎᑎᖅᑲᓂᒃ ᕼᐊᖅᑭᑦᓯᓂᖅ.  
 
ᓴᖅᑭᑕᐅᔪᖅ ᑎᑎᖅᑲᒃ 182 - 5(2): 2019 

ᐅᓂᒃᑳᖅ ᑕᒻᒪᖅᓯᒪᔪᖅᓯᐅᖅᑎᒻᒪᕆᒻᒥᒃ 
ᑲᓇᑕᒥ ᓄᓇᕗᑦ ᒪᓕᒐᓕᐅᕐᕕᖓᓐᓄᑦ 
ᐃᑲᔫᓂᑦ ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ 
ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᐅᓕᖅᑐᓕᑦ 
ᐃᓕᓐᓂᐊᖅᑎᓄᑦ (ᐅᖃᖅᑎ) 

 
ᒪᓕᒐᓕᐅᖅᑏᑦ ᐅᕙᑉᑕᐅᖅ ᕼᐊᖅᑭᑦᓯᔪᒪᕗᖓ 
ᑎᑎᖅᑲᓂᒃ ᑖᒃᑯᓂᖓ 2019 
ᑕᒻᒪᖅᓯᒪᔪᖅᓯᐅᖅᑎᒃᑯᖏᓐᓂᑦ ᑲᓇᑕᒃᑯᓐᓂᑦ 
ᑕᒡᕗᖓ ᒪᓕᒐᓕᐅᕐᕕᖕᒧᑦ ᓄᓇᕗᒻᒥ 
ᐃᑲᔪᖅᑐᖅᑕᐅᒋᐊᒃᑲᓐᓂᕐᓂᖏᑦ ᖁᑦᓯᕐᓂᖅᕼᐊᓄᑦ 
ᐃᓕᓐᓂᐊᕆᐊᖅᑕᖅᑐᓄᑦ 
ᐃᓕᓐᓂᐊᖅᑐᖁᑎᒋᔭᑉᑎᒻᓄᑦ ᐊᒻᒪᓗ ᐊᒃᑐᓄᑦ 
ᐃᓕᓐᓂᐊᕆᐊᖃᖅᐸᑦᑐᓄᑦ. 
 
(ᑐᓵᔨᑎᒍᑦ) ᑎᑎᖅᑲᐃᑦ ᓴᖅᑭᖅᑎᑕᐅᓂᖏᑦ. 
ᐊᑎᕐᓂᒃ ᑎᑎᖅᓯᒪᔪᖁᑎᓐᓃᑦᑐᖃᕈᓐᓃᕐᒪᑦ. 
ᑲᑎᒪᔾᔪᑎᒃᓴᖅ 14. (ᑐᓵᔨᑎᒎᕈᓐᓃᖅᑐᖅ) 
ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ, ᒪᓕᒐᓕᐅᖅᑎ 
ᒪᐃᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

ᐱᒋᐊᖅᑎᑕᖅ 040 - 5(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᑐᓴᖅᑎᑦᑎᕗᖓ ᕿᑎᖅᑰᖑᓕᖅᐸᑦ ᔫᓂ 6, 2019 
ᐱᒋᐊᖅᑎᑦᑎᓛᕋᒪ ᐱᖁᔨᕗᖔᕐᒥᒃ ᐃᒪᓐᓇ:  
 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᐃᖃᓗᐃᑦ-
ᓯᓈ, ᒪᓕᑦᑐᒍ ᑎᑎᕋᖅᓯᒪᓂᖏᑦ ᒪᓕᒐᑦ 3, 
ᒪᓕᒐᓕᐅᖅᑏᑦ ᒫᓐᓇᐅᔪᖅ ᑲᑎᒪᓂᖏᑦ 
ᓄᖅᑲᖓᓂᐊᕐᒪᑕ ᐊᒃᑑᕝᕙ 17, 2019.  
 
ᐅᖃᖅᑏ, ᓈᒻᒪᒃᓯᑉᐸᑦ ᐊᖏᖅᑕᐅᔪᒪᓂᐊᕋᒪ 
ᑲᒪᒋᔭᐅᖁᓪᓗᒍ ᐱᖁᔨᕗᖔᕈᑎᒐ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᑐᓴᖅᑎᑦᑎᔾᔪᑏᑦ 
ᐱᖁᔨᕗᖔᕐᓂᐊᕐᓂᕐᒧᑦ. ᑐᓴᖅᑎᑦᑎᔾᔪᑏᑦ 
ᐱᖁᔨᕗᖔᕈᑏᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ. ᑲᑎᒪᔾᔪᑎᒃᓴᖅ 16, 
(ᑐᓵᔨᑎᒎᕈᓐᓃᖅᑐᖅ) ᐱᖁᔨᕗᖔᕈᑏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ, 
ᒪᓕᒐᓕᐅᖅᑎ ᒪᐃᓐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᐅᖃᖅᑎᑦᓯᔩ, 
ᐊᖏᖅᑕᐅᕼᐅᐊᕋᓗᐊᖅᐳᖓ ᑖᒻᓇ ᐱᖁᔨᕗᖔᕈᑎᒐ 
ᐅᑉᓗᒥ ᐱᓕᕆᐊᕆᔫᓪᓗᐊᕐᓂᐊᕋᑉᑎᒍᑦ-ᒃᑯ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᒐᓗᐊᕐᒪᑦ 
ᑕᒪᔅᓯᓐᓄᑦ ᑲᒪᒋᔭᐅᖁᓪᓗᒍ ᐱᖁᔨᕗᖔᕈᑎᖓ 
ᐅᓪᓗᒥᐅᔪᖅ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. 
ᑲᔪᓯᓚᐅᕆᑦ ᒥᔅᑕ ᒪᐃᓐ. 
 
ᐱᒋᐊᖅᑎᑕᖅ 040 - 5(2): ᓄᖅᑲᖓᑯᑖᕐᓂᖅ 

(ᒪᐃᓐ) 
ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪᓕᒐᓕᐅᖅᑎᐅᖃᑎᒃᑳ.  
 
(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒪᓕᑦᑐᒋᑦ 
ᑎᑎᕋᖅᓯᒪᓂᖏᑦ ᒪᓕᒐᖓ 3, 

ᒪᓕᒐᓕᐅᕐᕕᒻᒥ ᑲᑎᒪᓂᖓ ᐱᔭᕇᕈᑎᑦ 
ᓄᖅᑲᖓᓛᕐᒪᑕ ᐊᒃᑑᕝᕙ 17, 2019-
ᕈᕋᓱᐊᕐᓂᖓᓂᒃ.  
 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᑎᒧᑦ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᖅ 17. (ᑐᓵᔨᑎᒎᕈᓐᓃᖅᑐᖅ) 
ᕼᐃᕗᓪᓕᖅᐹᒥᒃ ᑎᑎᖅᑭᕆᔭᐅᓂᖏᑦ ᐱᖁᔭᒃᕼᐊᐃᑦ, 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 25 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 
ᐃᓄᐃᑦ ᐅᖃᐅᓯᖓ ᓴᐳᒻᒥᔭᐅᓂᖓᓄᑦ 
ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ. 
ᐅᖃᖅᑏ, ᐱᖁᔨᕗᖓ ᐊᒻᒪᓗ ᐊᐃᑉᐱᖅᑕᐅᓪᓗᖓ 
ᐊᐃᕕᓕᐅᑉ ᒪᓕᒐᓕᐅᖅᑎᖓᓄᑦ ᑖᓐᓇ ᐱᖁᔭᒃᓴᖅ 
25, ᐱᖁᔭᖅ ᐋᖅᑭᒋᐊᖅᓯᔪᖅ 
ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓᓂᒃ, ᐃᓄᐃᑦ  
ᐅᖃᐅᓯᖓᑕ ᓴᐳᒻᒥᔭᐅᔾᔪᑎᖓᓄᑦᑕᐅᖅ 
ᐱᖁᔭᖓᓂ, ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ. ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᕼᐃᒋᐊᖅᐳᖅ.  
 
ᑲᑎᒪᔾᔪᑎᑦᑎᓐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 18. 
ᑐᒡᓕᐊᓂᒃ ᑎᑎᖅᑲᕆᔭᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᖅ 19. (ᑐᓵᔨᑎᒍᑦ) ᑲᑎᒪᔨᓕᒫᑦ 
ᐱᖁᔭᒃᓴᓄᑦ ᐊᒻᒪᓗ ᐊᓯᖏᓐᓄᑦ. ᐱᖁᔭᒃᓴᖅ 1 
ᒥᔅᑕ ᕋᒻᕉᑦ ᐃᒃᓯᕙᐅᑕᕆᔭᐅᓂᐊᖅᑐᖅ.  
 
ᐊᒻᒪᓗ ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᔨᓕᒫᑦ 
ᑲᑎᒪᓂᖏᓐᓂᒃ. 20. ᒥᓂᑦᑎᒥᒃ 
ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ. 
 
>>ᓄᖅᑲᖓᑲᐃᓐᓇᖅᑐᑦ 16:02ᒥ 
ᑲᑎᒪᑐᐃᓐᓇᕐᓂᕐᒧᓪᓗ ᑲᔪᓯᓪᓗᑎᒃ 16:32ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 
ᒪᓕᒐᓕᐅᖅᑏᑦ ᑐᓐᖓᓱᒃᑲᓐᓂᓕᕐᒥᒋᔅᓯ ᑲᑎᒪᓂᖅ 
ᐱᒋᐊᖁᓕᖅᑕᕋ. ᑲᑎᒪᑐᐃᓐᓇᓂᕐᒥᒃ ᐅᑯᓂᖓ 
ᐱᔭᔅᓴᖃᖅᑐᒍᑦ ᒪᓕᒐᒃᓴᖅ 1, ᑲᑎᒪᔩᑦ 
ᖃᓄᐃᒋᒪᕙᑦ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑲᔪᓯᒍᒪᔪᒍᑦ 
ᕿᒥᕐᕈᒋᐊᕐᓗᑕ ᒪᓕᒐᒃᓴᖅ 1, 
ᐊᓄᓪᓚᔅᓰᕕᓕᕆᓂᕐᒧᑦ ᒪᓕᒐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐊᖏᖃᑎᒌᑉᐱᑖ ᒪᓕᒐᒃᓴᖅ 1, 
ᐱᓕᕆᐊᕆᓂᐊᕐᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 01 - ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᑕᐃᒪ 
ᒥᓂᔅᑕᐅᑲᐃᓐᓇᖅᑐᖅ ᒪᓕᒐᓕᕆᓂᕐᒧᑦ ᒥᓂᔅᑕ 
ᐊᕿᐊᕈᖅ. ᐱᓕᕆᔨᓃᑦ ᓴᓂᓕᖃᕈᒪᓂᐊᖅᑮᑦ 
ᑕᐅᕙᓂ? ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐄ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᑭᓰ, ᒥᓂᔅᑕᐅ ᐱᓕᕆᔨᖏᑦ 
ᐅᖃᕆᐊᕐᑐᕐᕕᒻᒨᕈᓐᓇᖁᓪᓗᒋᑦ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᑖᒃᑯᐊ ᐃᓯᖅᑎᓚᐅᕐᒥᒃᑭᑦ ᐅᖃᕆᐊᖅᑐᖅᓯᒪᔪᑦ. 
 
ᖁᔭᓐᓇᒦᒃ, ᑎᑎᕋᖅᑕᐅᓯᒪᒍᓐᓇᓂᐊᕐᖓᑕ ᒥᓂᔅᑕ 
ᐊᕿᐊᕈᖅ ᐱᓕᕆᔨᑎᑦ ᑭᒃᑰᒻᒪᖔᑕ 
ᓇᓗᓇᐃᓚᐅᕐᓗᒋᑦ ᒪᑐᐃᖅᓯᒍᑎᓅᕈᓐᓇᖅᑐᑎᒃ. 
ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓇ ᑕᓕᖅᐱᓃᑦᑐᖅ ᕕᐅᓪ ᒪᑲᐃ 
ᒥᓂᔅᑕᐅᑉ ᑐᖓᓕᖓ ᒪᓕᒐᓕᐅᖅᑎᑯᓐᓄᑦ 
ᐱᓕᕆᒃᑯᓐᓄᑦ ᐊᒻᒪᓗ ᐅᓇ ᓴᐅᒥᓐᓃᑦᑐᖅ ᑖᒥᔅ 
ᐃᐊᕗᐊᔅ, (ᑐᓵᔨᑎᒍᑦ) ᒪᓕᒐᕐᓂᐊᖅᑎᐅᔪᖅ ᑖᓐᓇ. 
 
ᐅᓪᓗᒥ ᑕᕝᕗᖓᖅᑯᖓ ᐊᓄᓪᓚᓰᕕᓕᕆᓂᕐᒧᑦ 
ᒪᓕᒐᖅ ᓴᖅᑭᕆᐊᖅᑐᖅᑐᒍ ᐱᓕᕆᔨᐅᖃᑎᒃᑲᓗ.  
 
ᐊᓄᓪᓚᔅᓰᕕᓕᕆᔨᒃᑯᓄᑯᐊ 
ᐱᕙᓪᓕᐊᓯᒪᔪᕕᔾᔪᐊᕌᓘᒻᒪᑕ ᕿᓚᒥᑯᓗᒃ,  
ᐅᓂᒃᑳᓕᐅᕆᓯᒪᖁᔨᔪᒍᑦ ᐊᒥᓱᑲᓪᓛᓗᓐᓂ 
ᖃᐃᖁᔨᖃᑦᑕᖅᑐᑕᓗ ᐃᒻᒥᒃᑰᖅᑐᓂ ᑎᒥᐅᔪᓂᑦ 
ᓄᓇᕘᒧᑦ. ᑕᐃᒪ ᖃᐅᔨᒍᓐᓇᕐᓂᐊᕋᑦᑕ ᖃᓄᖅ 
ᐱᐅᓯᕚᓪᓕᑎᑦᑎᒍᓐᓇᕐᒪᖔᑦᑕ ᐊᓄᓪᓚᔅᓯᐊᖑᔪᓄᑦ 
ᓄᓇᕘᒥ. 
 
ᑖᒃᑯᐊᓕ ᐊᓄᓪᓚᔅᓰᕕᓕᕆᔨᒃᑯᑦ ᖃᐅᔨᓴᖅᑎᖓᑦ 
ᐅᓂᒃᑳᓕᐊᒥᓂᖏᓪᓗ ᑳᓇᑕᐅᑉ 
ᑕᒻᒪᖅᓯᒪᔪᖅᓯᐅᖅᑎᖓᑕ ᑖᒃᑯᐊ 
ᐊᓄᓪᓚᔅᓰᕕᓕᕆᔨᒃᑯᑦ ᓄᑖᕈᕆᐊᖅᓯᓪᓗᑲᓪᓚᔅᓯᒪᔪᑦ 
ᐋᖅᑭᑎᖅᓯᒪᓂᕆᔭᖓᓄᑦ ᐊᒻᒪᑦᑕᐅᖅ 
ᑐᕌᒐᕆᔭᖏᓐᓄᑦ ᐊᕐᕌᒍᓄᑦ ᑕᓪᓕᒪᐅᓂᐊᖅᑐᓄᑦ 
ᒪᓕᒐᖅᑎᓐᓂᒃ ᐊᓯᔾᔩᓗᐊᑲᓪᓚᓐᓂᐊᖅᑐᑕ. 
ᒫᓐᓇ ᑕᕝᕙ ᓴᖅᑭᖅᑕᕗᑦ ᐊᕐᕌᒍᓂ ᑕᓪᓕᒪᓂ 
ᐱᓕᕆᐊᕆᓯᒪᕙᕗᑦ ᑖᒃᑯᐊ.  
 
ᒪᓕᒐᒃᓴᖅ ᐃᓕᔅᓯ ᓵᖓᓃᑦᑐᖅ ᐃᓗᓕᖅᑐᔪᖓᓘᔪᖅ. 

ᒥᑭᔪᕈᓗᒻᒥᒃ ᐊᓯᔾᔩᒍᑎᖃᖅᑐᑎᒃ 2015-ᓕᓴᕐᒥᒃ, 
ᑖᒃᑯᐊ ᐊᑯᓂᐊᓗᒃ ᑭᒃᑯᑐᐃᓐᓇᐃᑦ 
ᐱᔪᓐᓇᐅᑎᖏᓐᓂᒃ ᐊᑦᑐᐃᔪᓂᑦ 
ᐱᓕᕆᐊᖃᓕᓚᐅᖅᓯᒪᒻᒪᑕ.  
 
2016-ᖑᑎᓪᓗᒍ ᒪᓕᒐᓕᐅᕆᔨᒃᑯᑦᑕᐅᖅ 
ᖃᐅᔨᒋᐊᕐᓂᖃᓚᐅᕐᒥᔪᑦ ᖃᓄᖅ 
ᐃᓱᒪᒋᔭᒋᔭᐅᒻᒪᖔᑕ, ᓄᓇᕘᓕᒫᕐᒥ 
ᐃᓄᓕᒫᖅᑎᑦᑎᖃᑦᑕᖅᑐᑎᓪᓗᒍ ᑕᓪᓕᒪᓂ 
ᓄᓇᓕᓐᓂ ᓄᓇᕘᒥ. ᑎᒍᔭᐅᖅᑲᔪᓂᑦ 
ᐅᖃᖃᑎᖃᖅᐸᓚᐅᖅᑐᒍᑦ ᐊᓄᓪᓚᔅᓰᕕᒻᒥ 
ᐅᐊᑦᑎᓂᒃ, ᓄᓇᓕᓐᓂ ᓯᕗᓕᖅᑎᐅᔪᓂᒃ, 
ᒪᓕᒐᓕᕆᓂᕐᒧᑦ ᓯᕗᓕᖅᑎᐅᔪᓂᑦ ᐊᒻᒪᓗ 
ᑭᒃᑯᑐᐃᓐᓇᑦᑎᐊᓂᒃ ᐅᕙᑦᑎᓐᓄᑦ 
ᓂᓪᓕᐊᔾᔪᑎᖃᕈᒪᓂᑦ ᓂᓪᓕᐊᒍᒪᔪᓂᒃ. 
 
ᑖᓐᓇ ᐱᒋᐊᖅᑎᑕᐅᓚᐅᖅᑎᓪᓗᒍ 
ᖃᐅᔨᓴᖅᑕᐅᕈᓘᔭᖅᓯᒪᔪᕕᔾᔪᐊᕌᓘᒃ 
ᒪᓕᒐᓕᐅᕆᔨᒃᑯᓐᓄᑦ ᐱᖁᔭᕆᓕᕆᔨᒃᑯᓐᓄᑦ, 
ᑲᓇᑕᒥᓗ ᒪᓕᒐᖏᑦ ᕿᒥᕐᕈᔭᐅᓯᒪᓪᓗᑎᒃ 
ᐊᒻᒪᑦᑕᐅᖅ ᐃᓕᓴᕕᓐᓂ ᐋᖅᑭᑦᑕᐅᓯᒪᔪᐃᑦ 
ᕿᒥᕐᕈᔭᐅᓯᒪᒋᓪᓗᑎᒃ, ᓯᓚᕐᔪᐊᓕᒫᒥᓪᓗ ᑭᒃᑯᓕᒫᑦ 
ᐱᔪᓐᓇᐅᑎᖏᑦ ᐊᐅᓚᑦᑎᐊᖅᑐᐃᑦ 
ᕿᒥᕐᕈᔭᐅᓯᒪᒋᓪᓗᑎᑦ.  
 
ᑖᓐᓇ ᒪᓕᒐᒃᓴᖅ 1, ᐊᓯᔩᓂᓪᓚᕆᐊᔪᖅ ᖃᓄᖅ 
ᐊᓄᓪᓚᔅᓰᕕᓕᕆᖃᑦᑕᕐᒪᖔᑕ ᓄᓇᕘᒥ, 
ᐱᖓᓲᓕᖅᑲᖓᓪᓗᑎᒃ ᐊᓯᔾᔨᖅᓯᒪᔪᑦ:  
 
1. ᐸᓯᔭᔅᓴᐅᓂᕐᒪᖔᑕ ᑭᒃᑯᑦ 

ᓴᖅᑭᔮᖅᑎᑎᑦᑎᐊᖅᑐᖅ ᐊᒻᒪᑦᑕᐅᖅ 
ᐃᒻᒥᒃᑰᖅᑐᓂᑦ ᐃᖅᑲᓇᐃᔭᖅᑎᓂᑦ 
ᓴᖅᑮᒍᓐᓇᖅᑎᑦᑎᓪᓗᑎᒃ ᑕᒪᒃᑯᐊ 
ᑎᒍᔭᐅᖅᑲᔪᐃᑦ 
ᐱᓯᒪᔭᐅᑦᑎᐊᖃᑦᑕᕋᓗᐊᕐᒫᖓᑕ 
ᖃᐃᔨᒪᔨᐅᒐᔭᖅᑐᓂᒃ. ᐊᒻᒪᑦ ᐱᖁᔭᒃᓴᖅᑕᐅᖅ 
ᓇᓗᓇᐃᖅᑐᐃᑎᐊᕐᒥᔪᖅ ᖃᓄᐃᑦᑐᓂᒃ 
ᑐᑭᓯᒃᑲᓐᓂᕈᑎᓂᒃ ᐱᑎᑕᐅᖃᑦᑕᕆᐊᖃᕐᒪᖔᑕ 
ᑎᒍᔭᐅᖅᑲᐃᑦ. ᑕᒪᐅᓇᓗ 
ᐱᑦᑎᐊᖅᑕᐅᓱᒋᓐᖏᑦᑐᓄᑦ 
ᐅᓐᓂᓗᖅᓴᕆᐊᕐᕕᓂᐅᔪᓄᑦ ᐊᒻᒪᑦᑕᐅᖅ 
ᐃᓄᑑᑎᑕᐅᓂᐅᖃᑦᑕᖅᑐᐃᑦ ᐊᓄᓪᓚᒃᓯᐊᑦ 
ᐊᒻᒪᓗ ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑳᓕᐅᕆᐊᖃᖃᑦᑕᕐᓗᑎᒃ. 

 
2. ᑕᒪᒃᑯᐊ ᐊᑦᑕᓇᖅᑐᒦᔾᔭᐃᒃᑯᑏᑦ ᐊᑐᐊᒐᐃᑦ 

ᒪᓕᒐᕐᓂᒃ ᐃᓚᓕᐅᑎᔭᐅᓯᒪᑦᑎᐊᕋᓗᐊᒪᖔᑕ 
ᐊᒻᒪᑦᑕᐅᖅ ᑎᑎᖃᖅᓯᒪᓂᖏᑦ ᒪᑯᓂᖓ 

ᐱᑦᑎᐊᓐᖏᑦᑐᓄᑦ ᑎᒍᓯᒍᓐᓇᕈᑎ 
ᕿᓂᕈᓐᓇᐅᑏᓪᓗ ᐃᓗᐊᓄᑦ ᐊᓄᓪᓚᒃᓰᕕᐅᑉ 
ᐃᓚᓕᐅᑎᔭᐅᓯᒪᒻᒥᔪᑦ ᐊᒻᒪᓗᑦᑕᐅᖅ  
ᐊᓄᓪᓚᒃᓰᕕᒻᒥ ᐃᖅᑲᓇᐃᔭᖅᑎᓄᑦ 
ᓱᒋᐊᕐᓂᐅᒍᓐᓇᖅᑐᐃᑦ. ᐃᓱᒪᒃᑯᑦ 
ᐊᔅᓱᓱᕈᑎᖃᕋᐃᑉᐸᑕ ᑎᒍᔭᐅᖅᑲᐃᔪᐃᑦ ᖃᓄᖅ 
ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ. 

 
3. ᐊᒻᒪᓗ ᒪᓕᒐᓕᕆᔨᒃᑯᑦ ᐃᓄᐃᑦ 

ᐃᓅᖃᑎᒌᓐᓂᕐᒧᑦ ᐅᑉᐱᕆᔭᖏᓐᓂᑦ 
ᒪᓕᔾᔫᒥᒐᓱᓪᓗᑎᒃ ᐱᖅᑯᓯᖏᓐᓂᓪᓗ 
ᐊᒻᒪᑦᑕᐅᖅ ᐃᓄᐃᑦ ᐱᖅᑯᓯᖏᓐᓄᑦ 
ᑐᕌᖓᔫᒥᔪᓂᒃ ᐱᓕᕆᑎᑦᑎᖃᑦᑕᕐᓗᑎᒃ ᑕᒪᐅᓇ 
ᑲᑎᒪᔨᕋᓛᓂᒃ ᓴᖅᑮᓂᒃᑯᑦ ᐃᓄᐃᑦ 
ᐅᑉᐱᕆᔭᖏᓐᓂᑦ ᑲᑎᒪᔨᕋᓛᖑᔪᓂᑦ. 
ᓄᓇᕘᒥᓗ ᐊᕕᑦᑐᖅᓯᒪᓂᓕᒫᖏᓐᓂᑦ 
ᐃᓐᓇᑐᖃᕐᓂᖅ ᐱᖃᑕᐅᑎᑦᑎᓪᓗᑎᒃ 
ᑲᑎᒪᔨᕋᓛᑎᒍᑦ ᐅᖃᐅᔾᔨᒋᐊᖃᑦᑕᕋᔭᖅᑐᑦ 
ᒪᓕᒐᓕᐅᕆᔨᒃᑯᓐᓂ ᐃᑉᐱᒍᓱᑦᑎᐊᖁᓗᑎᒃ 
ᐱᖅᑯᓯᕐᓂᒃ ᐅᖃᐅᓯᕐᓂᓪᓗ ᐊᒻᒪᓗ 
ᖃᓄᐃᓕᐅᖅᑐᖃᖅᐸᒻᒪᖔᖅ ᐊᓄᓪᓚᔅᓰᕕᓐᓂ. 
ᒪᓕᒐᒃᓴᖅ 1-ᑦᑕᐅᖅ, ᐃᓄᒃᑎᑐᑦ ᐱᓕᕆᐊᒃᓴᓂ 
ᓴᖅᑮᖁᔨᓯᒪᒻᒥᔪᖅ ᐊᓄᓪᓚᔅᓰᕕᐅᑉ ᐃᓗᐊᓂ. 
ᐊᓄᓪᓚᔅᓯᐊᖑᔪᑦ 
ᐃᓱᒪᒃᓴᖅᓯᐅᕈᑎᖃᑦᑎᐊᕈᓐᓇᕐᓂᐊᖓᑕ 
ᐱᒻᒪᕆᐅᓂᖓᓂᒃ ᐃᓄᐃᑦ ᐱᖅᑯᓯᖓᑕ. 
ᐃᓐᓇᑐᖃᐃᓪᓗᑦᑕᐅᖅ ᐊᔾᔨᐅᓐᖏᓪᓗᑎᒃ 
ᐳᓛᕆᐊᕈᓐᓇᖅᑎᑕᐅᖏᓐᓇᖃᑦᑕᓂᐊᕐᒥᔪᐃᑦ 
ᐊᓄᓪᓚᔅᓰᕕᓐᓄᑦ.  

 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᕈᔅᓯ 
ᐅᖃᐅᓯᒃᓴᕋᕈᔅᓯᓗ ᑐᓐᖓᓱᑦᑎᐸᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕿᐊᕈᖅ. ᐃᒃᓯᕙᐅᑎᕆᔭᐅᔫᖅ ᑲᑎᒪᔨᖃᓛᓄᑦ 
ᒪᑐᐃᖅᓯᒍᑎᔅᓴᖃᕆᕚ? ᐊᑏᒎᖅ ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐃᒃᕼᐃᕙᐅᑕ’ᓗᖓ 
ᑲᑎᒪᔨᕋᓛᖑᐃᓐᓇᖅᑐᓄᑦ ᐱᖁᔭᒃᕼᐊᓕᕆᓂᐅᑉ 
ᒥᒃᕼᐋᓄᑦ ᐅᖃᐅᕼᐃᒃᕼᐊᖃᒐᔮᑦᑐᖓ ᑕᒪᑦᓱᒪᑉ 
ᑲᑎᒪᔾᔪᑎᒋᔭᑉᑕ ᒥᒃᕼᐋᓄᑦ, ᐱᖁᔭᒃᕼᐊᖅ 1, ᑖᒻᓇ 
ᓄᑖᖑᑉᓗᓂ (ᑐᓵᔨᑎᒍᑦ) ᐃᑲᔪᖅᑕᐅᕕᓕᕆᓂᕐᒧᑦ 
ᒪᓕᒐᖅ. 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕌᓚᖑᑉᓗᑕ 
ᑲᑎᒪᔨᕋᓛᖑᐃᓐᓇᑉᑑᓗᑕ ᑕᒪᑐᒥᖓ 
ᕼᐊᖅᑭᖅᑎᑕᐅᕼᐃᒪᔪᒥᒃ ᐃᑲᔪᖅᑕᐃᒐᓗᐊᖅᑐᒍᑦ 
ᑕᒪᑐᒥᖓ ᒥᓂᔅᑕᐅᑉ ᐅᖃᐅᕼᐃᕆᐊᓂᕼᐋᒑ.  
 
(ᑐᓵᔨᑎᒍᑦ) ᐊᕐᕌᒎᓯᒪᔪᒥᒃ ᑲᑎᒪᔨᕋᓛᑦ ᑖᒃᑯᐊ 
ᒥᓂᔅᑕᒥᒃ ᐅᖃᖃᑎᖃᖃᑦᑕᕈᓘᔭᖅᓯᒪᒻᒪᑕ 
ᒪᓕᒐᒃᓴᖅ ᐱᓪᓗᒍ. ᑲᑎᑦᑐᒍ 17 ᐊᓯᔾᔩᒍᑏᑦ 
ᑲᑎᒪᔨᕋᓛᓂ ᓴᖅᑭᖅᑕᐅᓚᐅᖅᑐᐃᑦ ᑲᑎᒪᔨᕋᓛᑦ 
ᑎᑎᕋᖅᓯᒪᓂᖏᑎᒍᑦ ᕿᒥᕐᕈᓂᖃᖅᑎᓪᓗᒋᑦ 
ᒪᓕᒐᓕᐊᖑᒐᓱᑦᑐᓂ. ᑖᒃᑯᐊ ᐊᓯᔾᔩᒍᑏᑦ 
ᐋᖅᑭᒋᐊᕆᔾᔪᑕᐅᓚᐅᖅᑐᑦ ᖃᑦᑎᒻᒪᕆᓐᓂᑭᐊᖅ 
ᒪᓕᒐᒃᓴᒧᑦ ᐃᓚᖃᖅᑐᑎᒃ ᓴᓐᖏᓕᖅᑎᑦᑎᒋᐊᕐᓂᕐᒥᒃ 
ᐱᔪᓐᓇᐅᑎᖏᑦ ᖃᐅᔨᓴᖅᑎᐅᑉ ᐃᖅᑲᓇᐃᔭᖅᑎ, 
ᑖᓐᓇᐃᓛᒃ ᐃᖅᑲᓇᐃᔮᖅ ᓴᖅᑭᖅᑕᐅᓯᒪᒻᒪᑦ 
ᒪᓕᒐᖅᑎᒍᑦ ᑕᕝᕘᓇ. 
 
ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓄᑦ ᒪᕐᕈᑲᓐᓃᓐᓂᒃ 
ᐱᖁᔨᕗᖔᕈᑏᓐᓂᒃ ᓴᖅᑮᒍᒪᓂᐊᕐᒥᔪᖓ 
ᐊᓯᔾᔩᒍᑕᐅᓂᐊᖅᑑᓐᓂᒃ 
ᐊᓯᔾᔩᒐᓱᐊᕈᑕᐅᓂᐊᖅᑑᓐᓂᒃ ᒪᓕᒐᒃᓴᒥᒃ ᐅᓐᓄᓴ.  
 
ᓯᕗᓪᓕᖅᐹᖅ ᒪᓕᒐᒃᓴᖅ ᐱᖁᔨᕗᖔᕈᑎ 
ᐊᖏᖅᑕᐅᑉᐸᑦ ᐃᒻᒥᒃᑰᕐᓂᖅᓴᐅᓕᕋᔭᖅᑐᐃᑦ 
ᑕᐃᒃᑯᐊ ᑲᒪᔨᐅᖃᑦᑕᖅᑐᐃᑦ 
ᐃᓂᖅᑎᕆᔨᐅᖃᑦᑕᖅᑐᐃᑦ ᐊᓄᓪᓚᒃᓯᐊᓂᒃ. 
 
ᐊᒻᒪ ᐊᐃᑉᐹ ᐊᖏᖅᑕᐅᑉᐸᑦᑕᐅᖅ ᑖᓐᓇ 
ᖃᐅᔨᓴᖅᑏᑦ ᐃᖅᑲᓇᐃᔭᖅᑎᕈᕋᔭᖅᑐᖅ 
ᐅᓂᒃᑳᓕᐅᖃᑦᑕᕆᐊᖃᑦᑕᕋᔭᖅᑐᖅ ᖃᓄᖅ 
ᐋᖅᑭᑎᖅᓯᒪᒻᒪᖔᑕ ᐃᓂᖅᑎᕆᔩᑦ ᑲᒪᑎᔩᑦ, ᐊᕐᕌᒎᒃ 
ᒪᕐᕉᒃ ᓈᓚᐅᖅᑎᓐᓇᒋᑦ 
ᐃᖅᑲᓇᐃᔭᖅᑎᑖᓚᐅᖅᑎᓪᓗᒍ. 
 
ᒪᓕᒐᓕᐅᖅᑎᐅᖃᑎᓕᒫᒃᑲ ᑕᒪᒃᑮᓐᓂᒃ 
ᐱᖁᔨᕗᖔᕈᑏᓐᓂᒃ ᐃᑲᔪᖅᓯᖁᓂᐊᖅᑕᕋᓗᐊᒃᑲ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᔅᓴᑐᐃᓐᓇᖃᖅᑳᑦ? 
ᒥᔅ ᑕᐅᑐᓐᖏ. 
 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᑯᓯᒪᔭᓐᓂᒃ ᐅᖃᐅᓯᑐᐃᓐᓇᕐᓗᖓ, 
ᐅᖃᐅᓯᖃᕋᐃᒐᑦᑕ ᐃᓐᓇᑐᖃᕐᓂᒃ ᒥᓂᔅᑕᐅᑉ 
ᐅᖃᐅᓯᖓᓂᒃ. ᑕᒪᒃᑯᐊ ᐃᓄᐃᑦ ᐱᖅᑯᓯᖏᓐᓂᒃ 
ᖃᐅᔨᒪᔪᓂᒃ ᑎᒍᒥᐊᖅᑏᑦ ᑕᐃᖔᖃᑦᑕᕈᑦᑎᒍᖃᐃ? 
ᑕᐃᒃᑯᐊ ᓄᓇᒦᖔᖅᑐᒥᓃᑦ ᐅᐊᑦᑎᐊ, ᐃᓐᓇᑐᖃᐃᑦ 
ᐅᐊᑦᑎᐊᕈ ᓄᓇᒦᖔᖅᐸᔪᒻᒪᑕ ᒫᓐᓇᓕ 
ᐅᓪᓗᒥᐅᓕᖅᑐᖅ ᐃᓐᓇᑐᖃᕈᑐᐃᓐᓇᖅᐸᓕᕐᖓᑕ 
ᐊᑐᓗᐊᕋᑎᒃ ᐅᖃᐅᓯᕐᒥᓂᒃ ᐱᖅᑯᓯᒥᓂᓪᓗ. 
ᑕᐃᒪᖃᐃ ᑕᐃᔭᐅᖔᖃᑦᑕᖅᑲᑕ ᑖᒃᑯᐊ “ᐃᓄᐃᑦ 
ᐱᖁᓯᖏᓐᓂᒃ ᑎᒍᒥᐊᖅᑏᑦ” 
ᐃᓐᓇᑐᖃᐅᑎᑕᐅᓐᖏᖔᕐᓗᑎᒃ. ᑕᒪᒃᑯᐊ ᐃᓄᐃᑦ 
ᐊᐅᓚᔾᔪᓯᖏᓐᓂᒃ ᖃᐅᔨᒪᓪᓚᕆᑦᑐᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᑭᓇᓗ ᐅᖃᐅᓯᔅᓴᑐᐃᓐᓇᖃᕆᕙ 
ᒪᓕᒐᒃᓴᐅᑉ ᒥᒃᓵᓄᑦ. ᐱᑕᖃᓐᖏᑉᐸᑦ  
ᑎᑎᕋᖅᓯᒪᓂᖏᑎᒍᑦ ᕿᒥᕐᕈᒋᐊᕐᓂᐊᓕᕋᑦᑎᒍ. 
ᑕᕝᕙᓂ ᒪᓕᒐᕐᓄᑦ ᐃᓕᔅᓯ ᐃᔾᔪᔪᖁᑎᖏᓐᓃᑦᑐᑦ.  
 

ᑎᑎᕋᖅᓯᒪᓂᖓ 1 ᐊᐅᑦᑎᐊᕈᐊᐃ ᒪᒥᐊᓇᖅ 
ᓯᕗᕙᓯᓗᐊᓕᕋᒪ. ᒪᓕᒐᒃᓴᖅ 1, 
ᐊᓄᓪᓚᔅᓰᕕᓕᕆᓂᕐᒧᑦ ᒪᓕᒐᖅ ᑎᑎᕋᖅᓯᒪᓂᖓ 1. 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2, 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3, 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4, 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5, 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6, 
ᐊᖏᖅᑭᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7, 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 8, 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 9, 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 10, 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 11, 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 12, 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 13, 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 14, 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 15, 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 16, 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 17, 
ᐊᖏᖅᑭᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 18, 
ᒥᔅᑕ ᒪᐃᓐ. 
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 006 - 5(2): 

ᒪᓕᒐᒃᓴᖅ 1, ᑎᒍᔭᐅᓯᒪᔪᓕᕆᓂᕐᒧᑦ 
ᒪᓕᒐᖅ, ᐃᓚᖓᑦ 18-ᒧᑦ ᐋᖅᑭᒋᐊᕈᑎᒃ 
(ᒪᐃᓐ) 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐱᒋᐊᖅᑎᑦᑎᕗᖓ ᑖᓐᓇ ᐊᖅᑭᒋᐊᖅᑕᐅᖁᓪᓗᒍ 
ᐊᓯᔾᔨᖅᑕᐅᓗᓂ ᐃᓇᖏᖅᑕᐅᓗᓂ. ᐊᓄᓪᓚᔅᓰᕕᒻᒥ 
ᑕᐃᑲᓂ ᑎᒍᔭᐅᖅᑲᕕᒋᔭᖓᓂ, ᑖᒃᑯᓄᖓ 
ᐊᓄᓪᓚᒃᓰᕕᓕᕆᔨᒃᑯᓐᓄᑦ. ᑕᕝᕙ ᐱᖁᔨᕗᖔᕈᑎᒐ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐱᖁᔨᕗᖔᕈᑎ ᑐᓂᐅᖅᑲᖅᑕᐅᒌᖅᓯᒪᒻᒪᑦ 
ᐊᒻᒪᑦᑕᐅᖅ ᓇᒻᒪᓂᕋᖅᑕᐅᓪᓗᓂ.  
ᐅᖃᐅᓯᒃᓴᖃᕐᕕᐅᕌᕐᔪᒍᓐᓇᖅᑐᖅ 
ᓂᕈᐊᕈᑕᐅᓚᓐᖏᓐᓂᖓᓂᒃ.  
 
ᒪᓕᒐᓕᐅᖅᑎᓕᒫᑦᑎᐊᖅ ᐊᑕᐅᓯᐊᕐᓗᑎᒃ 
ᓂᓪᓕᐊᔾᔪᑎᖃᕈᓐᓇᖅᑐᑦ ᐃᓱᖃᕐᓗᒍ 20-
ᒥᓂᑦᑎᒻᒥᒃ.  
 
ᐱᒋᐊᖅᑎᑦᑎᔪᖅ ᐅᖃᖅᑳᕐᓂᐊᖅᑐᖅ. 
 
ᐱᒋᐊᖅᑎᑦᑎᔪᖅ ᐱᔪᓐᓇᐅᑎᖃᕐᒥᔪᑦ ᑭᖑᓪᓕᖅᐹᒥᒃ 
ᓂᓪᓕᕐᕕᖃᕈᓐᓇᕐᓗᓂ ᐱᖁᔨᕗᖔᕈᑎᓕᐊᖓᓄᑦ.  
 
ᐱᖁᔨᕗᖔᕈᒻᒧᑦ, ᒪᒥᐊᓇᖅ. ᐊᔾᔨᖓᓂᒃ 
ᐱᖁᔨᕗᖔᕈᑎᐅᑉ ᐱᓯᒪᓐᖏᓐᓇᕖᑦ? ᐱᓯᒪᓕᖅᑮᑦ? 
ᑲᔪᓯᒋᐊᓕᖅᑕ. ᐱᖁᔨᕗᖔᕈᒻᒧᑦ, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. 
ᐅᖃᐅᕼᐃᖃᓚᐅᖅᑎᓪᓗᖓᐃᓛᒃ ᑕᒪᓐᓇ 
ᑲᑎᒪᔨᕋᓛᖑᑉᓗᑕ ᑕᒪᓐᓇ 
ᐱᓕᕆᐊᕆᖃᑦᑕᓚᐅᕋᑉᑎᒍ ᑖᓐᓇ ᐱᖁᔭᒃᕼᐊᒃ ᐊᒻᒪ 
ᒫᓐᓇ ᑕᐅᑐᓕᖅᖢᒍ ᑖᓐᓇ ᐱᖁᔭᒃᕼᐊᐅᓕᖅᑐᖅ 
ᐋᖅᑭᐅᒪᓂᖅᕼᐊᐅᓕᕐᒪᑦ ᐃᕼᐅᒪᒋᒐᑉᑯᑦ.  
 
ᑕᒪᓐᓇ ᐅᖃᐅᕼᐃᕆᖃᑦᑕᖅᕼᐃᒪᒐᑉᑎᒍᐃᓛᒃ 
ᒥᓂᔅᑕᓗ 

ᑎᑎᖅᑲᓂᒃ ᑎᑎᕋᕐᕕᒋᑦᑕᐅᔭᖅᖢᑎᒍ  
ᒥᓂᔅᑕ ᑕᒪᑐᒪᑉ ᒥᒃᕼᐋᓄᑦ, ᐅᑯᐊ ᐃᓂᖅᑎᒍᑕᐅᔪᑦ 
ᑎᒍᔭᐅᕼᐃᒪᔪᓄᑦ ᐃᓂᖅᑎᕈᑕᐅᔪᑦ. ᑕᒪᒃᑯᐊ 
ᐃᒻᒥᒎᓕᖓᓂᖅᕼᐊᐅᒋᐊᖃᕐᓂᖏᑦ 
ᐅᖃᐅᕼᐃᕆᑦᑕᑉᕼᐃᒪᒐᑉᑎᒍ ᑲᑎᒪᔨᐊᓛᖑᑉᓗᑕ. 
 
ᐱᓗᐊᖅᑐᒥᖃᐃ ᑖᒃᑯᐊ ᑎᒍᔭᐅᕼᐃᒪᔪᑦ, ᖃᓄᖅ, 
ᑎᒍᔭᐅᕼᐃᒪᖃᑦᑖᓂᐊᕐᒪᖔᑖ ᐅᕝᕙᓘᓐᓃᑦ ᐃᖕᒥᒍᑦ 
ᐃᑳᕐᒧᑦ ᐃᓕᔭᐅᓂᐊᕐᒪᖔᑖ ᐃᓛᒃᑰᖓᓂᕋᖅᑕᐅᔪᒧᑦ 
ᖃᑉᓗᓈᑐᑦ. ᑕᒪᒃᑯᐊ ᐱᒻᒪᕆᐅᒻᒪᑕ, 
ᐱᓐᖑᐊᖑᓐᖏᑐ’ᔫᒻᒪᑕ.  
 
ᑕᒪᓐᓇ ᐅᖃᐅᕼᐃᕆᑦᑖᓕᕼᐋᖏᓇᑉᑎᒍ 
ᐃᖕᒥᒎᕆᐊᖃᕐᓂᖏᑦ, ᕼᐆᕐᓗᒃ ᑕᒪᒃᑯᓄᖓ 
ᐱᓕᕆᖁᑕᐃᑦ ᐃᓄᐃᓐᓇ’ᓈᑦ ᑎᒍᔭᐅᕝᕕᐅᑉ 
ᐃᕼᐅᒪᖅᕼᐆᑕᐅᓐᖏᑉᓗᑎᒃ. ᐃᒻᒥᒍᑦ 
ᐃᕼᐅᒪᖅᕼᐅᖅᑐᑎᑐᑦ 
ᐱᓕᕆᔫᓪᓗᐊᖅᑎᑕᐅᒋᐊᖃᕐᓂᖏᑦ. 
 
ᑕᐃᒪ ᐅᖃᐅᕼᐃᒃᕼᐊᖃᒃᑲᓐᓂᕋᓗᐊᖅᑐᖓ 
ᑭᕼᐃᐊᓂ ᑐᑭᕼᐃᐊᑐᕋᐅᑦᓯᐊᕋᑉᑕ ᑲᑎᒪᔨᕋᓛᑎᒍᑦ 
ᑕᒪᑐᒪᑉ ᒥᒃᕼᐋᓄᒃ, ᐅᖃᐅᕼᐃᒃᕼᐊᒃᑲ ᒫᓐᓇ 
ᐃᕼᐅᓕᒃᐳᑦ. ᒪ’ᓇ ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐱᖁᔨᕗᖔᕈᒻᒧᑦ, ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᑕᐃᓐᓇ ᒥᓂᔅᑕᐅᖃᑎᒐ 
ᒥᓂᔅᑕ ᐃᖃᓪᓗᐊᖅ ᖁᔭᒋᕙᕋ ᐊᒻᒪᓗ ᐅᐱᒋᓪᓗᒍ.  
 
ᑖᒃᑯᐊ ᕿᒥᕐᕈᐊᖅᑕᐅᑎᓪᓗᒋᑦ ᑎᑎᖅᑲᒃᑯᑦ 
ᐅᑎᖅᑕᖃᑦᑕᖅᓯᒪᒻᒪᑕ ᐊᒻᒪᓗ ᑖᒃᑯᐊ 
ᒪᓕᒐᓕᐅᖅᑎᑐᐃᓐᓇᐃᑦ 
ᐋᖅᑭᔅᓱᐃᖃᑎᒋᑦᑎᐊᖅᓯᒪᒻᒪᒋᑦ. ᐊᒻᒪ ᑕᕝᕗᖓ 
ᑎᑭᑎᑕᐅᕗᒍᑦ ᑖᓐᓇ ᐱᖁᔭᒃᓴᖅ 1  

ᑕᕝᕙᓃᓕᖅᑎᓪᓗᒍ. 
 
ᑕᐃᒪᓐᓇᐃᑎᓪᓗᒍ ᑖᔅᓱᒪᐅᑉ ᐱᖁᔨᕗᖔᒧᑦ 
ᐅᖄᕐᔪᑲᐃᓐᓇᕈᒪᓪᓗᖓ, ᑕᕝᕙᓂ (ᑐᓵᔨᑎᒍᑦ) 
ᐃᓱᒫᓗᑎᖃᖅᑐᒍᑦ ᐊᓯᔾᔨᖅᑕᐅᒍᒪᔪᓂᑦ 
ᐃᓂᖅᑎᕆᔩᑦ ᑖᒃᑯᐊ ᐱᖃᑕᐅᑎᑕᐅᖁᔨᑎᓪᓗᒋᑦ 
ᐊᓄᓪᓚᔅᓰᕕᓕᕆᔨᒃᑯᓐᓃᓐᖏᑦᑐᑦ.  
 
ᒪᓕᒐᒃᓴᐅᑉ ᐊᑖᓂ ᐊᓄᓪᓚᒃᓯᐊᖑᔪᖅ 
ᐃᓂᖅᑎᖅᑕᐅᔭᕆᐊᖃᖅᑲᑦ ᖃᐅᔨᒃᑲᖅᑕᐅᓲᑦ, 
ᐃᓄᑑᑎᑕᐅᑐᐃᓐᓇᕆᐊᖃᖅᑐᖅ ᐊᒻᒪ 
ᐊᓂᓴᕋᐃᑉᐸᓪᓕᐊᒍᑎᔅᓴᖏᑦ 
ᐲᖅᑕᐅᑐᐃᓐᓇᕆᐊᖃᖅᑐᑎᒃ. ᑕᐃᒃᑯᐊᓗᑦᑕᐅᖅ 
ᑎᑎᖅᑲᕐᑎᒍᑦ ᑐᔅᓯᕋᕈᓐᓇᖅᑐᖅ ᐊᓄᓪᓚᔅᓰᕕ 
ᐊᖓᔪᖅᑳᖓᓄᑦ ᑖᒃᑯᐊ ᐃᖅᑲᑐᕐᑕᐅᔾᔪᑎᔅᓴᖏᑦ  
ᐃᓂᖅᑎᕆᔨᓄᑦ ᑲᒪᒋᔭᐅᒍᓐᓇᕐᓗᑎᒃ ᑲᑎᒪᔩᓪᓗ 
ᑖᒃᑯᐊ ᐃᓂᖅᑎᕆᔩᑦ ᐃᓄᖃᕐᓗᑎᑦ 
ᐃᖅᑲᓇᐃᔭᖅᑎᐅᓐᖏᑦᑐᒧᑦ ᐊᓄᓪᓚᔅᓰᕕᒻᒥ ᑕᐃᑲᓂ 
ᐊᓄᓪᓚᔅᓯᐊᖑᕕᖓᓂ. ᐊᒻᒪᑦᑕᐅᖅ, ᐃᓄᐃᑦ 
ᐃᓅᖃᑎᒌᓂᕐᒧᑦ ᐅᑉᐱᕆᔭᖏᓐᓂ ᖃᐅᔨᒪᓂᖃᕐᓗᓂ 
ᐊᓄᓪᓚᔅᓰᕕᓕᕆᓂᕐᒥᓪᓗ. ᐃᓂᖅᑎᕆᔩᑦ 
ᐋᖅᑭᑦᑕᒥᓂᖏᑦ ᐊᔪᐃᓐᓇᕈᑕᐅᒍᓐᓇᖅᑐ 
ᖃᐅᔨᓴᖅᑎᒧᑦ ᖃᐅᔨᓴᖅᑎᓗ ᐋᖅᑭᑦᑕᖏᑦ 
ᒪᓕᔅᓴᖅᑕᐅᒋᐊᖃᕐᓗᑎᑦ.  
 
ᑖᓐᓇ ᓄᓇᑦᓯᐊᖅ ᐊᓄᓪᓚᔅᓰᕕᓕᕆᔨᒃᑯᖏᓐᓂ 
ᑎᒍᔭᐅᓚᐅᖅᑐᑦ ᑲᑎᒪᔨᕋᓛᓄᑦ ᑐᓂᔭᐅᓪᓗᑎᓪᓗ. 
ᐃᒻᒥᑰᖅᑐᐃᑦ ᐊᑐᖅᑕᐅᒐᔪᐃᒻᒥᔪᐃᑦ ᐃᓂᖅᑎᕆᔩᑦ 
ᑲᓇᑕᒥ ᐊᒻᒪᑦᑕᐅᖅ ᖃᐅᔨᒋᐊᖃᑦᑕᖅᓯᒪᒋᓪᓗᑕ 
ᑕᒪᑐᒪ ᒥᔅᓵᓄᑦ.  
 
ᐃᓂᖅᑎᕆᒋᐊᕈᓐᓇᖅᑐᐃᑦ ᐊᑐᕐᓗᑎᑦ 
ᐊᓄᓪᓚᔅᓰᕕᒻᒥ ᐃᖅᑲᓇᐃᔭᖅᑎᓂᒃ. 
ᖃᐅᔨᒪᓐᖏᑦᑐᒍᑦ ᖃᑦᑎᓂᒃ ᐊᓄᓪᓚᔅᓯᐊᖑᔪᓂᒃ 
ᑕᐃᒫᒃ ᑲᒪᒋᔭᐅᔪᒪᔪᖃᖃᑦᑕᓂᐊᕐᒪᖔᖅ 
ᓇᓂᓯᒍᓐᓇᓐᖏᑐᐃᓐᓇᕆᐊᖃᕋᔭᖅᑐᒍᑦ 
ᖃᐅᔨᒪᓂᖃᖅᑐᓂᒃ ᑕᐃᒫᒃ ᓈᓚᑦᑎᑦᑎᒍᓐᓇᖅᑐᓂᒃ 
ᐊᓄᓪᓚᔅᓰᕕᒻᒥ ᐃᖅᑲᓇᐃᔭᖅᑎᐅᓐᖏᑦᑐᓂᒃ.  

ᑖᓐᓇ ᒪᓕᒐᒃᓴᖅ ᐃᓗᓕᖃᕇᕐᖓᑦ ᐃᒻᒥᒃᑰᖅᑐᓂᒃ 
ᐊᒻᒪᑦᑕᐅᖅ ᐊᔪᐃᓐᓇᕆᐊᕈᑎᔅᓴᓂᒃ ᐊᒻᒪ ᓈᓚᓐᓂᖅ 
ᓯᕗᓪᓕᖅᐹᖓᓂ ᑲᑎᒪᓂᒃᑰᔭᕆᐊᓕᒃ ᐊᒻᒪᓗ 
ᑲᒪᒋᔭᐅᓗᓂ ᐊᓄᓪᓚᔅᓰᕕᓕᕆᓂᕐᒥ ᖃᐅᔨᒪᔪᓄᑦ 
ᐊᓄᓪᓚᔅᓯᐊᕕᐊᒥᓪᓗ ᖃᐅᔨᒪᔪᓄᑦ ᐊᒻᒪᓗ 
ᐱᒋᐊᖃᕐᓂᖅᑕᖃᕐᒥᔪᖅ ᑖᓐᓇ ᖃᐅᔨᓴᖅᑎ 
ᐃᖅᑲᓇᐃᔭᖅᑎ ᕿᒥᕐᕈᖃᑦᑕᕆᐊᖃᕐᓗᓂ 
ᐃᓂᖅᑎᕆᔾᔪᓯᐅᔪᓂᒃ ᐊᕐᕌᒎᒃ ᒪᕐᕉᒃ 
ᐊᓂᒍᓚᐅᖅᑎᓐᓇᒋᒃ.  
 
ᑕᐃᒪᐃᓕᓚᐅᕐᓗᖓᓕ, ᑐᑭᓯᔪᒍᑦ 
ᒪᓕᒐᓕᐅᖅᑎᑐᐃᓐᓇᐃᑦ ᐃᓱᒫᓗᑎᖏᓐᓂᒃ 
ᐊᒻᒪᑦᑕᐅᖅ ᖃᐅᔨᒐᓱᓐᓂᐊᖅᑯᒍᑦ ᑖᓐᓇ ᐱᖁᔭᒃᓴᖅ 
ᐋᖅᑭᒋᐊᖅᓯᒪᑎᓪᓗᒍ ᐊᑐᓕᖅᑎᑕᐅᒍᑎᔅᓴᖏᓐᓂᒃ 
ᐊᒻᒪ ᐅᖃᕐᓗᖓ ᐅᖃᖅᑐᖓ ᐃᑲᔪᖅᓰᕈᓐᓇᖅᑕᕗᑦ 
ᑖᓐᓇ ᐱᖁᔨᕗᖔᕈᑎ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ 
ᓂᓪᓕᐅᑎᔅᓴᖃᒃᑲᓐᓂᕋᕖᑦ?  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᒪᒥᐊᓇᖅ ᑖᓐᓇ ᐱᖁᔨᕗᖔᕐᒨᖅᑲᐅᔪᕐᖑᓇ. 
ᐅᖃᐅᓯᖅᑕᖓ ᑖᓐᓇ, ᐃᒃᓯᕙᐅᑖᖅ 
ᐱᕕᖃᖅᑎᒃᑯᕕᓐᖓ. ᒪᓕᒐᕐᓂᐊᖅᑏᑦ ᑖᒃᑯᐊ 
ᕿᒥᕐᕈᓇᑲᐃᓐᓇᕐᓕᑦ ᐱᖁᔨᕗᖔᕈᑦ 
ᑎᑎᕋᖅᓯᒪᓂᖓ ᒪᓕᓪᓗᒍ 
ᑕᑯᓴᕋᐃᓗᐊᖅᑲᐅᒐᑦᑎᒃᑯᑦ 
ᕿᒥᕐᕈᓇᒍᓐᓇᖅᓯᖃᐅᓐᖏᑕᕗᑦ 
ᐋᖅᑭᔅᓯᒋᐊᖃᓪᓚᕆᒃᖢᓂᓗᒎᖅ. ᖃᓄᑭᐊᖅ? 
ᒫᓐᓇᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ. 
ᑖᓐᓇ ᐱᔪᒪᔭᐃᑦ, ᒥᔅᑕ ᐊᕿᐊᕈᖅ, ᑖᓐᓇ 
ᐱᖁᔨᕗᖔᕈᑦ ᖃᓄᐃᓕᐅᖁᔭᐅᒻᒪᖔᖅᐱᐅᒃ 
ᐱᒋᐊᑦᑎᐊᑲᓐᓂᕐᓂᐊᕋᑦᑕ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 
(ᑐᓵᔨᑎᒍᑦ) ᑖᓐᓇ ᐅᐃᕖᑎᑐᑦ ᑎᑎᕋᖅᓯᒪᓂᖓ  
ᐋᖅᑭᑦᑎᐊᖅᓯᒪᓐᖏᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ ᐊᒻᒪᓗ ᒪᒥᐊᖦᖢᖓ ᐊᑯᓂᐅᓵᕋᑦᑕ.  
 
ᑐᑭᓯᐅᒪᓂᕋ ᒪᓕᒃᖢᒍ ᐱᖁᔨᕗᖔᕈᑦ 
ᐋᖅᑭᒋᐊᕈᒪᔭᐃᑦ ᐅᐃᕖᑎᑐᑦ ᑎᑎᕋᖅᓯᒪᓂᖓ 
ᑖᓐᓇᑐᐊᖑᑎᓪᓗᒍ. ᑕᐃᒪᐃᑦᑑᔪᓐᓇᖅᑐᒍᑦ ᑕᐃᒪᓐᓇ 
ᐱᔪᒪᖅᑲᐅᕖᑦ? ᒥᔅᑕ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐄ. 
ᐅᐊᑦᑎᐊᕈᐊᐃ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) ᐄ, 
ᐃᒃᓯᕙᐅᑖᖅ. ᐋᖅᑭᒋᐊᕈᒻᒧᑦ ᐅᐃᕖᑎᑐᑦ 
ᑎᑎᕋᖅᑕᐅᓯᒪᓂᖓ ᐋᖅᑭᒋᐊᖅᑕᐅᕗᖅ ᐸ ᐲᕐᓗᒍ 
ᕕ-ᒥ ᐃᓕᓯᕝᕕᒋᓗᒍ ᑎᕕᓯᐊᓐ ᐲᕐᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑎᑎᕋᖅᑕᐅᕗᖅ ᐊᒻᒪᓗ ᐱᖁᔨᕗᖔᕈᑦ 
ᐋᖅᑭᒋᐊᖅᑕᐅᕗᖅ ᐅᐃᕖᑎᑐᑦ ᑎᑎᕋᖅᓯᒪᓂᖓ. 
ᑖᓐᓇ ᓂᓪᓕᐅᑎᒋᒃᑲᓂᕐᓂᐊᕋᒃᑯ. ᐱᖁᔨᕗᖔᕐᒧᑦ? 
ᐱᑕᖃᓐᖏᑉᐸᑦ ᐱᒋᐊᖅᑎᑦᑎᔪᖅ ᑖᓐᓇ 
ᑭᖑᓪᓕᖅᐸᐅᓪᓗᓂ ᓂᓪᓕᕈᓐᓇᖅᑐᖅ. ᒥᔅᑕ ᒪᐃᓐ, 
ᓂᓪᓕᐅᑎᔅᓴᖃᒃᑲᓂᖅᐲᑦ?   
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᐅᐃᕖᑎᑑᓐᖑᐊᖅᑐᖅ) 
ᔨ ᓱᐃ... . ᐋᒡᒐᐃ. 
 
>>ᐃᒡᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᐄ, ᒥᓂᔅᑕ ᑕᒪᑐᒥᖓ 
ᐃᑲᔪᖅᑐᐃᓂᐊᕐᓂᕋᖅᕼᐃᒪᑎᓪᓗᒍ ᒪ’ᓈᖅᐸᕋ ᐊᒻᒪ  
ᑲᑎᒪᔨᐅᖃᑎᒃᑲ ᑕᒪᑐᒥᖓ ᐃᑲᔪᖅᑐᖁᑉᓗᒋᑦ 
ᓂᕈᐊᖁᕙᒃᑲ 

ᒫᓐᓇᐅᔪᖅ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ 
ᐊᒻᒪᓗ ᒪᒥᐊᖅᖢᒍ ᒥᓂᔅᑕᐅᓂᕋᕋᒃᑭᑦ.  
 
ᐱᖁᔨᕗᖔᕐᒧᑦ? ᒪᓕᒐᓕᐅᖅᑎᓕᒫᑦ ᑖᔅᓱᒥᖓ 
ᐊᖏᖅᑐᑦ ᐃᓵᓪᓕᑦ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ 
ᐱᖁᔨᕗᖔᕈᑦ? ᐊᑭᕋᖅᑐᖅᑐᑦ? ᖁᔭᓐᓇᒦᒃ. 
ᐱᖁᔨᕗᖔᕈᑦ ᑲᔪᓯᕗᖅ.  
 
ᐅᑎᕐᓗᑕ ᒪᓕᒐᒃᓴᒧᑦ. ᓈᓴᐅᑎᓕᒃ 18 
ᐋᖅᑭᒋᐊᖅᓯᒪᓕᖅᑎᓪᓗᒍ. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 
19. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 20. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 21. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 22. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 23. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 24. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 25. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 26. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 27. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 28. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 29. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 30. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 31. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 32. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 33. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 34. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 35. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 36. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 37. 
ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 38. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 39. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 40. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 41. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 42. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 43. 
ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 44. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 45. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 46. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 47. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 48. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 49. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 50. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 51. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 52. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 53. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 54. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 55. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 56. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 57. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 58. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 59. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 60. 
ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 61. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 62. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 63. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 64. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 65. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 66. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 67. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 68. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 69. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 70. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᐅᒪᓂᕋ 
ᒪᓕᒃᖢᒍ 70.1 ᐱᖁᔨᕗᖔᖅᑕᓕᒃ. 70 
ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 70.1, ᒥᔅᑕ ᒪᐃᓐ.  
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 007 - 5(2): 

ᒪᓕᒐᒃᓴᖅ 1, ᑎᒍᔭᐅᓯᒪᔪᓕᕆᓂᕐᒧᑦ 
ᒪᓕᒐᖅ, ᐃᓚᖓᑦ 70.1-ᒧᑦ ᐋᖅᑭᒋᐊᕈᑎᒃ 
(ᒪᐃᓐ) 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᓅᑦᑎᒋᐊᖅᐳᖓ ᑕᐃᒪ 
ᒫᓐᓇ. (ᑐᓵᔨᑎᒍᑦ) ᓈᓴᐅᑎᓕᒃ 70.1(1) 
ᐋᖅᑭᒋᐊᖅᑕᐅᖁᓪᓗᒍ ᐅᓇ ᐱᖓᓲᓚᓯᒪᔪᖅ 
ᒪᕐᕉᖕᓄᒃ ᐃᓕᖔᕐᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 
ᐱᖁᔨᕗᖔᕈᑦ ᑐᓂᐅᖅᑲᖅᑕᐅᓯᒪᓕᕐᒪᑦ 
ᐋᖅᑭᑦᑎᐊᖅᓯᒪᓗᓂᓗ. ᐱᖁᔨᕗᖔᕐᒧᑦ. ᒥᓂᔅᑕ 
ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖓᓱᑦ 
ᐱᐅᒋᓂᖅᓴᐅᖅᑲᐅᒐᓗᐊᖅᑕᕗᑦ 
ᓄᖅᑲᖓᐅᑕᐅᔾᔮᓐᖏᒻᒪᑕᐅᑯᐊ ᐊᓯᔾᔨᓐᖏᑉᐸᑕ. 
ᐊᖏᖅᑕᐅᖁᓪᓗᒍ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᕐᒧᑦ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᓛᒃ ᑖᒃᑯᐊ 
ᑲᑎᒪᔨᐅᖃᑎᒃᑲ ᐃᑉᐱᒍᕼᐅᓚᐅᕐᒪᑕ ᑕᒪᓐᓇ 
ᑐᐊᕕᕈᑎᒋᔭᐅᒋᐊᖃᕐᓂᖓ ᐃᒻᒥᒎᑦ 
ᐃᕼᐅᒪᕼᐅᖅᑎᑕᐅᓂᖅᕼᐊᐅᓕᕐᓗᑎᒃ ᐅᕝᕙᓘᓐᓃᑦ 
ᓇᐅᒃᑯᒃᑭᐊᖅ ᐋᖅᑭᒋᐊᕈᑎᕼᐊᑲᓐᓂᕐᓂᑦ ᑕᕝᕘᓇ 
ᕿᒥᕐᕈᓂᒃᑯᑦ ᐱᑕᖃᕈᒫᕐᓂᖓᓂᒃ ᐊᒻᒪ 
ᐱᒻᒪᕆᐅᓂᖓ ᑕᒪᓐᓇ ᑕᐅᑐᒃᖢᒍ ᑕᒪᓐᓇ  
ᑐᐊᕕᕈᑎᒋᔭᐅᓂᖅᕼᐊᐅᓕᕐᓗᓂ 
ᐃᕼᐅᒪᒋᓚᐅᕋᑉᑎᒍ. ᑕᒪᓐᓇ ᕼᐊᖅᑭᑎᑕᕗᑦ ᐊᒻᒪ 
ᑲᑎᒪᔨᐅᖃᑎᒃᑲ ᐃᑲᔪᖅᑐᖁᑉᓗᒋᑦ 
ᓂᕈᐊᖁᒐᓗᐊᖅᐸᒃᑲ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐱᖁᔨᕗᖔᕐᒧᑦ? ᐱᑕᖃᓐᖏᒻᒪᑦ. ᐱᖁᔨᕗᖔᕐᒧᑦ 
ᐊᖏᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᖅ 
ᑲᔪᓯᕗᖅ.  
 

ᓈᓴᐅᑎᓕᒃ 70.1 ᐋᖅᑭᒋᐊᖅᓯᒪᓕᖅᑎᓪᓗᒍ 
ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 71. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 72. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 73. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 73.1 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 74. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 75. 
ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 
1, ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓯ 
ᒪᓕᓪᓗᒍ 62(2) ᒪᓕᒐᒃᓴᖅ 1, 
ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ ᑲᑎᒪᔾᔪᑎᔅᓴᓄᑦ 
ᐃᓕᔭᐅᖁᓪᓗᒍ ᐱᖓᔪᐊᓐᓂ 
ᐅᖃᓕᒫᖅᑕᐅᓂᐊᕐᖓᑦ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕿᐊᕈᖅ ᒪᑐᔾᔪᑏᑦ.  
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ ᒥᓂᔅᑑᖃᑎᒐ, ᒥᓂᔅᑕ 
ᐃᖃᓪᓗᐊᖅ ᑖᔅᓱᒥᖓ ᐊᒃᓱᕈᕐᔪᐊᖅᓱᓂ 
ᐱᓕᕆᓚᐅᕐᒪᑦ ᐊᒻᒪᓗ ᐅᕙᑦᑎᓐᓂ 
ᑐᓴᐅᒪᑎᑦᑎᐊᖅᑐᓂ ᐃᓕᔅᓯᓂᓪᓗ 
ᑲᑎᒪᔨᑐᐃᓐᓇᕐᓂᒃ ᐱᓕᕆᖃᑎᖃᑦᑎᐊᖅᓱᓂ.  
ᐊᑯᓂᕈᓘᖅᑐᒐᓗᐊᖅ ᑖᓐᓇ ᑭᓯᐊᓂ 
ᐊᓂᒍᕈᓐᓇᓯᒻᒪᑦ ᐊᓕᐊᓇᐃᒍᓱᖃᑎᒋᕙᕋ.  
 
ᓂᐱᒋᔭᐅᑐᐃᓐᓇᕋᒪ ᒫᓐᓇᐅᔪᖅ ᑖᔅᓱᒧᖓ 
ᒥᓂᔅᑑᑲᐃᓐᓇᕐᓂᓐᓂ. ᑭᓯᐊᓂ ᒪᓕᒐᓕᐅᖅᑎᓕᒫᑦ 
ᐊᒃᓱᕉᓴᒃᓱᓯ ᑕᕝᕙᓂ ᑖᓐᓇ ᑕᑯᔪᒪᓯᒪᒐᑦᑎᒍ ᑖᒃᑯᐊ 
ᑎᒍᔭᐅᓯᒪᔪᖁᑎᕗᑦ ᐸᖅᑭᔭᐅᑦᑎᐊᖁᓪᓗᑎᒍ. 
ᐊᓕᐊᓇᐃᒍᓱᑦᑎᐊᖅᐳᖓ ᑖᓐᓇ ᒪᓕᒐᔅᓴᖅ 1, 
ᐊᓂᒍᕐᓂᐊᓯᒻᒪᑦ ᑖᒃᑯᐊᓗ ᐱᓕᕆᔨᑦᑎᐊᕙᑯᓗᖏᑦ 
ᒥᓂᔅᑑᖃᑎᒪ ᖁᔭᓐᓇᒦᑦᑎᐊᖅᐸᒃᑲ ᑐᖓᓕᖓᑦ 
ᐊᒻᒪᓗ ᑖᒃᑯᐊ ᐊᕙᓂ ᓴᓂᕋᑦᑎᓐᓂ ᐃᔅᓯᕚᖅᑐᑦ  
ᑕᐃᒃᑯᐊᓪᓗ ᐱᓕᕆᓯᒪᖅᔪᐊᖅᑐᐃᑦ ᑖᒃᑯᓄᖓᓗ 
ᑐᓴᕋᓱᑦᑎᓪᓗᑕ ᐅᖃᓪᓚᑦᑎᐊᓚᐅᖅᑐᓂ 
ᖁᔭᓐᓇᒦᖅᐳᖓ ᒐᕙᒪᒃᑯᓃᖔᖅᑐᖓ 
ᖁᔭᓐᓇᒦᑦᑎᐊᖅᐳᖓ.  
 
ᐊᒻᒪᓗ ᑕᕝᕗᖓ ᑎᑭᐅᑎᑲᐃᓐᓇᖅᐳᖓ ᑕᒪᑦᑎᐊᓯ 
ᖁᔭᓐᓇᒦᖅᐸᔅᓯ ᑖᓐᓇ ᑲᔪᓯᑎᑕᐅᒍᓐᓇᕐᒪᑦ. 
ᑕᐃᓐᓇᓗ ᒥᓂᔅᑑᖃᑎᐊᓐᓄᒐ ᒥᓂᔅᑕ ᐃᖃᓪᓗᐊᖅ 
ᐅᓂᒃᑲᐅᑎᑦᑎᓂᐊᐸᖅᕋ ᑕᕝᕗᖓ ᐅᑎᑐᐊᖅᑲᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᐊᕿᐊᕈᖅ ᐊᒻᒪᓗ ᑲᑎᒪᔨᕋᓛᑦ ᑭᒡᒐᖅᑐᖅᖢᒋᑦ 
ᖁᔭᓐᓇᒦᖅᐳᒍᑦ ᐊᒃᓱᕉᑎᒋᓚᐅᕋᖕᓂ ᑖᓐᓇ. ᒫᓐᓇ 
ᐱᐅᓂᖅᓴᖅ ᓄᓇᕗᒻᒥᐅᓄᑦ.  
 
ᑖᓐᓇᐅᖅᑲᐅᑎᓪᓗᒍ ᐃᖅᓱᖅᑏ ᐅᑯᐊ 
ᐊᓂᑎᑲᐃᓐᓇᒃᑭᑦ.  
 
ᖁᔭᓐᓇᒦᒃ. ᖃᓄᐃᓕᖓᔪᒪᓕᖅᐱᓯ? ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓅᑦᑎᒋᐊᖅᐳᖓ ᓄᖅᑲᖅᐸᓪᓕᐊᔪᒪᓕᖅᖢᖓ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ 
ᓄᖅᑲᖅᐸᓪᓕᐊᔪᒪᓕᖅᖢᓂ ᑖᓐᓇ 
ᐊᐃᕙᐅᑕᐅᔪᓐᓇᓐᖏᑦᑐᖅ. ᐊᖏᖅᑐᑦ? 
ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 
ᓇᖏᖅᓯᓂᐊᓕᕋᒪ ᓄᖅᑲᖅᐸᓪᓕᐊᓂᐊᓕᕋᑦᑕ.  
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. 
ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒥᔅᑕ ᕋᒻᐴᑦ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᖅ 
ᒪᓕᒐᒃᓴᓂᒃ, ᒪᓕᒐᒃᓴᖅ 1, ᒫᓐᓇ ᐱᖓᔪᐊᓐᓂ 
ᐅᖃᓕᒫᖅᑕᐅᔪᓐᓇᖅᓯᔪᖅ  
ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ ᐊᒻᒪᓗ ᒪᕐᕉᒃ 
ᑲᑎᒪᑐᐃᓐᓇᕐᓂᕐᒥ ᐱᖁᔨᕗᖔᖅᑕᖃᖅᑲᐅᔪᖅ 
ᑖᒃᑯᐊ ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᖅᑕᖃᕐᒪᑦ ᐊᐃᑉᐲᔪᖅ ᒥᓂᔅᑕ 
ᓇᑦᓯᖅ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 
ᐱᖁᔨᕗᖔᕈᑦ ᑲᔪᓯᕗᖅ.  
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᐊᕿᐊᕈᖅ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 01 - ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ 

- ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᑖᓐᓇ ᒪᓕᒐᓕᐅᖅᑎᐅᖃᑎᒐ 
ᐊᕐᕕᐊᓄᑦ ᓂᒋᐊᓄᑦ, ᑖᓐᓇ (ᑐᓵᔨᑎᒍᑦ) ᒪᓕᒐᒃᓴᖅ 
1, (ᑐᓵᔨᑎᒎᕈᓐᓃᖅᑐᖅ) ᐋᖅᑭᒋᐊᖅᓯᒪᑎᓪᓗᒍ 
(ᑐᓵᔨᑎᒍᑦ) ᐃᑲᔪᖅᑕᐅᕕᓕᕆᓂᕐᒧᑦ ᒪᓕᒐᖅ, 
(ᑐᓵᔨᑎᒎᕈᓐᓃᖅᑐᖅ) ᐅᖃᓕᒫᖅᑕᐅᖁᓪᓗᒍ 
ᐱᖓᔪᒋᓕᖅᑕᖓᓂ.  

ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ? ᓈᒻᒪᒃᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᕼᐃᕗᖅ. ᐱᖁᔭᒃᓴᖅ 1, 
(ᑐᓵᔨᑎᒍᑦ) ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᔪᖅ.  
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᑦᑐᒪᓪᓗᒋᑦ ᑲᑎᒪᔪᒫᕐᒪᑕ ᑲᑎᒪᔨᑐᐃᓐᓇᐃᑦ 
ᒪᓕᒐᓕᕆᓂᕐᒧᑦ ᐅᓪᓛᒃᑯᑦ 9-ᒨᖅᑲᑦ ᓇᓄᖅ 
ᑲᑎᒪᕕᖓᓂ.  
 
ᑲᑎᒪᔾᔪᑎᒃᓴᐃᑦ ᔫᓂ 5-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᑕᐃᒪ 
ᖃᐅᔨᒃᑲᐃᔪᒪᔪᖓ ᑕᐃᒃᑯᐊ ᐃᖃᓗᐃᑦ ᒪᓂᕋᔭᐅᑉ 
ᐸᐃᑉᐹᖅ ᒪᓕᒐᓕᐅᕐᕕᖕᒧᑦ ᓴᖅᑭᖅᑲᐅᔭᖏᑦ ᒫᓐᓇ 
ᕿᒥᕐᕈᓇᒃᑕᐅᕙᓪᓕᐊᔪᑦ ᑎᑎᕋᕐᕕᑦᑎᓐᓄᑦ ᐊᒻᒪᓗ 
ᑐᓂᐅᖅᑲᔾᔮᓐᖏᖦᖢᑎᒃ ᒫᓐᓇ. ᑕᐃᒪᐃᑦᑕᕆᐊᖃᕈᒪ 
ᒪᓕᒐᓕᐅᕐᕕᖕᒧᐊᕐᓂᐊᖅᑐᖓ ᐃᓱᒪᓕᐅᕈᑎᖃᕐᓗᖓ 
ᐅᓪᓗᖅ ᑭᖑᓂᐊᓂ.  
 
ᓄᖅᑲᖓᑲᐃᓐᓇᖅᑐᒍᑦ ᐱᖓᔪᐊᓂ, ᔫᓐ 5, 1:30-
ᒧᐊᖅᐸᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᖅᑐᖅ 17:10ᒥ

ᓇᓗᓇᐃᖅᑐᐃᔾᔪᑎ 
 
ᓄᓇᕗᒻᒥ ᑭᒡᒐᑐᖅᑎᐅᔫᑉ ᓱᕈᓯᕐᓄᑦ ᒪᒃᑯᑐᓄᓪᓗ ᐱᖁᔭᖓ ᑲᔪᓯᑎᑕᐅᓚᐅᖅᓯᒪᒻᒪᑦ ᐱᖓᔪᒋᔭᖏᓐᓄᑦ ᒪᓕᒐᓕᐅᖅᕕᐅᔪᒧᑦ 
ᓄᓇᕗᒥ ᓰᑏᕝᕙ 17, 2013-ᖑᑎᓪᓗᒍ. 
 
ᒥᔅ ᓯᐅᕆ ᒪᒃᓃᔪᓪ−ᒥᐅᓛᒃ ᑎᒃᑯᐊᖅᑕᐅᓚᐅᖅᓯᒪᔪᖅ ᓄᓇᕗᒥ ᓯᕗᓪᓕᖅᐹᖑᓗᓂ ᑭᒡᒐᑐᖅᑎᐅᓂᐊᕐᓗᓂ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᒪᓕᒐᓕᐅᖅᕕᒻᒥ ᓄᓇᕗᒥ ᔫᓂ 2, 2014-ᖑᑎᓪᓗᒍ. 
 
ᓈᓴᐅᑎᓕᒃ 35(1) ᐱᖁᔭᐅᑉ ᐃᓗᐊᓃᑦᑐᖅ ᐃᒪᐃᒍᓐᓇᑎᑦᑎᒻᒪᑦ ᑖᓐᓇ "ᑭᒡᒐᑐᖅᑎᐅᔪᖅ ᑕᐃᒪᐃᓐᓂᐊᖅᐳᖅ, 6 ᑕᖅᑮᑦ 
ᐃᓗᐊᓂ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑕ ᐊᕐᕋᒍᖓ ᐃᓱᓕᓚᐅᖅᑎᓪᓗᒍ, ᐊᑐᐃᓐᓇᕈᖅᓴᐃᔭᕆᐊᓕᒃ ᑐᓂᓯᓗᓂᓗ 
ᒪᓕᒐᓕᐅᖅᕕᐅᑉ ᐅᖃᖅᑎᖓᓄᑦ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓕᐊᒥᓂᕐᒥᒃ ᐅᖃᐅᓯᖃᖅᑐᒥᒃ ᐱᓕᕆᐊᒥᓂᖏᓐᓂᑦ ᐊᓪᓚᕝᕕᖓᑕ 
ᐊᒻᒪᓗ ᑭᒡᒐᑐᖅᑎᐅᔫᑉ ᐱᓕᕆᐊᕆᒋᐊᓕᖏᓐᓂᑦ ᐱᓕᕆᐊᒥᓂᖏᓐᓂᑦ ᐊᕐᕌᒎᓚᐅᖅᑐᒥ." 
 
ᑭᒡᒐᑐᖅᑎᐅᔫᑉ ᓯᕗᓪᓕᖅᐹᖓ ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᒥᓂᖅ 2014-2015−ᒧᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᔪᖅ ᒪᐃ 30, 
2016−ᖑᑎᓪᓗᒍ ᐊᒻᒪᓗ ᕿᒥᕐᕈᔭᐅᔪᓪᓗᓂ ᑎᓴᒪᒋᔭᖓᑕ ᒪᓕᒐᓕᐅᖅᕕᐅᑉ ᑲᑎᒪᔨᕋᓛᖏᓐᓄᑦ ᓇᐅᑦᓯᖅᑐᖅᑎᐅᔪᓄᑦ 
ᒐᕙᒪᒃᑯᑦ ᑮᓇᐅᔭᖅᑐᕈᑎᖏᓐᓄᑦ, ᐃᒻᒥᒃᑰᖅᑐᓄᑦ ᒪᓕᒐᓕᐅᖅᕕᒻᒧᑦ ᐱᓕᕆᔨᐅᔪᓄᑦ ᐊᒻᒪᓗ ᐊᓯᖏᓐᓄᑦ ᑎᒥᐅᔪᓄᑦ. ᑕᐃᒃᑯᐊ 
ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᑦ, ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᔪᑦ ᐅᑭᐊᒃᓵᒃᑯᑦ ᐃᒃᓯᕙᓂᖃᖅᑎᓪᓗᒋᑦ 2016-ᒥ, ᐅᑯᓂᖓ 
ᐊᑐᓕᖁᔭᓕᐅᔪᒻᒪᑕ: 
 

o ᑖᓐᓇ ᑭᒡᒐᑐᖅᑎᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ ᓇᓗᓇᐃᖅᑐᐃᑦᑎᐊᖃᑦᑕᕐᓗᓂ ᖃᓄᖅ ᐱᓕᕆᒋᐊᖅᐸᒻᒪᖔᑕ 
ᐊᓪᓚᕝᕕᖓ ᐱᓕᕆᐊᖃᓕᕋᐃᒐᒥᒃ ᑐᒃᓯᕋᐅᑎᓂᒃ ᐅᕝᕙᓐᓃᑦ ᖃᐅᔨᒋᐊᖅᑐᓂᒃ ᐱᔾᔪᑎᖃᖅᑐᓂᒃ ᐊᓪᓚᕝᕕᖓᑕ 
ᐱᔨᑦᑎᕋᐅᑎᓪᓗᐊᑕᖏᓐᓂᑦ; 

o ᑖᓐᓇ ᑭᒡᒐᑐᖅᑎᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐋᖅᑭᑦᑎᕆᒋᐊᓕᒃ ᐊᓪᓚᕝᕕᖓ ᐊᐅᓚᑦᑎᐊᕋᓗᐊᕐᒪᖔᖅ 
ᖃᐅᔨᒪᔾᔪᑎᒃᓴᓂᑦ ᐱᓕᕆᐊᖃᕋᓱᑦᑎᓪᓗᒍ ᑐᒃᓯᕋᐅᑎᓂᒃ ᐅᕝᕙᓘᓐᓃᑦ ᖃᐅᔨᒋᐊᖅᑐᓂᒃ ᐱᔾᔪᑎᖃᖅᑐᓂᒃ 
ᐱᔨᑦᑎᕋᐅᑎᓪᓗᐊᑕᖏᓐᓂᑦ; 

o ᑖᓐᓇ ᑭᒡᒐᑐᖅᑎᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ ᕿᓃᓐᓇᕆᐊᓕᒃ ᓇᓖᕌᕈᑎᒃᓴᓂᑦ ᐊᑐᖅᑕᐅᒐᔭᖅᑐᓂᒃ 
ᐃᓚᓕᐅᔾᔨᓂᕐᒧᑦ ᐃᓄᐃᑦ ᐱᖅᑯᓯᖏᓐᓂᑦ ᐃᓅᖃᑎᒌᓐᓂᒧᓪᓗ ᐅᑉᐱᕆᔭᖏᓐᓂᑦ ᐊᓪᓚᕝᕕᖓᑕ 
ᐊᖅᑭᑎᖅᓯᒪᓂᕆᔭᖓᓄᑦ ᐊᒻᒪᓗ ᐊᐅᓚᓂᕆᔭᖓᓄᑦ; 

o ᑖᓐᓇ ᑭᒡᒐᑐᖅᑎᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᓕᕇᓐᓇᕐᓗᓂ ᖃᐅᔨᒪᑦᑎᐊᕋᓱᓪᓗᓂ ᐊᓪᓚᕝᕕᖓᑕ 
ᐱᔨᑦᑎᕋᐅᑎᖏᑦ ᐊᑐᐃᓐᓇᐅᒐᓗᐊᕐᒪᖔᑕ ᐅᖃᐅᓰᑦ ᐊᑐᖅᑕᐅᕙᑦᑐᑦ ᒪᓕᓪᓗᒋᑦ; ᐊᒻᒪᓗ 

o ᑖᓐᓇ ᑭᒡᒐᑐᖅᑎᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ ᖃᐅᔨᒪᒐᓱᐊᖃᑦᑕᕐᓗᓂ ᑕᒪᒃᑯᐊ ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᓕᐊᒥᓂᖏᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᖃᑦᑕᕋᓗᐊᕐᒪᖔᑕ ᐅᓪᓗᓂ ᐃᓗᐊᓂ 
ᓴᖅᑭᖅᑕᐅᓯᒪᕕᒋᒋᐊᓕᖏᓐᓂ ᒪᓕᒐᕐᓂ ᓇᓗᓴᐃᖅᓯᒪᔪᓂ. 

 
ᑲᑎᒪᔨᕋᓛᑦ ᖁᕕᐊᒋᔭᖃᖅᑐᑦ ᑖᒃᓱᒪ ᑭᒡᒐᑐᖅᑎᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᒐᓱᐊᕐᓂᕆᓯᒪᔭᖏᓐᓂᑦ ᒪᓕᒃᓴᕋᓱᐊᖅᑐᓂ 
ᑖᒃᑯᓂᖓ ᐊᑐᓕᖁᔭᓕᐊᒥᓂᕐᓂᒃ. 

ᑖᓐᓇ ᑭᒡᒐᑐᖅᑎᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ 2015-2016−ᒧᑦ ᒪᓕᒐᓕᐅᖅᕕᒻᒧᑦ 
ᓴᖅᑭᖅᑕᐅᔪᒻᒪᑕ ᒪᐃ 30, 2017−ᒥ; ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓃᑦ 2016-2017−ᒧᑦ ᒪᓕᒐᓕᐅᖅᕕᒻᒨᖅᑕᐅᔪᔪᑦ 
ᐃᒃᓯᕙᓐᓇᐅᑎᓐᓇᒍ ᔮᓐᓄᐊᓕ 11, 2018−ᒥ ᐊᒻᒪᓗ ᒪᓕᒐᓕᐅᖅᕕᒻᒧᑦ ᓴᖅᑭᑕᐅᓪᓚᕆᑦᑐᑎᒃ ᒫᑦᓯ 6, 2018-ᒥ; ᐊᒻᒪᓗ 
ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓃᑦ 2017-2018−ᒧᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᓪᓗᑎᒃ ᐊᒃᑑᕝᕙ 26, 2018−ᒥ. 

 
ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ ᑮᓇᐅᔭᖅᑐᕈᑎᖏᓐᓄᑦ ᓈᓚᓐᓂᖃᖅᑎᑦᑎᔪᒻᒪᑕ ᐱᓪᓗᒋᑦ 
2015-2016, 2016-2017, ᐊᒻᒪᓗ 2017-2018 ᐊᕐᕋᒍᑕᒫᖅᓯᐅᑎᖏᓐᓂᑦ ᐅᓂᒃᑳᓕᐊᒥᓂᖏᓐᓂᑦ ᑖᒃᓱᒪ ᑭᒡᒐᑐᖅᑎᐅᔫᑉ 
ᓱᕈᓯᕐᓄᑦ ᒪᒃᑯᑦᑐᓄᓪᓗ ᐄᐳᕈ 10, 2019-ᒥ. ᑖᓐᓇ ᓈᓚᓐᓂᖅ ᐊᑐᖅᑕᐅᓚᐅᖅᑐᖅ ᒪᓕᒐᓕᐅᖅᕕᐅᑉ ᑲᑎᒪᕐᔪᐊᖅᕕᖓᓂ ᐊᒻᒪᓗ 
ᑭᒃᑯᑐᐃᓐᓇᕐᓄᑦ ᐱᕙᓪᓕᐊᔪᓕᕆᔨᓄᓪᓗ ᒪᑐᐃᖓᓪᓗᓂ ᑐᓵᔭᖅᑐᕕᒃᓴᐅᓪᓗᓂ ᐳᓛᖅᕕᖓᓂ ᐊᒻᒪᓗ ᑕᓚᕖᓴᒃᑯᑦ 
ᑕᑯᒃᓴᐅᑦᑕᐅᑎᒋᓪᓗᑎᒃ ᓄᓇᕗᓕᒫᒧᑦ.  
 
ᓈᓚᓐᓂᖃᖅᑐᓂ ᐅᖃᐅᓯᒥᓃᑦ ᓇᕿᑦᑕᖅᓯᒪᔪᑦ ᐱᔭᐅᔪᓐᓇᖅᑐᑦ ᐲᔭᖅᑕᐅᓗᑎᒃ ᒪᓕᒐᓕᐅᖅᕕᐅᑉ ᖃᕋᓴᐅᔭᒃᑯᑦ 
ᐃᑭᐊᖅᓯᕕᖓᓂᑦ. 
 

ᑲᑎᒪᔨᕋᓛᑦ ᖁᔭᓕᔪᑦ ᑭᒡᒐᑐᖅᑎᐅᔪᒥᒃ ᓱᕈᓯᕐᓄᑦ ᒪᒃᑯᑦᑐᓄᓪᓗ, ᐃᖅᑲᓇᐃᔭᖅᑎᖏᓐᓂᓪᓗ ᐅᐸᒍᓐᓇᖅᓯᒪᒻᒪᑕ ᑭᐅᔭᖅᑐᕐᓗᑎᒃ 
ᓈᓚᓐᓂᐅᔪᒧᑦ ᐊᒻᒪᓗ ᖁᔭᓕᒋᓪᓗᑎᒃ ᑕᐃᒃᑯᓂᖓ ᐅᖃᕆᐊᖅᑐᖅᓯᒪᔪᓂᒃ ᐃᓄᓕᕆᔨᒃᑯᓐᓂᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ, ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᒪᓕᒐᓕᕆᔨᒃᑯᓐᓂᑦ ᐱᖃᑕᐅᔪᓐᓇᕐᒪᑕ 
ᐅᖃᖃᑕᐅᓗᑎᓪᓗ ᓈᓚᓐᓂᐅᔪᒥ. 
 
ᑕᐃᒃᑯᐊ 2015-2016, 2016-2017 ᐊᒻᒪ 2017-2018 ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᑭᒡᒐᑐᖅᑎᐅᔪᒧᑦ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᐃᓗᓕᖃᕐᒪᑕ ᓇᓗᓇᐃᖅᑐᐃᔪᓂᒃ ᐊᓪᓚᕝᕕᖓ ᑭᓱᓕᕆᔨᐅᒻᒪᖔᖅ, ᐊᓪᓚᕝᕕᖓᑕ ᐃᑲᔪᖅᓰᓂᖓᑕ 
ᐊᓯᔾᔨᐸᓪᓕᐊᓯᒪᓂᕆᔭᖏᓐᓂᓪᓗ, ᐱᓕᕆᐊᕆᓯᒪᔭᖏᓐᓂᑦ ᐊᕐᕌᒍᓂ ᐊᓂᒍᖅᓯᒪᔪᓂ ᐊᒻᒪᓗ ᐊᖏᔪᑲᓪᓚᓐᓂᒃ 
ᓯᕗᓂᕆᓯᒪᔭᖏᓐᓂᑦ ᓇᓗᓇᐃᖅᑐᐃᓪᓗᑎᒃ. ᑲᑎᒪᔨᕋᓛᑦ ᖁᔭᒋᔭᖃᓚᐅᖅᑐᑦ ᐃᓗᓕᖏᓐᓂᑦ ᓇᓗᓇᐃᖅᑐᐃᑎᐊᖅᓯᒪᒻᒪᑦ 
ᐱᒋᐊᖅᑎᓯᒪᔭᖏᓐᓂᑦ ᓄᓇᕗᒥ. ᑕᐃᒃᑯᐊᓕ 
2015-2016, 2016-2017 ᐊᒻᒪ 2017-2018 ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᑭᒡᒐᑐᖅᑎᐅᔪᒧᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᓴᖅᑮᓚᐅᕐᒥᒻᒪᑕ ᐱᓕᕆᐊᖑᒋᐊᖃᖅᑑᔮᖅᑐᓂᒃ ᐃᓱᒫᓗᓇᖅᑐᓂᓪᓗ ᐱᔾᔪᑎᖃᖅᑐᓂᒃ ᖃᓄᖅ ᐊᑐᖅᑕᐅᒻᒪ ᖓᑕ ᒐᕙᒪᒃᑯᑦ 
ᐱᔨᑦᑎᕋᐅᑎᖏᑦ, ᐱᓕᕆᔾᔪᑎᖏᑦ ᐊᒻᒪᓗ ᐊᑐᐊᒐᖏᑦ ᑐᕌᖓᔪᑦ ᓄᓇᕗᒥ ᓱᕈᓯᕐᓄᑦ ᒪᒃᑯᑦᑐᓄᓪᓗ. 
 
ᑲᑎᒪᔨᕋᓛᑦ ᓈᓚᓐᓂᖃᕐᓂᖓᑕ ᐋᖅᑭᒃᓯᒪᓂᖓ ᐱᕕᖃᖅᑎᑦᑎᓚᐅᖅᑐᖅ ᐅᖃᖃᑎᒌᒍᑎᖃᕈᓐᓇᓂᕐᒥᒃ ᐊᒥᓱᓂᒃ ᑕᒪᒃᑯᓂᖓ 
ᐃᓱᒫᓘᑎᐅᔪᓂᒃ, ᑕᐃᒃᑯᐊᓗ ᒐᕙᒪᒃᑯᑦ ᐱᓕᕆᕕᖓᓃᓐᖔᖅᑐᑦ ᑭᐅᔪᓐᓇᖅᑐᑎᒃ ᐃᓱᒫᓘᑎᐅᔪᓂᒃ ᐊᒻᒪᓗ 
ᓇᓗᓇᐃᖅᑐᐃᑲᓐᓂᖃᑦᑕᖅᑐᑎᒃ ᖃᓄᖅ ᐱᓕᕆᖃᑎᖃᖅᐸᒻᒪᖔᑕ ᐊᓪᓚᕝᕕᖓᓂᒃ ᑭᒡᒐᑐᖅᑎᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᐱᓕᕆᐊᖃᕋᓱᐊᖅᑐᑎᒃ ᐱᒋᐊᓕᖏᓐᓂᑦ ᓱᕈᓰᑦ ᒪᒃᑯᑐᐃᓪᓗ ᓄᓇᕗᓕᒫᒥ ᑐᕌᒐᖃᖅᑐᑎᒃ ᐱᐅᓯᕚᓪᓕᑎᑦᑎᓂᕐᒥᒃ 
ᐱᔨᑦᑎᕋᐅᑎᐅᔪᓂᒃ. 
 
ᐊᒥᓱᑲᓪᓚᐃᑦ ᑐᑭᓯᒋᐊᖅᕕᐅᒍᒪᔪᑦ ᓴᖅᑭᓚᐅᖅᐳᑦ ᑲᑎᒪᔨᕋᓛᑦ ᕿᒥᕐᕈᓂᖃᖅᑎᓪᓗᒋᑦ 2015-2016, 2016-2017 ᐊᒻᒪ 2017-
2018 ᐊᕐᕌᒍᑕᒫᖅᓯᐅᑎᖏᓐᓂᑦ ᑭᒡᒐᑐᖅᑎᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ. ᑖᒃᑯᐊ ᐱᓪᓗᒋᑦ ᐅᕝᕙᐅᑯᐊ ᑕᑯᔭᐅᔪᔪᑦ 
ᐊᑐᓕᖁᔭᓕᐊᓪᓗ ᐆᒪ ᑭᖑᓂᑦᑎᐊᖓᓃᑉᐳᑦ. 

ᑕᑯᔭᒥᓃᑦ ᐊᑐᓕᖁᔭᓕᐊᓪᓗ 
 
ᐱᔾᔪᑎ:  ᑐᑭᓯᓇᖅᓯᑎᑦᑎᓂᖅ ᓱᕈᓰᑦ ᐱᔪᓐᓇᐅᑎᖏᓐᓂᑦ  
 
ᑐᕌᖅᑕᕆᔭᖓ ᑖᒃᓱᒪ ᐊᓪᓚᕝᕕᖓᑕ ᑭᒡᒐᑐᖅᑎᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᒪᓕᒋᐊᖃᖅᑐᖅ ᒪᓕᒐᕐᓂᒃ 
ᓴᖅᑭᖅᑕᐅᔾᔪᑎᒥᓂᖓᓂᒃ, ᑕᐃᒃᓱᒥᖓ ᑭᒡᒐᑐᖅᑎᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᖁᔭᖓᓂᒃ, ᐊᒻᒪᓗ ᑎᑎᕋᖅᓯᒪᔪᓂᒃ 
ᑕᐃᑲᓂ ᓄᓇᕐᔪᐊᕐᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᕐᔪᐊᖓᑕ ᑲᑎᒪᕕᔾᔪᐊᓂᕐᒥ ᐊᖏᖃᑎᒌᒍᑎᐅᓯᒪᔪᑦ ᓇᓗᓇᐃᖅᑐᐃᔪᑦ 
ᐱᔪᓐᓇᐅᑎᖏᓐᓂᑦ ᓱᕈᓰᑦ ᐊᒻᒪᓗ ᑲᓇᑕᒥ ᐃᑲᔪᖅᓰᔨᐅᓂᕐᒧᑦ ᒪᓕᑦᑕᐅᓲᓂᒃ. 
 
ᐊᓪᓚᕝᕕᖓ ᑭᒡᒐᑐᖅᑎᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑕᐃᒪᐃᒻᒪᑦ, ᑐᕌᖅᑕᕆᔭᖓ ᐱᓪᓗᒍ, ᑐᕌᖓᕗᖅ ᓱᕈᓰᑦ 
ᐱᔪᓐᓇᐅᑎᖏᓐᓄᑦ ᐊᒻᒪᓗ ᑖᓐᓇ ᑭᒡᒐᑐᖅᑎ ᐃᖅᑲᓇᐃᔭᖅᑎᖏᓪᓗ ᐱᓕᕆᓲᖑᕗᑦ ᖃᐅᔨᒪᑦᑎᐊᕋᓱᐊᖅᑐᑎᒃ ᑕᒪᒃᑯᐊ 
ᓄᓇᕗᒥ ᒪᒃᑯᑦᑐᑦ ᐃᓱᒪᒋᔭᖏᑦ ᑐᓴᖅᑕᐅᕙᒃᑲᓗᐊᕐᒪᖔᑕ ᐃᓱᒪᒋᔭᐅᕙᑦᑐᑎᓪᓗ ᑭᓱᓕᒫᓂ ᐊᑦᑐᐃᔪᓂ ᐃᓅᓯᖏᓐᓂᑦ 
ᐊᒻᒪᓗ ᖃᐅᔨᒪᑦᑎᐊᕋᓱᐊᓲᖑᓪᓗᑎᒃ ᑕᒪᒃᑯᐊ ᒐᕙᒪᒃᑯᑦ ᐱᔨᑦᑎᕋᐅᑎᖏᑦ, ᐱᓕᕆᔾᔪᑎᖏᑦ, ᐊᑐᐊᒐᖏᑦ ᐊᒻᒪᓗ 
ᐱᖁᔭᖏᑦ ᐊᑦᑐᐃᔪᑦ ᓱᕈᓯᕐᓂᒃ ᒪᑦᑯᑦᑐᓂᓪᓗ ᐱᓕᕆᔾᔪᑎᐅᒐᓗᐊᕐᒪᖔᑕ ᐃᑲᔪᕈᑎᐅᓗᑎᒃ ᐱᐅᓛᓂᒃ 
ᐱᔾᔪᔾᔨᒐᓱᐊᕐᓗᑎᒃ ᐃᓅᓱᑦᑐᓂᒃ ᓄᓇᕗᒥᐅᑕᕐᓂᒃ. 
 
ᑕᒪᒃᑯᐊ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᑭᒡᒐᑐᖅᑎᐅᔪᒧᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᓴᖅᑭᔮᖅᑎᑎᒻᒪᑕ 
ᐊᒥᓱᑲᓪᓚᓐᓂᑦ ᐆᑦᑑᑎᐅᔪᓂᒃ ᑐᓴᐅᒪᖃᑎᒌᓐᓂᕐᒧᑦ ᐊᒻᒪᓗ ᑕᖅᑲᐅᖓ ᑎᑭᐅᑎᒐᓱᐊᕐᓂᕐᒧᑦ ᐱᓕᕆᓂᕆᓯᒪᔭᖏᓐᓂᑦ 
ᐊᒻᒪᓗ ᓄᓇᓕᓐᓄᑦ ᐳᓛᕆᐊᕐᓂᒥᓂᕐᓂᒃ, ᐊᓪᓚᕕᒻᒥ ᑲᑎᒪᖃᑎᖃᕐᓂᒥᓂᖏᓐᓂᑦ ᐊᒻᒪᓗ ᐃᓕᓐᓂᐊᑎᑦᑎᓂᒥᓂᖏᓐᓂᑦ 
ᒐᕙᒪᒃᑯᑦ ᑎᒥᖁᑎᖏᓐᓂᑦ ᐊᒻᒪᓗ ᐃᓕᓴᕕᓐᓄᑦ ᐳᓛᕆᐊᖃᑦᑕᖅᓯᒪᓂᖏᓐᓂᑦ. ᑲᑎᒪᔨᕋᓛᑦ ᖁᔭᓕᔪᑦ ᑭᒡᒐᑐᖅᑎᒥᒃ 
ᐃᖅᑲᓇᐃᔭᖅᑎᖏᓐᓂᓪᓗ ᑕᒪᐅᓇ ᐱᓕᕆᓯᒪᓂᕆᔭᖏᓐᓄᑦ. 
 
ᑖᓐᓇ ᑭᒡᒐᑐᖅᑎ ᑕᖅᑲᐅᖓ ᑎᑭᐅᑎᒐᓱᐊᖅᑐᓂ ᐱᓕᕆᓯᒪᒐᓗᐊᖅᑎᓪᓗᒍ, ᑲᑎᒪᔨᕋᓛᑦ ᐅᖃᐅᓯᖃᓚᐅᕐᒪᑕ ᑕᒪᓐᓇ 
ᐱᔪᓐᓇᐅᑎᓄᑦ ᐃᑲᔪᖅᓰᔭᐅᔪᓐᓇᕐᓂᖅ ᑐᓴᐅᒪᔭᐅᓐᖏᓗᐊᕐᒪᑦ ᓄᓇᓕᒫᒥ ᐊᒻᒪᓗ, ᓈᓚᓐᓂᖃᖅᑎᓪᓗᒋᑦ, 
ᒪᓕᒐᓕᐅᖅᑏᑦ ᐃᓱᒫᓘᑎᖃᓚᐅᕐᒥᔪᑦ ᑕᒪᓐᓇ ᐃᑲᔪᖅᓰᓂᖅ ᓱᕈᓰᑦ ᒪᒃᑯᑐᐃᓪᓗ ᐱᔪᓐᓴᐅᑎᖏᓐᓂᑦ 
ᑕᑯᓐᓈᖅᑕᐅᔪᓐᓇᕐᒪᑦ ᐊᑦᑐᐃᓗᓂ ᐱᓕᕆᓂᖏᓐᓂᑦ ᐃᓐᓇᐃᑦ, ᐊᖏᔪᖅᑳᕆᔭᐅᔪᐃᑦ, ᐃᑦᑐᕆᔭᐅᔪᐃᑦ, 
ᓂᖏᐅᕆᔭᐅᔪᐃᓪᓗ ᐊᒻᒪᓗ ᒐᕙᒪᒃᑯᑦ ᐃᓕᑕᕆᓯᒪᔭᖏᓐᓂᑦ ᐊᐅᓚᑦᑎᔨᐅᔪᓂᒃ.  
 
ᓈᓚᓐᓂᖃᖅᑎᓪᓗᒋᑦ, ᑖᓐᓇ ᑭᒡᒐᑐᖅᑎ ᐅᖃᓚᐅᖅᑐᖅ ᐊᓪᓚᕕᖓᑕᒎᖅ ᐱᓕᕆᐊᕆᒍᓐᓇᖅᑕᖏᑦ 
ᐃᓱᓕᖅᑕᖅᕕᖃᕐᒥᒻᒪᑕ, ᑕᒪᒃᑯᐊᓗ ᐃᓚᖃᖅᑐᑎᒃ ᐊᓪᓚᕝᕕᖓ ᐱᖃᑕᐅᓕᕆᐊᖃᓐᖏᓐᓂᖓᓂᑦ ᐃᓚᒌᑦ 
ᐊᐅᓚᓂᖏᓐᓂᑦ ᐅᕝᕙᓘᓐᓃᑦ ᐊᑲᖅᓴᓐᖏᖃᑦᑕᐅᑎᔪᓄᑦ ᐃᓚᒌᓄᑦ. 
 
ᑖᓐᓇ ᑭᒡᒐᑐᖅᑎ ᐅᖃᓚᐅᕐᒥᔪᖅ ᐊᓪᓚᕝᕕᖓᑕᒎᖅ ᐱᔭᕆᐊᑐᒋᓛᕆᓯᒪᔭᖓ ᐃᖅᑲᓇᐃᔭᓕᖅᑎᓪᓗᒍ ᑕᒪᓐᓇᐅᓯᒪᔪᖅ 
"ᓄᑖᖑᓂᖓ ᓴᖅᑭᖅᑕᐅᔫᑉ ᑐᑭᖓ ᓱᕈᓰᑦ ᐱᔪᓐᓇᐅᑎᖏᑕ ᐊᒻᒪᓗ ᑐᑭᓯᓂᕐᓗᑦᑕᐅᓯᒪᓂᖓ.”  
 
ᑲᑎᒪᔩᑦ ᐃᓚᖏᑦ ᐃᓱᒫᓗᓐᓂᕋᓚᐅᖅᑐᑦ ᑕᒪᓐᓇ ᐱᓕᕆᐊᖃᕋᓱᐊᕐᓂᖅ ᓱᕈᓰᑦ ᐱᔪᓐᓇᐅᑎᖏᓐᓂᑦ 
ᑐᑭᓯᔭᐅᑐᐃᓐᓇᕆᐊᖃᕐᒪᑦ ᐃᓱᒪᖃᖅᑐᒋᔭᐅᒐᑎᒃ ᐱᔪᓐᓴᐅᑎᖏᓐᓂᑦ ᐊᖏᔪᖅᑳᕆᔭᐅᔪᐃᑦ, ᐃᓐᓇᑐᖃᐃᑦ, ᐅᕝᕙᓘᓐᓃᑦ 
ᐃᓚᒌᓕᒫᑦ. ᐅᖃᐅᓯᐅᓚᐅᕐᒥᔪᖅ ᑕᒪᒃᑯᐊ ᑲᓄᐃᑦᑐᑦ ᐱᔪᓐᓇᐅᑏᑦ ᐃᓚᓕᐅᑎᔭᐅᒋᐊᖃᕐᒪᖔᑕ ᐅᖃᐅᓯᐅᓕᖅᑲᑕ, 
ᐅᖃᐅᓯᖃᕆᐊᖃᕐᓂᔪᖅᑕᐅᖅ ᐱᔪᓐᓇᐅᑎᓂᒃ ᑎᒍᔭᐅᓲᓂᒃ. 



 

 4 

ᓈᓚᓐᓂᖃᖅᑎᓪᓗᒋᑦ ᐅᖃᖅᑐᓂ ᑲᑎᒪᔨᕋᓛᑦ ᓵᖓᓂ, ᑭᒡᒐᑐᖅᑎ ᐃᒪᐃᓕᓚᐅᖅᑐᖅ: 
 

“ᑲᑎᒪᖃᑎᖃᕋᐃᒐᑦ ᓄᓇᓕᓐᓂ ᐃᓄᓐᓂᒃ, ᒪᒃᑯᑦᑐᓂᒃ, ᐱᒻᒪᕆᐊᓗᓐᓂᒃ ᐅᖃᐅᓯᖃᖅᐸᑦᑐᒍᑦ ᑭᓲᒻᒪᖔᑕ ᐱᔪᓐᓇᐅᑏᑦ 
ᐊᒻᒪᓗ ᑭᓲᓐᖏᒻᒪᖔᑕ, ᐅᐱᓐᓇᕋᓂ ᑲᑉᐱᐊᓱᓐᓂᖅᑕᖃᖅᑐᖅ ᑕᒪᒃᑯᐊ ᐱᔪᓐᓇᐅᑏᑦ ᑐᑭᖃᖅᑐᒋᔭᐅᔪᓐᓇᕐᒪᑕ ᓱᕈᓰᑦ 
ᐊᖏᔪᖅᑳᕆᔭᕐᒥᓂᒃ ᓱᖁᔨᔪᓐᓇᕐᒪᖔᑕ ᐊᒻᒪᓗ ᐊᐅᓚᑦᑎᓕᕐᓗᑎᒃ ᑕᒪᒃᑯᓂᖓᕈᓘᔭᖅ, ᐃᓱᒫᓗᒋᔭᐅᓲᓂᒃ. 
ᐱᔪᓐᓇᐅᑏᑦ ᑕᐃᒫᒃ ᑐᑭᖃᓐᖏᒻᒪᑕ ᐊᒻᒪᓗ ᑐᑭᓯᓇᕋᓱᐊᓲᖑᔪᒍᑦ ᐅᖃᖃᑎᖃᖅᑐᑕ ᐃᓄᓐᓂᒃ ᑕᒪᒃᑯᐊ ᐱᔪᓐᓇᐅᑏᑦ 
ᐊᑖᓃᑦᑐᑦ ᓄᓇᕐᔪᐊᓕᒫᒥ ᑲᑐᔾᔨᖃᑎᒌᕐᔪᐊᖓᑕ ᐊᖏᖃᑎᒌᒍᑎᒋᓯᒪᔭᖓᓂ ᑕᒪᒃᑯᐊᖑᒻᒪᑕ ᑭᓱᑐᐃᓐᓇᐃᑦ 
ᐱᔭᐅᒋᐊᓖᑦ ᐃᓅᒐᓱᐊᑐᐃᓐᓇᓂᐊᕐᓗᓂ ᐊᒻᒪᓗ ᖃᓄᖅ ᑕᐃᒪᐃᑦᑐᑦ ᒐᕙᒪᒃᑯᓐᓄᑦ ᓴᖅᑭᔮᖅᑎᑕᐅᓲᖑᒻᒪᖔᑕ.” 

 
 
ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #1: 
 
ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᐊᓪᓚᕝᕕᖓ ᑭᒡᒐᑐᖅᑎᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑐᓴᖅᑎᑦᑎᒋᐊᖁᔭᐅᔪᖅ ᑎᑭᐅᑎᒋᐊᕐᓗᓂ 
ᐊᖏᔪᖅᑳᕆᔭᐅᔪᓂᒃ, ᐃᑦᑐᕆᔭᐅᔪᓂᒃ ᓂᖏᐅᕆᔭᐅᔪᓂᓪᓗ ᐊᒻᒪᓗ ᑕᖅᑲᒃᑯᓂᖓ ᐃᓄᑐᐃᓐᓇᕐᓂᒃ ᑕᒪᓐᓇ ᓱᕈᓰᑦ 
ᐱᔪᓐᓇᐅᑎᖓ ᑭᓲᒻᒪᖔᖅ ᐊᒻᒪᓗ ᑖᒃᓱᒪ ᐊᓪᓚᕝᕕᐅᑉ ᑐᕌᖅᑕᕆᔭᖏᓐᓂᑦ. 

ᐱᔾᔪᑎ:  ᓱᕈᓰᑦ ᐱᔪᓐᓴᐅᑎᖏᓐᓂᑦ ᑕᑯᓐᓈᕐᓂᖅ 
 
ᑭᒡᒐᑐᖅᑎᐅᑉ ᓈᓚᓐᓂᕐᒥ ᒪᑐᐃᖅᓯᔾᔪᑎᖏᑦ ᐅᖃᐅᓰᑦ ᓇᓗᓇᐃᖅᓯᓚᐅᖅᑐᑦ ᑕᒪᒃᓱᒥᖓᔅᓴᐃᓐᓇᖅ ᓴᖅᑭᑲᑦᑕᖅᑐᒥᒃ 
ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᓕᒫᓂ ᕿᒥᕐᕈᔭᐅᔪᓂ: 
 

“ᐊᕐᕌᒍᑕᒫᑦ ᐊᒥᓲᓛᑦ ᐱᓕᕆᐊᒃᓴᑦ ᐅᕙᑦᑎᓅᖅᑕᐅᔪᑦ ᐱᔾᔪᑎᖃᖅᐸᑦᑐᑦ ᐃᓄᓕᕆᔨᒃᑯᑦ ᐱᓕᕆᕕᖓᓂᑦ, 
ᓱᕈᓯᕐᓂᒃ ᓴᐳᔾᔨᓂᕐᒧᑦ.” 

 
ᑕᐃᒫᒃ ᐅᖃᐅᓯᐅᓯᒪᒻᒪᑦ ᐅᖃᕆᐊᖅᑐᖅᓯᒪᔪᓄᑦ ᐃᓄᓕᕆᔨᒃᑯᓐᓂᑦ, ᑖᒃᑯᐊᒎᖅ ᐊᒥᓱᐊᖅᑎ ᐱᖃᑕᐅᒋᐊᖃᖅᐸᑦᑐᑦ 
ᑲᒪᒋᔭᖏᓐᓂᑦ ᐊᓪᓚᕝᕕᖓᑕ ᑭᒡᒐᑐᖅᑎᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᖁᐊᖅᓵᓇᓐᖏᓚᖅ, ᐱᔾᔪᑎᒋᓪᓗᒍ ᐃᓄᓕᕆᔨᒃᑯᑦ 
ᐱᓕᕆᕕᖓᑕ ᑐᕌᖅᑕᕆᔭᖓ ᐃᑲᔪᖅᓰᓂᐅᒻᒪᑦ ᓱᕈᓯᕐᓂᒃ, ᒪᒃᑯᑦᑐᓂᒃ, ᐃᓚᒌᓂᓪᓗ. 
 
ᓈᓚᓐᓂᕐᒥ ᐅᖃᐅᓯᐅᔪᑦ ᐃᓄᓕᕆᔨᒃᑯᑦ ᐱᓕᕆᕕᖓᓂᒥᐅᑕᕐᓄᑦ ᐃᒫᒃ ᓇᓗᓇᐃᖅᓯᓚᐅᖅᑐᑦ: 
 

“ᐃᓛᓐᓂᒃᑯᑦ ᐊᔭᐅᖅᑕᐅᓲᖑᔪᒍᑦ ᑭᒡᒐᑐᖅᑎᒧᑦ ᓈᓚᖁᔭᐅᓪᓗᑕ ᒪᒃᑯᑦᑐᒥᒃ, ᑭᓯᐊᓂᓕ ᑕᕝᕘᓇ ᐃᓄᓕᕆᔨᒃᑯᓐᓄᑦ 
ᐊᖏᖃᑎᒋᔭᐅᖏᓐᓇᓲᖑᓐᖏᒻᒪᑦ ᐱᔾᔪᑎᒋᓪᓗᒍ ᐊᓯᖏᓐᓂᑦ ᑐᓴᐅᒪᓲᖑᒐᑦᑕ ᑭᒡᒐᑐᖅᑎᐅᑉ 
ᑐᓴᐅᒪᒋᐊᖃᓐᖏᑕᖏᓐᓂᑦ, ᑕᒪᒃᑯᓂᖓ ᐃᓚᓪᓚᕆᖏᓐᓂᑦ ᐅᕝᕙᓘᓐᓃᑦ ᐃᓚᒌᑦ ᖃᓄᐃᓐᓂᖏᓐᓂᑦ. ᐊᓯᖏᓐᓂᑦᑕᐅᖅ 
ᑲᓐᖑᓇᖅᑐᓂᒃ ᐱᔾᔪᑎᖃᓲᖑᒻᒥᔪᒍᑦ." 
 
“ᐱᒻᒪᕆᐅᑎᓲᕆᔭᕋᓗᐊᕗᑦ ᐊᖏᓲᕆᓪᓗᑎᒍᓗ ᐊᑐᓕᖁᔭᓕᐊᖏᑦ, ᐅᖃᐅᔾᔨᒋᐊᕐᓂᖏᓪᓗ ᑭᒡᒐᑐᖅᑎᐅᑉ ᐊᓪᓚᕝᕕᖓᑕ, 
ᑭᓯᐊᓂᓕ ᒪᒃᑯᑦᑐᓄᑐᐊᖅ ᑐᕌᖓᓪᓚᕆᓲᖑᒻᒪᑕ. ᐃᓚᒌᓕᒫᓄᓪᓕ ᑐᕌᖓᒐᑦᑕ ᐊᒻᒪᓗ ᐅᕙᒍᑦ ᖃᐅᔨᓴᕈᓐᓇᐅᑎᖏᑎᒍᑦ, 
ᐃᓗᓕᖏᓐᓂᑦ ᑐᓴᕈᓐᓇᓂᖅᓴᐅᓲᖑᒐᑦᑕ ᐃᓛᓐᓂᒃᑯᑦ. ᑭᒡᒐᑐᖅᑎᐅᑉ ᐊᓪᓚᕝᕕᖓ ᐱᒻᒪᕆᐅᓱᒋᔭᕋᓗᐊᕗᑦ. 
ᐅᖃᐅᓯᖃᓲᖑᒻᒪᑕ ᐱᓕᕆᕕᑦᑎᓐᓄᑦ ᑲᒪᒋᔭᐅᕙᑦᑐᓂᑦᑕᐅᖅ.” 

 
ᑲᑎᒪᔨᕋᓛᓪᓕ ᐃᓕᑕᖅᓯᔪᑦ ᑕᒪᓐᓇ ᐱᓕᕆᓂᖓ ᑭᒡᒐᑐᖅᑎᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑐᕌᖓᒻᒪᑦ ᐱᔪᓐᓴᐅᑎᖏᓐᓄᑦ ᓱᕈᓰᑦ 
ᒪᒃᑯᑐᐃᓪᓗ, ᐃᓕᑕᖅᓯᒻᒥᔪᖅᑕᐅᖅ ᑕᒪᒃᑯᐊ ᐊᒥᓱᑦ ᒐᕙᒪᒃᑯᑦ ᐱᔨᑦᑎᕋᐅᑎᖏᑦ ᑐᕌᖓᒻᒪᑕ ᐱᔪᓐᓇᐅᑎᖏᓐᓄᑦ 
ᐊᖏᔪᖅᑳᕆᔭᐅᔪᑦ ᐃᓚᒌᓪᓗ ᐊᒻᒪᓗᑦᑕᐅᖅ ᐱᔪᓐᓇᐅᑎᖏᓐᓂᑦ ᓱᕈᓰᑦ ᒪᒃᑯᑐᐃᓪᓗ. 
 
 
ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #2: 
 
ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᐊᓪᓚᕝᕕᖓ ᑭᒡᒐᑐᖅᑎᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᕿᒥᕐᕈᖁᔭᐅᓪᓗᑎᑦ 
ᑲᒪᕙᓪᓕᐊᓂᕆᓲᖏᓐᓂᑦ ᐃᑲᔪᖅᓰᓂᐊᓕᕋᐃᒐᒥᒃ ᐊᒻᒪᓗ ᓇᓗᓇᐃᖅᑐᐃᓗᑎᒃ ᖃᓄᖅ ᑕᒪᒃᑯᐊ ᐱᓕᕆᐊᖃᖅᐸᓪᓕᐊᔾᔪᓰᑦ 
ᖃᑕᖐᓯᒪᔫᒥᓗᑎᒃ ᑲᒪᒋᔭᐅᒋᐊᓕᓐᓂᒃ ᐊᒻᒪᓗ ᐊᓯᔾᔨᖅᑕᐅᒋᐊᓕᓐᓂᒃ ᐊᓯᔾᔩᓗᑎᒃ ᐃᓱᒪᖃᕆᐊᕐᔫᒥᓗᑎᒃ ᑕᒪᑐᒧᖓ 
ᐊᑦᑐᐊᓂᖃᖅᑐᓂᒃ ᑐᑭᓯᒃᑲᓐᓂᕈᑎᒃᓴᓂᑦ ᐊᒻᒪᓗ ᑲᓐᖑᓇᖅᑐᓕᕆᓂᖅ ᐱᔾᔪᑎᒋᓪᓗᒍ ᐊᐳᖅᑕᕈᑎᖃᕐᓂᕆᕙᑦᑕᖏᑦ ᒐᕙᒪᒃᑯᑦ 
ᐱᔨᑦᑎᕋᖅᑎᖏᑦ. 

ᐱᔾᔪᑎ:  ᑕᒪᐅᖓᔅᓴᐃᓐᓇᖅ ᐃᖏᕐᕋᑎᑕᐅᓂᖏᑦ ᒐᕙᒪᒃᑯᑦ ᐱᔨᑦᑎᕋᐅᑎᖏᑦ  
 

ᓴᖑᕙᓪᓕᐊᓂᐅᓯᒪᔪᖅ ᐅᖃᐅᓯᐅᓯᒪᔪᖅ ᑭᒡᒐᑐᖅᑎᒧᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᓕᒫᓂ ᒫᓐᓇ 
ᕿᒥᕐᕈᔭᐅᔪᓂ, ᑕᒪᓐᓇᐅᒻᒪᑦ ᓈᒻᒪᖏᑦᑐᒥᒃ ᑐᑭᒧᐊᑦᑎᑕᐅᓂᖃᕐᒪᑕ ᒐᕙᒪᒃᑯᑦ ᐱᓕᕆᕕᖏᓐᓄᑦ ᐃᑲᔪᕈᑎᐅᔪᑦ 
ᐱᔨᑦᑎᖃᐅᑎᐅᔪᓪᓗ ᓄᓇᕗᒥ ᓱᕈᓯᕐᓄᑦ ᒪᒃᑯᑐᓄᓪᓗ. 
 

2015-2016 ᐊᕐᕋᒍᑕᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑭᒡᒐᑐᖅᑎᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐃᒪᐃᓕᖓᕗᖅ ᒪᑉᐱᒐᖓᓂ 32−ᒥ: 
 

“ᐊᒥᓱᐊᖅᑎᓗᐊᖅᑐᑎᒃ ᐃᓛᒃᑯᑦ ᐃᑲᔪᖅᓰᒐᓱᐊᖅᑎᓪᓗᑕ 2015-2016−ᒥ, ᐃᖅᑲᓇᐃᔭᖅᑎᕗᑦ ᑕᑯᕙᓚᐅᖅᑐᑦ ᑕᒪᒃᑯᐊ 
ᖃᐅᔨᒪᔨᑕᐅᔪᑦ ᐊᔾᔨᒌᓐᖏᑦᑐᓃᓐᖔᖅᑐᑦ ᒐᕙᒪᒃᑯᑦ ᐱᓕᕆᕕᖏᓐᓂᑦ ᐋᖅᑭᒃᓱᐃᖃᑦᑕᔪᒻᒪᑕ ᐃᓛᒃᑯᑦ ᐱᓕᕆᐊᖑᔪᓂᒃ 
ᖃᐅᔨᒪᖃᑦᑕᐅᑎᒐᑎᒃ. ᖃᐅᔨᒪᖃᑦᑕᐅᑎᔪᖃᓐᖏᑉᐸᑦ, ᐅᐸᓗᑉᐸᑕᓘᓐᓃᑦ, ᐊᒻᒪᓗ ᐃᓛᓐᓂᒃᑯᑦ 
ᓈᒻᒪᓈᖅᓯᒪᓐᖏᓪᓗᑎᒃ ᐱᔾᔪᑎᒋᓪᓗᒍ ᐱᒻᒪᕆᐊᓘᔪᑦ ᑐᑭᓯᒃᑲᓐᓂᕈᑎᒃᓴᐃᑦ ᐊᓯᖏᓐᓄᑦ ᑐᓴᖅᑕᐅᓲᖑᓐᖏᒻᒪᑕ." 
 

ᑕᐃᒃᑯᐊ 2016-2017 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑭᒡᒐᑐᖅᑎᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑎᑎᖅᓯᓯᒪᒻᒪᑕ, 
ᒪᑉᐱᒐᖏᓐᓂ 19 ᐊᒻᒪ 20, ᑎᓴᒪᓂᒃ ᐃᑲᔪᖅᓯᖅᑕᒥᓂᕐᓂᒃ ᐆᑦᑐᕋᐅᑎᐅᔪᓂᒃ ᐅᓂᒃᑳᕆᔭᐅᓯᒪᔪᓂᒃ ᐊᑖᓂ ᐅᑯᐊ: 
 

“ᐸᕐᓇᖃᑎᖃᖃᑦᑕᓐᖏᓗᐊᕐᓂᖅ ᑐᓴᐅᒪᖃᑎᖃᓐᖏᓗᐊᕐᓂᖅ ᑎᒍᐊᓐᖑᐊᖃᖅᑎᓂᒃ.” 
“ᐱᔨᑦᑎᕋᐅᑏᑦ ᐃᓚᑰᔪᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐃᓱᒪᓕᕆᔾᔪᑎᓂ.” 
“ᐱᔨᑦᑎᕋᐅᑏᑦ ᑐᑭᒧᐊᑦᑎᐊᖅᑎᑕᐅᓐᖏᓗᐊᖅᑐᑦ.” 
“ᓈᓚᓐᓂᖅ ᐃᓱᒪᒃᓴᖅᓯᐅᕈᑎᖃᕐᓂᕐᓗ ᒪᒃᑯᑦᑐᑦ ᐃᓱᒪᒋᔭᖏᓐᓂᑦ.” 
 

ᑕᐃᒃᑯᐊ 2017-2018 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑭᒡᒐᑐᖅᑎᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑎᑎᖅᓯᓯᒪᒻᒪᑕ, 
ᒪᑉᐱᒐᖏᓐᓂ 21: 
 

“ᒫᑦᓯ 31, 2018, ᐊᕐᕌᒎᒃ ᒪᕐᕉᒃ ᐊᕝᕙᖓᓗ ᐊᓂᒍᖅᓯᒪᓕᖅᑯᑦ ᐃᓛᒃᑯᑦ ᐃᑲᔪᖅᓰᓂᕐᒧᑦ ᐱᔨᑦᑎᖃᐅᑎᑦ 
ᐊᑐᐃᓐᓇᐅᑎᑕᐅᓯᒪᓕᖅᑎᓪᓗᒋᑦ ᐊᓪᓚᕕᑦᑎᓐᓂ. ᑕᐃᒪᓐᖓᓂᓕᒫᖅ, ᐱᔨᑦᑎᕋᐅᑎᑦ ᑐᑭᒧᐊᑦᑎᑕᐅᑦᑎᐊᖏᓐᓂᖏᑦ 
ᐊᔾᔨᒌᓐᖏᑦᑐᓂ ᓄᓇᕗᑦ ᒐᕙᒪᖓᑕ ᐱᓕᕆᕕᖏᓐᓂ ᐃᖅᑲᓇᐃᔭᖅᑎᖏᓐᓂᓗ ᓱᓕ ᐅᓪᓗᒥᒧᑦ 
ᐊᐳᖅᑕᕈᑎᓪᓚᕆᐅᕗᖅ ᐃᓅᓱᑦᑐᓄᑦ ᓄᓇᕗᒥᐅᓄᑦ ᐃᓚᖏᓐᓄᓪᓗ ᐱᔨᑦᑎᕋᖅᑕᐅᑎᒐᓱᐊᖅᑐᓄᑦ.” 
 

ᑲᑎᒪᔨᕋᓛᑦ ᓈᓚᓐᓂᖃᖅᑎᓪᓗᒋᑦ, ᑲᑎᒪᔩᑦ ᑐᓴᖃᑦᑕᓚᐅᖅᑐᑦ ᒐᕙᒪᒃᑯᓐᓂᑦ ᐅᖃᕆᐊᖅᑐᖅᓯᒪᔪᓂᒃ ᑕᒪᒃᑯᐊ ᐃᖅᑲᓇᐃᔭᖅᑏᑦ 
ᐊᓯᕈᖃᑦᑕᕐᓂᖏᑦ, ᐃᖅᑲᓇᐃᔭᖅᑏᑦ ᑕᖃᓗᐊᖃᑦᑕᕐᓂᖏᑦ, ᐊᒻᒪᓗ ᑕᒫᓂᒥᐅᑕᐅᓐᖏᑦᑐᒐᓚᐅᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᐊᒻᒪᓗ ᐱᓕᕆᔾᔪᑎᒃᓴᑭᓗᐊᕐᓂᖅ ᑲᑎᑦᑐᐊᓘᕙᒻᒪᑕ ᑐᑭᒧᐊᑦᑎᑕᐅᑦᑎᐊᕈᓐ ᓂᖅᑐᑎᒃ ᐱᔨᑦᑎᕋᐅᑎᐅᔪᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᓄᓇᕗᓕᒫᒥ.  

ᐃᒫᒃ ᐅᖃᐅᓯᐅᓚᐅᖅᑐᖅ ᑭᒡᒐᑐᖅᑎᐅᔪᒧᑦ ᓈᓚᓐᓂᕐᒥ ᓂᓪᓕᐊᑎᓪᓗᒍ ᑲᑎᒪᔨᕋᓛᓄᑦ,  
 

“ᑐᓴᐅᒪᖃᑎᒌᓐᓂᕐᒧᑦ ᑐᑭᒧᐊᑦᑎᑦᑎᓂᕐᒧᓪᓗ ᐊᐳᖅᑕᕈᑎᑦ ᓴᖅᑭᔮᖅᐳᑦ ᒐᕙᒪᓕᒫᑉ ᐃᓗᐊᓂ, ᐅᕙᖓᓕ 
ᐃᓱᒪᒋᔭᖓᒍᑦ. ᑕᑯᓂᖅᐹᕆᕙᑦᑕᕗᑦ ᐊᒻᒪᓗ ᐊᑦᑐᐃᓂᖅᐹᖑᕙᑦᑐᖅ ᒪᒃᑯᑦᑐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᕕᖏᑕ 
ᐃᓯᕆᐊᖅᕕᖏᓐᓂ, ᑭᓯᐊᓂᓕᑦᑕᐅᖅ ᓴᖅᑭᔮᕐᒥᔪᖅ ᑭᑎᐊᓃᑦᑐᓂ ᐊᐅᓚᑦᑎᔨᐅᔪᓂ ᐊᒻᒪᓗ ᐊᓯᖏᓐᓂ ᒐᕙᒪᒃᑯᑦ 
ᑎᒥᖁᑎᖏᓐᓂᓗᑦᑕᐅᖅ.  
 
ᐱᔨᑦᑎᕋᖅᑏᑦ ᑐᑭᓯᐅᒪᖃᑎᒌᓐᖏᑦᑐᑦ ᖃᓄᖅ ᐱᓕᕆᖃᑎᒌᒍᓐᓇᕐᒪᖔᕐᒥᒃ ᐃᑲᔪᕐᓗᑎᒃ ᐃᑲᔪᖅᑕᐅᔭᕆᐊᓕᒻᒥᒃ 
ᑕᒪᒃᑮᓐᓄᑦ. ᐊᑐᐊᒐᖅᑕᓕᐅᒐᓗᐊᖅ ᖃᓄᖅ ᒐᕙᒪᒃᑯᑦ ᐃᓗᐊᓂ ᐱᓕᕆᖃᑎᒌᒋᐊᖃᕐᒪᖔᑕ, ᑭᓯᐊᓂᓕ ᑕᒪᒃᑯᐊ 
ᓇᓗᓇᐃᖅᑐᖅᓯᒪᓪᓚᕆᑦᑐᓄᑦ ᖃᓄᐃᓐᓂᐅᔪᓐᓇᖅᑐᓄᑦ ᑐᕌᖓᒻᒪᑕ.” 
 
 

ᑲᑎᒪᔨᕋᓛᑦ ᓈᓚᓐᓂᖃᖅᑎᓪᓗᒋᑦ, ᒐᕙᒪᒃᑯᓐᓂᒥᐅᑕᐃᑦ ᐅᖃᕆᐊᖅᑐᖅᓯᒪᔪᑦ ᐅᖃᐅᓯᖃᓚᐅᖅᑐᑦ ᖃᓄᖅ ᐅᓪᓗᒥ ᒐᕙᒪᒃᑯᑦ 
ᑎᒥᖁᑎᖏᑦ ᐱᓕᕆᕕᖏᓪᓗ ᐱᓕᕆᖃᑎᒌᓲᖑᒻᒪᖔᑕ ᖃᑐᔾᔭᐅᔪᓂᒃ ᐱᔨᑦᑎᕋᖅᑐᑎᒃ ᒪᒃᑯᑦᑐᓂᒃ, ᐃᓕᑕᖅᓯᓯᒪᓪᓗᑎᒃ 
ᐱᔭᕆᐊᖅᑐᓲᖑᒻᒪᑕ ᑭᒃᑯᑐᐃᓐᓇᐃᑦ ᑐᑭᒧᐊᑦᑎᑕᐅᑎᓪᓗᒋᑦ ᐅᓂᒃᑳᓕᐅᕆᐊᖃᖅᑎᑕᐅᓪᓗᑎᓪᓗ ᐊᔾᔨᒌᓐᖏᑦᑐᓄᑦ 
ᐊᐅᓚᑦᑎᔨᐅᔪᓄᑦ ᑎᒥᐅᔪᓄᑦ ᒪᓕᑉᐸᑦᑐᓄᑦ ᐊᔾᔨᒌᓐᖏᑦᑐᓂᒃ ᑐᑭᓯᐅᒪᔾᔪᑎᓂᒃ ᑕᐅᖅᓯᕋᕐᓂᕐᒧᑦ ᐊᑐᐊᒐᕐᓂᒃ ᒪᓕᒋᐊᖃᖅᑐᓂᒃ. 
ᐅᖃᓚᐅᖅᑐᑦ ᑲᑐᔾᔨᑎᐊᕐᓂᖅᓴᐅᒋᐊᖃᕐᒪᑕ ᐱᓕᕆᔾᔪᑎᓂᒃ ᐊᒻᒪᓗ ᐃᓕᓐᓂᐊᑎᑦᑎᒍᑎᒃᓴᓂᑦ ᐱᓕᕆᕖᑦ ᐊᑯᓐᓂᖏᓐᓂ ᐊᒻᒪᓗ 
ᑕᒪᒃᑯᓄᖓ ᐊᑦᑐᐊᓂᖃᖅᑐᓄᑦ ᑎᒥᐅᔪᓄᑦ ᐃᓚᖃᖅᑐᓂᒃ ᐸᓖᓯᒃᑯᓐᓂᑦ ᑐᕌᖅᑎᐊᓕᕐᔫᒥᑎᑦᑎᓗᑎᒃ ᒐᕙᒪᒃᑯᑦ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᐱᔨᑦᑎᖃᐅᑎᖏᓐᓂᑦ. 
 

ᓈᓚᓐᓂᖃᖅᑎᓪᓗᒋᑦ, ᑭᒡᒐᑐᖅᑎ ᐃᒪᐃᓕᓚᐅᕐᒥᔪᖅ: 
 

"ᐃᓱᒪᔪᖓ, ᒐᕙᒪᐅᑉ ᐃᓗᐊᓂ ᐱᓕᕆᓂᕐᒧᑦ ᐊᑐᐊᒐᖅᑕᖃᖅᑐᖅ ᐃᓛᒃᑰᖓᐅᖅᑐᓂᒃ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ, 
ᑭᓯᐊᓂᓕ ᐱᑕᖃᓐᖏᑦᑐᖅ ᑭᒃᑯᓕᒫᓄᑦ ᒪᓕᑦᑕᐅᔭᕆᐊᖃᖅᑐᓂᒃ ᐊᑐᐊᒐᕐᓂᒃ ᐱᔾᔪᑎᖃᖅᑐᓂᒃ ᐱᔨᑦᑎᖃᐅᑎᓂᒃ 
ᒪᒃᑯᑦᑐᓄᑦ. ᑭᒃᑯᑐᐃᓐᓇᐃᑦ ᒐᕙᒪᒃᑯᓐᓄᑦ ᑐᑭᒧᐊᑦᑎᑕᐅᑦᑎᐊᕋᑎᒃ ᐱᓕᕆᖃᑎᒌᖁᔭᐅᓪᓗᑎᒃ ᐱᔾᔪᑎᒋᓪᓗᒍ 
ᐃᖅᑲᓇᐃᔮᖏᑦ ᒪᓕᑦᑐᒋᑦ ᖃᓐᖑᓇᖅᑐᓂᒃ ᓴᖅᑮᒋᐊᖃᓐᖏᒻᒪᑕ ᐱᔾᔪᑎᓕᓐᓂᒃ ᐃᑲᔪᖅᑕᖏᓐᓂᑦ, ᐊᒻᒪᓗ 
ᐃᖅᑲᓇᐃᔭᖅᑎᐅᓪᓗᑕ ᓇᒻᒥᓂᖅ ᐱᑦᑎᐊᕋᓱᒍᒪᓲᖑᒐᑦᑕ ᐊᒻᒪᓗ ᓇᓗᓇᖅᑐᓂ ᒐᕙᒪᒃᑯᑦ ᖃᓄᖅ ᐃᓱᒪᖃᕐᒪᖔᑕ 
ᐱᓪᓗᒋᑦ ᑕᐅᖅᓯᕋᐅᑎᖃᕐᓂᖅ ᑕᐃᒪᐃᑦᑐᓂᒃ ᑐᑭᓯᒃᑲᓐᓂᕈᑎᒃᓴᓂᑦ ᐱᔨᑦᑎᕋᐅᑏᑦ ᑐᕌᖓᔪᑦ ᒪᒃᑯᑦᑐᓄᑦ 
ᑐᑭᒧᐊᑦᑎᑕᐅᒋᐊᖃᖅᑎᓪᓗᒋᑦ." 

 

ᑕᐃᒪᓕ ᐱᑕᖃᖅᑎᓐᓇᒍ ᒐᕙᒪᒃᑯᑦ ᐱᓕᕆᕕᓕᒫᖏᓐᓄᑦ ᑲᑐᔾᔭᐅᔪᒥᒃ ᐊᑐᐊᒐᕐᒥᒃ ᑐᑭᒧᐊᑦᑎᑦᑎᓂᕐᒧᑦ ᐱᔨᑦᑎᕋᐅᑎᓂᒃ 
ᒪᒃᑯᑦᑐᓄᑦ, ᑲᑎᒪᔨᕋᓛᑦ ᐃᓕᑕᖅᓯᕗᑦ ᐊᓪᓚᕝᕕᖓᓂᒃ ᑭᒡᒐᑐᖅᑎᐅᔫᑉ ᓱᕈᓯᕐᓗᑦ ᒪᒃᑯᑦᑐᓄᓪᓗ ᐱᓕᕆᓯᒪᓂᖏᓐᓄᑦ 
ᑐᑭᒧᐊᑦᑎᑎᓪᓗᑎᒃ ᑐᓴᐅᒪᖃᑎᒌᓐᓂᕐᒥᒃ, ᑐᑭᓯᐅᒪᔾᔪᑎᓂᒃ ᓯᐊᒻᒪᐃᓂᒃᑯᑦ ᐊᒻᒪᓗ ᑲᓱᖅᑎᑦᑎᖃᑦᑕᕐᓂᖓᓂᒃ ᒐᕙᒪᒃᑯᑦ 
ᐱᓕᕆᕕᖏᓐᓂᑦ ᐱᓕᕆᔾᔪᔨᑦᑎᐊᕋᓱᐊᖅᑐᑎᒃ ᓱᕈᓯᕐᓂᒃ ᒪᒃᑯᑦᑐᓂᓪᓗ ᐃᑲᔪᖅᑕᐅᒐᓱᐊᖅᑐᓂᒃ ᐊᓪᓚᕝᕕᖓᓄᑦ. ᑕᒪᓐᓇ 
ᐱᔾᔪᑎᒋᓪᓗᒍ, ᑲᑎᒪᔨᕋᓛᑦ ᐃᑲᔪᖅᓰᓪᓚᕆᑦᑐᑦ ᓴᖅᑭᖅᑕᐅᕋᑖᖅᓯᒪᔪᒥᒃ ᑐᓴᐅᒪᖃᑎᒌᓐᓂᕐᒧᑦ ᒪᓕᑦᑕᐅᔭᕆᐊᓕᓐᓂᒃ ᑖᒃᑯᓄᖓ 
ᐊᓪᓚᕝᕕᖓᑕ ᑭᒡᒐᑐᖅᑎᐅᔫᑉ ᓱᕈᓯᕐᓗᑦ ᒪᒃᑯᑦᑐᓄᓪᓗ ᐊᒻᒪᓗ ᓄᓇᕗᑦ ᒐᕙᒪᖓᑕ ᐱᓕᕆᕕᕈᓘᔭᖏᓐᓂ. 

.  
ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #3: 
 
ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᒪᓕᒐᓱᓪᓗᒍ ᐱᓕᕆᖃᒌᓐᓂᖅ ᐊᒻᒪᓗ ᐋᔩᖃᑎᒌᓐᓂᖅ ᓄᓇᕗᑦ ᒐᕙᒪᖓ ᐱᓕᕆᖁᓪᓗᒍ 
ᓴᓇᓗᑎᒃ ᓇᓗᓇᐃᖅᑐᑎᐊᖅᓯᒪᔪᒥᒃ ᒐᕙᒪᒃᑯᑦ ᐱᓕᕆᕕᕈᓘᔭᖏᓐᓄᑦ ᒪᓕᑦᑕᐅᔭᕆᐊᓕᒻᒥᒃ ᑐᑭᒧᐊᑦᑎᑦᑎᓂᕐᒧᑦ ᒐᕙᒪᒃᑯᑦ 
ᐱᔨᑦᑎᕋᐅᑎᖏᓐᓂᑦ ᒪᒃᑯᑦᑐᓄᑦ ᓄᓇᕗᓕᒫᒥ. 
 
ᑲᑎᒪᔨᕋᓛᑦ ᐊᑐᓕᖁᔨᒻᒥᔪᑦ ᑖᓐᓇ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖓ ᐆᒧᖓ ᐅᓂᒃᑳᓕᐊᒥᓂᕐᒧᑦ ᓇᓗᓇᐃᖅᓯᓯᒪᖁᓪᓗᒍ ᓇᓕᐊᒃ 
ᒥᓂᔅᑕᖃᖅᕕᐅᔪᖅ ᓯᕗᓕᖅᑎᐅᓛᕐᒪᖔᖅ ᓴᓇᔪᖃᖅᑎᓪᓗᒍ ᒐᕙᒪᒃᑯᑦ ᐱᓕᕆᕕᕈᓘᔭᖏᓐᓄᑦ ᒪᓕᑦᑕᐅᔭᕆᐊᓕᒻᒥᒃ 
ᑐᑭᒧᐊᑦᑎᑦᑎᓂᕐᒧᑦ ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓂᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᒻᒪᓗ ᖃᖓ ᐊᑐᓕᖅᑎᑕᐅᒐᔭᕐᒪᖔᖅ. 

ᐱᔾᔪᑎ:  ᐱᓕᕆᔾᔪᑎᒃᓴᑭᓗᐊᕐᓂᖅ 
 
ᓈᓚᓐᓂᖃᖅᑎᓪᓗᒋᑦ, ᑖᓐᓇ ᑭᒡᒐᑐᖅᑎ ᒪᑐᐃᖅᓯᔾᔪᑎᒥᓂ ᐅᖃᓚᐅᖅᑐᖅ ᑲᑎᒪᔨᕋᓛᓄᑦ ᐃᒫᒃ: 

 

“ᐱᓕᕆᐊᖃᖅᑎᓪᓗᑕ ᑕᒪᒃᑯᓂᖓ ᐃᑲᔪᕋᓱᑦᑕᑎᓐᓂᑦ, ᐃᓱᒫᓗᓪᓚᕆᓕᖅᓯᒪᔪᒍᑦ ᐅᓪᓗᒥᐅᔪᖅ ᐱᓕᕆᔾᔪᓯᐅᔪᖅ 
ᓴᓐᖐᓗᐊᕐᒪᑦ ᐃᑲᔪᖅᓰᒐᓱᓪᓗᓂ ᐋᓐᓂᖅᑕᐅᔭᕆᐊᑭᑦᑐᓂᒃ ᓱᕈᓯᕐᓂᒃ ᐃᓚᒌᓂᓪᓗ ᓴᐳᑎᔭᐅᓯᒪᔭᕆᐊᓕᓐᓂᒃ 
ᐃᑲᔪᖅᑕᐅᒋᐊᓕᓐᓂᓪᓗ. ᑕᒪᓐᓇ ᑮᓇᐅᔭᓂᒃ ᐃᓕᐅᖅᑲᐃᕕᐅᓐᖏᓗᐊᖅᓯᒪᔪᖅ ᐃᓚᒌᓂᒃ ᐃᑲᔪᖅᓰᓂᖅ ᐊᒻᒪᓗ 
ᐱᑦᑕᐃᓕᑎᑦᑎᓂᕐᒧᑦ ᑐᕌᖓᔪᓂᒃ ᐱᒋᐊᖅᑎᑕᐅᔪᓐᓇᖅᑐᓄᑦ.” 

 

ᑲᑎᒪᔨᕋᓛᑦ ᖃᐅᔨᓚᐅᖅᑐᑦ ᒐᕙᒪᒃᑯᑦ ᐱᓕᕆᕕᖏᑦ ᐊᒥᓱᑲᓪᓚᓐᓂᒃ ᐱᒋᐊᖅᑎᑦᑎᓯᒪᒻᒪᑕ ᐊᓪᓗᖅᑕᐅᓯᒪᔪᓂᒃ ᐱᔨᑦᑎᕋᐅᑎᓂᒃ 
ᐃᓕᐅᖅᑲᐃᓪᓗᑎᒃ ᑐᕌᖓᔪᓂᒃ ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, ᓇᓗᓇᓚᐅᓐᖏᒻᒥᔪᖅ ᑕᒪᒃᑯᐊ 
ᐱᓕᕆᔾᔪᑏᑦ ᐊᒻᒪᓗ ᓴᖅᑮᔪᓐᓇᕐᓂᖏᑦ ᓴᖅᑮᒍᑎᒃᓴᓂᑦ ᑐᕌᖓᔪᓂᒃ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐃᓱᓕᑦᑕᖅᕕᖃᐅᕐᒪᑕ.   
 
ᐱᔨᑦᑎᕋᐅᑎᑦ ᐱᑕᖃᕆᐊᖃᓪᓚᕆᑦᑐᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓄᑦ ᐃᓕᐅᖅᑲᐃᕕᐅᒃᑲᓐᓂᕆᐊᓖᑦ ᐃᓚᖃᖅᑐᑦ ᐅᑯᓂᖓ: 
ᓱᕈᓯᕐᓂᒃ ᓴᐳᔾᔨᓂᖅ, ᑎᒍᐊᓐᖑᐊᖃᕐᓂᕐᒥᒃ ᐃᑲᔪᖅᓰᓂᖅ, ᐃᓕᒃᓯᒪᓂᖏᓐᓂᑦ ᖃᐅᔨᓴᕐᓂᖅ, ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᑦ, 
ᓱᕈᓯᕐᓂᒃ ᐃᓱᒪᓕᕆᓂᖅ, ᐃᓕᓴᑎᑦᑎᓂᖅ ᒪᒃᑯᑦᑐᓂᒃ ᐃᖅᑲᖅᑐᐃᕕᒃᑯᑦ ᓇᓖᕌᕈᑎᒃᓴᓂᑦ ᐊᒻᒪᓗ ᐱᕋᔭᒃᑲᓂᖅᑕᐃᓕᑎᑦᑎᓂᕐᒧᑦ 
ᐱᔨᑦᑎᕋᐅᑎᑦ.  
 

ᐅᖃᖅᑐᓂ ᑲᑎᒪᔨᕋᓛᑦ ᓵᖓᓂ, ᑭᒡᒐᑐᖅᑎᐅᔪᖅ ᐃᒫᒃ ᐅᖃᓚᐅᖅᑐᖅ: 
 

“ᐅᖃᕈᓐᓇᖅᑐᖓ ᐊᓪᓚᕝᕕᕗᑦ ᐊᒻᒪᓗ ᐃᓄᓕᕆᔨᒃᑯᑦ ᐱᓕᕆᕕᖓ ᑕᐃᒫᒃᓴᐃᓐᓇᖅ ᐃᓱᒪᖃᕋᓗᐊᖅᑐᒍᑦ 
ᐱᔾᔪᑎᒋᓪᓗᒋ ᐃᓱᒫᓘᑏᑦ ᐃᓄᓕᕆᔨᒃᑯᑦ ᐱᓕᕆᔨᑭᓗᐊᕐᒪᑕ. ᑕᐃᒫᒃ ᒥᔅ ᓂᔭᐃᒎᑉ ᓇᓗᓇᐃᑦᑎᐊᖃᐅᒻᒪᒋᑦ, ᐃᓚᖓᑦ 
ᐃᓱᒫᓘᑎᐅᔪᖅ, ᐊᒻᒪᓗ ᐃᓱᒫᓘᓇᕐᒪᑦ ᐊᖏᖃᑎᒋᓪᓗᑎᒍ, ᑕᒪᒃᑯᐊ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᕗᒥ 
ᐃᓄᓕᕆᔨᑐᐃᓐᓇᐅᒻᒪᑕ ᑭᓱᑐᐃᓐᓇᕐᓄᑦ ᖃᐅᔨᒪᔨᑕᐅᒐᑎᒃ. ᐱᓕᕆᐊᕆᒋᐊᓕᖏᑦ ᐊᔾᔨᒌᓐᖏᑦᑑᑎᐊᓘᓐᓗᑎᒃ 
ᐱᔭᕆᐊᑐᔫᑎᐊᓘᓪᓗᑎᓪᓗ.”  
 

ᐱᑕᖃᖅᑐᖅ, ᐅᕙᒍᑦ ᑕᑯᓐᓈᖅᑕᖓᒍᑦ, ᒪᕐᕉᕙᓪᓚᐃᔫᓐᓂᒃ ᐃᓄᓕᕆᔨᒃᑯᑦ ᐱᓕᕆᐊᖃᖅᑐᑦ ᐱᐅᔫᔮᖅᑐᓂᒃ, ᑭᓯᐊᓂᓕ 
ᑮᓇᐅᔭᓂᒃ ᐃᓕᐅᖅᑲᐃᕕᐅᒃᑲᓐᓂᕆᐊᖃᖅᑐᖅ ᑖᓐᓇ ᐱᓕᕆᕕᐅᔪᖅ.” 

 

ᑕᐃᒫᒃ ᐅᖃᐅᓯᐅᓯᒪᒻᒪᑦ ᐃᓄᓕᕆᔨᒃᑯᓐᓄᑦ ᐅᖃᕆᐊᖅᑐᖅᓯᒪᔪᒧᑦ, ᐱᓕᕆᐊᒃᓴᑦ ᓴᖅᑭᖅᑕᐅᒐᓱᑐᑦ ᐃᓄᓕᕆᔨᒃᑯᓐᓄᑦ 
ᑮᓇᐅᔭᒃᑲᓂᕐᓄᑦ ᑐᒃᓯᕋᐅᑎᑦ ᑐᑭᓯᑎᑦᑎᒋᐊᕈᑎᓂᒃ ᓇᓗᓇᐃᖅᑐᕈᑎᓂᓪᓗ ᐊᒥᒐᖃᑦᑕᖅᓯᒪᒻᒪᑕ. ᓂᕆᐅᒋᔭᐅᔪᖅ ᑖᒃᓱᒪ 
ᐱᓕᕆᕕᐅᑉ ᓄᑖᖁᑎᖓ ᖃᕋᓴᐅᔭᒃᑯᑦ ᐃᓄᓕᕆᓂᕐᓂᒃ ᐊᐅᓚᑦᑎᔾᔪᑎ ᑐᑭᓯᒃᑲᓐᓂᕈᑎᒃᓴᓂᑦ ᓴᖅᑮᔾᔪᑎᐅᓛᖅᑐᒋᔭᐅᒐᓗᐊᖅ 
ᐃᑲᔪᖅᓰᓂᐊᖅᑐᓂᒃ ᑐᒃᓯᕋᐅᑎᖏᓐᓂᑦ ᓯᕗᓂᑦᑎᓐᓂ.  
 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #4: 
 
ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᒃᑯᐊ ᓄᓇᕗᑦ ᒐᕙᒪᖓᑕ ᑭᐅᔾᔪᑎᖓ ᐆᒧᖓ ᐅᓂᒃᑳᓕᐊᒥᓂᕐᒧᑦ ᓇᓗᓇᐃᖅᑐᐃᖁᔭᐅᔪᖅ ᑭᓱᓂᒃ 
ᐱᔾᔪᑎᖃᖅᑐᑎᒃ ᑮᓇᐅᔭᓂᒃ ᐃᓕᐅᖅᑲᐃᑎᐊᕐᓂᓐᖏᓚᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᔨᑦᑎᕋᐅᑎᓄᑦ ᐊᒻᒪᓗ ᓇᓗᓇᐃᖅᑐᐃᓗᑎᒃ 
ᖃᓄᐃᑦᑐᓚᑦᑕᓂᒃ ᓄᑖᓂᒃ ᑮᓇᐅᔭᓂᒃ ᐃᓕᐅᖅᑲᐃᓯᒪᓂᐊᕐᒪᖔᑕ ᓄᑖᓂ ᐊᒡᒋᖅᑐᓂ ᑮᓇᐅᔭᓂ ᐊᑐᕈᒫᕐᓂᐊᖅᑐᖁᑎᖏᓐᓂ. 
ᑭᓱᓄᑦ ᑐᕌᖓᔪᓂᒃ ᓄᑖᓂᒃ ᑮᓇᐅᔭᓂᒃ ᐃᓚᓕᐅᔾᔨᓯᒪᓛᕐᒪᖔᑕ ᓯᕗᓂᑦᑎᓐᓂ ᑮᓇᐅᔭᖅᑐᕈᑎᒃᓴᖏᓐᓂ ᐃᑲᔪᕈᑎᐅᓂᐊᖅᑐᓂᒃ 
ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᔨᑦᑎᕋᐅᑎᐅᔪᓂᒃ ᓄᓇᕗᑦ ᒐᕙᒪᖓᑕ ᐱᓕᕆᕕᖏᓐᓂ. 

ᐱᔾᔪᑎ: ᐃᑲᔪᖅᓰᓂᖅ ᐃᓄᐃᑦ ᐱᖅᑯᓯᖏᓐᓂᑦ, ᐅᖃᐅᓯᖏᓐᓂᑦ, ᐊᒻᒪᓗ ᐃᓅᖃᑎᒌᓐᓂᕐᒧᑦ ᐅᑉᐱᕆᔭᖏᓐᓂᑦ  
 

ᓈᓚᓐᓂᕐᒥ ᒪᑐᐃᖅᓯᒍᑎᖏᓐᓂ ᐅᖃᐅᓯᖏᓐᓂ ᑲᑎᒪᔨᕋᓛᓄᑦ, ᑭᒡᒐᑐᖅᑎ ᐃᒪᐃᓕᓚᐅᖅᑐᖅ: 
  

“ᑖᒃᑯᓇᓂ ᐊᕐᕌᒎᓯᒪᔪᓂ ᑕᑯᓯᒪᔪᒍᑦ ᐃᓄᓐᓂᒃ ᐅᕙᒍᑦ ᑎᒥᖁᑎᖓᓂ ᐃᖅᑲᓇᐃᔭᖅᑐᓂᒃ 
ᐊᒥᓱᕈᖅᐸᓪᓕᐊᕌᕐᔪᒃᓯᒪᔪᓂᒃ 38%−ᒥᑦ ᑕᒪᐅᖓ 50%-ᒧᑦ. ᑎᒥᖁᑎᕗᑦ ᑐᕌᒐᖃᖅᑐᑦ ᑎᑭᐅᑎᒍᒪᓪᓗᑕ 63%-ᒧᑦ 
ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐊᕐᕌᒍᓂ ᐊᒡᒋᖅᑐᓂ ᐊᒻᒪᓗ ᐃᓱᐊᓂ ᐃᖅᑲᓇᐃᔭᖅᑎᖃᓕᕐᓗᑕ ᑭᒡᒐᖅᑐᐃᔪᓂᒃ 
ᖃᑦᑎᐅᓂᖏᓐᓂᑦ ᐃᓄᓐᓂᒃ ᑭᒡᒐᑐᖅᐸᑕᑦᑎᓐᓂᒃ. ᑎᒥᐅᓪᓗᑕ, ᑮᓇᐅᔭᓂᒃ ᐃᓕᐅᖅᑲᐃᓯᒪᔪᒍᑦ ᐊᖏᔪᑲᓪᓚᓐᓂᒃ 
ᐅᖃᐅᓯᕐᓂᒃ ᐊᔪᕈᓐᓃᖅᓴᐃᓪᓗᑕ ᐃᖅᑲᓇᐃᔭᖅᑎᑎᓐᓂᒃ ᑕᒪᐅᓇ ᑲᔪᖏᖅᓴᐃᓂᒃᑯᑦ ᐃᑲᔪᖅᓰᖃᑦᑕᓂᒃᑯᓪᓗ 9−ᓂᒃ 
ᐃᓄᒃᑐᑦ ᐃᓕᓐᓂᐊᕈᒪᓯᒪᔪᓂᒃ ᑕᒪᒃᑭᓂᑦ ᐃᓄᓐᓂᒃ ᐃᓄᖑᓐᖏᑦᑐᓂᓪᓗ ᐃᖅᑲᓇᐃᔭᖅᑎᓂᑦ. ᐃᖅᑲᓇᐃᔭᖅᑎᕗᑦ 
ᐃᑲᔪᖅᓯᖃᑦᑕᓂᐊᖅᑕᕗᑦ ᐅᖃᐅᓯᕐᒥᒃ ᐃᓕᓴᑎᓪᓗᒋ10 ᐊᕐᕌᒍᓂ ᐊᒡᒋᖅᑐᓂ.” 

 
ᑕᐃᒃᑯᐊ 2017-2018 ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᑭᒡᒐᑐᖅᑎᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᓴᖅᑮᒻᒪᑕ ᐊᓪᓚᕝᕕᖓᑕ 
ᐃᓐᓇᑐᖃᖁᑎᖏᓐᓂᑦ ᐅᖃᐅᔾᔨᒋᐊᖅᑎᖏᓐᓂᑦ ᐊᒻᒪᓗ ᐅᖃᖅᓯᒪᓪᓗᑎᒃ ᒪᑉᐱᒐᖓᓂ 13  ᐊᒻᒪᓗ 16-ᒥ ᐃᒫᒃ:  
 

“ᐃᓐᓇᑐᖃᐃᑦ ᑐᓂᕐᕈᑎᖃᓲᖑᒻᒪᑕ ᐱᒻᒪᕆᐊᓘᔪᓂᒃ ᓯᓚᑐᓂᕐᒥᒃ ᐊᒻᒪᓗ ᑕᑯᓐᓈᓂᕐᒥᒃ ᐃᓕᒃᓯᒪᔭᖏᓐᓂᑦ ᐃᓅᓯᓕᒫᖅ 
ᐊᒻᒪᓗ ᐱᖅᑯᓯᕐᒥᒃ ᖃᐅᔨᒪᓂᐅᔪᒥᒃ. ᑕᒪᒃᑯᐊ ᖃᐅᔨᒪᓂᐅᔪᑦ ᐃᓚᓕᐅᑎᓂᐊᕐᓗᒋᑦ ᐅᕙᒍᒃ ᐃᖅᑲᓇᐃᔮᖏᓐᓄᑦ, ᑖᓐᓇ 
ᑭᒡᒐᑐᖅᑎᐅᔪᖅ ᐃᖅᑲᓚᐃᔭᖃᑎᖃᖅᐸᑦᑐᖅ ᑕᓪᓕᒪᓂᒃ ᐃᓐᓇᑐᖃᕐᓂᒃ ᓄᓇᕗᓕᒫᒦᓐᖔᖅᑐᓂᒃ. ᑕᒪᒃᑯᐊ 
ᐃᓐᓇᑐᖃᐃᑦ ᐅᖃᐅᔾᔨᒋᐊᖅᑎᕗᑦ ᐅᑉᐱᕆᔭᐅᑦᑎᐊᖅᑐᑦ ᓄᓇᒥᓂ ᐊᒻᓗ ᖃᐅᔨᒪᔨᑕᐅᑎᑕᐅᓪᓗᑎᒃ ᐃᓄᐃᑦ 
ᐱᖅᑯᓯᖏᓐᓂᑦ ᐊᒻᒪᓗ ᐃᓅᖃᑎᒌᓐᓂᕐᒧᑦ ᐅᑉᐱᕆᔭᖏᓐᓂᑦ, ᐊᒻᒪᓗ ᐅᑉᐱᕈᓱᓪᓚᕆᑦᑐᑎᒃ ᑕᒪᓐᓇ ᖃᐅᔨᒪᓂᖓᑦ 
ᐃᓂᖃᕐᒪᑦ ᐱᓕᕆᐊᑦᑎᓐᓂ ᐱᔨᑦᑎᕋᐅᑎᑎᓐᓂᓗ ᑐᕌᖓᔪᓂ ᓱᕈᓯᕐᓄᑦ ᒪᒃᑯᑦᑐᓄᓪᓗ.” 

 
ᑲᑎᒪᔨᕋᓛᑦ ᖁᔭᓕᔪᑦ ᑭᒡᒐᑐᖅᑎᒥᒃ ᐱᓕᕆᒐᓱᒃᓯᒪᓂᕆᔭᖏᓐᓄᑦ ᖃᐅᔨᒪᒐᓱᐊᖅᑐᓂ ᐃᓄᓐᓂᒃ ᐃᖅᑲᓇᐃᔭᖅᑎᖃᕋᓗᐊᕐᒪᖔᑕ 
ᐊᓪᓚᕝᕕᖓᓂ ᐊᒻᒪᓗ ᐅᑉᐱᕈᓱᑦᑐᑎᒃ ᐃᓄᐃᑦ ᐃᓅᖃᑎᒌᓐᓂᕐᒧᑦ ᐅᑉᐱᕆᔭᖏᓐᓂᑦᔭ ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ, 
ᑲᑎᒪᔨᕋᓛᑦ ᓱᓕ ᐃᓱᒫᓘᑎᖃᖅᐳᑦ ᐊᓪᓚᕝᕕᖓ  ᐱᔨᑦᑎᕋᑦᑎᐊᕈᓐᓇᕋᓗᐊᕐᒪᖔᖅ ᐃᓘᓐᓇᖏᓐᓂᑦ ᓄᓇᕗᒥ ᓄᓇᓕᐅᔪᓂᒃ. 
ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᐊᓪᓚᕝᕕᖓᓂᑦ ᑭᒡᒐᑐᖅᑎᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᓕᕇᓐᓇᖁᔭᐅᓪᓗᓂ 
ᐊᒥᓱᕈᕆᐊᖅᑎᑦᑎᒐᓱᐊᕐᓗᓂ ᐃᖅᑲᓇᐃᔭᖅᑎᒥᓂᒃ ᐃᓄᑦᑎᑑᓲᓂᒃ ᐱᔨᑦᑎᕋᕈᓐᓇᓛᕐᒪᑕ ᐃᓄᑦᑎᑐᑦ ᐅᖃᐅᓯᖅ ᐊᑐᕐᓗᒍ.  
 

ᑲᑎᒪᔨᕋᓛᑦ ᐃᓱᒫᓘᑎᖃᓚᐅᕐᒥᔪᑦ ᐊᒥᒐᓗᐊᕐᓂᖏᓐᓂᑦ ᐅᖃᐅᓯᒃᑯᑦ ᐱᖅᑯᓯᒃᑯᓪᓗ ᓈᒻᒪᓈᖅᓯᒪᔪᓂᒃ ᐱᔨᑦᑎᕋᐅᑎᓂᒃ 
ᑐᕌᖓᔪᓂᒃ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᓯᒪᔭᐅᑎᑕᐅᑐᐃᓐᓇᕆᐊᓗᓐᓄᑦ ᓄᓇᕗᑦ ᓯᓚᑖᓂ.   
 
ᓈᓚᓐᓂᕐᒥ ᐅᖃᖅᑐᓂ ᑲᑎᒪᔨᕋᓛᓄᑦ, ᑭᒡᒐᑐᖅᑎᐅᔪᖅ ᐃᒪᐃᓕᓚᐅᖅᑐᖅ: 
 

“ᐊᓪᓚᕝᕕᕗᑦ ᐃᑲᔪᖅᓰᓐᓚᕆᑉᐸᑦᑐᑦ ᒪᒃᑯᑦᑐᓂᒃ ᓄᓇᕗᒥ ᓄᓇᕗᒥ ᐊᓂᒋᐊᖃᖅᐸᑦᑐᓂᒃ ᐱᔨᑦᑎᕋᖅᑕᐅᓂᐊᕋᒥᒃ. 
ᑕᐃᒫᖏᓛᒃ ᓱᕈᓰᑦ ᒪᒃᑯᑐᐃᓪᓗ ᐊᖏᕐᕋᓖᑦ ᓄᓇᕗᒥ ᐱᔨᑦᑎᕋᖅᑕᐅᔪᓐᓇᑎᓐᓇᒋᑦ ᐱᓕᕆᕕᐅᔪᒧᑦ, 
ᐊᐅᓚᑦᑎᑕᐅᓲᖑᒻᒪᑕ ᓄᓇᕗᑦ ᓯᓚᑖᓄᑦ, ᑕᐃᒪᓕ ᐱᔨᑦᑎᕋᕈᓐᓇᖅᓯᓲᕆᔭᕗᑦ. ᐃᑲᔪᕐᓂᕗᑦ ᐊᔾᔨᒋᑦᑎᐊᕋᔭᓐᖏᑕᖓ 
ᐱᔾᔪᑎᒋᓪᓗᒍ ᒪᓕᒐᖅᐳᑦ ᑕᐃᒪᐃᒋᐊᖃᖅᑎᑎᓐᖏᒻᒪᑕᓕ, ᒪᓕᒐᖅᐳᓪᓕ ᐊᓯᖏᓐᓂ ᓂᕈᐊᖅᑕᐅᓯᒪᕕᐅᔪᓂ 
ᐊᑑᑎᖃᓐᖏᒻᒪᑕ, ᑕᐃᒪᓕ ᒪᒃᑯᑦᑐᑦ ᓄᓇᕗ ᓯᓚᑖᓅᕋᐃᒻᒪᑕ, ᐊᔾᔨᒋᑦᑎᐊᓐᖏᑕᖓᓂᑦ ᑲᒪᒋᔭᐅᓂᖃᓲᑦ. 

ᑕᐃᒃᑯᐊᓕ ᐱᔨᑦᑎᕋᖅᑏᑦ ᐊᓪᓚᕕᓐᓂ ᐱᓕᕆᖃᑎᒋᓐᖏᖔᖅᑐᒋᑦ ᒐᕙᒪᑦᑕ ᓯᓚᑖᓂᒥᐅᑕᐅᒻᒪᑕ ᐱᔨᑦᑎᕋᖅᑐᑦ 
ᓄᓇᕗᑦ ᒐᕙᒪᖓᓂᒃ, ᓄᓇᕗᑦ ᒐᕙᒪᖓ ᓱᓕ ᐱᓕᕆᖃᑎᒋᒐᓱᑉᐸᑦᑕᕗᑦ, ᐱᓕᕆᕕᖏᓐᓂᑦ ᑐᑭᓯᒃᑲᓐᓂᕈᑎᒃᓴᓯᐅᖅᑐᑕ 
ᑐᓴᕋᒃᓴᓂᓪᓗ ᐱᓕᕆᐊᖑᑎᓪᓗᒍ.” 

 
 

ᑲᑎᒪᔨᕋᓛᑦ ᖃᐅᔨᒪᔫᒐᓗᐊᑦ ᑭᒡᒐᑐᖅᑎᐅᑉ ᐱᓕᕆᕕᖓ ᐃᓄᐊᓃᒻᒪᑦ ᓄᓇᕗ ᐊᒻᒪᓗ ᐊᓪᓚᕝᕕᖓ ᓵᓐᖓᑦᑎᕙᒻᒪᑦ 
ᐱᔨᑦᑎᕋᐅᑎᓂᒃ ᐊᑐᐃᓐᓇᐅᑎᑕᐅᕙᑦᑐᓂᒃ ᓄᓇᕗᑦ ᒐᕙᒪᖓᓄᑦ, ᑭᓯᐊᓂᓕ ᒪᓕᒐᓕᐅᖅᑏᑦ ᐃᓱᒪᖃᓚᐅᕐᒪᑕ ᑕᒪᓐᓇ ᓄᓇᕗᒥ 
ᓱᕈᓯᕐᓂᒃ ᒪᒃᑯᑦᑐᓂᓪᓗ ᐱᔨᑦᑎᕋᕐᓂᖅ ᐊᒃᓱᕈᐊᕆᔭᐅᒃᑲᓐᓂᕆᐊᖃᕐᒪᑦ ᐱᓪᓗᒋ11 ᑕᐃᒃᑯᐊ ᐱᔨᑦᑎᕋᖅᑕᐅᒋᐊᖃᖅᐸᑦᑐᑦ ᓄᓇᕗᑦ 
ᓯᓚᑖᓂᑦ. 
 
 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #5: 
 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᒪᓕᒐᓱᓪᓗᒍ ᐋᔩᖃᑎᒌᓐᓂᖅ ᐊᓪᓚᕝᕕᖓ ᑭᒡᒐᑐᖅᑎᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᖃᓂᒃᓴᕐᓗᓂ ᐱᓕᕆᖃᑎᖃᖁᔭᐅᔪᖅ ᓄᓇᕗᑦ ᒐᕙᒪᖓᑕ ᐊᖏᔪᖅᑲᐅᑎᖏᓐᓂᑦ ᐊᒻᒪᓗ ᑕᐃᒫᒃᓴᐃᓐᓇᖅ 
ᐱᓕᕆᔨᐅᖃᑎᖏᓐᓂᑦ ᐊᓯᖏᓐᓂ ᒐᕙᒪᖃᖅᕕᐅᔪᓂ ᕿᓂᕐᓗᑎᒃ ᖃᐅᔨᒪᔾᔪᑎᒃᓴᓂᑦ ᐅᖃᐅᓯᖅᑎᒍᑦ ᐱᖅᑯᓯᖅᑎᒍᓪᓗ 
ᐃᑲᔪᖅᑕᐅᕙᒃᑲᓗᐊᕐᒪᖔᑕ ᓄᓇᕗᒥ ᓱᕈᓰᑦ ᒪᒃᑯᑐᐃᓪᓗ ᐱᓯᒪᔭᐅᓕᑐᐃᓐᓇᕆᐊᓖᑦ ᓄᓇᕗᑦ ᓯᓚᑖᓂ. 
 
ᑲᑎᒪᔨᕋᓛᑦ ᐊᑐᓕᖁᔨᒻᒥᔪᑦ ᑖᓐᓇ ᑭᒡᒐᑐᖅᑎᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐃᓱᒪᒃᓴᖅᓯᐅᕈᑎᖃᖁᔭᐅᓪᓗᓂ ᐋᖅᑮᓂᕐᒥᒃ 
ᖃᐅᔨᒪᔾᔪᑎᒃᓴᓂᑦ ᐱᔨᑦᑎᕋᐅᑎᐅᔪᓂᒃ ᓄᓇᕗᒥ ᓱᕈᓯᕐᓄᑦ ᒪᒃᑯᑐᓄᓪᓗ ᐃᑲᔪᖅᑕᐅᔪᓄᑦ ᓄᓇᕗᑦ ᓯᓚᑖᓃᑦᑐᑎᒃ. 

ᐱᔾᔪᑎ:  ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓃᑦ 
 

ᑖᓐᓇ ᑭᒡᒐᑐᖅᑎᐅᔪᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᖁᔭᖓ ᓇᓗᓇᐃᖅᓯᓯᒪᒻᒪᑦ ᑖᓐᓇ ᑭᒡᒐᑐᖅᑎ ᑕᐃᒪᐃᓐᓂᐊᖅᐳᖅ, ᐃᓗᐊᓂ 6 
ᑕᖅᑮᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖓ ᐃᓱᓕᓚᐅᖅᑎᓪᓗᒍ, ᐊᑐᐃᓐᓇᕈᐃᖃᑦᑕᕆᐊᓕᒃ ᐊᒻᒪᓗ ᑐᓂᓯᓗᓂ ᒪᓕᒐᓕᐅᖅᕕᒻᒧᑦ 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᐅᖃᐅᓯᖃᖅᑐᓂᒃ ᐊᓪᓚᕝᕕᖓ ᑭᓱᓕᕆᓐᓂᕐᒪᖔᖅ ᐊᕐᕌᒎᕋᑖᖅᑐᒥ.   

 
ᑲᑎᒪᔨᕋᓛᑦ ᑕᑯᒻᒪᑕ ᑕᒪᒃᑯᐊ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᑭᒡᒐᑐᖅᑎᐅᔪᓄᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᖏᓐᓇᖅᓯᒪᒻᒪᑕ ᐅᖓᑖᓂ ᐅᓪᓗᐃᑦ ᓇᓗᓇᐃᖅᑕᐅᓯᒪᔪᑦ ᒪᓕᒐᕐᓂ ᓴᖅᑭᖅᑕᐅᕕᒋᒋᐊᓕᖏᑕ 
ᐅᖓᑖᓂ, ᐊᓪᓛᑦ ᒪᕐᕉᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᒃ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᓪᓗᑎᒃ ᐊᕐᕌᒎᓗᐊᖅᑐᒥᒃ 
ᖄᖏᐅᑎᓪᓗᑎᒃ. ᑲᑎᒪᔨᕋᓛᓪᓕ ᖃᐅᔨᒪᔫᒐᓗᐊᑦ ᑕᒪᒃᑯᐊ ᐱᔾᔪᑎᐊᔪᓐᓇᖅᑐᑦ ᐃᓄᑦᑎᑑᓕᖅᑎᑦᑎᓃᑦ, ᐋᖅᑭᑦᑎᕆᓃᓪᓗ 
ᐊᒻᒪᓗ ᐊᒥᓱᓕᐅᕆᓃᑦ ᖄᖏᐅᑎᑎᑦᑎᓲᖑᒻᒪᑕ ᐅᓂᒃᑳᓂᒃ, ᑕᒪᒃᑯᐊᓗ ᑕᐃᒫᒃ ᐊᑯᓂᐊᓗᑦ ᐋᖏᐅᑎᓯᒪᑎᑕᐅᑦ 
ᐊᑲᐅᒋᔭᐅᓲᖑᓇᑎᒃ. 
 
ᑲᑎᒪᔨᕋᓛᑦ ᐃᓱᒫᓗᒻᒥᔪᑦ ᓱᓕᕆᐊᖑᒋᐊᖅᓯᒪᔫᔮᓐᖏᒻᒪᑕ ᐅᖃᐅᓯᐅᔪᔪᑦ ᑎᓴᒪᒋᔭᖓᓄᑦ ᒪᓕᒐᓕᐅᖅᕕᐅᑉ ᑲᑎᒪᔨᕋᓛᖏᓐᓄᑦ 
ᓇᐅᑦᓯᖅᑐᖅᑎᐅᔪᓄᑦ ᒐᕙᒪᒃᑯᑦ ᐊᐅᓚᓕᖏᓐᓄᑦ ᑮᓇᐅᔭᖅᑐᕈᑎᖏᓐᓄᓪᓗ ᐱᓪᓗᒋᑦ ᖃᓄᖅ ᐋᖅᑭᑎᖅᓯᒪᓂᖃᖅᐸᒻᒪᖔᑕ 
ᑭᒡᒐᑐᖅᑎᐅᑉ ᐊᕐᕌᒍᑕᒫᖅᓯᐅᑎᖏᖅ ᐅᓂᒃᑳᓕᐊᒥᓃᑦ. 
 
 
 
ᓇᓗᓇᐃᖅᑕᐅᓯᒪᒻᒪᑦ ᑎᓴᒪᒋᔭᖓᓄᑦ ᒪᓕᒐᓕᐅᖅᕕᐅᑉ ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᑮᓇᐅᔭᖅᑐᕈᑎᖏᓐᓄᓪᓗ ᕿᒥᕐᕈᓚᐅᖅᑐᑎᒃ ᑭᒡᒐᑐᖅᑎᐅᑉ 2014-2015−ᒥ ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑳᓕᐊᒥᓂᕐᓂᒃ, 
ᑕᒪᒃᑯᐊ ᐅᓂᒃᑳᑦ ᓴᖅᑭᖅᑕᐅᖃᑦᑕᖅᐸᑕ ᓴᖅᑭᖅᑕᐅᕕᒋᒋᐊᓕᖏᑕ ᐃᓗᐊᓂ, ᐱᑐᖃᕈᓗᐊᓚᐅᖅᑎᓐᓇᒋᑦ 
ᕿᒥᕐᕈᔭᐅᖃᑦᑕᕈᓐᓇᕐᒪᑕ. ᐅᓂᒃᑳᓕᐊᒥᓂᖏᓐᓂ ᕿᒥᕐᕈᓚᐅᖅᑐᑎᒃ ᑭᒡᒐᑐᖅᑎᐅᑉ ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑳᓕᐊᒥᓂᕐᓂᒃ 
2014-2015−ᒧᑦ, ᑲᑎᒪᔩᑦ ᐃᒫᒃ ᓇᓗᓇᐃᖅᓯᓚᐅᖅᑐᑦ; 
 

“ᐃᔩᖕᓄᑦ ᑕᑯᓪᓗᒍ ᐱᐅᔪᐊᓘᖅᑰᔨᒐᓗᐊᖅᑎᓪᓗᒍ, ᐊᔾᔨᓐᖑᐊᖏᑦ ᐊᒻᒪ ᑎᑎᕋᐅᔭᖅᓯᒪᔪᑦ ᐅᓂᒃᑳᓂ 
ᐊᓯᖏᓐᓂᓗ ᑎᑎᖅᑲᖁᑎᖏᓐᓂ ᐊᑯᓂᐅᔾᔪᑕᐅᓗᐊᖃᑦᑕᕐᒪᑕ, ᐊᑭᑐᓂᖅᓴᐅᓪᓗᑎᒃ ᐊᒻᒪ 
ᐅᓄᖅᓯᑎᑕᐅᔭᕆᐊᖃᖃᑦᑕᖅᖢᑎᒃ ᑕᒫᓂᐅᓐᖏᑦᑐᖅ, ᐊᑭᑦᑑᑕᐅᒃᑲᓐᓂᖅᖢᑎᒃ ᐊᒻᒪ 
ᑭᖑᕙᕈᑎᒃᓴᓕᐅᒃᑲᓐᓂᖅᖢᑎᒃ ᐊᐅᓪᓚᖅᑎᑕᐅᖃᑦᑕᕆᐊᖃᕐᓂᖏᓐᓄᑦ ᑎᑭᒃᓯᐊᖑᖃᑦᑕᕐᓂᖏᓐᓄᓪᓗ.  
ᐊᑯᓂᓗᐊᖅ ᐅᑕᖅᑭᖃᑦᑕᕈᒪᓐᖏᓐᓂᕐᒧᑦ ᑮᓇᐅᔭᖅᑐᓐᖏᓐᓂᖅᓴᐅᖁᒧᓪᓗ, ᑲᑎᒪᔨᕋᓛᑦ ᓱᕈᓯᕐᓄᑦ ᒪᒃᑯᒃᓄᓪᓗ 
ᑭᒡᒐᖅᑐᐃᔨᒥᒃ ᐊᔭᐅᖅᑐᐃᕗᑦ ᐊᒃᓱᕉᑎᒋᒃᑲᓐᓂᖁᓪᓗᒍ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦᑕ ᐃᓗᓕᖏᓐᓃᑦᑐᑦ.”  

 
ᐃᓱᒪᒋᔭᐅᖏᓐᓇᕆᐊᖃᕐᒥᔪᖅ ᑖᓐᓇ ᐊᓪᓚᕝᕕᖓ ᑭᒡᒐᑐᖅᑎᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᕐᕌᒍᑕᒫᖅ ᑮᓇᐅᔭᖅᑖᖃᑦᑕᕐᒪᑦ 
ᒪᓕᒐᓕᐅᖅᕕᒻᒥᑦ ᐊᒻᒪᓗ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᖃᐅᔨᒪᔾᔪᑎᐅᖃᑦᑕᕐᒪᑕ ᑮᓇᐅᔭᖅᑐᕈᑎᒥᓂᑐᐊᖑᓐᖏᑦᑐᓂᒃ, 
ᑭᓯᐊᓂᓕ ᐊᑐᖅᑕᐅᔪᓐᓇᒥᒻᒪᑕ ᓴᖅᑮᔾᔪᑎᐅᓗᑎᒃ ᑐᑭᓯᒃᑲᓐᓂᕈᑎᒃᓴᓂᑦ ᐃᑲᔪᖅᓰᔾᔪᑎᐅᔪᓂᒃ ᑐᒃᓯᕋᐅᑎᓂᒃ ᑮᓇᐅᔭᒃᑲᓂᕐᓄᑦ. 
 
ᓈᓚᓐᓂᕐᒥ ᐅᖃᖅᑐᓂ ᑲᑎᒪᔨᕋᓛᓄᑦ ᐊᒻᒪᓗ ᓈᓚᓐᓂᓕᒫᒥ, ᑭᒡᒐᑐᖅᑎ ᓈᓴᐅᑎᓂᒃ ᓴᖅᑮᕙᓚᐅᖅᑐᖅ ᐊᒻᒪᓗ ᐊᓪᓚᕝᕕᖓᑕ 
ᐱᕙᓪᓕᐊᓯᒪᓂᕆᔭᖏᓐᓂᑦ ᐃᑲᔪᖅᓰᓪᓗᑎᒃ ᐊᓪᓚᕝᕕᖓᒍᑦ. ᑕᒪᒃᑯᐊᓕ ᑐᑭᓯᒃᑲᓐᓂᕈᑎᒃᓴᐃᑦ ᐊᕐᕌᒍᑕᒫᖅᓯᐅᑎᓂ 
ᐅᓂᒃᑳᓕᐊᒥᓂᖏᓐᓃᓚᐅᓐᖏᑦᑐᑦ. 

ᓈᓚᓐᓂᕐᒥ ᓂᓪᓕᐊᓪᓗᓂ ᑲᑎᒪᔨᕋᓛᑦ ᓵᖓᓂ, ᑭᒡᒐᑐᖅᑎ ᐃᒫᒃ ᐅᖃᓚᐅᖅᑐᖅ” 
 

“ᐃᓱᐊᓂᓕ 2017-18 ᒪᑐᐃᖅᓯᓚᐅᖅᑐᒍᑦ 200−ᓂᒃ ᐃᑲᔪᖅᑕᐅᒋᐊᓖᑦ ᐸᐃᑉᐹᖁᑎᒃᓴᖏᓐᓂᑦ. 151 
ᒪᑐᓚᐅᖅᑕᕗᑦ, ᐊᒻᒪᓗ ᑖᒃᑯᓇᓐᖓᑦ 151−ᓂᒃ, 122 ᐋᖅᑭᑕᐅᑦᑎᐊᔪᔪᑦ. ᖃᓄᕐᓕ ᒪᑐᓯᓲᖑᕕᑕ 
ᐃᑲᔪᖅᑕᑎᓐᓂᑦ? ᑕᐃᒃᑯᐊ 122 ᒪᑐᔪᔭᕗᑦ, ᒪᑐᔭᐅᔪᔪᑦ ᐋᖅᑮᑦᑎᐊᕈᑕᐅᔪᒻᒪᑕ, ᑕᐃᒫᖏᓛᑦ ᐃᓱᒫᓘᑎᐅᔪᔪᖅ 
ᓴᖅᑭᖅᑕᐅᑎᓪᓗᒍ ᐋᖅᑭᑦᑕᐅᓯᒪᓕᕐᒪᑦ ᓈᒻᒪᒋᔭᑦᑎᒍᑦ, ᑕᐃᒫᓪᓗ ᒪᑐᔪᓐᓇᖅᓯᓪᓗᑎᒍ. ᐊᓯᖏᓐᓂᑦᑕᐅᖅ 
ᒪᑐᓯᖃᑦᑕᕈᓐᓇᕐᒥᔪᒍᑦ ᐱᓕᕆᐊᖑᔪᓂᒃ.  
 
ᐅᑦᑐᑎᒋᓗᒍ: ᓇᓂᔭᐅᔪᓐᓇᓂᓐᖏᑉᐸᑕ. ᑖᒃᑯᓇᓐᖓᑦ 151−ᓂᒃ, 16 ᒪᑐᔭᐅᓚᐅᖅᑐᑦ ᐃᑲᔪᕋᓱᐊᖅᑕᕗᑦ 
ᓇᓂᔪᓐᓇᓚᐅᓐᖏᓇᑦᑎᒍ ᐊᒻᒪᓗ ᑕᐃᒪᐃᒍᓐᓇᖅᑐᑎᒃ ᐊᒥᓱᐊᓗᓐᓂᒃ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᕐᓗᑎᒃ. 
ᐃᖅᑲᓇᐃᔭᖅᑎᕗᑦ ᐅᑕᖅᑭᓲᑦ ᐅᓐᓗᓂᒃ 20−ᓂᒃ ᐃᖅᑲᓇᐃᔭᖅᕕᐅᔪᓂᒃ ᐊᒻᒪᓗ ᐱᖓᓱᐊᖅᑎᕐᓗᑎᒃ 
ᕿᓂᕆᐊᕆᐊᓖᑦ ᐊᒻᒪᓗ ᓇᓂᔭᐅᔪᓐᓇᖏᑉᐸᑕ ᐱᖓᔪᐊᓂ, ᒪᑐᔭᐅᓲᑦ. ᕿᓚᒻᒥᑯᓗᒃ ᐊᓪᓚᕕᑦᑎᓐᓄᑦ 
ᒪᑐᔭᐅᕙᓐᖏᑦᑐᑦ.  
 
ᐊᓯᐊᑦᑕᐅᖅ ᐱᔾᔪᑎᐅᕙᒻᒥᔪᖅ ᒪᑐᓯᑎᓪᓗᑕ ᐃᑲᔪᖅᑕᑎᓐᓂᑦ, ᑕᒪᒃᑯᐊ ᐃᑲᔪᖅᑕᕗᑦ 
ᐃᑕᔪᖅᑕᐅᒍᒪᓐᖏᒍᓐᓇᕐᒪᑕ, ᐊᒻᒪᓗ ᑕᐃᒫᒃ ᐃᓱᒪᑖᕈᓐᓇᖅᑐᑎᒃ ᐱᒋᐊᓕᕋᑖᖅᑎᓪᓗᒋᑦ ᐅᕝᕙᓘᓐᓃᑦ 
ᖃᖓᑐᐃᓐᓇᒃᑯᑦ ᐃᑲᔪᖅᑕᐅᒐᓱᐊᖅᑎᓪᓗᒍ ᐃᑲᔪᖅᓴᐅᔪᒪᔪᓐᓃᕈᓐᓇᕐᒪᑕ. ᐅᖃᖃᑎᒋᖃᖅᑕᓲᕋᓗᐊᕗᑦ, 
ᑭᓯᐊᓂᓕ ᐃᒻᒥᓂᒃ ᐋᖅᑮᓲᑦ ᐃᑲᔪᖅᑕᐅᒍᒪᒻᒪᖔᕐᒥᓂᒃ ᐅᕝᕙᓘᓐᓃᑦ ᐋᒡᒐ. 
 
ᑎᓴᒪᖓᑦ ᐱᔾᔪᑎᐅᓲᖅ ᒪᑐᓚᕿᔾᔪᑎᒋᓲᕗᑦ......ᒪᒥᐊᓇᖅ ᐅᑎᕆᐊᑲᐃᓐᓇᕐᓚᖓ. ᐃᑲᔪᖅᑕᐅᔪᒪᓐᖏᑦᑐᑦ 
ᑎᓴᒪᐅᓯᒪᕗᑦ 151−ᓂ ᒪᑐᔪᔭᑦᑎᓐᓂ. ᑎᓴᒪᖓᑦ ᑭᖑᓪᓕᖅᐹᕐᓗ ᐱᔾᔪᑎᐅᓲᖅ ᑕᒪᓐᓇᐅᕗᖅ ᖃᓄᓕᒫᖅ 
ᐊᓪᓚᕝᕕᕗᑦ ᐃᑲᔪᕋᓱᓚᐅᕋᓗᐊᖅᑐᓂ ᐊᒻᒪᓗ ᐋᖅᑭᒍᑎᒃᓴᖅᑕᖃᖅᑎᓐᓇᒍ, ᑕᐃᒪᐃᑦᑐᑦ 9-ᖑᓯᒪᕗᑦ 151−ᓂ 
ᒪᑐᓯᒪᔭᑦᑎᓐᓂ.” 

 
ᑲᑎᒪᔨᕋᓛᑦ ᐃᓱᒪᖃᖅᑐᑦ ᑕᒪᒃᑯᐊ ᑐᑭᓯᒃᑲᓐᓂᕈᑎᒃᓴᐃᑦ ᐃᓚᓕᐅᑎᓯᒪᖃᑦᑕᕆᐊᖃᕐᒪᑕ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᕐᓂ 
ᓴᖅᑭᔮᖅᑎᑦᑎᖃᑦᑕᓂᐊᕐᒪᑕ ᕿᒥᕐᕈᔭᒃᓴᐅᔪᓂᒃ ᖃᓄᖅ ᐱᔭᕇᖅᑕᐅᓂᕐᒪᖔᑕ ᐊᓪᓚᕝᕕᖓᑕ ᐃᑲᔪᖅᓯᕋᓱᐊᖅᑕᖏᑦ. 
 
ᐅᖃᐅᓯᐅᓚᐅᕐᒥᔪᖅ ᑕᒪᒃᑯᐊ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓂᖏᑦ ᑭᒡᒐᑐᖅᑎᐅᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᓇᓗᓇᐃᖅᑐᐃᑦᑎᐊᖃᑦᑕᖅᑐᑦ ᐊᓐᓚᕝᕕᖓᑕ ᐱᓕᕆᐊᖏᓐᓂᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᓯᐊᓂᓕ 
ᓇᓗᓇᐃᖅᑐᐃᑎᐊᖅᓯᒪᓚᐅᓐᖏᑦᑐᑦ ᓇᓕᐊᓐᓂᒃ ᒐᕙᒪᒃᑯᓐᓄᑦ ᐊᐅᓚᑦᑎᔾᔪᓯᐅᔪᒥᒃ ᐱᓕᕆᐊᖃᕐᓂᕐᒪᖔᑕ, ᖃᓄᕐᓗ 
ᐋᖅᑭᑕᐅᓐᓂᕐᒪᖔᑕ, ᖃᓄᐃᑦᑐᓂᓪᓗ ᐊᑐᓕᖁᔭᓕᐅᕐᓂᕐᒪᖔᑕ ᒐᕙᒪᒃᑯᑦ ᐱᓕᕆᕕᖏᓐᓄᑦ ᐱᐅᓯᕚᓪᓕᑎᑦᑎᒐᓱᐊᖅᑐᑎᒃ 
ᐱᔨᑦᑎᕋᐅᑎᓂᒃ ᑐᕌᖓᔪᓂᒃ ᓄᓇᕗᒥ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᒻᒪᓗ ᖃᓄᐃᑦᑐᓂᒃ, ᐱᑕᖃᕐᓂᖅᑲᑦ, ᐋᖅᑭᒋᐊᕆᔾᔪᑎᓂᒃ 
ᓴᖅᑭᖅᑐᒥᓂᕐᓂᒃ ᐊᓪᓚᕝᕕᖓᑕ ᐊᑐᓕᖁᔭᓕᐊᒥᓂᖏᓐᓂᑦ. 

ᑲᑎᒪᔨᕋᓛᓄᑦ ᓂᓪᓕᐊᓪᓗᓂ ᓈᓚᓐᓂᕐᒥ, ᑭᒡᒐᑐᖅᑎ ᐃᒪᐃᓕᓚᐅᖅᑐᖅ: 
 

“ᓯᕗᓪᓕᖅᐹᒥᒃ, ᐱᓪᓗᒍ ᕿᒥᕐᕈᖃᑦᑕᕐᓂᖅ, ᑕᐃᒃᑯᐊ ᐊᐅᓚᑦᑎᔾᔪᓯᓕᕆᔩᑦ ᕿᒥᕐᕈᖃᑦᑕᖅᑎᐅᔪᑦ 
ᐊᓪᓚᕕᑦᑎᓐᓂᑦ. ᐊᐅᓚᑦᑎᔾᔪᓯᕐᓂᒃ ᑎᒍᒥᐊᖅᑐᑦ, ᖃᐅᔨᓴᖃᑦᑕᓲᑦ, ᐊᒻᒪᓗ ᕿᒥᕐᕈᖃᑦᑕᖅᑎᐅᓪᓗᑎᒃ. 
ᐊᑐᓕᖁᓕᐊᓕᒫᑦ ᐊᓪᓚᕕᑦᑎᓐᓂ ᓴᓇᔭᐅᕙᑦᑐᑦ, ᑎᑎᕋᖅᓯᒪᔪᑦ ᐊᑐᓕᖁᔭᓕᐊᑦ ᑎᑎᕋᖅᑕᐅᓯᒪᕙᑦᑐᑦ 
ᖃᕋᓴᐅᔭᒥ ᐃᓂᖓᓄᑦ, ᐊᒻᒪᓗ ᑖᒃᑯᐊ ᐊᐅᓚᔾᔪᓯᓕᕆᔨᕗᑦ ᑲᒪᔨᐅᕙᑦᑐᑦ ᐊᓪᓚᕝᕕᕗᑦ ᑐᓴᐅᒪᒐᓗᐊᕐᒪᖔᖅ 
ᐊᒻᒪᓗ ᑭᓱᑦ ᓄᑖᕈᕆᐊᖅᑕᐅᒋᐊᖃᕐᒪᖔᑕ.” 

 
ᑲᑎᒪᔨᕋᓛᑦ ᐃᓱᒪᖃᕐᒪᑕ ᑕᒪᒃᑯᐊ ᑐᑭᓯᒃᑲᓐᓂᕈᑎᒃᓴᐃᑦ ᐱᔾᔪᑎᖃᖅᑐᑦ ᐊᓪᓚᕝᕕᖓᑕ ᑎᑎᖅᑲᖅᑎᒍᑦ ᐊᑐᓕᖁᔭᓕᐊᖏᓂᑦ 
ᓄᓇᕗᑦ ᒐᕙᒪᖓᑕ ᐱᓕᕆᕕᖏᓐᓄᑦ ᐃᓚᓕᐅᑎᔭᐅᓯᒪᖃᑦᑕᕆᐊᓖᑦ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᕐᓂ ᑕᒪᒃᑯᐊ 
ᒪᓕᒐᓕᐅᖅᑏᑦ ᖃᐅᔨᒋᐊᕈᓐᓇᖃᑦᑕᓂᐊᕐᒪᑕ ᐃᓱᒪᒃᓴᖅᓯᐅᕈᑎᐅᒐᓗᐊᕐᒪᖔᑕ ᒐᕙᒪᒃᑯᓐᓄᑦ. 
 
 
ᑲᑎᒪᔨᕋᓛᑦ ᐊᑐᓕᖁᔭᓕᐊᖓ #6: 
 
ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᑭᒡᒐᑐᖅᑎ ᓱᕈᓯᕐᓄᑦ ᒪᒃᑯᑦᑐᓄᓪᓗ ᖃᐅᔨᒪᑦᑎᐊᖁᔭᐅᔪᖅ ᐊᓪᓚᕝᕕᖓᑕ 
ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᕙᒃᑲᓗᐊᕐᒪᖔᑕ ᓴᖅᑭᖅᑕᐅᕕᒋᒋᐊᓕᖏᓐᓂ 
ᓇᓗᓇᐃᖅᑕᐅᓯᒪᔪᒥ ᒪᓕᒐᕐᒥ, ᖃᓄᑐᐃᓐᓇᑦᑎᐊᖅ ᐱᓕᕆᓗᓂ ᓇᐃᓪᓕᒋᐊᕆᒐᓱᓪᓗᓂ ᐊᖑᑭ ᐊᒥᓱᓕᐅᖅᑕᐅᓂᕆᕙᑦᑕᐃᓐᓂᑦ 
ᐊᒻᒪᓗ ᑐᑭᓯᓇᕐᔫᒥᑎᒐᓱᐊᕐᓗᒋᑦ ᐅᓂᒃᑳᓕᐊᒥᓃᑦ. 
 
ᑲᑎᒪᔨᕋᓛᑦ ᐊᑐᓕᖁᔨᒻᒥᔪᑦ ᑕᒪᒃᑯᐊ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓃᑦ ᑭᒡᒐᑐᖅᑎᐅᔪᒧᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᐃᓗᓕᖃᕐᓂᖅᓴᐅᖁᓪᓗᒋᑦ ᑐᑭᓯᒃᑲᓐᓂᕈᑎᒃᓴᓂᑦ ᐃᑲᔪᖅᓯᕋᓱᐊᖅᑕᖏᓐᓂᑦ ᐱᔾᔪᑎᓕᓐᓂᒃ ᖃᐅᔨᔾᔪᑎᒃᓴᐅᔪᓂᒃ ᐊᓪᓚᕝᕕᖓᑕ 
ᐱᕙᓪᓕᐊᓂᖏᓐᓂᑦ ᐊᐅᓚᑦᑎᐊᕋᓗᐊᕐᒪᖔᕐᓗ. 
 
ᑲᑎᒪᔨᕋᓛᑦ ᐊᑐᓕᖁᔨᒻᒥᔪᑦ ᑕᒪᒃᑯᐊ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᒥᓂᖏᑦ ᑭᒡᒐᑐᖅᑎᐅᔫᑉ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᐃᓗᓕᖃᖃᑦᑕᖁᓪᓗᒋᑦ ᐊᒥᓲᓂᖅᓴᓂᒃ ᓇᓗᓇᐃᖅᑐᑎᐊᖅᓯᒪᓂᖅᓴᓂᒃ  ᑐᑭᓯᑎᑦᑎᒋᐊᕈᑎᓂᒃ ᐊᓪᓚᕝᕕᖓᑕ ᐊᐅᓚᑦᑎᔾᔪᓯᕐᓂᒃ 
ᐱᓕᕆᓂᕆᕙᑦᑕᖏᓐᓂᑦ ᐊᒻᒪᓗ ᐅᖃᐅᔾᔨᒋᐊᕐᓂᒥᓂᖏᓐᓂᑦ ᐊᑐᓕᖁᔭᓕᐊᒥᓂᖏᓐᓂᓘᓐᓃᑦ ᐊᓐᓚᕝᕕᖓᑕ. 
  
ᓈᓚᓐᓂᕐᒥ ᓂᓪᓕᐊᓪᓗᓂ ᑲᑎᒪᔨᕋᓛᓄᑦ, ᑭᒡᒐᑐᖅᑎᐅᔪᖅ ᐊᖏᓚᐅᖅᑐᖅ ᑲᑎᒪᔨᕋᓛᓄᑦ ᑐᓂᓯᖃᑦᑕᓂᐊᕐᓂᕋᖅᑐᓂ 
ᑎᑎᖅᑲᖏᑕ ᐊᔾᔨᖏᓐᓂᑦ ᐱᓕᕆᕕᐅᔪᓄᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᐱᓪᓗᒋ14 ᑕᑯᓐᓈᖅᓯᒪᔭᖏᑦ ᐊᑐᓕᖅᑎᑕᐅᑎᓪᓗᒋᑦ ᐊᑐᓕᖁᔭᓕᐊᒥᓂᖏᑦ ᑲᓇᑕᐅᑉ 
ᑕᒻᒪᖅᓯᒪᔪᖅᓯᐅᖅᑎᖓᓄᑦ. ᑲᑎᒪᔨᕋᓛᑦ ᓂᕆᐅᖏᓐᓇᓂᐊᖅᐳᑦ ᑕᐃᒪᐃᑦᑐᓂᒃ ᑎᑎᖅᑲᓂᒃ ᐱᑎᑕᐅᖃᑦᑕᓂᐊᖅᑐᒋᓗᑎᒃ. 
 

 


